
Panchatantra 1 Mitrabheda Tantra by Vishnusharman

ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம
ப்ரத²மம் தந்த்ரம்

கதா²முக²ம் ।
ௐ நம:ஶ்ரீஶாரதா³க³ணபதிகு³ருப்⁴ய: ।
மஹாகவிப்⁴யோ நம: ।
ப்³ரஹ்மா ருத்³ர:குமாரோ ஹரிவருணயமா வஹ்நிரிந்த்³ர:குபே³ர-
ஶ்சந்த்³ராதி³த்யௌ ஸரஸ்வத்யுத³தி⁴யுக³நகா³ வாயுருர்வீ பு⁴ஜங்கா:³ ।
ஸித்³தா⁴ நத்³யோऽஶ்விநௌ ஶ்ரீர்தி³திரதி³திஸுதா மாதரஶ்சண்டி³காத்³யா: ।
வேதா³ஸ்தீர்தா²நி யக்ஷா க³ணவஸுமுநய: பாந்து நித்யம் க்³ரஹாஶ்ச ॥
மநவே வாசஸ்பதயே ஶுக்ராய பராஶராய ஸ ஸுதாய ।
சாணக்யாய ச விது³ஷே நமோऽஸ்து நயஶாஸ்த்ரகர்த்ரு’ப்⁴ய: ॥ 1॥
ஸகலார்த²ஶாஸ்த்ரஸாரம் ஜக³தி ஸமாலோக்ய விஷ்ணுஶர்மேத³ம் ।
தந்த்ரை: பஞ்சபி⁴ரேதைஶ்சகார ஸுமநோஹரம் ஶாஸ்த்ரம் ॥ 2॥
தத்³யதா²நுஶ்ரூயதே । அஸ்தி தா³க்ஷிணாத்யே ஜநபதே³ மஹிலாரோப்யம் நாம
நக³ரம் । தத்ர ஸகலார்தி²ஸார்த²கல்பத்³ரும: ப்ரவரந்ரு’பமுகுடமணி-
மரீசிசயசர்சிதசரணயுக³ள:ஸகலகலாபாரங்க³தோऽமரஶக்தி-
ர்நாம ராஜா ப³பூ⁴வ । தஸ்ய த்ரய: புத்ரா: பரமது³ர்மேத⁴ஸோ
வஸுஶக்திருக்³ரஶக்திரநேகஶக்திஶ்சேதி நாமாநோ ப³பூ⁴வு: । அத² ராஜா
தாந் ஶாஸ்த்ரவிமுகா²நாலோக்ய ஸசிவாநாஹூய ப்ரோவாச - போ: ⁴
ஜ்ஞாதமேதத்³ப⁴வத்³பி⁴ர்யந்மமைதே த்ரயோऽபி புத்ரா: ஶாஸ்த்ரவிமுகா²
விவேகஹீநாஶ்ச । ததே³தாந்பஶ்யதோ மே மஹத³பி ராஜ்யம் ந
ஸௌக்²யமாவஹதி । அத²வா ஸாத்⁴வித³முச்யதே -

அஜாதம்ரு’தமூர்கே²ப்⁴யோ ம்ரு’தாஜாதௌ ஸுதௌ வரம் ।
யதஸ்தௌ ஸ்வல்பது:³கா²ய யாவஜ்ஜீவம் ஜடோ³ த³ஹேத் ॥ 3॥
வரம் க³ர்ப⁴ஸ்ராவோ வரம்ரு’துஷு நைவாபி⁴க³மநம் ।

வரம் ஜாத: ப்ரேதோ வரமபி ச கந்யைவ ஜநிதா ।
வரம் வந்த்⁴யா பா⁴ர்யா வரமபி ச க³ர்பே⁴ஷு வஸதி-
ர்ந சாவித³க்³தா⁴ந் ரூபத்³ரவிணகு³ணயுக்தோऽபி தநய: ॥ 4॥
கிம் தயா க்ரியதே தே⁴ந்வா யா ந ஸூதே ந து³க்³த⁴தா³ ।
கோऽர்த:² புத்ரேண ஜாதேந யோ ந வித்³வாந்ந ப⁴க்திமாந் ॥ 5॥
ததே³தேஷாம் யதா² பு³த்³தி⁴ப்ரபோ³த⁴நம் ப⁴வதி ததா² கோऽப்யுபா-
யோऽநுஷ்டீ²யதாம் । அத்ர ச மத்³த³த்தாம் வ்ரு’த்திம் பு⁴ஞ்ஜாநாநாம்
பண்டி³தாநாம் பஞ்சஶதீ திஷ்ட²தி । ததோ யதா² மம மநோரதா:²
ஸித்³தி⁴ம் யாந்தி ததா²நுஷ்டீ²யதாமிதி । தத்ரைக: ப்ரோவாச - தே³வ
த்³வாத³ஶபி⁴ர்வர்ஷைர்வ்யாகரணம் ஶ்ரூயதே । ததோ த⁴ர்மஶாஸ்த்ராணி
மந்வாதீ³ந்யர்த²ஶாஸ்த்ராணி சாணக்யாதீ³நி காமஶாஸ்த்ராணி
வாத்ஸ்யாயநாதீ³நி । ஏவம் ச ததோ த⁴ர்மார்த²காமஶாஸ்த்ராணி
ஜ்ஞாயந்தே । தத: ப்ரதிபோ³த⁴நம் ப⁴வதி । அத² தந்மத்⁴யத:
ஸுமதிர்நாம ஸசிவ: ப்ராஹ -அஶாஶ்வதோऽயம் ஜீவவிஷய: ।
ப்ரபூ⁴தகாலஜ்ஞேயாநி ஶப்³த³ஶாஸ்த்ராணி । தத்ஸங்க்ஷேபமாத்ரம்
ஶாஸ்த்ரம் கிஞ்சிதே³தேஷாம் ப்ரபோ³த⁴நார்த²ம் சிந்த்யதாமிதி ।
உக்தஞ்ச யத: -

அநந்தபாரம் கில ஶப்³த³ ஶாஸ்த்ரம்
ஸ்வல்பம் ததா²யுர்ப³ஹவஶ்ச விக்⁴நா: ।

ஸாரம் ததோ க்³ராஹ்யமபாஸ்ய ப²ல்கு³

ஹம்ஸைர்யதா²க்ஷீரமிவாம்பு³மத்⁴யாத் ॥ 6॥
தத³த்ராஸ்தி விஷ்ணுஶர்மா நாம ப்³ராஹ்மண:ஸகலஶாஸ்த்ரபாரம்-
க³மஶ்சாத்ர ஸம்ஸதி³லப்³த⁴கீர்தி: । தஸ்மை ஸமர்பயத்வேதாந் । ஸ
நூநம் த்³ராக் ப்ரபு³த்³தா⁴ந் கரிஷ்யதீதி ।ஸ ராஜா ததா³கர்ண்ய
விஷ்ணுஶர்மாணமாஹூய ப்ரோவாச- போ⁴ ப⁴க³வந் மத³நுக்³ர-
ஹார்த²மேதாநர்த²ஶாஸ்த்ரம் ப்ரதி த்³ராக்³யதா²நந்யஸத்³ரு’ஶாந்
வித³தா⁴ஸி ததா²குரு । தத³ஹம் த்வாம் ஶாஸநஶதேந யோஜயிஷ்யாமி ।
அத² விஷ்ணுஶர்மா தம் ராஜாநமாஹ - தே³வ ஶ்ரூயதாம் மே
தத்²யவசநம் । நாஹம் வித்³யாவிக்ரயம் ஶாஸநஶதேநாபி கரோமி ।
புநரேதாꣳஸ்தவ புத்ராந்மாஸஷட்கேந யதி³ நீதிஶாஸ்த்ரஜ்ஞாந்ந
கரோமி தத:ஸ்வநாமத்யாக³ம் கரோமி ऽதா²ஸௌ ராஜா தாம் ப்³ராஹ்மண-

ஸ்யாஸம்பா⁴வ்யாம் ப்ரதிஜ்ஞாம் ஶ்ருத்வா ஸஸசிவ: ப்ரஹ்ரு’ஷ்டோ
விஸ்மயாந்விதஸ்தஸ்மை ஸாத³ரம் தாந் குமாராந் ஸமர்ப்ய பராம்
நிர்வ்ரு’திமாஜகா³ம । விஷ்ணுஶர்மணாபி தாநாதா³ய தத³ர்த²ம்
மித்ரபே⁴த³மித்ரப்ராப்திகாகோலூகீயலப்³த⁴ப்ரணாஶாபரீக்ஷிதகாரகாணி
சேதி பஞ்ச தந்த்ராணி ரசயித்வா பாடி²தாஸ்தே ராஜபுத்ரா: । தேऽபி
தாந்யதீ⁴த்ய
மாஸஷட்கேந யதோ²க்தா:ஸம்வ்ரு’த்தா: । தத: ப்ரப்⁴ரு’த்யேதத்
பஞ்சதந்த்ரகம் நாம நீதிஶாஸ்த்ரம் பா³லாவபோ³த⁴நார்த²ம்
பூ⁴தலே ப்ரவ்ரு’த்தம் । கிம் ப³ஹுநா -

அதீ⁴தே ய இத³ம் நித்யம் நீதிஶாஸ்த்ரம் ஶ‍்ரு’ணோதி ச ।
ந பராப⁴வமாப்நோதி ஶக்ராத³பி கதா³சந ॥ 7॥
இதி கதா²முக²ம் ।

மித்ரபே⁴த:³ ।
வர்த⁴மாநவ்ரு’த்தாந்த: ।
அதா²த: ப்ராரப்⁴யதே மித்ரபே⁴தோ³ நாம ப்ரத²மம் தந்த்ரம் ।
யஸ்யாயமாதி³ம: ஶ்லோக: -

வர்த⁴மாநோ மஹாந் ஸ்நேஹ:ஸிம்ஹகோ³வ்ரு’ஷயோர்வநே ।
பிஶுநேநாதிலுப்³தே⁴ந ஜம்பு³கேந விநாஶித: ॥ 1॥
தத்³யதா²நுஶ்ரூயதே । அஸ்தி த³க்ஷிணாத்யே ஜநபதே³ மஹிலாரோப்யம் நாம
நக³ரம் । தத்ர த⁴ர்மோபார்ஜிதபூ⁴ரிவிப⁴வோ வர்த⁴மாநகோ நாம
வணிக்புத்ரோ ப³பூ⁴வ । தஸ்ய கதா³சித்³ராத்ரௌ ஶய்யாரூட⁴ஸ்ய
சிந்தா ஸமுத்பந்நா । யத்ப்ரபூ⁴தேऽபி வித்தேऽர்தோ²பாயாஶ்சிந்தநீயா:
கர்தவ்யாஶ்சேதி । யத உக்தஞ்ச -

ந ஹி தத்³வித்³யதே கிஞ்சித்³யத³ர்தே²ந ந ஸித்⁴யதி ।
யத்நேந மதிமாம்ஸ்தஸ்மாத³ர்த²மேகம் ப்ரஸாத⁴யேத் ॥ 2॥
யஸ்யார்தா²ஸ்தஸ்ய மித்ராணி யஸ்யார்தா²ஸ்தஸ்ய பா³ந்த⁴வா: ।
யஸ்யார்தா:²ஸ புமாꣳல்லோகே யஸ்யார்தா:²ஸ ச பண்டி³த: ॥ 3॥
ந ஸா வித்³யா ந தத்³தா³நம் ந தச்சி²ல்பம் ந ஸா கலா ।

ந தத்ஸ்தை²ர்யம் ஹி த⁴நிநாம் யாசகைர்யந்ந கீ³யதே ॥ 4॥
இஹ லோகே ஹி த⁴நிநாம் பரோऽபி ஸ்வஜநாயதே ।
ஸ்வஜநோऽபி த³ரித்³ராணாம் ஸர்வதா³ து³ர்ஜநாயதே ॥ 5॥
அர்தே²ப்⁴யோऽபி ஹி வ்ரு’த்³தே⁴ப்⁴ய:ஸம்வ்ரு’த்தேப்⁴யஸ்தஸ்தத: ।
ப்ரவர்தந்தே க்ரியா:ஸர்வா: பர்வதேப்⁴ய இவாபகா:³ ॥ 6॥
பூஜ்யதே யத³பூஜ்யோऽபி யத³க³ம்யோऽபி க³ம்யதே ।
வந்த்³யதே யத³வந்த்³யோऽபி ஸ ப்ரபா⁴வோ த⁴நஸ்ய ச ॥ 7॥
அஶநாதி³ந்த்³ரியாணீவ ஸ்யு: கார்யாண்யகி²லாந்யபி ।
ஏதஸ்மாத்காரணாத்³வித்தம் ஸர்வஸாத⁴நமுச்யதே ॥ 8॥
அர்தா²ர்தீ² ஜீவலோகோऽயம் ஶ்மஶாநமபி ஸேவதே ।
த்யக்த்வா ஜநயிதாரம் ஸ்வம் நி:ஸ்வம் க³ச்ச²தி தூ³ரத: ॥ 9॥
க³தவயஸாமபி பும்ஸாம் யேஷாமர்தா² ப⁴வந்தி தே தருணா: ।
அர்தே²ந து யே விஹீநா வ்ரு’த்³தா⁴ஸ்தே யௌவநேऽபி ஸ்யு: ॥ 10॥
ஸ சார்த:² புருஷாணாம் ஷட்³பி⁴ருபாயைர்ப⁴வதி பி⁴க்ஷயா
ந்ரு’பஸேவயா க்ரு’ஷிகர்மணா வித்³யோபார்ஜநேந வ்யவஹாரேண
வணிக்கர்மணா வா । ஸர்வேஷாமபி தேஷாம் வாணிஜ்யேநாதிரஸ்க்ரு’தோ-
ऽர்த²லாப: ⁴ ஸ்யாத் । உக்தஞ்ச யத: -
க்ரு’தா பி⁴க்ஷாநேகைர்விதரதி ந்ரு’போ நோசிதமஹோ
க்ரு’ஷி: க்லிஷ்டா வித்³யா கு³ருவிநயவ்ரு’த்த்யாதிவிஷமா ।
குஸீதா³த்³தா³ரித்³ர்யம் பரகரக³தக்³ரந்தி²ஶமநா-
ந்ந மந்யே வாணிஜ்யாத்கிமபி பரமம் வர்தநமிஹ ॥ 11॥
உபாயாநாம் ச ஸர்வேஷாமுபாய: பண்யஸங்க்³ரஹ: ।
த⁴நார்த²ம் ஶஸ்யதே ஹ்யேகஸ்தத³ந்யா:ஸம்ஶயாத்மகா: ॥ 12॥
தச்ச வாணிஜ்யம் ஸப்தவித⁴மர்தா²க³மாய ஸ்யாத் । தத்³யதா² கா³ந்தி⁴க-
வ்யவஹாரோ நிக்ஷேபப்ரவேஶோ கோ³ஷ்டி²ககர்ம பரிசிதக்³ராஹகாக³மோ
மித்²யாக்ரயகத²நம்,கூடதுலாமாநம் தே³ஶாந்தராத்³பா⁴ண்டா³-
நயநம் சேதி । உக்தஞ்ச -

பண்யாநாம் கா³ந்தி⁴கம் பண்யம் கிமந்யை: காஞ்சநாதி³பி: ⁴ ।

4 sanskritdocuments.org



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

யத்ரைகேந ச யத்க்ரீதம் தச்ச²தேந ப்ரதீ³யதே ॥ 13॥
நிக்ஷேபே பதிதே ஹர்ம்யே ஶ்ரேஷ்டீ²ஸ்தௌதி ஸ்வதே³வதாம் ।
நிக்ஷேபீ ம்ரியதே துப்⁴யம் ப்ரதா³ஸ்யாம்யுபயாசிதம் ॥ 14॥
கோ³ஷ்டி²ககர்மநியுக்த: ஶ்ரேஷ்டீ² சிந்தயதி சேதஸா ஹ்ரு’ஷ்ட: ।
வஸுதா⁴ வஸுஸம்பூர்ணா மயாத்³ய லப்³தா⁴ கிமந்யேந ॥ 15॥
பரிசிதமாக³ச்ச²ந்தம் க்³ராஹகமுத்கண்ட²யா விலோக்யாஸௌ ।
ஹ்ரு’ஷ்யதி தத்³த⁴நலப்³தோ⁴ யத்³வத்புத்ரேண ஜாதேந ॥ 16॥
அந்யச்ச -

பூர்ணாபூர்ணே மாநே பரிசிதஜநவஞ்சநம் ததா² நித்யம் ।
மித்²யாக்ரயஸ்ய கத²நம் ப்ரக்ரு’திரியம் ஸ்யாத்கிராதாநாம் ॥ 17॥
த்³விகு³ணம் த்ரிகு³ணம் வித்தம் பா⁴ண்ட³க்ரயவிசக்ஷணா: ।
ப்ராப்நுவந்த்யுத்³யமால்லோகா தூ³ரதே³ஶாந்தரம் க³தா: ॥ 18॥
இத்யேவம் ஸம்ப்ரதா⁴ர்ய மது²ராகா³மீநி பா⁴ண்டா³ந்யாதா³ய ஶுபா⁴யாம்
திதௌ²கு³ருஜநாநுஜ்ஞாத:ஸுரதா²தி⁴ரூட:⁴ ப்ரஸ்தி²த: । தஸ்ய ச
மங்க³ளவ்ரு’ஷபௌ⁴ ஸஞ்ஜீவகநந்த³கநாமாநௌ க்³ரு’ஹோத்பந்நௌ
தூ⁴ர்வோடா⁴ரௌ ஸ்தி²தௌ । தயோரேக:ஸஞ்ஜீவகாபி⁴தா⁴நோ யமுநாகச்ச²-
மவதீர்ண:ஸந் பங்கபூரமாஸாத்³ய கலிதசரணோ யுக³ப⁴ங்க³ம்
விதா⁴ய நிஷஸாத³ । அத² தம் தத³வஸ்த²மாலோக்ய வர்த⁴மாந:
பரம் விஷாத³மக³மத் । தத³ர்த²ம் ச ஸ்நேஹார்த்³ரஹ்ரு’த³யஸ்த்ரிராத்ரம்
ப்ரயாணப⁴ங்க³மகரோத் । அத² தம் விஷண்ணமாலோக்ய ஸார்தி²கைரபி⁴ஹிதம்
- போ: ⁴ ஶ்ரேஷ்டி²ந் ! கிமேவம் வ்ரு’ஷப⁴ஸ்ய க்ரு’தே ஸிம்ஹவ்யாக்⁴ரஸமாகுலே
ப³ஹ்வபாயேऽஸ்மிந் வநே ஸமஸ்தஸார்த²ஸ்த்வயா ஸந்தே³ஹே நியோஜித: ।
உக்தஞ்ச -

ந ஸ்வல்பஸ்ய க்ரு’தே பூ⁴ரி நாஶயேந்மதிமாந்நர: ।
ஏததே³வாத்ர பாண்டி³த்யம் யத்ஸ்வல்பாத்³பூ⁴ரி ரக்ஷணம் ॥ 19॥
அதா²ஸௌ தத³வதா⁴ர்ய ஸஞ்ஜீவகஸ்ய ரக்ஷாபுருஷாந்நிரூப்யா-
ஶேஷஸார்த²ம் நீத்வா ப்ரஸ்தி²த: । அத² ரக்ஷாபுருஷா அபி ப³ஹ்வபாயம்
தத்³வநம் விதி³த்வா ஸஞ்ஜீவகம் பரித்யஜ்ய ப்ரு’ஷ்ட²தோ க³த்வாऽந்யேத்³யுஸ்தம்
ஸார்த²வாஹம் மித்²யாऽஹு: -ஸ்வாமிந் ம்ரு’தோऽஸௌ ஸஞ்ஜீவக: ।

அஸ்மாபி⁴ஸ்து ஸார்த²வாஹஸ்யாபீ⁴ஷ்ட இதி மத்வா வஹ்நிநா ஸம்ஸ்க்ரு’த இதி ।
தச்ச்²ருத்வா ஸார்த²வாஹ:க்ரு’தஜ்ஞதயா ஸ்நேஹார்த்³ரஹ்ரு’த³யஸ்தஸ்யௌர்த்⁴வ-
தே³ஹிகக்ரியா வ்ரு’ஷோத்ஸர்கா³தி³கா:ஸர்வாஶ்சகார । ஸஞ்ஜீவகோऽப்யாயு:-
ஶேஷதயா யமுநாஸலிலமிஶ்ரை: ஶிஶிரதரவாதைராப்யாயிதஶரீர:
கத²ஞ்சித³ப்யுத்தா²ய யமுநாதடமுபபேதே³ । தத்ர மரகதஸத்³ரு’ஶாநி
பா³லத்ரு’ணாக்³ராணி ப⁴க்ஷயந்கதிபயைரஹோபி⁴ர்ஹரவ்ரு’ஷப⁴ இவ பீந:
ககுத்³மாந்ப³லவாம்ஶ்ச ஸம்வ்ரு’த்த: । ப்ரத்யஹம் வல்மீகஶிக²ராக்³ராணி
ஶ‍்ரு’ங்கா³ப்⁴யாம் விதா³ரயந்க³ர்ஜமாந ஆஸ்தே । ஸாது⁴ சேத³முச்யதே -

அரக்ஷிதம் திஷ்ட²தி தே³வரக்ஷிதம் ஸுரக்ஷிதம் தே³வஹதம் விநஶ்யதி ।
ஜீவத்யநாதோ²ऽபி வநே விஸர்ஜித: க்ரு’தப்ரயத்நோऽபி க்³ரு’ஹே விநஶ்யதி ॥ 20॥
அத² கதா³சித்பிங்க³லகோ நாம ஸிம்ஹ:ஸர்வம்ரு’க³பரிவ்ரு’த:
பிபாஸாகுல உத³கபாநார்த²ம் யமுநாதடமவதீர்ண:ஸஞ்ஜீவகஸ்ய
க³ம்பீ⁴ரதரராவம் தூ³ராதே³வாஶ‍்ரு’ணோத் । தச்ச்²ருத்வாऽதீவ வ்யாகுல-

ஹ்ரு’த³ய:ஸஸாத்⁴வஸமாகாரம் ப்ரச்சா²த்³ய வடதலே
சதுர்மண்ட³லாவஸ்தா²நேநாவஸ்தி²த: । சதுர்மண்ட³லாவஸ்தா²நம்
த்வித³ம் ஸிம்ஹ:ஸிம்ஹாநுயாயிந: காககரவா: கிம்வ்ரு’த்தா இதி ।
அத² தஸ்ய கரடகத³மநகநாமாநௌ த்³வௌ ஶ‍்ரு’கா³லௌ மந்த்ரிபுத்ரௌ
ப்⁴ரஷ்டாதி⁴காரௌ ஸதா³நுயாயிநாவாஸ்தாம் । தௌ ச பரஸ்பரம்
மந்த்ரயத: । தத்ர த³மநகோऽப்³ரவீத் - ப⁴த்³ர கரடக அயம்
தாவத³ஸ்மத்ஸ்வாமீ பிங்க³லக உத³கக்³ரஹணார்த²ம் யமுநாகச்ச²-
மவதீர்ய ஸ்தி²த: । ஸ கிம்நிமித்தம் பிபாஸாகுலோऽபி நிவ்ரு’த்த்ய
வ்யூஹரசநாம் விதா⁴ய தௌ³ர்மநஸ்யேநாபி⁴பூ⁴தோऽத்ர வடதலே
ஸ்தி²த: । கரடக ஆஹ - ப⁴த்³ர கிமாவயோரநேந வ்யாபாரேண ।
உக்தஞ்ச யத: -

அவ்யாபாரேஷு வ்யாபாரம் யோ நர: கர்துமிச்ச²தி ।
ஸ ஏவ நித⁴நம் யாதி கீலோத்பாடீவ வாநர: ॥ 21॥

கதா² 1
கீலோத்பாடிவாநரகதா² ।
கஸ்மிம்ஶ்சிந்நக³ராப்⁴யாஸே கேநாபி வணிக்புத்ரேண தருக²ண்ட³மத்⁴யே

தே³வதாயதநம் கர்துமாரப்³த⁴ம் । தத்ர ச யே கர்மகரா:
ஸ்தா²பநாத³யஸ்தே மத்⁴யாஹ்நவேலாயாமாஹாரார்த²ம் நக³ரமத்⁴யே
க³ச்ச²ந்தி । அத² கதா³சித் தத்ராநுஷங்கி³கம் வாநரயூத²மிதஶ்சே-
தஶ்ச பரிப்⁴ரமதா³க³தம் । தத்ரைகஸ்ய கஸ்யசிச்சி²ல்பிநோऽர்த⁴ஸ்பா²டிதோ-
ऽஞ்ஜநவ்ரு’க்ஷதா³ருமய:ஸ்தம்ப: ⁴ க²தி³ரகீலகேந மத்⁴யநிஹிதேந
திஷ்ட²தி । ஏதஸ்மிந்நந்தரே தே வாநராஸ்தருஶிக²ரப்ராஸாத³ஶ‍்ரு’ங்க³-
தா³ருபர்யந்தேஷு யதே²ச்ச²யா க்ரீடி³துமாரப்³தா: ⁴ । ஏகஶ்ச தேஷாம்
ப்ரத்யாஸந்நம்ரு’த்யுஶ்சாபல்யாத்தஸ்மிந்நர்த⁴ஸ்போ²டிதஸ்தம்ப⁴ உபவிஶ்ய
பாணிப்⁴யாம் கீலகம் ஸங்க்³ரு’ஹ்ய யாவது³த்பாத³யிதுமாரேபே⁴ தாவத்தஸ்ய
ஸ்தம்ப⁴மத்⁴யக³தவ்ரு’ஷணஸ்ய ஸ்வஸ்தா²நாச்சலிதகீலகேந யத்³வ்ரு’த்தம்
தத்ப்ராகே³வ நிவேதி³தம் । அதோऽஹம் ப்³ரவீமி -அவ்யாபாரேஷு இதி ।
ஆவயோர்ப⁴க்ஷிதஶேஷ ஆஹாரோऽஸ்த்யேவ । தத் கிமநேந வ்யாபாரேண ।
த³மநக ஆஹ தத் கிம் ப⁴வாநாஹாரார்தீ² கேவலமேவ । தந்ந யுக்தம் ।
உக்தஞ்ச -

ஸுஹ்ரு’தா³முபகாரகாரணாத்³த்³விஷதாமப்யபகாரகாரணாத் ।
ந்ரு’பஸம்ஶ்ரய இஷ்யதே பு³தை⁴ர்ஜட²ரம் கோ ந பி³ப⁴ர்தி கேவலம் ॥ 22॥
கிஞ்ச -

யஸ்மிந் ஜீவந்தி ஜீவந்தி ப³ஹவ: ஸோऽத்ர ஜீவதி ।
வயாம்ஸி கிம் ந குர்வந்தி சஞ்ச்வா ஸ்வோத³ரபூரணம் ॥ 23॥
ததா² ச -

யஜ்ஜீவ்யதே க்ஷணமபி ப்ரதி²தம் மநுஷ்யை-
ர்விஜ்ஞாநஶௌர்யவிப⁴வார்யகு³ணை:ஸமேதம் ।

தந்நாம ஜீவிதமிஹ ப்ரவத³ந்தி தஜ்ஜ்ஞா:
காகோऽபி ஜீவதி சிராய ப³லிம் ச பு⁴ங்க்தே ॥ 24॥

யோ நாத்மநா ந ச பரேண ச ப³ந்து⁴வர்கே³
தீ³நே த³யாம் ந குருதே ந ச மர்த்யவர்கே³ ।
கிம் தஸ்ய ஜீவிதப²லம் ஹி மநுஷ்யலோகே
காகோऽபி ஜீவதி சிராய ப³லிம் ச பு⁴ங்க்தே ॥ 25॥
ஸுபூரா ஸ்யாத்குநதி³கா ஸுபூரோ மூஷிகாஞ்ஜலி: ।
ஸுஸந்துஷ்ட: காபுருஷ:ஸ்வல்பகேநாபி துஷ்யதி ॥ 26॥

கிஞ்ச -

கிம் தேந ஜாது ஜாதேந மாதுர்யௌவநஹாரிணா ।
ஆரோஹதி ந ய:ஸ்வஸ்ய வம்ஶஸ்யாக்³ரே த்⁴வஜோ யதா² ॥ 27॥
பரிவர்திநி ஸம்ஸாரே ம்ரு’த: கோ வா ந ஜாயதே ।
ஜாதஸ்து க³ண்யதே ஸோऽத்ர ய:ஸ்பு²ரேச்ச ஶ்ரியாதி⁴க: ॥ 28॥
கிஞ்ச -

ஜாதஸ்ய நதீ³தீரே தஸ்யாபி த்ரு’ணஸ்ய ஜந்மஸாப²ல்யம் ।
யத்ஸலிலமஜ்ஜநாகுலஜநஹஸ்தாலம்ப³நம் ப⁴வதி ॥ 29॥
ததா² ச -

ஸ்திமிதோந்நதஸஞ்சாரா ஜநஸந்தாபஹாரிண: ।
ஜாயந்தே விரலா லோகே ஜலதா³இவ ஸஜ்ஜநா: ॥ 30॥
நிரதிஶயம் க³ரிமாணம் தேந ஜநந்யா:ஸ்மரந்தி வித்³வாம்ஸ: ।
யத்கமபி வஹதி க³ர்ப⁴ம் மஹதாமபி யோ கு³ருர்ப⁴வதி ॥ 31॥
அப்ரகடீக்ரு’தஶக்தி: ஶக்தோऽபி ஜநஸ்திரஸ்க்ரியாம் லப⁴தே ।
நிவஸந்நந்தர்தா³ருணி லங்க்⁴யோ வஹ்நிர்ந து ஜ்வலித: ॥ 32॥
கரடக ஆஹ -ஆவாம் தாவத³ப்ரதா⁴நௌ தத்கிமாவயோரநேந
வ்யாபரேண । உக்தஞ்ச -

அப்ரு’ஷ்டோऽத்ராப்ரதா⁴நோ யோ ப்³ரூதே ராஜ்ஞ: புர:குதீ: ⁴ ।
ந கேவலமஸம்மாநம் லப⁴தே ச விட³ம்ப³நம் ॥ 33॥
ததா² ச -

வசஸ்தத்ர ப்ரயோக்தவ்யம் யத்ரோக்தம் லப⁴தே ப²லம் ।
ஸ்தா²யீ ப⁴வதி சாத்யந்தம் ராக:³ ஶுக்லபடே யதா² ॥ 34॥
த³மநக ஆஹ - மா மைவம் வத³ ।
அப்ரதா⁴ந: ப்ரதா⁴ந:ஸ்யாத்ஸேவதே யதி³ பார்தி²வம் ।
ப்ரதா⁴நோऽப்யப்ரதா⁴ந:ஸ்யாத்³யதி³ ஸேவாவிவர்ஜித: ॥ 35॥
யத உக்தஞ்ச -

ஆஸந்நமேவ ந்ரு’பதிர்ப⁴ஜதே மநுஷ்யம்
வித்³யாவிஹீநமகுலீநமஸம்ஸ்க்ரு’தம் வா ।

ப்ராயேண பூ⁴மிபதய: ப்ரமதா³லதாஶ்ச
யத்பார்ஶ்வதோ ப⁴வதி தத்பரிவேஷ்டயந்தி ॥ 36॥

ததா² ச -

கோபப்ரஸாத³வஸ்தூநி யே விசிந்வந்தி ஸேவகா: ।
ஆரோஹந்தி ஶநை: பஶ்சாத்³து⁴ந்வந்தமபி பார்தி²வம் ॥ 37॥
வித்³யாவதாம் மஹேச்சா²நாம் ஶில்பவிக்ரமஶாலிநாம் ।
ஸேவாவ்ரு’த்திவிதா³ம் சைவ நாஶ்ரய: பார்தி²வம் விநா ॥ 38॥
யே ஜாத்யாதி³மஹோத்ஸாஹாந்நரேந்த்³ராந்நோபயாந்தி ச ।
தேஷாமாமரணம் பி⁴க்ஷா ப்ராயஶ்சித்தம் விநிர்மிதம் ॥ 39॥
யே ச ப்ராஹுர்து³ராத்மாநோ து³ராராத்⁴யா மஹீபு⁴ஜ: ।
ப்ரமாதா³லஸ்யஜாட்³யாநி க்²யாபிதாநி நிஜாநி தை: ॥ 40॥
ஸர்பாந்வ்யாக்⁴ராந்க³ஜாந்ஸிம்ஹாந் த்³ரு’ஷ்டோபாயைர்வஶீக்ரு’தாந் ।
ராஜேதி கியதீ மாத்ரா தீ⁴மதாமப்ரமாதி³நாம் ॥ 41॥
ராஜாநமேவ ஸம்ஶ்ரித்ய வித்³வாந்யாதி பராம் க³திம் ।
விநா மலயமந்யத்ர சந்த³நம் ந ப்ரரோஹதி ॥ 42॥
த⁴வளாந்யாதபத்ராணி வாஜிநஶ்ச மநோரமா: ।
ஸதா³ மத்தாஶ்ச மாதங்கா:³ ப்ரஸந்நே ஸதி பூ⁴பதௌ ॥ 43॥
கரடக ஆஹ -அத² ப⁴வாந்கிம் கர்துமநா: । ஸோऽப்³ரவீத் -

அத்³யாஸ்மத்ஸ்வாமீ பிங்க³லகோ பீ⁴தோ பீ⁴தபரிவாரஶ்ச வர்ததே । ததே³நம்
க³த்வா ப⁴யகாரணம் விஜ்ஞாய
ஸந்தி⁴விக்³ரஹயாநாஸநஸம்ஶ்ரயத்³வைதீ⁴பா⁴வா-
நாமேகதமேந ஸம்விதா⁴ஸ்யே । கரடக ஆஹ - கத²ம் வேத்தி
ப⁴வாந்யத்³ப⁴யாவிஷ்டோऽயம் ஸ்வாமீ । ஸோऽப்³ரவீத் - ஜ்ஞேயம் கிமத்ர ।
யத உக்தஞ்ச -

உதீ³ரிதோऽர்த:² பஶுநாபி க்³ரு’ஹ்யதே
ஹயாஶ்ச நாகா³ஶ்ச வஹந்தி சோதி³தா: ।

அநுக்தமப்யூஹதி பண்டி³தோ ஜந:

பரேங்கி³தஜ்ஞாநப²லா ஹி பு³த்³த⁴ய: ॥ 44॥
ததா² ச மநு: (8।26) -
ஆகாரைரிங்கி³தைர்க³த்யா சேஷ்டயா பா⁴ஷணேந ச ।
நேத்ரவக்த்ரவிகாரைஶ்ச லக்ஷ்யதேऽந்தர்க³தம் மந: ॥ 45॥
தத³த்³யைநம் ப⁴யாகுலம் ப்ராப்ய ஸ்வபு³த்³தி⁴ப்ரபா⁴வேந நிர்ப⁴யம்
க்ரு’த்வா வஶீக்ரு’த்ய ச நிஜாம் ஸாசிவ்யபத³வீம்
ஸமாஸாத³யிஷ்யாமி । கரடக ஆஹ -அநபி⁴ஜ்ஞோ ப⁴வாந்
ஸேவாத⁴ர்மஸ்ய । தத்கத²மேநம் வஶீகரிஷ்யஸி । ஸோऽப்³ரவீத் -

கத²மஹம் ஸேவாநபி⁴ஜ்ஞ: । மயா ஹி தாதோத்ஸங்கே³ க்ரீட³தா-
ऽப்⁴யாக³தஸாதூ⁴நாம் நீதிஶாஸ்த்ரம் பட²தாம் யச்ச்²ருதம்
ஸேவாத⁴ர்மஸ்ய ஸாரம் தத்³ஹ்ரு’தி³ஸ்தா²பிதம் । ஶ்ரூயதாம்
தச்சேத³ம் -

ஸுவர்ணபுஷ்பிதாம் ப்ரு’த்²வீம் விசிந்வந்தி நராஸ்த்ரய: ।
ஶூரஶ்ச க்ரு’தவித்³யஶ்ச யஶ்ச ஜாநாதி ஸேவிதும் ॥ 46॥
ஸா ஸேவா யா ப்ரபு⁴ஹிதா க்³ராஹ்யா வாக்யவிஶேஷத: ।
ஆஶ்ரயேத்பார்தி²வம் வித்³வாம்ஸ்தத்³த்³வாரேணைவ நாந்யதா² ॥ 47॥
யோ ந வேத்தி கு³ணாந்யஸ்ய ந தம் ஸேவேத பண்டி³த: ।
ந ஹி தஸ்மாத்ப²லம் கிஞ்சித்ஸுக்ரு’ஷ்டாதூ³ஷராதி³வ ॥ 48॥
த்³ரவ்யப்ரக்ரு’திஹீநோऽபி ஸேவ்ய: ஸேவ்யகு³ணாந்வித: ।
ப⁴வத்யாஜீவநம் தஸ்மாத்ப²லம் காலாந்தராத³பி ॥ 49॥
அபி ஸ்தா²ணுவதா³ஸீந: ஶுஷ்யந்பரிக³த:க்ஷுதா⁴ ।
ந த்வேவாநாத்மஸம்பந்நாத்³வ்ரு’த்திமீஹேத பண்டி³த: ॥ 50॥
ஸேவக:ஸ்வாமிநம் த்³வேஷ்டி க்ரு’பணம் பருஷாக்ஷரம் ।
ஆத்மாநம் கிம் ஸ ந த்³வேஷ்டி ஸேவ்யாஸேவ்யம் ந வேத்தி ய: ॥ 51॥
யமாஶ்ரித்ய ந விஶ்ராமம் க்ஷுதா⁴ர்தா யாந்தி ஸேவகா: ।
ஸோऽர்கவந்ந்ரு’பதிஸ்த்யாஜ்ய:ஸதா³ புஷ்பப²லோऽபி ஸந் ॥ 52॥
ராஜமாதரி தே³வ்யாம் ச குமாரே முக்²யமந்த்ரிணி ।
புரோஹிதே ப்ரதீஹாரே ஸதா³ வர்தேத ராஜவத் ॥ 53॥

ஜீவேதி ப்ரப்³ருவந்ப்ரோக்த: க்ரு’த்யாக்ரு’த்யவிசக்ஷண: ।
கரோதி நிர்விகல்பம் ய:ஸ ப⁴வேத்³ராஜவல்லப: ⁴ ॥ 54॥
ப்ரபு⁴ப்ரஸாத³ஜம் வித்தம் ஸுப்ராப்தம் யோ நிவேத³யேத் ।
வஸ்த்ராத்³யம் ச த³த⁴த்யங்கே³ஸ ப⁴வேத்³ராஜவல்லப: ⁴ ॥ 55॥
அந்த:புரசரை:ஸார்த⁴ம் யோ ந மந்த்ரம் ஸமாசரேத் ।
ந கலத்ரைர்நரேந்த்³ரஸ்ய ஸ ப⁴வேத்³ராஜவல்லப: ⁴ ॥ 56॥
த்³யூதம் யோ யமதூ³தாப⁴ம் ஹாலாம் ஹாலாஹலோபமாம் ।
பஶ்யேத்³தா³ராந்வ்ரு’தா²காராந்ஸ ப⁴வேத்³ராஜவல்லப: ⁴ ॥ 57॥
யுத்³த⁴காலேऽக்³ரணீர்ய:ஸ்யாத்ஸதா³ ப்ரு’ஷ்டா²நுக:³ புரே ।
ப்ரபோ⁴ர்த்³வாராஶ்ரிதோ ஹர்ம்யே ஸ ப⁴வேத்³ராஜவல்லப: ⁴ ॥ 58॥
ஸம்மதோऽஹம் விபோ⁴ர்நித்யமிதி மத்வா வ்யதிக்ரமேத் ।
க்ரு’ச்ச்²ரேஷ்வபி ந மர்யாதா³ம் ஸ ப⁴வேத்³ராஜவல்லப:⁴ ॥ 59॥
த்³வேஷித்³வேஷபரோ நித்யமிஷ்டாநாமிஷ்டகர்மக்ரு’த் ।
யோ நரோ நரநாத²ஸ்ய ஸ ப⁴வேத்³ராஜவல்லப:⁴ ॥ 60॥
ப்ரோக்த: ப்ரத்யுத்தரம் நாஹ விருத்³த⁴ம் ப்ரபு⁴ணா ச ய: ।
ந ஸமீபே ஹஸத்யுச்சை:ஸ ப⁴வேத்³ராஜவல்லப: ⁴ ॥ 61॥
யோ ரணம் ஶரணம் தத்³வந்மந்யதே ப⁴யவர்ஜித: ।
ப்ரவாஸம் ஸ்வபுராவாஸம் ஸ ப⁴வேத்³ராஜவல்லப: ⁴ ॥ 62॥
ந குர்யாந்நரநாத²ஸ்ய யோஷித்³பி: ⁴ ஸஹ ஸங்க³திம் ।
ந நிந்தா³ம் ந விவாத³ம் ச ஸ ப⁴வேத்³ராஜவல்லப: ⁴ ॥ 63॥
கரடக ஆஹ -அத² ப⁴வாம்ஸ்தத்ர க³த்வா கிம் தாவத்ப்ரத²மம்
வக்ஷ்யதி தத்தாவது³ச்யதாம் । த³மநக ஆஹ -

உத்தராது³த்தரம் வாக்யம் வத³தாம் ஸம்ப்ரஜாயதே ।
ஸுவ்ரு’ஷ்டிகு³ணஸம்பந்நாத்³பீ³ஜாத்³பீ³ஜமிவாபரம் ॥ 64॥
அபாயஸந்த³ர்ஶநஜாம் விபத்திமுபாயஸந்த³ர்ஶநஜாம் ச ஸித்³தி⁴ம் ।
மேதா⁴விநோ நீதிகு³ணப்ரயுக்தாம் புர:ஸ்பு²ரந்தீமிவ வர்ணயந்தி ॥ 65॥
ஏகேஷாம் வாசி ஶுகவத³ந்யேஷாம் ஹ்ரு’தி³மூகவத் ।
ஹ்ரு’தி³ வாசி ததா²ந்யேஷாம் வல்கு³ வல்க³ந்தி ஸூக்தய: ॥ 66॥

ந சாஹமப்ராப்தகாலம் வக்ஷ்யே । ஆகர்ணிதம் மயா நீதிஸாரம் பிது:
பூர்வமுத்ஸங்க³ம் ஹி நிஷேவதா ।
அப்ராப்தகாலம் வசநம் ப்³ரு’ஹஸ்பதிரபி ப்³ருவந் ।
லப⁴தே ப³ஹ்வவஜ்ஞாநமபமாநம் ச புஷ்கலம் ॥ 67॥
கரடக ஆஹ -

து³ராராத்⁴யா ஹி ராஜாந: பர்வதா இவ ஸர்வதா³ ।
வ்யாலாகீர்ணா:ஸுவிஷமா: கடி²நா து³ஷ்டஸேவிதா: ॥ 68॥
ததா² ச -

போ⁴கி³ந: கஞ்சுகாவிஷ்டா:குடிலா: க்ரூரசேஷ்டிதா: ।
ஸுது³ஷ்டா மந்த்ரஸாத்⁴யாஶ்ச ராஜாந: பந்நகா³இவ ॥ 69॥
த்³விஜிஹ்வா: க்ரூரகர்மாணோऽநிஷ்டாஶ்சி²த்³ராநுஸாரிண: ।
தூ³ரதோऽபி ஹி பஶ்யந்தி ராஜாநோ பு⁴ஜகா³இவ ॥ 70॥
ஸ்வல்பமப்யபகுர்வந்தி யேऽபீ⁴ஷ்டா ஹி மஹீபதே: ।
தே வஹ்நாவிவ த³ஹ்யந்தே பதங்கா:³ பாபசேதஸ: ॥ 71॥
து³ராரோஹம் பத³ம் ராஜ்ஞாம் ஸர்வலோகநமஸ்க்ரு’தம் ।
ஸ்வல்பேநாப்யபகாரேண ப்³ராஹ்மண்யமிவ து³ஷ்யதி ॥ 72॥
து³ராராத்⁴யா: ஶ்ரியோ ராஜ்ஞாம் து³ராபா து³ஷ்பரிக்³ரஹா: ।
திஷ்ட²ந்த்யாப இவாதா⁴ரே சிரமாத்மநி ஸம்ஸ்தி²தா: ॥ 73॥
த³மநக ஆஹ -ஸத்யமேதத்பரம் । கிம் து -

யஸ்ய யஸ்ய ஹி யோ பா⁴வஸ்தேந தேந ஸமாசரேத் ।
அநுப்ரவிஶ்ய மேதா⁴வீ க்ஷிப்ரமாத்மவஶம் நயேத் ॥ 74॥
ப⁴ர்துஶ்சித்தாநுவர்தித்வம் ஸுவ்ரு’த்தம் சாநுஜீவிநாம் ।
ராக்ஷஸாஶ்சாபி க்³ரு’ஹ்யந்தே நித்யம் ச²ந்தா³நுவர்திபி: ⁴ ॥ 75॥
ஸருஷி ந்ரு’பே ஸ்துதிவசநம் தத³பி⁴மதே ப்ரேம தத்³த்³விஷி த்³வேஷ: ।
தத்³தா³நஸ்ய ச ஶம்ஸா அமந்த்ரதந்த்ரம் வஶீகரணம் ॥ 76॥
கரடக ஆஹ - யத்³யேவமபி⁴மதம் தர்ஹி ஶிவாஸ்தே பந்தா²ந:

ஸந்து । யதா²பி⁴லஷிதமநுஷ்டீ²யதாம் । ஸோऽபி ப்ரணம்ய
பிங்க³லகாபி⁴முக²ம் ப்ரதஸ்தே² । அதா²க³ச்ச²ந்தம் த³மநக-
மாலோக்ய பிங்க³லகோ த்³வா:ஸ்த²மப்³ரவீத் -அபஸார்யதாம்
வேத்ரலதா । அயமஸ்மாகம் சிரந்தநோ மந்த்ரிபுத்ரோ த³மநகோऽவ்யா-
ஹதப்ரவேஶ: । தத்ப்ரவேஶ்யதாம் த்³விதீயமண்ட³லபா⁴கீ³ । இதி । ஸ
ஆஹ - யதா²வாதீ³த்³ப⁴க³வாநிதி । அதோ²பஸ்ரு’த்ய த³மநகோ
நிர்தி³ஷ்டாஸநே பிங்க³லகம் ப்ரணம்ய ப்ராப்தாநுஜ்ஞ உபவிஷ்ட: ।
ஸ து தஸ்ய நக²குலிஶாலங்க்ரு’தம் த³க்ஷிணபாணிமுபரி த³த்த்வா
மாநபுர:ஸரமுவாச -அபி ஶிவம் ப⁴வத: । கஸ்மாச்சிராத்³
த்³ரு’ஷ்டோऽஸி ।த³மநக ஆஹ- ந கிஞ்சித்³ தே³வபாதா³நாமஸ்மாபி: ⁴
ப்ரயோஜநம் । பரம் ப⁴வதாம் ப்ராப்தகாலம் வக்தவ்யம் யத
உத்தமமத்⁴யமாத⁴மை:ஸர்வைரபி ராஜ்ஞாம் ப்ரயோஜநம் ।
உக்தஞ்ச -

த³ந்தஸ்ய நிஷ்கோஷணகேந நித்யம்
கர்ணஸ்ய கண்டூ³யநகேந வாபி ।

த்ரு’ணேந கார்யம் ப⁴வதீஶ்வராணாம்
கிமங்க³வாக்³க⁴ஸ்தவதா நரேண ॥ 77॥

ததா² வயம் தே³வபாதா³நாமந்வயாக³தா ப்⁴ரு’த்யா ஆபத்ஸ்வபி
ப்ரு’ஷ்ட²கா³மிநோ யத்³யபி ஸ்வமதி⁴காரம் ந லபா⁴மஹே ததா²பி
தே³வபாதா³நாமேதத்³யுக்தம் ந ப⁴வதி । உக்தஞ்ச -

ஸ்தா²நேஷ்வேவ நியோக்தவ்யா ப்⁴ரு’த்யா ஆப⁴ரணாநி ச ।
ந ஹி சூடா³மணி: பாதே³ ப்ரப⁴வாமீதி ப³த்⁴யதே ॥ 78॥
யத: -

அநபி⁴ஜ்ஞோ கு³ணாநாம் யோ ந ப்⁴ரு’த்யைரநுக³ம்யதே ।
த⁴நாட்⁴யோऽபி குலீநோऽபி க்ரமாயாதோऽபி பூ⁴பதி: ॥ 79॥
உக்தஞ்ச -

அஸமை:ஸமீயமாந:ஸமைஶ்ச பரிஹீயமாணஸத்கார: ।
து⁴ரி யோ ந யுஜ்யமாநஸ்த்ரிபி⁴ரர்த²பதிம் த்யஜதி ப்⁴ரு’த்ய: ॥ 80॥
யச்சாவிவேகிதயா ராஜா ப்⁴ரு’த்யாநுத்தமபத³யோக்³யாந்ஹீநாத⁴மஸ்தா²நே

நியோஜயதி ந தே தத்ரைவ திஷ்ட²ந்தி ஸ பூ⁴பதேர்தோ³ஷோ ந தேஷாம் ।
உக்தஞ்ச -

கநகபூ⁴ஷணஸங்க்³ரஹணோசிதோ
யதி³ மணிஸ்த்ரபுணி ப்ரதிப³த்⁴யதே ।

ந ஸ விரௌதி ந சாபி ஸ ஶோப⁴தே
ப⁴வதி யோஜயிதுர்வசநீயதா ॥ 81॥

யச்ச ஸ்வாம்யேவம் வத³தி சிராத்³த்³ரு’ஶ்யதே । தத³பி ஶ்ரூயதாம் -

ஸவ்யத³க்ஷிணயோர்யத்ர விஶேஷோ நாஸ்தி ஹஸ்தயோ: ।
கஸ்தத்ர க்ஷணமப்யார்யோ வித்³யமாநக³திர்ப⁴வேத் ॥ 82॥
காசே மணிர்மணௌ காசோ யேஷாம் பு³த்³தி⁴ர்விகல்பதே ।
ந தேஷாம் ஸந்நிதௌ⁴ ப்⁴ரு’த்யோ நாமமாத்ரோऽபி திஷ்ட²தி ॥ 83॥
பரீக்ஷகா யத்ர ந ஸந்தி தே³ஶே

நார்க⁴ந்தி ரத்நாநி ஸமுத்³ரஜாநி ।
ஆபீ⁴ரதே³ஶே கில சந்த்³ரகாந்தம்

த்ரிபி⁴ர்வராடைர்விபணந்தி கோ³பா: ॥ 84॥
லோஹிதாக்²யஸ்ய ச மணே: பத்³மராக³ஸ்ய சாந்தரம் ।
யத்ர நாஸ்தி கத²ம் தத்ர க்ரியதே ரத்நவிக்ரய: ॥ 85॥
நிர்விஶேஷம் யதா³ஸ்வாமீ ஸமம் ப்⁴ரு’த்யேஷு வர்ததே ।
தத்ரோத்³யமஸமர்தா²நாமுத்ஸாஹ: பரிஹீயதே ॥ 86॥
ந விநா பார்தி²வோ ப்⁴ரு’த்யைர்ந ப்⁴ரு’த்யா: பார்தி²வம் விநா ।
தேஷாம் ச வ்யவஹாரோऽயம் பரஸ்பரநிப³ந்த⁴ந: ॥ 87॥
ப்⁴ரு’த்யைர்விநா ஸ்வயம் ராஜா லோகாநுக்³ரஹகாரிபி: ⁴ ।
மயூகை²ரிவ தீ³ப்தாம்ஶுஸ்தேஜஸ்வ்யபி ந ஶோப⁴தே ॥ 88॥
அரை:ஸந்தா⁴ர்யதே நாபி⁴ர்நாபௌ⁴ சாரா: ப்ரதிஷ்டி²தா: ।
ஸ்வாமிஸேவகயோரேவம் வ்ரு’த்திசக்ரம் ப்ரவர்ததே ॥ 89॥
ஶிரஸா வித்⁴ரு’தா நித்யம் ஸ்நேஹேந பரிபாலிதா: ।
கேஶா அபி விரஜ்யந்தே நி:ஸ்நேஹா: கிம் ந ஸேவகா: ॥ 90॥
ராஜா துஷ்டோ ஹி ப்⁴ரு’த்யாநாமர்த²மாத்ரம் ப்ரயச்ச²தி ।

தே து ஸம்மாநமாத்ரேண ப்ராணைரப்யுபகுர்வதே ॥ 91॥
ஏவம் ஜ்ஞாத்வா நரேந்த்³ரேண ப்⁴ரு’த்யா: கார்யா விசக்ஷணா: ।
குலீநா: ஶௌர்யஸம்யுக்தா: ஶக்தா ப⁴க்தா: க்ரமாக³தா: ॥ 92॥
ய: க்ரு’த்வா ஸுக்ரு’தம் ராஜ்ஞோ து³ஷ்கரம் ஹிதமுத்தமம் ।
லஜ்ஜயா வக்தி நோ கிஞ்சித்தேந ராஜா ஸஹாயவாந் ॥ 93॥
யஸ்மிந்க்ரு’த்யம் ஸமாவேஶ்ய நிர்விஶங்கேந சேதஸா ।
ஆஸ்யதே ஸேவக:ஸ ஸ்யாத்கலத்ரமிவ சாபரம் ॥ 94॥
யோऽநாஹூத:ஸமப்⁴யேதி த்³வாரி திஷ்ட²தி ஸர்வதா³ ।
ப்ரு’ஷ்ட:ஸத்யம் மிதம் ப்³ரூதே ஸ ப்⁴ரு’த்யோऽர்ஹோ மஹீபு⁴ஜாம் ॥ 95॥
அநாதி³ஷ்டோऽபி பூ⁴பஸ்ய த்³ரு’ஷ்ட்வா ஹாநிகரம் ச ய: ।
யததே தஸ்ய நாஶாய ஸ ப்⁴ரு’த்யோऽர்ஹோ மஹீபு⁴ஜாம் ॥ 96॥
தாடி³தோऽபி து³ருக்தோऽபி த³ண்டி³தோऽபி மஹீபு⁴ஜா ।
யோ ந சிந்தயதே பாபம் ஸ ப்⁴ரு’த்யோऽர்ஹோ மஹீபு⁴ஜாம் ॥ 97॥
ந க³ர்வம் குருதே மாநே நாபமாநே ச தப்யதே ।
ஸ்வாகாரம் ரக்ஷயேத்³யஸ்து ஸ ப்⁴ரு’த்யோऽர்ஹோ மஹீபு⁴ஜாம் ॥ 98॥
ந க்ஷுதா⁴ பீட்³யதே யஸ்து நித்³ரயா ந கதா³சந ।
ந ச ஶீதாதபாத்³யைஶ்ச ஸ ப்⁴ரு’த்யோऽர்ஹோ மஹீபு⁴ஜாம் ॥ 99॥
ஶ்ருத்வா ஸாங்க்³ராமிகீம் வார்தாம் ப⁴விஷ்யாம் ஸ்வாமிநம் ப்ரதி ।
ப்ரஸந்நாஸ்யோ ப⁴வேத்³யஸ்து ஸ ப்⁴ரு’த்யோऽர்ஹோ மஹீபு⁴ஜாம் ॥ 100॥
ஸீமா வ்ரு’த்³தி⁴ம் ஸமாயாதி ஶுக்லபக்ஷ இவோடு³ராட் ।
நியோக³ஸம்ஸ்தி²தே யஸ்மிந்ஸ ப்⁴ரு’த்யோऽர்ஹோ மஹீபு⁴ஜாம் ॥ 101॥
ஸீமா ஸங்கோசமாயாதி வஹ்நௌ சர்ம இவாஹிதம் ।
ஸ்தி²தே யஸ்மிந்ஸ து த்யாஜ்யோ ப்⁴ரு’த்யோ ராஜ்யம் ஸமீஹதா ॥ 102॥
ததா² ஶ‍்ரு’கா³லோऽயமிதி மந்யமாநேந மமோபரி ஸ்வாமிநா
யத்³யவஜ்ஞா க்ரியதே தத³ப்யயுக்தம் । உக்தஞ்ச யத: -
கௌஶேயம் க்ரு’மிஜம் ஸுவர்ணமுபலாத்³தூ³ர்வாபி கோ³ரோமத:
பங்காத்தாமரஸம் ஶஶாங்க உத³தே⁴ரிந்தீ³வரம் கோ³மயாத் ।
காஷ்டா²த³க்³நிரஹே: ப²ணாத³பி மணிர்கோ³பித்ததோ ரோசநா

ப்ராகாஶ்யம் ஸ்வகு³ணோத³யேந கு³ணிநோ க³ச்ச²ந்தி கிம் ஜந்மநா ॥ 103॥
மூஷிகா க்³ரு’ஹஜாதாபி ஹந்தவ்யா ஸ்வாபகாரிணீ ।
ப⁴க்ஷ்யப்ரதா³நைர்மார்ஜாரோ ஹிதக்ரு’த்ப்ராப்யதே ஜநை: ॥ 104॥
ஏரண்ட³பி⁴ண்டா³ர்கநலை: ப்ரபூ⁴தைரபி ஸஞ்சிதை: ।
தா³ருக்ரு’த்யம் யதா² நாஸ்தி ததை²வாஜ்ஞை: ப்ரயோஜநம் ॥ 105॥
கிம் ப⁴க்தேநாஸமர்தே²ந கிம் ஶக்தேநாபகாரிணா ।
ப⁴க்தம் ஶக்தம் ச மாம் ராஜந்நாவஜ்ஞாதும் த்வமர்ஹஸி ॥ 106॥
பிங்க³லக ஆஹ - ப⁴வத்வேவம் தாவத் । அஸமர்த:²ஸமர்தோ² வா
சிரந்தநஸ்த்வமஸ்மாகம் மந்த்ரிபுத்ர: । தத்³விஶ்ரப்³த⁴ம் ப்³ரூஹி
யத்கிஞ்சித்³வக்துகாம: । த³மநக ஆஹ - தே³வ விஜ்ஞாப்யம் கிஞ்சித³ஸ்தி ।
பிங்க³லக ஆஹ - தந்நிவேத³யாபி⁴ப்ரேதம் । ஸோऽப்³ரவீத் -

அபி ஸ்வல்பதரம் கார்யம் யத்³ப⁴வேத்ப்ரு’தி²வீபதே: ।
தந்ந வாச்யம் ஸபா⁴மத்⁴யே ப்ரோவாசேத³ம் ப்³ரு’ஹஸ்பதி: ॥ 107॥
ததை³காந்திகே மத்³விஜ்ஞாப்யமாகர்ணயந்து தே³வபாதா:³ । யத: -
ஷட்கர்ணோ பி⁴த்³யதே மந்த்ரஶ்சதுஷ்கர்ண:ஸ்தி²ரோ ப⁴வேத் ।
தஸ்மாத் ஸர்வப்ரயத்நேந ஷட்கர்ணம் வர்ஜயேத்ஸுதீ: ⁴ ॥ 108॥
அத² பிங்க³லகாபி⁴ப்ராயஜ்ஞா வ்யாக்⁴ரத்³வீபிவ்ரு’கபுர:ஸரா ஸர்வேऽபி
தத்³வச:ஸமாகர்ண்ய ஸம்ஸதி³ தத்க்ஷணாதே³வ தூ³ரீபூ⁴தா: । ததஶ்ச
த³மநக ஆஹ - உத³கக்³ரஹணார்த²ம் ப்ரவ்ரு’த்தஸ்ய ஸ்வாமிந: கிமிஹ
நிவ்ரு’த்த்யாவஸ்தா²நம் । பிங்க³லக ஆஹ ஸவிலக்ஷஸ்மிதம்- ந கிஞ்சித³பி ।
ஸோऽப்³ரவீத் - தே³வ யத்³யநாக்²யேயம் தத்திஷ்ட²து । உக்தஞ்ச -

தா³ரேஷு கிஞ்சித்ஸ்வஜநேஷு கிஞ்சித்³கோ³ப்யம் வயஸ்யேஷு ஸுதேஷு கிஞ்சித்
।
யுக்தம் ந வா யுக்தமித³ம் விசிந்த்ய வதே³த்³விபஶ்சிந்மஹதோऽநுரோதா⁴த் ॥ 109 ॥
தச்ச்²ருத்வா பிங்க³லகஶ்சிந்தயாமாஸ- யோக்³யோऽயம் த்³ரு’ஶ்யதே ।
தத்கத²யாம்யேதஸ்யாக்³ர ஆத்மநோऽபி⁴ப்ராயம் । உக்தஞ்ச -

ஸ்வாமிநி கு³ணாந்தரஜ்ஞே கு³ணவதி ப்⁴ரு’த்யேऽநுவர்திநி கலத்ரே ।
ஸுஹ்ரு’தி³ நிரந்தரசித்தே நிவேத்³ய து:³க²ம் ஸுகீ² ப⁴வதி ॥ 110 ॥

போ⁴ த³மநக ஶ‍்ரு’ணோஷி ஶப்³த³ம் தூ³ராந்மஹாந்தம் । ஸோऽப்³ரவீத்-
ஸ்வாமிந் ஶ‍்ரு’ணோமி । தத்கிம் । பிங்க³லக ஆஹ - ப⁴த்³ர
அஹமஸ்மாத்³வநாத்³க³ந்துமிச்சா²மி । த³மநக ஆஹ - கஸ்மாத் ।பிங்க³லக
ஆஹ - யதோऽத்³யாஸ்மத்³வநே கிமப்யபூர்வம் ஸத்த்வம் ப்ரவிஷ்டம் யஸ்யாயம்
மஹாஶப்³த:³ ஶ்ரூயதே । தஸ்ய ச ஶப்³தா³நுரூபேண பராக்ரமேண
ப⁴விதவ்யமிதி । த³மநக ஆஹ - யச்ச²ப்³த³மாத்ராத³பி ப⁴யமுபக³த:
ஸ்வாமீ தத³ப்யயுக்தம் । உக்தஞ்ச -

அம்ப⁴ஸா பி⁴த்³யதே ஸேதுஸ்ததா² மந்த்ரோऽப்யரக்ஷித: ।
பைஶுந்யாத்³பி⁴த்³யதே ஸ்நேஹோ பி⁴த்³யதே வாக்³பி⁴ராதுர: ॥ 111॥
தந்ந யுக்தம் ஸ்வாமிந: பூர்வோபார்ஜிதம் வநம் த்யக்தும் யதோ பே⁴ரீவேணு-

வீநாம்ரு’த³ங்க³தாலபடஹஶங்க²காஹலாதி³பே⁴தே³ந ஶப்³தா³
அநேகவிதா⁴ ப⁴வந்தி । தந்ந கேவலாச்ச²ப்³த³மாத்ராத³பி பே⁴தவ்யம் ।
உக்தஞ்ச -

அத்யுத்கடே ச ரௌத்³ரே ச ஶத்ரௌ ப்ராப்தே ந ஹீயதே ।
தை⁴ர்யம் யஸ்ய மஹீநாதோ² ந ஸ யாதி பராப⁴வம் ॥ 112॥
த³ர்ஶிதப⁴யேऽபி தா⁴தரி தை⁴ர்யத்⁴வம்ஸோ ப⁴வேந்ந தீ⁴ராணாம் ।
ஶோஷிதஸரஸி நிதா³கே⁴ நிதராமேவோத்³த⁴த:ஸிந்து: ⁴ ॥ 113॥
ததா² ச -

யஸ்ய ந விபதி³ விஷாத:³ஸம்பதி³ஹர்ஷோ ரணே ந பீ⁴ருத்வம் ।
தம் பு⁴வநத்ரயதிலகம் ஜநயதி ஜநநீ ஸுதம் விரலம் ॥ 114॥
ததா² ச -

ஶக்திவைகல்யநம்ரஸ்ய நி:ஸாரத்வால்லகீ⁴யஸ: ।
ஜந்மிநோ மாநஹீநஸ்ய த்ரு’ணஸ்ய ச ஸமா க³தி: ॥ 115॥
அபி ச -

அந்யப்ரதாபமாஸாத்³ய யோ த்³ரு’ட⁴த்வம் ந க³ச்ச²தி ।
ஜதுஜாப⁴ரணஸ்யேவ ரூபேணாபி ஹி தஸ்ய கிம் ॥ 116॥
ததே³வம் ஜ்ஞாத்வா ஸ்வாமிநா தை⁴ர்யாவஷ்டம்ப: ⁴ கார்ய: । ந ஶப்³த³-
மாத்ராத்³பே⁴தவ்யம் । அபி ச -

பூர்வமேவ மயா ஜ்ஞாதம் பூர்ணமேதத்³தி⁴ மேத³ஸா ।
அநுப்ரவிஶ்ய விஜ்ஞாதம் யாவச்சர்ம ச தா³ரு ச ॥ 117॥
பிங்க³லக ஆஹ - கத²மேதத் । ஸோऽப்³ரவீத் -

கதா² 2
ஶ‍்ரு’கா³லது³ந்து³பி⁴கதா² ।
கஶ்சித்³கோ³மாயுர்நாம ஶ‍்ரு’கா³ல:க்ஷுத்க்ஷாமகண்ட²இதஸ்தத:
பரிப்⁴ரமந்வநே ஸைந்யத்³வயஸங்க்³ராமபூ⁴மிமபஶ்யத் । தஸ்யாம் ச
து³ந்து³பே: ⁴ பதிதஸ்ய வாயுவஶாத்³வல்லீஶாகா²க்³ரைர்ஹந்யமாநஸ்ய
ஶப்³த³மஶ‍்ரு’ணோத் । அத²க்ஷுபி⁴தஹ்ரு’த³யஶ்சிந்தயாமாஸ அஹோ
விநஷ்டோऽஸ்மி । தத்³யாவந்நாஸ்ய ப்ரோச்சாரிதஶப்³த³ஸ்ய த்³ரு’ஷ்டிகோ³சரே
க³ச்சா²மி தாவத³ந்யதோ வ்ரஜாமி । அத²வா நைதத்³யுஜ்யதே ஸஹஸைவ ।
ப⁴யே வா யதி³ வா ஹர்ஷே ஸம்ப்ராப்தே யோ விமர்ஶயேத் ।
க்ரு’த்யம் ந குருதே வேகா³ந்ந ஸ ஸந்தாபமாப்நுயாத் ॥ 118॥
தத்தாவஜ்ஜாநாமி கஸ்யாயம் ஶப்³த:³ । தை⁴ர்யமாலம்ப்³ய விமர்ஶயந்-
யாவந்மந்த³ம் மந்த³ம் க³ச்ச²தி தாவத்³து³ந்து³பி⁴மபஶ்யத் । ஸ ச தம்
பரிஜ்ஞாய ஸமீபம் க³த்வா ஸ்வயமேவ கௌதுகாத³தாட³யத் । பூ⁴யஶ்ச
ஹர்ஷாத³சிந்தயத் -அஹோ சிராதே³தத³ஸ்மாகம் மஹத்³போ⁴ஜநமாபதிதம் ।
தந்நூநம் மாம்ஸமேதோ³ऽஸ்ரு’க்³பி: ⁴ பரிபூரிதம் ப⁴விஷ்யதி । தத:
பருஷசர்மாவகு³ண்டி²தம் தத்கத²மபி விதா³ர்யைகதே³ஶே சி²த்³ரம் க்ரு’த்வா
ஸம்ஹ்ரு’ஷ்டமநா மத்⁴யே ப்ரவிஷ்ட: । பரம் சர்மவிதா³ரணதோ
த³ம்ஷ்ட்ராப⁴ங்க:³ஸமஜநி । அத² நிராஶீபூ⁴தஸ்தத்³தா³ருஶேஷ-

மவலோக்ய ஶ்லோகமேநமபட²த் பூர்வமேவ மயா ஜ்ஞாதம் இதி । அதோ ந
ஶப்³த³மாத்ராத்³பே⁴தவ்யம் । பிங்க³லக ஆஹ- போ: ⁴ பஶ்யாயம் மம
ஸர்வோऽபி பரிக்³ரஹோ ப⁴யவ்யாகுலிதமநா: பலாயிதுமிச்ச²தி । தத்கத²மஹம்
தை⁴ர்யாத³வஷ்டம்ப⁴ம் கரோமி । ஸோऽப்³ரவீத்-ஸ்வாமிந்நைஷாமேஷ தோ³ஷ: ।
யத:ஸ்வாமிஸத்³ரு’ஶா ஏவ ப⁴வந்தி ப்⁴ரு’த்யா: । உக்தஞ்ச -

அஶ்வ: ஶஸ்த்ரம் ஶாஸ்த்ரம் வீணா வாணீ நரஶ்ச நாரீ ச ।
புருஷவிஶேஷம் ப்ராப்தா ப⁴வந்த்யயோக்³யாஶ்ச யோக்³யாஶ்ச ॥ 119 ॥
தத்பௌருஷாவஷ்டம்ப⁴ம் க்ரு’த்வா த்வம் தாவத³த்ரைவ ப்ரதிபாலய

யாவத³ஹமேதச்ச²ப்³த³ஸ்வரூபம் ஜ்ஞாத்வா ஆக³ச்சா²மி । தத:பஶ்சாத்³
யதோ²சிதம் கார்யமிதி । பிங்க³லக ஆஹ - கிம் தத்ர ப⁴வாந்
க³ந்துமுத்ஸஹதே । ஸ ஆஹ- கிம் ஸ்வாம்யாதே³ஶாத்ஸத்³ப்⁴ரு’த்யஸ்ய
க்ரு’த்யாக்ரு’த்யமஸ்தி । உக்தஞ்ச -

ஸ்வாம்யாதே³ஶாத்ஸுப்⁴ரு’த்யஸ்ய ந பீ: ⁴ ஸஞ்ஜாயதே க்வசித் ।
ப்ரவிஶேந்முக²மாஹேயம் து³ஸ்தரம் வா மஹார்ணவம் ॥ 120॥
ததா² ச -

ஸ்வாம்யாதி³ஷ்டஸ்து யோ ப்⁴ரு’த்ய:ஸமம் விஷமமேவ ச ।
மந்யதே ந ஸ ஸந்தா⁴ர்யோ பூ⁴பு⁴ஜா பூ⁴திமிச்ச²தா ॥ 121॥
பிங்க³லக ஆஹ - ப⁴த்³ரம் யத்³யேவம் தத்³க³ச்ச² । ஶிவாஸ்தே பந்தா²ந:
ஸந்த்விதி । த³மநகோऽபி தம் ப்ரணம்ய ஸஞ்ஜீவகஶப்³தா³நுஸாரீ
ப்ரதஸ்தே² । அத² த³மநகே க³தே ப⁴யவ்யாகுலமநா:
பிங்க³லகஶ்சிந்தயாமாஸ -அஹோ ந ஶோப⁴நம் க்ரு’தம் மயா ।
யத்தஸ்ய விஶ்வாஸம் க³த்வாத்மாபி⁴ப்ராயோ நிவேதி³த: । கதா³சித்³
த³மநகோऽயமுப⁴யவேதநோ பூ⁴த்வா மமோபரி து³ஷ்டபு³த்³தி: ⁴
ஸ்யாத்³ப்⁴ரஷ்டாதி⁴காரத்வாத் । உக்தஞ்ச -

யே ப⁴வந்தி மஹீபஸ்ய ஸம்மாநிதவிமாநிதா: ।
யதந்தே தஸ்ய நாஶாய குலீநா அபி ஸர்வதா³ ॥ 122॥
தத்தாவத³ஸ்ய சிகீர்ஷிதம் வேத்துமந்யத்ஸ்தா²நாந்தரம் க³த்வா
ப்ரதிபாலயாமி । கதா³சித்³த³மநகஸ்தமாதா³ய மாம்
வ்யாபாத³யிதுமிச்ச²தி । உக்தஞ்ச -

ந ப³த்⁴யந்தே ஹ்யவிஶ்வஸ்தா ப³லிபி⁴ர்து³ர்ப³லா அபி ।
விஶ்வஸ்தாஸ்த்வேவ ப³த்⁴யந்தே ப³லவந்தோऽபி து³ர்ப³லை: ॥ 123॥
ப்³ரு’ஹஸ்பதேரபி ப்ராஜ்ஞோ ந விஶ்வாஸம் வ்ரஜேந்நர: ।
ய இச்சே²தா³த்மநோ வ்ரு’த்³தி⁴மாயுஷ்யம் ச ஸுகா²நி ச ॥ 124॥
ஶபதை:²ஸந்தி⁴தஸ்யாபி ந விஶ்வாஸே வ்ரஜேத்³ரிபோ: ।
ராஜ்யலோபா⁴த்³யதோ வ்ரு’த்ர: ஶக்ரேண ஶபதை²ர்ஹத: ॥ 125॥
ந விஶ்வாஸம் விநா ஶத்ருர்தே³வாநாமபி ஸித்⁴யதி ।
விஶ்வாஸாத்த்ரித³ஶேந்த்³ரேண தி³தேர்க³ர்போ⁴ விதா³ரித: ॥ 126॥

ஏவம் ஸம்ப்ரதா⁴ர்ய ஸ்தா²நாந்தரம் க³த்வா த³மநகமார்க³மவலோக-
யந்நேகாகீ தஸ்தௌ² । த³மநகோऽபி ஸஞ்ஜீவகஸகாஶம் க³த்வா
வ்ரு’ஷபோ⁴ऽயமிதி பரிஜ்ஞாய ஹ்ரு’ஷ்டமநா வ்யசிந்தயத் -அஹோ
ஶோப⁴நமாபதிதம் । அநேநைதஸ்ய ஸந்தி⁴விக்³ரஹத்³வாரேண மம பிங்க³லகோ
வஶ்யோ ப⁴விஷ்யதீதி । உக்தஞ்ச -

ந கௌலீநாந்ந ஸௌஹார்தா³ந்ந்ரு’போ வாக்யே ப்ரவர்ததே ।
மந்த்ரிணாம் யாவத³ப்⁴யேதி வ்யஸநம் ஶோகமேவ ச ॥ 127॥
ஸதை³வாபத்³க³தோ ராஜா போ⁴க்³யோ ப⁴வதி மந்த்ரிணாம் ।
அத ஏவ ஹி வாஞ்ச²ந்தி மந்த்ரிண:ஸாபத³ம் ந்ரு’பம் ॥ 128॥
யதா² நேச்ச²தி நீரோக:³ கதா³சித்ஸுசிகித்ஸகம் ।
ததா²பத்³ரஹிதோ ராஜா ஸசிவம் நாபி⁴வாஞ்ச²தி ॥ 129॥
ஏவம் விசிந்தயந்பிங்க³லகாபி⁴முக:² ப்ரதஸ்தே² । பிங்க³லகோऽபி
தமாயாந்தம் ப்ரேக்ஷ்ய ஸ்வாகாரம் ரக்ஷந்யதா²பூர்வஸ்தி²த: ।
த³மநகோऽபி பிங்க³லகஸகாஶம் க³த்வா ப்ரணம்யோபவிஷ்ட: ।
பிங்க³லக ஆஹ- கிம் த்³ரு’ஷ்டம் ப⁴வதா தத்ஸத்த்வம் ।த³மநக ஆஹ-

த்³ரு’ஷ்டம் ஸ்வாமிப்ரஸாதா³த் । பிங்க³லக ஆஹ-அபி ஸத்யம் । த³மநக
ஆஹ- கிம் ஸ்வாமிபாதா³நாமக்³ரேऽஸத்யம் விஜ்ஞாப்யதே । உக்தஞ்ச -

அபி ஸ்வல்பமஸத்யம் ய: புரோ வத³தி பூ⁴பு⁴ஜாம் ।
தே³வாநாம் ச விநஶ்யேத ஸ த்³ருதம் ஸுமஹாநபி ॥ 130॥
ததா² ச -

ஸர்வதே³வமயோ ராஜா மநுநா ஸம்ப்ரகீர்தித: ।
தஸ்மாத்தம் தே³வவத்பஶ்யேந்ந வ்யலீகேந கர்ஹிசித் ॥ 131॥
ஸர்வதே³வமயஸ்யாபி விஶேஷோ ந்ரு’பதேரயம் ।
ஶுபா⁴ஶுப⁴ப²லம் ஸத்³யோ ந்ரு’பாத்³தே³வாத்³ப⁴வாந்தரே ॥ 132॥
பிங்க³லக ஆஹ -ஸத்யம் த்³ரு’ஷ்டம் ப⁴விஷ்யதி ப⁴வதா । ந தீ³நோபரி
மஹாந்த:குப்யந்தீதி ந த்வம் தேந நிபாதித: । யத: -
த்ரு’ணாநி நோந்மூலயதி ப்ரப⁴ஞ்ஜநோ

ம்ரு’தூ³நி நீசை: ப்ரணதாநி ஸர்வத: ।

20 sanskritdocuments.org



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

ஸ்வபா⁴வ ஏவோந்நதசேதஸாமயம்
மஹாந்மஹத்ஸ்வேவ கரோதி விக்ரமம் ॥ 133॥

அபி ச -

க³ண்ட³ஸ்த²லேஷு மத³வாரிஷு ப³த்³த⁴ராக³-
மத்தப்⁴ரமத்³ப்⁴ரமரபாத³தலாஹதோऽபி ।

கோபம் ந க³ச்ச²தி நிதாந்தப³லோऽபி நாக³-
ஸ்துல்யே ப³லே து ப³லவாந்பரிகோபமேதி ॥ 134॥

த³மநக ஆஹ -அஸ்த்வேவம் ஸ மஹாத்மா வயம் க்ரு’பணா: । ததா²பி
ஸ்வாமீ யதி³ கத²யதி ததோ ப்⁴ரு’த்யத்வே நியோஜயாமி । பிங்க³லக ஆஹ
ஸோச்ச்²வாஸம் - கிம் ப⁴வாஞ்ச²க்நோத்யேவம் கர்தும் । த³மநக ஆஹ -

கிமஸாத்⁴யம் பு³த்³தே⁴ரஸ்தி । உக்தஞ்ச -

ந தச்ச²ஸ்த்ரைர்ந நாகே³ந்த்³ரைர்ந ஹயைர்ந பதா³திபி:⁴ ।
கார்யம் ஸம்ஸித்³தி⁴மப்⁴யேதி யதா² பு³த்³த்⁴யா ப்ரஸாதி⁴தம் ॥ 135॥
பிங்க³லக ஆஹ - யத்³யேவம் தர்ஹ்யமாத்யபதே³ऽத்⁴யாரோபிதஸ்த்வம் ।
அத்³யப்ரப்⁴ரு’தி ப்ரஸாத³நிக்³ரஹாதி³கம் த்வயைவ கார்யமிதி நிஶ்சய: ऽத²
த³மநக:ஸத்வரம் க³த்வா ஸாக்ஷேபம் தமித³மாஹ - ஏஹ்யேஹீதோ
து³ஷ்டவ்ரு’ஷப⁴ । ஸ்வாமீ பிங்க³லகஸ்த்வாமாகாரயதி । கிம் நி:ஶங்கோ
பூ⁴த்வா முஹுர்முஹுர்நத³ஸி வ்ரு’தா²இதி। தச்ச்²ருத்வா ஸஞ்ஜீவகோऽப்³ரவீத் -

ப⁴த்³ர கோऽயம் பிங்க³லக: । த³மநக ஆஹ - கிம் ஸ்வாமிநம்
பிங்க³லகமபி ந ஜாநாஸி । தத்க்ஷணம் ப்ரதிபாலய । ப²லேநைவ
ஜ்ஞாஸ்யஸி । நந்வயம் ஸர்வம்ரு’க³பரிவ்ரு’தோ வடதலே ஸ்வாமீ
பிங்க³லகநாமா ஸிம்ஹஸ்திஷ்ட²தி । தச்ச்²ருத்வா க³தாயுஷமிவாத்மாநம்
மந்யமாந:ஸஞ்ஜீவக: பரம் விஷாத³மக³மத் । ஆஹ ச -

ப⁴த்³ர ப⁴வாந்ஸாது⁴ஸமாசாரோ வசநபடுஶ்ச த்³ரு’ஶ்யதே । தத்³யதி³
மாமவஶ்யம் தத்ர நயஸி தத³ப⁴யப்ரதா³நேந ஸ்வாமிந:ஸகாஶாத்
ப்ரஸாத:³ காரயிதவ்ய: । த³மநக ஆஹ - போ: ⁴ ஸத்யமபி⁴ஹிதம்
ப⁴வதா । நீதிரேஷா யத: -
பர்யந்தோ லப்⁴யதே பூ⁴மே:ஸமுத்³ரஸ்ய கி³ரேரபி ।
ந கத²ஞ்சிந்மஹீபஸ்ய சித்தாந்த: கேநசித்க்வசித் ॥ 136॥
தத்த்வமத்ரைவ திஷ்ட² யாவத³ஹம் தம் ஸமயே த்³ரு’ஷ்ட்வா தத:

பஶ்சாத்த்வாமநயாமி இதி । ததா²நுஷ்டி²தே த³மநக: பிங்க³லக-
ஸகாஶம் க³த்வேத³மாஹ -ஸ்வாமிந் ந தத்ப்ராக்ரு’தம் ஸத்த்வம்। ஸஹி
ப⁴க³வதோ மஹேஶ்வரஸ்ய வாஹநபூ⁴தோ வ்ரு’ஷப⁴ இதி । மயா ப்ரு’ஷ்ட
இத³மூசே । மஹேஶ்வரேண பரிதுஷ்டேந காலிந்தீ³பரிஸரே ஶஷ்பாக்³ராணி
ப⁴க்ஷயிதும் ஸமாதி³ஷ்ட: । கிம் ப³ஹுநா மம ப்ரத³த்தம் ப⁴க³வதா
க்ரீடா³ர்த²ம் வநமித³ம் । பிங்க³லக ஆஹ ஸப⁴யம் -ஸத்யம் ஜ்ஞாதம்
மயாது⁴நா । ந தே³வதாப்ரஸாத³ம் விநா ஶஷ்பபோ⁴ஜிநோ வ்யாலாகீர்ண
ஏவம்விதே⁴ வநே நி:ஶங்கம் நந்த³ந்தோ ப்⁴ரமந்தி । ததஸ்த்வயா
கிமபி⁴ஹிதம் । த³மநக ஆஹ-ஸ்வாமிந் ஏதத³பி⁴ஹிதம் மயா யதே³தத்³வநம்
சண்டி³காவாஹநபூ⁴தஸ்ய பிங்க³லகஸ்ய விஷயீபூ⁴தம் । தத்³ப⁴வாந்
அப்⁴யாக³த: ப்ரியோऽதிதி:² । தத்தஸ்ய ஸகாஶம் க³த்வா ப்⁴ராத்ரு’ஸ்நேஹேநைகத்ர
ப⁴க்ஷணபாநவிஹரணக்ரியாபி⁴ரேகஸ்தா²நாஶ்ரயேண காலோ நேய:இதி ।
ததஸ்தேநாபி ஸர்வமேதத்ப்ரதிபந்நம் । உக்தஞ்ச ஸஹர்ஷம் ஸ்வாமிந:
ஸகாஶாத³ப⁴யத³க்ஷிணா தா³பயிதவ்யா இதி । தத³த்ர ஸ்வாமீ ப்ரமாணம்।
தச்ச்²ருத்வா பிங்க³லக ஆஹ -ஸாது⁴ ஸுமதே ஸாது⁴ । மந்த்ரிஶ்ரோத்ரிய
ஸாது⁴ । மம ஹ்ரு’த³யேந ஸஹ ஸம்மந்த்ர்ய ப⁴வதேத³மபி⁴ஹிதம் ।
தத்³த³த்தா மயா தஸ்யாப⁴யத³க்ஷிணா । பரம் ஸோऽபி மத³ர்தே²-
ऽப⁴யத³க்ஷிணாம் யாசயித்வா த்³ருததரமாநீயதாமிதி । அத²ஸாது⁴
சேத³முச்யதே -

அந்த:ஸாரைரகுடிலைரச்சி²த்³ரை:ஸுபரீக்ஷிதை: ।
மந்த்ரிபி⁴ர்தா⁴ர்யதே ராஜ்யம் ஸுஸ்தம்பை⁴ரிவ மந்தி³ரம் ॥ 137॥
ததா² ச -

மந்த்ரிணாம் பி⁴ந்நஸந்தா⁴நே பி⁴ஷஜாம் ஸாந்நிபாதிகே ।
கர்மணி வ்யஜ்யதே ப்ரஜ்ஞா ஸ்வஸ்தே² கோ வா ந பண்டி³த: ॥ 138॥
த³மநகோऽபி தம் ப்ரணம்ய ஸஞ்ஜீவகஸகாஶ ப்ரஸ்தி²த:ஸஹர்ஷ-

மசிந்தயத் - அஹோ ப்ரஸாத³ஸம்முகோ² ந:ஸ்வாமீ வசநவஶக³ஶ்ச
ஸம்வ்ரு’த்த: । தந்நாஸ்தி த⁴ந்யதரோ மம । உக்தஞ்ச -

அம்ரு’தம் ஶிஶிரே வஹ்நிரம்ரு’தம் ப்ரியத³ர்ஶநம் ।
அம்ரு’தம் ராஜஸம்மாநமம்ரு’தம் க்ஷீரபோ⁴ஜநம் ॥ 139॥
அத²ஸஞ்ஜீவகஸகாஶமாஸாத்³ய ஸப்ரஶ்ரயமுவாச - போ⁴ மித்ர

ப்ரார்தி²தோऽஸௌ மயா ப⁴வத³ர்தே²ஸ்வாம்யப⁴யப்ரதா³நம் ।
தத்³விஶ்ரப்³த⁴ம் க³ம்யதாம் இதி । பரம் த்வயா ராஜப்ரஸாத³மாஸாத்³ய
மயா ஸஹ ஸமயத⁴ர்மேண வர்திதவ்யம் । ந க³ர்வமாஸாத்³ய
ஸ்வப்ரபு⁴தயா விசரணீயம் । அஹமபி தவ ஸங்கேதேந ஸர்வாம்
ராஜ்யது⁴ரமமாத்யபத³வீமாஶ்ரித்யோத்³த⁴ரிஷ்யாமி । ஏவம் க்ரு’தே
த்³வயோரப்யாவயோ ராஜலக்ஷ்மீர்போ⁴க்³யா ப⁴விஷ்யதி । யத: -
ஆகே²டகஸ்ய த⁴ர்மேண விப⁴வா:ஸ்யுர்வஶே ந்ரு’ணாம் ।
ந்ரு’ப்ரஜா: ப்ரேரயத்யேகோ ஹந்த்யந்யோऽத்ர ம்ரு’கா³நிவ ॥ 140 ॥
ததா² ச -

யோ ந பூஜயதே க³ர்வாது³த்தமாத⁴மமத்⁴யமாந் ।
ந்ரு’பாஸந்நாத்ஸ மாந்யோऽபி ப்⁴ரஶ்யதே த³ந்திலோ யதா² ॥ 141 ॥
ஸஞ்ஜீவக ஆஹ - கத²ம் ஏதத் । ஸோऽப்³ரவீத் -

கதா² 3
த³ந்திலகோ³ரம்ப⁴கதா² ।
அஸ்த்யத்ர த⁴ராதலே வர்த⁴மாநம் நாம நக³ரம் । தத்ர த³ந்திலோ நாம
நாநாபா⁴ண்ட³பதி:ஸகலபுரநாயக: ப்ரதிவஸதி ஸ்ம । தேந புரகார்யம்
ந்ரு’பகார்யம் ச குர்வதா துஷ்டிம் நீதாஸ்தத்புரவாஸிநோ லோகா ந்ரு’பதிஶ்ச ।
கிம் ப³ஹுநா ந கோऽபி தாத்³ரு’க்கேநாபி சதுரோ த்³ரு’ஷ்டோ ஶ்ருதோ வா ।அத²வா
ஸத்யமேதது³க்தம் -

நரபதிஹிதகர்தா த்³வேஷ்யதாம் யாதி லோகே
ஜநபத³ஹிதகர்தா த்யஜ்யதே பார்தி²வேந்த்³ரை: ।

இதி மஹதி விரோதே⁴ வர்தமாநே ஸமாநே
ந்ரு’பதிஜநபதா³நாம் து³ர்லப: ⁴ கார்யகர்தா ॥ 142॥

அதை²வம் க³ச்ச²தி காலே த³ந்திலஸ்ய கதா³சித்³விவாஹ:ஸம்ப்ரவ்ரு’த்த: ।
தத்ர தேந ஸர்வே புரநிவாஸிநோ ராஜஸம்நிதி⁴லோகாஶ்ச ஸம்மாநபுர:-
ஸரமாமந்த்ர்ய போ⁴ஜிதா வஸ்த்ராதி³பி: ⁴ ஸத்க்ரு’தாஶ்ச । ததோ விவாஹாநந்தரம்
ராஜா ஸாந்த:புர:ஸ்வக்³ரு’ஹமாநீயாப்⁴யர்சித: । அத² தஸ்ய
ந்ரு’பதேர்க்³ரு’ஹஸம்மார்ஜநகர்தா கோ³ரம்போ⁴ நாம ராஜஸேவகோ

க்³ரு’ஹாயாதோऽபி தேநாநுசிதஸ்தா²ந உபவிஷ்டோऽவஜ்ஞயார்த⁴சந்த்³ரம்
த³த்த்வா நி:ஸாரித: । ஸோऽபி தத: ப்ரப்⁴ரு’தி நிஶ்வஸந்நபமாநாந்ந
ராத்ராவப்யதி⁴ஶேதே । கத²ம் மயா தஸ்ய பா⁴ண்ட³பதே ராஜப்ரஸாத³ஹாநி:
கர்தவ்யா இதி சிந்தயந்நாஸ்தே । அத²வா கிமநேந வ்ரு’தா² ஶரீரஶோஷணேந ।
ந கிஞ்சிந்மயா தஸ்யாபகர்தும் ஶக்யமிதி । அத²வா ஸாத்⁴வித³முச்யதே -

யோ ஹ்யபகர்துமஶக்த:குப்யதி கிமஸௌ நரோऽத்ர நிர்லஜ்ஜ: ।
உத்பதிதோऽபி ஹி சணக: ஶக்த: கிம் ப்⁴ராஷ்ட்ரகம் ப⁴ங்க்தும் ॥ 143॥
அத² கதா³சித்ப்ரத்யூஷே யோக³நித்³ராம் க³தஸ்ய ராஜ்ஞ: ஶய்யாந்தே
மார்ஜநம் குர்வந்நித³மாஹ -அஹோ த³ந்திலஸ்ய மஹத்³த்³ரு’ப்தத்வம்
யத்³ராஜமஹிஷீமாலிங்க³தி । தச்ச்²ருத்வா ராஜா ஸஸம்ப்⁴ரமமுத்தா²ய
தமுவாச - போ⁴ போ⁴ கோ³ரம்ப⁴ । ஸத்யமேதத்³யத்த்வயா ஜல்பிதம் । கிம்
த³ந்திலேந ஸமாலிங்கி³தா இதி । கோ³ரம்ப:⁴ ப்ராஹ - தே³வ ராத்ரிஜாக³ரணேந
த்³யூதாஸக்தஸ்ய மே ப³லாந்நித்³ரா ஸமாயாதா । தந்ந வேத்³மி கிம்
மயாபி⁴ஹிதம் । ராஜா ஸேர்ஷ்யம் ஸ்வக³தமேஷ தாவத³ஸ்மத்³க்³ரு’ஹே-

ऽப்ரதிஹதக³திஸ்ததா² த³ந்திலோऽபி । தத்கதா³சித³நேந தே³வீ
ஸமாலிங்க்³யமாநா த்³ரு’ஷ்டா ப⁴விஷ்யதி । தேநேத³மபி⁴ஹிதம் ।
உக்தஞ்ச -

யத்³வாஞ்ச²தி தி³வா மர்த்யோ வீக்ஷதே வா கரோதி வா ।
தத் ஸ்வப்நேऽபி தத³ப்⁴யாஸாத்³ப்³ரூதே வாத² கரோதி வா ॥ 144॥
ததா² ச -

ஶுப⁴ம் வா யதி³ வ பாபம் யந்ந்ரு’ணாம் ஹ்ரு’தி³ஸம்ஸ்தி²தம் ।
ஸுகூ³ட⁴மபி தஜ்ஜ்ஞேயம் ஸ்வப்நவாக்யாத்ததா² மதா³த் ॥ 145॥
அத²வா ஸ்த்ரீணாம் விஷயே கோऽத்ர ஸந்தே³ஹ: ।
ஜல்பந்தி ஸார்த⁴மந்யேந பஶ்யந்த்யந்யம் ஸவிப்⁴ரமா: ।
ஹ்ரு’த்³க³தம் சிந்தயந்த்யந்யம் ப்ரிய: கோ நாம யோஷிதாம் ॥ 146॥
அந்யச்ச -

ஏகேந ஸ்மிதபாடலாத⁴ரருசோ ஜல்பந்த்யநல்பாக்ஷரம் ।
வீக்ஷந்தேऽந்யமித:ஸ்பு²டத்குமுதி³நீபு²ல்லோல்லஸல்லோசநா: ।
தூ³ரோதா³ரசரித்ரசித்ரவிப⁴வம் த்⁴யாயந்தி சாந்யம் தி⁴யா ।

கேநேத்த²ம் பரமார்த²தோऽர்த²வதி³வ ப்ரேமாஸ்தி வாமப்⁴ருவாம் ॥ 147॥
ததா² ச -

நாக்³நிஸ்த்ரு’ப்யதி காஷ்டா²நாம் நாபகா³நாம் மஹோத³தி: ⁴ ।
நாந்தக:ஸர்வபூ⁴தாநாம் ந பும்ஸாம் வாமலோசநா ॥ 148॥
ரஹோ நாஸ்தி க்ஷணோ நாஸ்தி நாஸ்தி ப்ரார்த²யிதா நர: ।
தேந நாரத³ நாரீணாம் ஸதீத்வமுபஜாயதே ॥ 149॥
யோ மோஹாந்மந்யதே மூடோ⁴ ரக்தேயம் மம காமிநீ ।
ஸ தஸ்யா வஶகோ³ நித்யம் ப⁴வேத்க்ரீடா³ஶகுந்தவத் ॥ 150॥
தாஸாம் வாக்யாநி க்ரு’த்யாநி ஸ்வல்பாநி ஸுகு³ரூண்யபி ।
கரோதி ஸ க்ரு’தைர்லோகே லகு⁴த்வம் யாதி ஸர்வத: ॥ 151॥
ஸ்த்ரியம் ச ய: ப்ரார்த²யதே ஸந்நிகர்ஷம் ச க³ச்ச²தி ।
ஈஷச்ச குருதே ஸேவாம் தமேவேச்ச²ந்தி யோஷித: ॥ 152॥
அநர்தி²த்வாந்மநுஷ்யாணாம் ப⁴யாத்பரிஜநஸ்ய ச ।
மர்யாதா³யாமமர்யாதா:³ஸ்த்ரியஸ்திஷ்ட²ந்தி ஸர்வதா³ ॥ 153॥
நாஸாம் கஶ்சித³க³ம்யோऽஸ்தி நாஸாம் ச வயஸி ஸ்தி²தி: ।
விரூபம் ரூபவந்தம் வா புமாநித்யேவ பு⁴ஜ்யதே ॥ 154॥
ரக்தோ ஹி ஜாயதே போ⁴க்³யோ நாரீணாம் ஶாடிகா யதா² ।
க்⁴ரு’ஷ்யந்தே யோ த³ஶாலம்பீ³ நிதம்பே³ விநிவேஶித: ॥ 155॥
அலக்தகோ யதா² ரக்தோ நிஷ்பீட்³ய புருஷஸ்ததா² ।
அப³லாபி⁴ர்ப³லாத்³ரக்த: பாத³மூலே நிபாத்யதே ॥ 156॥
ஏவம் ஸ ராஜா ப³ஹுவித⁴ம் விலப்ய தத: ப்ரப்⁴ரு’தி த³ந்திலஸ்ய ப்ரஸாத³-
பராங்முக:²ஸஞ்ஜாத: । கிம் ப³ஹுநா ராஜத்³வாரப்ரவேஶோऽபி தஸ்ய
நிவாரித: । த³ந்திலோऽப்யகஸ்மாதே³வ ப்ரஸாத³பராங்முக²மவநிபதி-
மவலோக்ய சிந்தயாமாஸ -அஹோ ஸாது⁴ சேத³முச்யதே -

கோऽர்தா²ந்ப்ராப்ய ந க³ர்விதோ விஷயிண: கஸ்யாபதோ³ऽஸ்தம் க³தா: ।
ஸ்த்ரீபி:⁴ கஸ்ய ந க²ண்டி³தம் பு⁴வி மந: கோ நாமா ராஜ்ஞாம் ப்ரிய: ।
க: காலஸ்ய ந கோ³சராந்தரக³த: கோऽர்தீ² க³தோ கௌ³ரவம் ।
கோ வா து³ர்ஜநவாகு³ராஸு பதித: க்ஷேமேண யாத: புமாந் ॥ 157॥

ததா² ச -

காகே ஶௌசம் த்³யூதகாரேஷு ஸத்யம்
ஸர்பே க்ஷாந்தி:ஸ்த்ரீஷு காமோபஶாந்தி: ।

க்லீபே³தை⁴ர்யம் மத்³யபே தத்த்வசிந்தா
ராஜா மித்ரம் கேந த்³ரு’ஷ்டம் ஶ்ருதம் வா ॥ 158॥

அபரம் மயாஸ்ய பூ⁴பதேரத²வாந்யஸ்யாபி கஸ்யசித்³ராஜஸம்ப³ந்தி⁴ந:
ஸ்வப்நேऽபி நாநிஷ்டம் க்ரு’தம் । தத்கிமேதத்பராங்முகோ² மாம் ப்ரதி
பூ⁴பதிரிதி । ஏவம் தம் த³ந்திலம் கதா³சித்³ராஜத்³வாரே விஷ்கம்பி⁴தம் விலோக்ய
ஸம்மார்ஜநகர்தா கோ³ரம்போ⁴ விஹஸ்ய த்³வாரபாலாநித³மூசே - போ⁴ போ⁴
த்³வாரபாலா: ராஜப்ரஸாதா³தி⁴ஷ்டி²தோऽயம் த³ந்தில:ஸ்வயம்
நிக்³ரஹாநுக்³ரஹகர்தா ச । தத³நேந நிவாரிதேந யதா²ஹம் ததா²
யூயமப்யர்த⁴சந்த்³ரபா⁴ஜிநோ ப⁴விஷ்யத² । தச்ச்²ருத்வா
த³ந்திலஶ்சிந்தயாமாஸ -நூநமித³மஸ்ய கோ³ரம்ப⁴ஸ்ய சேஷ்டிதம் ।
அத²வா ஸாத்⁴வித³முச்யதே -

அகுலீநோऽபி மூர்கோ²ऽபி பூ⁴பாலம் யோऽத்ர ஸேவதே ।
அபி ஸம்மாநஹீநோऽபி ஸ ஸர்வத்ர ப்ரபூஜ்யதே ॥ 159॥
அபி காபுருஷோ பீ⁴ரு:ஸ்யாச்சேந்ந்ரு’பதிஸேவக: ।
ததா²பி ந பராபூ⁴திம் ஜநாதா³ப்நோதி மாநவ: ॥ 160॥
ஏவம் ஸ ப³ஹுவித⁴ம் விலப்ய விலக்ஷமநா: ஸோத்³வேகோ³ க³தப்ரபா⁴வ:
ஸ்வக்³ரு’ஹம் நிஶாமுகே² கோ³ரம்ப⁴மாஹூய வஸ்த்ரயுக³ளேந
ஸம்மாந்யேத³முவாச - ப⁴த்³ர மயா ந ததா³ த்வம் ராக³வஶாந்நி:-
ஸாரித: । யதஸ்த்வம் ப்³ராஹ்மணாநாமக்³ரதோऽநுசிதஸ்தா²நே ஸமுபவிஷ்டோ
த்³ரு’ஷ்ட இத்யபமாநித: । தத்க்ஷம்யதாம் । ஸோऽபி ஸ்வர்க³ராஜ்யோபமம்
தத்³வஸ்த்ரயுக³ளமாஸாத்³ய பரம் பரிதோஷம் க³த்வா தமுவாச - போ: ⁴
ஶ்ரேஷ்டி²ந் க்ஷாந்தம் மயா தே தத் । தத³ஸ்ய ஸம்மாநஸ்ய க்ரு’தே பஶ்ய
மே பு³த்³தி⁴ப்ரபா⁴வம் ராஜப்ரஸாத³ம் ச । ஏவமுக்த்வா ஸபரிதோஷம்
நிஷ்க்ராந்த: । ஸாது⁴ சேத³முச்யதே -

ஸ்தோகேநோந்நதிமாயாதி ஸ்தோகேநாயாத்யதோ⁴க³திம் ।
அஹோ ஸஸத்³ரு’ஶா சேஷ்டா துலாயஷ்டே: க²லஸ்ய ச ॥ 161॥
ததஶ்சாந்யேத்³யு:ஸ கோ³ரம்போ⁴ ராஜகுலம் க³த்வா யோக³நித்³ராம் க³தஸ்ய

பூ⁴பதே:ஸம்மார்ஜநக்ரியாம் குர்வந்நித³மாஹ -அஹோ அவிவேகோऽஸ்மத்³-
பூ⁴பதே: । யத் புரீஷோத்ஸர்க³மாசரம்ஶ்சர்ப⁴டீப⁴க்ஷணம் கரோதி ।
தச்ச்²ருத்வா ராஜா ஸவிஸ்மயம் தமுவாச - ரே ரே கோ³ரம்ப⁴ கிமப்ரஸ்துதம்
லபஸி । க்³ரு’ஹகர்மகரம் மத்வா த்வாம் ந வ்யாபாத³யாமி । கிம் த்வயா
கதா³சித³ஹமேவம்வித⁴ம் கர்ம ஸமாசரந்த்³ரு’ஷ்ட: । ஸோऽப்³ரவீத் -

த்³யூதாஸக்தஸ்ய ராத்ரிஜாக³ரணேந ஸம்மார்ஜநம் குர்வாணஸ்ய மம
ப³லாந்நித்³ரா ஸமாயாதா । தயாதி⁴ஷ்டி²தேந மயா கிஞ்சிஜ்ஜல்பிதம் ।
தந்ந வேத்³மி । தத்ப்ரஸாத³ம் கரோது ஸ்வாமீ நித்³ராபரவஶஸ்ய இதி । ஏவம்
ஶ்ருத்வா ராஜா சிந்திதவாந் - யந்மயா ஜந்மாந்தரே புரீஷோத்ஸர்க³ம் குர்வதா
கதா³பி சிர்ப⁴டிகா ந ப⁴க்ஷிதா । தத்³யதா²யம் வ்யதிகரோऽஸம்பா⁴வ்யோ
மமாநேந மூடே⁴ந வ்யாஹ்ரு’த:ஸ்ததா² த³ந்திலஸ்யாபீதி நிஶ்சய: ।
தந்மயா ந யுக்தம் க்ரு’தம் யத்ஸ வராக:ஸம்மாநேந வியோஜித: । ந
தாத்³ரு’க்புருஷாணாமேவம்வித⁴ம் சேஷ்டிதம் ஸம்பா⁴வ்யதே । தத³பா⁴வேந
ராஜக்ரு’த்யாநி பௌரக்ரு’த்யாநி ஸர்வாணி ஶிதி²லதாம் வ்ரஜந்தி ।
ஏவமநேகதா⁴
விம்ரு’ஶ்ய த³ந்திலம் ஸமாஹூய நிஜாங்க³வஸ்த்ராப⁴ரணாதி³பி: ⁴ ஸம்யோஜ்ய
ஸ்வாதி⁴காரே நியோஜயாமாஸ ।அதோऽஹம் ப்³ரவீமி யோ ந பூஜயதே க³ர்வாதி³தி ।
ஸஞ்ஜீவக ஆஹ - ப⁴த்³ர ஏவமேவைதத் । யத்³ப⁴வதாபி⁴ஹிதம் ததே³வ மயா
கர்தவ்யமிதி । ஏவமபி⁴ஹிதே த³மநகஸ்தமாதா³ய பிங்க³லகஸகாஶ-

மக³மத் । ஆஹ ச - தே³வ ஏஷ மயாநீத:ஸ ஸஞ்ஜீவக: । அது⁴நா தே³வ:
ப்ரமாணம் । ஸஞ்ஜீவகோऽபி தம் ஸாத³ரம் ப்ரணம்யாக்³ரத:ஸவிநயம்
ஸ்தி²த: । பிங்க³லகோऽபி தஸ்ய பீநாயதககுத்³மதோ நக²குலிஶாலங்க்ரு’தம்
த³க்ஷிணபாணிமுபரி த³த்த்வா மாநபுர:ஸரமுவாச அபி ஶிவம் ப⁴வத: ।
குதஸ்த்வமஸ்மிந்வநே விஜநே ஸமாயாதோऽஸி ।தேநாப்யாத்மவ்ரு’த்தாந்த: கதி²த: ।
யதா² வர்த⁴மாநேந ஸஹ வியோக:³ஸஞ்ஜாதஸ்ததா²ஸர்வம் நிவேதி³தம் ।
தச்ச்²ருத்வா பிங்க³லக:ஸாத³ரதரம் தமுவாச - வயஸ்ய ந பே⁴தவ்யம் ।
மத்³பு⁴ஜபஞ்ஜரபரிரக்ஷிதேந யதே²ச்ச²ம் த்வயாது⁴நா வர்திதவ்யம் ।
அந்யச்ச நித்யம் மத்ஸமீபவர்திநா பா⁴வ்யம் । யத: காரணாத்³ப³ஹ்வபாயம்
ரௌத்³ரஸத்த்வநிஷேவிதம் வநம் கு³ரூணாமபி ஸத்த்வாநாமஸேவ்யம் குத:
ஶஷ்பபோ⁴ஜிநாம் । ஏவமுக்த்வா ஸகலம்ரு’க³பரிவ்ரு’தோ யமுநாகச்ச²-
மவதீர்யோத³கக்³ரஹணம் க்ரு’த்வா ஸ்வேச்ச²யா ததே³வ வநம் ப்ரவிஷ்ட: ।
ததஶ்ச கரகடத³மநகநிக்ஷிப்தராஜ்யபா⁴ர:ஸஞ்ஜீவிகேந ஸஹ

ஸுபா⁴ஷிதகோ³ஷ்டீ²மநுப⁴வந்நாஸ்தே । அத²வா ஸாத்⁴வித³முச்யதே -

யத்³ரு’ச்ச²யாப்யுபநதம் ஸக்ரு’த்ஸஜ்ஜநஸங்க³தம் ।
ப⁴வத்யஜரமத்யந்தம் நாப்⁴யாஸக்ரமமீக்ஷதே ॥ 162॥
ஸஞ்ஜீவகேநாப்யநேகஶாஸ்த்ராவகா³ஹநாது³த்பந்நபு³த்³தி⁴ப்ராக³ல்ப்⁴யேந
ஸ்தோகைரேவாஹோபி⁴ர்மூட⁴மதி: பிங்க³லகோ தீ⁴மாம்ஸ்ததா² க்ரு’தோ யதா²-
ऽரண்யத⁴ர்மாத்³வியோஜ்ய க்³ராம்யத⁴ர்மேஷு நியோஜித: । கிம் ப³ஹுநா ப்ரத்யஹம்
பிங்க³லகஸஞ்ஜீவகாவேவ கேவலம் ரஹஸி மந்த்ரயத: । ஶேஷ:ஸர்வோऽபி
ம்ரு’க³ஜநோ தூ³ரீபூ⁴தஸ்திஷ்ட²தி । கரடகத³மநகாவபி ப்ரவேஶம் ந
லபே⁴தே । அந்யச்ச ஸிம்ஹபராக்ரமாபா⁴வாத்ஸர்வோऽபி ம்ரு’க³ஜநஸ்தௌ ச
ஶ‍்ரு’கா³லௌ க்ஷுதா⁴வ்யாதி⁴பா³தி⁴தா ஏகாம் தி³ஶமாஶ்ரித்ய ஸ்தி²தா: ।
உக்தஞ்ச -

ப²லஹீநம் ந்ரு’பம் ப்⁴ரு’த்யா:குலீநமபி சோந்நதம் ।
ஸந்த்யஜ்யாந்யத்ர க³ச்ச²ந்தி ஶுஷ்கம் வ்ரு’க்ஷமிவாண்ட³ஜா: ॥ 163॥
ததா² ச -

அபி ஸம்மாநஸம்யுக்தா:குலீநா ப⁴க்திதத்பரா: ।
வ்ரு’த்திப⁴ங்கா³ந்மஹீபாலம் த்யஜந்த்யேவ ஹி ஸேவகா: ॥ 164॥
அந்யச்ச -

காலாதிக்ரமணம் வ்ரு’த்தேர்யோ ந குர்வீத பூ⁴பதி: ।
கதா³சித்தம் ந முஞ்சந்தி ப⁴ர்த்ஸிதா அபி ஸேவகா: ॥ 165॥
ததா² ச கேவலம் ஸேவகா இத்த²ம்பூ⁴தா யாவத்ஸமஸ்தமப்யேதஜ்ஜக³த்-
பரஸ்பரம் ப⁴க்ஷணார்த²ம் ஸாமாதி³பி⁴ருபாயைஸ்திஷ்ட²தி । தத்³யதா² -
தே³ஶாநாமுபரி க்ஷ்மாப்⁴ரு’தா³துராணாம் சிகித்ஸகா: ।
வணிஜோ க்³ராஹகாணாம் ச மூர்கா²ணாமபி பண்டி³தா: ॥ 166॥
ப்ரமாதி³நாம் ததா² சௌரா பி⁴க்ஷுகா க்³ரு’ஹமேதி⁴நாம் ।
க³ணிகா: காமிநாம் சைவ ஸர்வலோகஸ்ய ஶில்பிந: ॥ 167॥
ஸாமாதி³ஸஜ்ஜிதை: பாஶை: ப்ரதீக்ஷந்தே தி³வாநிஶம் ।
உபஜீவந்தி ஶக்த்யா ஹி ஜலஜா ஜலதா³நிவ ॥ 168॥
அத²வா ஸாத்⁴வித³முச்யதே -

ஸர்பாணாம் ச க²லாநாம் ச பரத்³ரவ்யாபஹாரிணாம் ।
அபி⁴ப்ராயா ந ஸித்⁴யந்தி தேநேத³ம் வர்ததே ஜக³த் ॥ 169॥
அத்தும் வாஞ்ச²தி ஶாம்ப⁴வோ க³ணபதேராகு²ம் க்ஷுதா⁴ர்த: ப²ணீ ।
தம் ச க்ரௌஞ்சரிபோ: ஶிகீ² கி³ரிஸுதாஸிம்ஹோऽபி நாகா³ஶநம் ।
இத்த²ம் யத்ர பரிக்³ரஹஸ்ய க⁴டநா ஶம்போ⁴ரபி ஸ்யாத்³க்³ரு’ஹே ।
தத்ராந்யஸ்ய கத²ம் ந பா⁴வி ஜக³தோ யஸ்மாத்ஸ்வரூபம் ஹி தத் ॥ 170॥
தத:ஸ்வாமிப்ரஸாத³ரஹிதௌ க்ஷுத்க்ஷாமகண்டௌ² பரஸ்பரம் கரடக-
த³மநகௌ மந்த்ரயேதே । தத்ர த³மநகோ ப்³ரூதே -ஆர்ய கரடக ।
ஆவாம் தாவத³ப்ரதா⁴நதாம் க³தௌ । ஏஷ பிங்க³லக:ஸஞ்ஜீவகா-
நுரக்த:ஸ்வவ்யாபாரபராங்முக:²ஸஞ்ஜாத: । ஸர்வோऽபி பரிஜநோ க³த: ।
தத்கிம் க்ரியதே । கரடக ஆஹ - யத்³யபி த்வதீ³யவசநம் ந கரோதி
ததா²பி ஸ்வாமீ ஸ்வதோ³ஷநாஶாய வாச்ய: । உக்தஞ்ச -

அஶ‍்ரு’ண்வந்நபி போ³த்³த⁴வ்யோ மந்த்ரிபி: ⁴ ப்ரு’தி²வீபதி: ।
யதா²ஸ்வதோ³ஷநாஶாய விது³ரேணாம்பி³காஸுத: ॥ 171॥
ததா² ச -

மதோ³ந்மத்தஸ்ய பூ⁴பஸ்ய குஞ்ஜரஸ்ய ச க³ச்ச²த: ।
உந்மார்க³ம் வாச்யதாம் யாந்தி மஹாமாத்ரா:ஸமீபகா:³ ॥ 172॥
தத் த்வயைஷ ஶஷ்பபோ⁴ஜீ ஸ்வாமிந:ஸகாஶமாநீத: ।
தத்ஸ்வஹஸ்தேநாங்கா³ரா: கர்ஷிதா: । த³மநக ஆஹ -ஸத்யமேதத் ।
மமாயம் தோ³ஷோ ந ஸ்வாமிந: । உக்தஞ்ச -

ஜம்பூ³கோ ஹுடு³யுத்³தே⁴ந வயம் சாஷாட⁴பூ⁴திநா ।
தூ³திகா பரகார்யேண த்ரயோ தோ³ஷா:ஸ்வயம் க்ரு’தா: ॥ 173॥
கரடக ஆஹ - கத²மேதத் । ஸோऽப்³ரவீத் -

கதா² 4
தே³வஶர்மபரிவ்ராஜககதா² ।
அஸ்தி கஸ்மிம்ஶ்சித்³விவிக்தப்ரதே³ஶே மடா²யதநம் । தத்ர தே³வஶர்மா நாம
பரிவ்ராஜக: ப்ரதிவஸதி ஸ்ம । தஸ்யாநேகஸாது⁴ஜநத³த்தஸூக்ஷ்மவஸ்த்ர-
விக்ரயவஶாத்காலேந மஹதீ வித்தமாத்ரா ஸஞ்ஜாதா । தத:ஸ ந

கஸ்யசித்³விஶ்வஸிதி । நக்தம் தி³நம் கக்ஷாந்தராத்தாம் மாத்ராம் ந
முஞ்சதி । அத²வா ஸாது⁴ சேத³முச்யதே -

அர்தா²நாமர்ஜநே து:³க²மர்ஜிதாநாம் ச ரக்ஷணே ।
நாஶே து:³க²ம் வ்யயே து:³க²ம் தி⁴க³ர்தா:² கஷ்டஸம்ஶ்ரயா: ॥ 174॥
அதா²ऽஷாட⁴பூ⁴திர்நாம பரவித்தாபஹாரீ தூ⁴ர்தஸ்தாமர்த²மாத்ராம்
தஸ்ய கக்ஷாந்தரக³தாம் லக்ஷயித்வா வ்யசிந்தயத் - கத²ம்
மயாஸ்யேயமர்த²மாத்ரா ஹர்தவ்யா இதி । தத³த்ர மடே² தாவத்³த்³ரு’ட⁴ஶிலா-
ஸஞ்சயவஶாத்³பி⁴த்திபே⁴தோ³ ந ப⁴வதி । உச்சைஸ்தரத்வாச்ச த்³வாரே ப்ரவேஶோ
ந ஸ்யாத் । ததே³நம் மாயாவசநைர்விஶ்வாஸ்யாஹம் சா²த்ரதாம் வ்ரஜாமி
யேந ஸ விஶ்வஸ்த: கதா³சித்³விஶ்வாஸமேதி । உக்தஞ்ச -

நிஸ்ப்ரு’ஹோ நாதி⁴காரீ ஸ்யாந்நாகாமீ மண்ட³நப்ரிய: ।
நாவித³க்³த:⁴ ப்ரியம் ப்³ரூயாத்ஸ்பு²டவக்தா ந வஞ்சக: ॥ 175॥
ஏவம் நிஶ்சித்ய தஸ்யாந்திகமுபக³ம்ய ௐ நம: ஶிவாயேதி ப்ரோச்சார்ய
ஸாஷ்டாங்க³ம் ப்ரணம்ய ச ஸப்ரஶ்ரயமுவாச - ப⁴க³வந்நஸார:

ஸம்ஸாரோऽயம் । கி³ரிநதீ³வேகோ³பமம் யௌவநம் । த்ரு’ணாக்³நிஸமம் ஜீவிதம் ।
ஶரத³ப்⁴ரச்சா²யாஸத்³ரு’ஶா போ⁴கா:³ । ஸ்வப்நஸத்³ரு’ஶோ மித்ரபுத்ர-
கலத்ரப்⁴ரு’த்யவர்க³ஸம்ப³ந்த:⁴ । ஏவம் மயா ஸம்யக்பரிஜ்ஞாதம் । தத்கிம்
குர்வதோ மே ஸம்ஸாரஸமுத்³ரோத்தரணம் ப⁴விஷ்யதி । தச்ச்²ருத்வா தே³வஶர்மா
ஸாத³ரமாஹ - வத்ஸ த⁴ந்யோऽஸி யத்ப்ரத²மே வயஸ்யேவம் விரக்தீபா⁴வ: ।
உக்தஞ்ச -

பூர்வே வயஸி ய: ஶாந்த:ஸ ஶாந்த இதி மே மதி: ।
தா⁴துஷு க்ஷீயமாணேஷு ஶம: கஸ்ய ந ஜாயதே ॥ 176॥
ஆதௌ³ சித்தே தத: காயே ஸதாம் ஸஞ்ஜாயதே ஜரா ।
அஸதாம் ச புந: காயே நைவ சித்தே கதா³சந ॥ 177॥
யச்ச மாம் ஸம்ஸாரஸாக³ரோத்தரணோபாயம் ப்ரு’ச்ச²ஸி ।
தச்ச்²ரூயதாம் -

ஶூத்³ரோ வா யதி³ வாந்யோऽபி சண்டா³லோऽபி ஜடாத⁴ர: ।
தீ³க்ஷித: ஶிவமந்த்ரேண ஸ ப⁴ஸ்மாங்கீ³ ஶிவோ ப⁴வேத் ॥ 178॥
ஷட³க்ஷரேண மந்த்ரேண புஷ்பமேகமபி ஸ்வயம் ।

லிங்க³ஸ்ய மூர்த்⁴நி யோ த³த்³யாந்ந ஸ பூ⁴யோऽபி⁴ஜாயதே ॥ 179॥
தச்ச்²ருத்வாऽஷாட⁴பூ⁴திஸ்தத்பாதௌ³ க்³ரு’ஹீத்வா ஸப்ரஶ்ரயமித³மாஹ-

ப⁴க³வந் தர்ஹி தீ³க்ஷயா மேऽநுக்³ரஹம் குரு । தே³வஶர்மா ஆஹ - வத்ஸ
அநுக்³ரஹம் தே கரிஷ்யாமி । பரந்து ராத்ரௌ த்வயா மட²மத்⁴யே ந
ப்ரவேஷ்டவ்யம் । யத்காரணம் நி:ஸங்க³தா யதீநாம் ப்ரஶஸ்யதே
தவ ச மமாபி ச । உக்தஞ்ச -

து³ர்மந்த்ராந்ந்ரு’பதிர்விநஶ்யதி யதி:ஸங்கா³த்ஸுதோ லாலநாத் ।
விப்ரோऽநத்⁴யயநாத்குலம் குதநயாச்சீ²லம் க²லோபாஸநாத் ।
மைத்ரீ சாப்ரணயாத்ஸம்ரு’த்³தி⁴ரநயாத்ஸ்நேஹ: ப்ரவாஸாஶ்ரயாத் ।
ஸ்த்ரீ க³ர்வாத³நவேக்ஷணாத³பி க்ரு’ஷிஸ்த்யாகா³த்ப்ரமாதா³த்³த⁴நம் ॥ 180॥
தத்த்வயா வ்ரதக்³ரஹணாநந்தரம் மட²த்³வாரே த்ரு’ணகுடீரகே ஶயிதவ்யமிதி ।
ஸ ஆஹ - ப⁴க³வந் ப⁴வதா³தே³ஶ: ப்ரமாணம் । பரத்ர ஹி தேந மே
ப்ரயோஜநம் । அத² க்ரு’தஶயநஸமயம் தே³வஶர்மநிக்³ரஹம் க்ரு’த்வா
ஶாஸ்த்ரோக்தவிதி⁴நா ஶிஷ்யதாமநயத் । ஸோऽபி ஹஸ்தபாதா³வமர்த³நாதி³-
பரிசர்யயா தம் பரிதோஷமநயத் । புநஸ்ததா²பி முநி:
கக்ஷாந்தராந்மாத்ராம் ந முஞ்சதி । அதை²வம் க³ச்ச²தி கால
ஆஷாட⁴பூ⁴திஶ்சிந்தயாமாஸ -அஹோ ந கத²ஞ்சிதே³ஷ மே
விஶ்வாஸமாக³ச்ச²தி । தத்கிம் தி³வாபி ஶஸ்த்ரேண மாரயாமி கிம் வா
விஷம் ப்ரயச்சா²மி । கிம் வா பஶுத⁴ர்மேண வ்யாபாத³யாமீதி । ஏவம்
சிந்தயதஸ்தஸ்ய தே³வஶர்மணோऽபி ஶிஷ்யபுத்ர: கஶ்சித்³க்³ராமாத்³-
ஆமந்த்ரணார்த²ம் ஸமாயாத:। ப்ராஹ ச - ப⁴க³வந் பவித்ராரோபண-

க்ரு’தே மம க்³ரு’ஹமாக³ம்யதாமிதி । தச்ச்²ருத்வா தே³வஶர்மா।
அஷாட⁴பூ⁴திநா ஸஹ ப்ரஹ்ரு’ஷ்டமநா: ப்ரஸ்தி²த: । அதை²வம்
தஸ்ய க³ச்ச²தோऽக்³ரே காசிந்நதீ³ஸமாயாதா । தாம் த்³ரு’ஷ்ட்வா மாத்ராம்
கக்ஷாந்தராத³வதார்ய கந்தா²மத்⁴யே ஸுகு³ப்தாம் நிதா⁴ய ஸ்நாத்வா
தே³வார்சநம் விதா⁴ய தத³நந்தரமாஷாட⁴பூ⁴திமித³மாஹ - போ⁴
ஆஷாட⁴பூ⁴தே யாவத³ஹம் புரீஷோத்ஸர்க³ம் க்ரு’த்வா ஸமாக³ச்சா²மி
தாவதே³ஷா கந்தா² யோகே³ஶ்வரஸ்ய ஸாவதா⁴நதயா ரக்ஷணீயா ।
இத்யுக்த்வா க³த: । ஆஷாட⁴பூ⁴திரபி தஸ்மிந்நத³ர்ஶநீபூ⁴தே
மாத்ராமாதா³ய ஸத்வரம் ப்ரஸ்தி²த: । தே³வஶர்மாऽபி சா²த்ரகு³ணாநு-
ரஞ்ஜிதமநா:ஸுவிஶ்வஸ்தோ யாவது³பவிஷ்டஸ்திஷ்ட²தி தாவத்ஸுவர்ணரோம-

தே³ஹயூத²மத்⁴யே ஹுடு³யுத்³த⁴மபஶ்யத் । அத² ரோஷவஶாத்³து⁴டு³-

யுக³ளஸ்ய தூ³ரமபஸரணம் க்ரு’த்வா பூ⁴யோऽபி ஸமுபேத்ய
லலாடபட்டாப்⁴யாம் ப்ரஹரதோ பூ⁴ரி ருதி⁴ரம் பததி । தச்ச ஜம்பூ³கோ
ஜிஹ்வாலௌல்யேந ரங்க³பூ⁴மிம் ப்ரவேஶ்யாஸ்வாத³யதி । தே³வஶர்மாऽபி
ததா³லோக்ய வ்யசிந்தயத் -அஹோ மந்த³மதிரயம் ஜம்பூ³க: । யதி³
கத²மப்யநயோ:ஸங்க⁴ட்டே பதிஷ்யதி தந்நூநம் ம்ரு’த்யுமவாப்ஸ்யதீதி
விதர்கயாமி । க்ஷணாந்தரே ச ததை²வ ரக்தாஸ்வாத³நலௌல்யாந்மத்⁴யே
ப்ரவிஶம்ஸ்தயோ: ஶிர:ஸம்பாதே பதிதோ ம்ரு’தஶ்ச ஶ‍்ரு’கா³ல: ।
தே³வஶர்மாऽபி தம் ஶோசமாநோ மாத்ராமுத்³தி³ஶ்ய ஶநை: ஶநை:
ப்ரஸ்தி²தோ யாவதா³ஷாட⁴பூ⁴திம் ந பஶ்யதி ததஶ்சௌத்ஸுக்யேந
ஶௌசம் விதா⁴ய யாவத்கந்தா²மாலோகயதி தாவந்மாத்ராம் ந
பஶ்யதி । ததஶ்ச ஹா ஹா முஷிதோऽஸ்மீதி ஜல்பந்ப்ரு’தி²வீதலே மூர்ச்ச²யா
நிபபாத । தத:க்ஷணாச்சேதநாம் லப்³த்⁴வா பூ⁴யோऽபி ஸமுத்தா²ய
பூ²த்கர்துமாரப்³த:⁴ - போ⁴ ஆஷாட⁴பூ⁴தே க்வ மாம் வஞ்சயித்வா
க³தோऽஸி । தத்³தே³ஹி மே ப்ரதிவசநம் । ஏவம் ப³ஹு விலப்ய தஸ்ய பத³பத்³த⁴தி-
மந்வேஷயந்ஶநை: ஶநை: ப்ரஸ்தி²த: । அதை²வ க³ச்ச²ந்ஸாயந்தநஸமயே
கஞ்சித்³க்³ராமமாஸஸாத³ । அத² தஸ்மாத்³க்³ராமாத்கஶ்சித்கௌலிக:ஸபா⁴ர்யோ
மத்³யபாநக்ரு’தே ஸமீபவர்திநி நக³ரே ப்ரஸ்தி²த: । தே³வஶர்மாऽபி தமாலோக்ய
ப்ரோவாச - போ⁴ ப⁴த்³ர வயம் ஸூர்யோடா⁴ அதித²யஸ்தவாந்திகம் ப்ராப்தா: । ந
கமப்யத்ர க்³ராமே ஜாநீம: । தத்³க்³ரு’ஹ்யதாமதிதி²த⁴ர்ம: । உக்தஞ்ச -

ஸம்ப்ராப்தோ யோऽதிதி:²ஸாயம் ஸூர்யோடே⁴ க்³ரு’ஹமேதி⁴நாம் ।
பூஜயா தஸ்ய தே³வத்வம் ப்ரயாந்தி க்³ரு’ஹமேதி⁴ந: ॥ 181॥
ததா² ச -

த்ரு’ணாநி பூ⁴மிருத³கம் வாக்சதுர்தீ² ச ஸூந்ரு’தா ।
ஸதாமேதாநி ஹர்ம்யேஷு நோச்சி²த்³யந்தே கதா³சந ॥ 182॥
ஸ்வாக³தேநாக்³நயஸ்த்ரு’ப்தா ஆஸநேந ஶதக்ரது: ।
பாத³ஶௌசேந பிதரோऽர்கா⁴ச்ச²ம்பு⁴ஸ்ததா²திதே:² ॥ 183॥
கௌலிகோऽபி தச்ச்²ருத்வா பா⁴ர்யாமாஹ - ப்ரியே க³ச்ச² த்வமதிதி²மாதா³ய
க்³ரு’ஹம் ப்ரதி பாத³ஶௌசபோ⁴ஜநஶயநாதி³பி:⁴ ஸத்க்ரு’த்ய த்வம் தத்ரைவ
திஷ்ட² । அஹம் தவ க்ரு’தே ப்ரபூ⁴தமத்³யமாநேஷ்யாமி । ஏவமுக்த்வா

ப்ரஸ்தி²த: । ஸாऽபி பா⁴ர்யா பும்ஶ்சலீ தமாதா³ய ப்ரஹஸிதவத³நா
தே³வத³த்தம் மநஸி த்⁴யாயந்தீ க்³ரு’ஹம் ப்ரதி ப்ரதஸ்தே² । அத²வா ஸாது⁴
சேத³முச்யதே -

து³ர்தி³வஸே க⁴நதிமிரே து:³ஸஞ்சாராஸு நக³ரவீதீ²ஷு ।
பத்யுர்விதே³ஶக³மநே பரமஸுக²ம் ஜக⁴நசபலாயா: ॥ 184॥
ததா² ச -

பர்யங்கேஷ்வாஸ்தரணம் பதிமநுகூலம் மநோஹரம் ஶயநம் ।
த்ரு’ணமிவ லகு⁴ மந்யந்தே காமிந்யஶ்சௌர்யரதலுப்³தா: ⁴ ॥ 185॥
ததா² ச -

கேலிம் ப்ரத³ஹதி லஜ்ஜா ஶ‍்ரு’ங்கா³ரோऽஸ்தீ²நி சாடவ: கடவ: ।
வந்த⁴த்ரயா: பரிதோஷோ ந கிஞ்சிதி³ஷ்டம் ப⁴வேத்பத்யௌ ॥ 186॥
குலபதநம் ஜநக³ர்ஹாம் ப³ந்த⁴நமபி ஜீவிதவ்யஸந்தே³ஹம் ।
அங்கீ³கரோதி குலடா ஸததம் பரபுருஷஸம்ஸக்தா ॥ 187॥
அத² கௌலிகபா⁴ர்யா க்³ரு’ஹம் க³த்வா தே³வஶர்மணே க³தாஸ்தரணம்
ப⁴க்³நாம் ச க²ட்வாம் ஸமர்ப்யேத³மாஹ - போ⁴ ப⁴க³வந் யாவத³ஹம்
ஸ்வஸகீ²ம் க்³ராமாத³ப்⁴யாக³தாம் ஸம்பா⁴வ்ய த்³ருதமாக³ச்சா²மி
தாவத்த்வயா மத்³க்³ரு’ஹேऽப்ரமத்தேந பா⁴வ்யம் । ஏவமபி⁴தா⁴ய
ஶ‍்ரு’ங்கா³ரவிதி⁴ம் விதா⁴ய யாவத்³தே³வத³த்தமுத்³தி³ஶ்ய வ்ரஜதி
தாவத்தத்³ப⁴ர்தா ஸம்முகோ² மத³விஹ்வலாங்கோ³முக்தகேஶ: பதே³
பதே³ ப்ரஸ்க²லந்க்³ரு’ஹீதமத்³யபா⁴ண்ட:³ஸமப்⁴யேதி । தம் ச
த்³ரு’ஷ்ட்வா ஸா த்³ருததரம் வ்யாகு⁴ட்ய ஸ்வக்³ரு’ஹம் ப்ரவிஶ்ய
முக்தஶ‍்ரு’ங்கா³ரவேஶா யதா²பூர்வமப⁴வத் । கௌலிகோऽபி தாம்
பலாயமாநாம் க்ரு’தாத்³பு⁴தஶ‍்ரு’ங்கா³ராம் விலோக்ய ப்ராகே³வ
கர்ணபரம்பரயா தஸ்யா: ஶ்ருதாவபவாத³க்ஷுபி⁴தஹ்ரு’த³ய:
ஸ்வாகாரம் நிகூ³ஹமாந:ஸதை³வாஸ்தே । ததஶ்ச ததா²வித⁴ம்
சேஷ்டிதமவலோக்ய த்³ரு’ஷ்டப்ரத்யய: க்ரோத⁴வஶகோ³ க்³ரு’ஹம் ப்ரவிஶ்ய
தாமுவாச -ஆ: பாபே பும்ஶ்சலி க்வ ப்ரஸ்தி²தாஸி ।ஸா ப்ரோவாச -அஹம்
த்வத்ஸகாஶாதா³க³தா ந குத்ரசித³பி நிர்க³தா । தத்கத²ம் மத்³யபாந-
வஶாத³ப்ரஸ்துதம் வத³ஸி । அத²வா ஸாத்⁴வித³முச்யதே -

வைகல்யம் த⁴ரணீபாதமயதோ²சிதஜல்பநம் ।
ஸம்நிபாதஸ்ய சிஹ்நாநி மத்³யம் ஸர்வாணி த³ர்ஶயேத் ॥ 188॥
கரஸ்பந்தோ³ऽம்ப³ரத்யாக³ஸ்தேஜோஹாநி:ஸராக³தா ।
வாருணீஸங்க³ஜாவஸ்தா² பா⁴நுநாப்யநுபூ⁴யதே ॥ 189॥
ஸோऽபி தச்ச்²ருத்வா ப்ரதிகூலவசநம் வேஶவிபர்யயம் சாவலோக்ய தமாஹ -

பும்ஶ்சலி சிரகாலம் ஶ்ருதோ மயா தவாபவாத:³ । தத³த்³ய ஸ்வயம்
ஸஞ்ஜாதப்ரத்யயஸ்தவ யதோ²சிதம் நிக்³ரஹம் கரோமி । இத்யபி⁴தா⁴ய
லகு³ட³ப்ரஹாரைஸ்தாம் ஜர்ஜரிததே³ஹாம் விதா⁴ய ஸ்தூ²ணயா ஸஹ
த்³ரு’ட⁴ப³ந்த⁴நேந ப³த்³த்⁴வா ஸோऽபி மத³விஹ்வலோ நித்³ராவஶமக³மத் ।
ஏதஸ்மிந்நந்தரே தஸ்யா:ஸகீ² நாபிதீ கௌலிகம் நித்³ராவஶம் விஜ்ஞாய
தாம் க³த்வேத³மாஹ -ஸகி²ஸ தே³வத³த்தஸ்தஸ்மிந்ஸ்தா²நே த்வாம் ப்ரதீக்ஷதே ।
தச்சீ²க்⁴ரமாக³ம்யதாமிதி । ஸா சாஹ - பஶ்ய மமாவஸ்தா²ம் ।
தத்கத²ம் க³ச்சா²மி । தத்³க³த்வா ப்³ரூஹி தம் காமிநம் யத³ஸ்யாம் ராத்ரௌ
ந த்வயா ஸஹ ஸமாக³ம: । நாபிதீ ப்ராஹ -ஸகி², மா மைவம் வத³ ।
நாயம் குலடாத⁴ர்ம: । உக்தஞ்ச -

விஷமஸ்த²ஸ்வாது³ப²லக்³ரஹணவ்யவஸாயநிஶ்சயோ யேஷாம் ।
உஷ்ட்ராணாமிவ தேஷாம் மந்யேऽஹம் ஶம்ஸிதம் ஜந்ம ॥ 190॥
ததா² ச -

ஸந்தி³க்³தே⁴ பரலோகே ஜநாபவாதே³ ச ஜக³தி ப³ஹுசித்ரே ।
ஸ்வாதீ⁴நே பரரமணே த⁴ந்யாஸ்தாருண்யப²லபா⁴ஜ: ॥ 191॥
அந்யச்ச -

யதி³ ப⁴வதி தை³வயோகா³த்புமாந்விரூபோऽபி ப³ந்த⁴கோ ரஹஸி ।
ந து க்ரு’ச்ச்²ராத³பி ப⁴த்³ரம் நிஜகாந்தம் ஸா ப⁴ஜத்யேவ ॥ 192॥
ஸாऽப்³ரவீத் - யத்³யேவம் தர்ஹி கத²ய கத²ம் த்³ரு’ட⁴ப³ந்த⁴நப³த்³தா⁴ ஸதீ
தத்ர க³ச்சா²மி । ஸந்நிஹிதஶ்சாயம் பாபாத்மா மத்பதி: । நாபித்யாஹ -

ஸகி² மத³விஹ்வலோऽயம் ஸூர்யகரஸ்ப்ரு’ஷ்ட: ப்ரபோ³த⁴ம் யாஸ்யதி । தத³ஹம்
த்வமுந்மோசயாமி । மாமாத்மஸ்தா²நே ப³த்³த்⁴வா த்³ருததரம் தே³வத³த்தம்
ஸம்பா⁴வ்யாக³ச்ச² । ஸாऽப்³ரவீதே³வமஸ்த்விதி । தத³நு ஸா நாபிதீ தாம்
ஸ்வஸகீ²ம் ப³ந்த⁴நாத்³விமோச்ய தஸ்யா:ஸ்தா²நே யதா²பூர்வமாத்மாநம்

ப³த்³த்⁴வா தாம் தே³வத³த்தஸகாஶே ஸங்கேதஸ்தா²நம் ப்ரேஷிதவதீ ।
ததா²நுஷ்டி²தே கௌலிக: கஸ்மிம்ஶ்சித்க்ஷணே ஸமுத்தா²ய கிஞ்சித்³க³தகோபோ
விமத³ஸ்தாமாஹ - ஹே பருஷவாதி³நி யத³த்³யப்ரப்⁴ரு’தி க்³ரு’ஹாந்நி-
ஷ்க்ரமணம் ந கரோஷி ந ச பருஷம் வத³ஸி ததஸ்த்வாமுந்மோசயாமி ।
நாபித்யபி ஸ்வரபே⁴த³ப⁴யாத்³யாவந்ந கிஞ்சிதூ³சே தாவத்ஸோऽபி பூ⁴யோ
பூ⁴யஸ்தாம் ததே³வாஹ । அத²ஸா யாவத்ப்ரத்யுத்தரம் கிமபி ந த³தௌ³

தாவத்ஸ ப்ரகுபிதஸ்தீக்ஷ்ணஶஸ்த்ரமாதா³ய நாஸிகாமச்சி²நத் । ஆஹ ச -

ரே பும்ஶ்சலி திஷ்டே²தா³நீம் । த்வாம் பூ⁴யஸ்தோஷயிஷ்யாமி । இதி ஜல்பந்
புநரபி நித்³ராவஶமகா³த் । தே³வஶர்மாऽபி வித்தநாஶாத்க்ஷுத்க்ஷாம-
கண்டோ² நஷ்டநித்³ரஸ்தத்ஸர்வம் ஸ்த்ரீசரித்ரமபஶ்யத் । ஸாऽபி கௌலிகபா⁴ர்யா
யதே²ச்ச²யா தே³வத³த்தேந ஸஹ ஸுரதஸுக²மநுபூ⁴ய கஸ்மிம்ஶ்சித்க்ஷணே
ஸ்வக்³ரு’ஹமாக³தய தாம் நாபிதீமித³மாஹ -அயி ஶிவம் ப⁴வத்யா: । நாயம்
பாபாத்மா மம க³தாயா உத்தி²த: । நாபித்யாஹ - ஶிவம் நாஸிகயா விநா
ஶேஷஸ்ய ஶரீரஸ்ய । தத்³த்³ருதம் மோசய ப³ந்த⁴நாத்³யாவந்நாயம் மாம்
பஶ்யதி யேந ஸ்வக்³ரு’ஹம் க³ச்சா²மி । ததா²நுஷ்டி²தே பூ⁴யோऽபி கௌலிக
உத்தா²ய தாமாஹ - பும்ஶ்சலி கிமத்³யாபி ந வத³ஸி ? கிம் பூ⁴யோऽப்யதோ
து³ஷ்டதரம் நிக்³ரஹம் கர்ணச்சே²தே³ந கரோமி । அத²ஸா ஸகோபம் ஸாதி⁴க்ஷேப-
மித³மாஹ - தி⁴ங்மஹாமூட⁴ கோ மாம் மஹாஸதீம் த⁴ர்ஷயிதும்
வ்யங்க³யிதும் வா ஸமர்த:² । தச்ச்²ரு’ண்வந்து ஸர்வேऽபி லோகபாலா: ।
ஆதி³த்யசந்த்³ரஹரிஶங்கரவாஸவாத்³யா:

ஶக்தா ந ஜேதுமதிது:³க²கராணி யாநி ।
தாநீந்த்³ரியாணி ப³லவந்தி ஸுது³ர்ஜயாநி

யே நிர்ஜயந்தி பு⁴வநே ப³லிநஸ்த ஏகே ॥ 193॥
தத்³யதி³ மம ஸதீத்வமஸ்தி மநஸாऽபி பரபுருஷோ நாபி⁴லஷித: ததோ
தே³வா பூ⁴யோऽபி மே நாஸிகாம் தாத்³ரு’க்³ரூபாக்ஷதாம் குர்வந்து । அத²வா
யதி³ மம சித்தே பரபுருஷஸ்ய ப்⁴ராந்திரபி ப⁴வதி, மாம்
ப⁴ஸ்மஸாந்நயந்து । ஏவமுக்த்வா பூ⁴யோऽபி தமாஹ - போ⁴ து³ராத்மந்
பஶ்ய மே ஸதீத்வப்ரபா⁴வேண தாத்³ரு’ஶ்யேவ நாஸிகா ஸம்வ்ரு’த்தா ।
அதா²ஸாவுல்முகமாதா³ய யாவத்பஶ்யதி தாவத்தத்³ரூபாம் நாஸிகாம்
ச பூ⁴தலே ரக்தப்ரவாஹம் ச மஹாந்தமபஶ்யத் । அத²ஸ விஸ்மித-
மநாஸ்தாம் ப³ந்த⁴நாத்³விமுச்ய ஶய்யாயாமாரோப்ய ச சாடுஶதை:

பர்யதோஷயத் । தே³வஶர்மாऽ பி தம் ஸர்வவ்ரு’த்தாந்தமாலோக்ய
விஸ்மிதமநா இத³மாஹ -

ஶம்ப³ரஸ்ய ச யா மாயா யா மாயா நமுசேரபி ।
ப³லே:கும்பீ⁴நஸஶ்சைவ ஸர்வாஸ்தா யோஷிதோ விது:³ ॥ 194॥
ஹஸந்தம் ப்ரஹஸந்த்யேதா ருத³ந்தம் ப்ரருத³ந்த்யபி ।
அப்ரியம் ப்ரியவாக்யைஶ்ச க்³ரு’ஹ்ணந்தி காலயோக³த: ॥ 195॥
உஶநா வேத³ யச்சா²ஸ்த்ரம் யச்ச வேத³ ப்³ரு’ஹஸ்பதி: ।
ஸ்த்ரீபு³த்³த்⁴யா ந விஶிஷ்யேதே தா:ஸ்ம ரக்ஷ்யா: கத²ம் நரை: ॥ 196॥
அந்ரு’தம் ஸத்யமித்யாஹு:ஸத்யம் சாபி ததா²ந்ரு’தம் ।
இதி யாஸ்தா: கத²ம் வீர ஸம்ரக்ஷ்யா: புருஷைரிஹ ॥ 197॥
அந்யத்ராப்யுக்தம் -

நாதிப்ரஸங்க:³ ப்ரமதா³ஸு கார்யோ
நேச்சே²த்³ப³லம் ஸ்த்ரீஷு விவர்த⁴மாநம் ।

அதிப்ரஸக்தை: புருஷைர்யதஸ்தா:
க்ரீட³ந்தி காகைரிவ லூநபக்ஷை: ॥ 198॥

ஸுமுகே²ந வத³ந்தி வல்கு³நா
ப்ரஹரந்த்யேவ ஶிதேந சேதஸா ।

மது⁴ திஷ்ட²தி வாசி யோஷிதாம்
ஹ்ரு’தி³ஹாலஹலம் மஹத்³விஷம் ॥ 199॥

அத ஏவ நிபீயதேऽத⁴ரோ
ஹ்ரு’த³யம் முஷ்டிபி⁴ரேவ தாட்³யதே ।

புருஷை:ஸுக²லேஶவஞ்சிதை-
ர்மது⁴லுப்³தை: ⁴ கமலம் யதா²ऽலிபி: ⁴ ॥ 200॥

அபி ச -

ஆவர்த:ஸம்ஶயாநாமவிநயப⁴வநம் பத்தநம் ஸாஹஸாநாம் ।
தோ³ஷாணாம் ஸம்நிதா⁴நம் கபடஶதமயம் க்ஷேத்ரமப்ரத்யயாநாம் ।
ஸ்வர்க³த்³வாரஸ்ய விக்⁴நம் நரகபுரமுக²ம் ஸர்வமாயாகரண்ட³ம் ।
ஸ்த்ரீயந்த்ரம் கேந ஸ்ரு’ஷ்டம் விஷமம்ரு’தமயம் ப்ராணிலோகஸ்ய
பாஶ: ॥ 201॥

கார்கஶ்யம் ஸ்தநயோர்த்³ரு’ஶோஸ்தரலதாऽலீகம் முகே² ஶ்லாக்⁴யதே ।
கௌடில்யம் கசஸஞ்சயே ச வசநே மாந்த்³யம் த்ரிகே ஸ்தூ²லதா ।
பீ⁴ருத்வம் ஹ்ரு’த³யே ஸதை³வ கதி²தம் மாயாப்ரயோக:³ ப்ரியே ।
யாஸாம் தோ³ஷக³ணோ கு³ணோ ம்ரு’க³த்³ரு’ஶாம் தா:ஸ்யுர்நராணாம் ப்ரியா: ॥ 202॥
ஏதா ஹஸந்தி ச ருத³ந்தி ச கார்யஹேதோ-

ர்விஶ்வாஸயந்தி ச பரம் ந ச விஶ்வஸந்தி ।
தஸ்மாந்நரேண குலஶீலஸமந்விதேந

நார்ய: ஶ்மஶாநக⁴டிகா இவ வர்ஜநீயா: ॥ 203॥
வ்யாகீர்ணகேஸரகராலமுகா² ம்ரு’கே³ந்த்³ரா

நாகா³ஶ்ச பூ⁴ரிமத³ராஜிவிராஜமாநா: ।
மேதா⁴விநஶ்ச புருஷா:ஸமரேஷு ஶூரா:

ஸ்த்ரீஸந்நிதௌ⁴ பரமகாபுருஷா ப⁴வந்தி ॥ 204 ॥
குர்வந்தி தாவத்ப்ரத²மம் ப்ரியாணி

யாவந்ந ஜாநந்தி நரம் ப்ரஸக்தம் ।
ஜ்ஞாத்வா ச தம் மந்மத²பாஶப³த்³த⁴ம்

க்³ரஸ்தாமிஷம் மீநமிவோத்³த⁴ரந்தி ॥ 205॥
ஸமுத்³ரவீசீவ சலஸ்வபா⁴வா:

ஸந்த்⁴யாப்⁴ரரேகே²வ முஹூர்தராகா:³ ।
ஸ்த்ரிய: க்ரு’தார்தா:² புருஷம் நிரர்த²ம்

நிஷ்பீடி³தாலக்தகவத்த்யஜந்தி ॥ 206॥
அந்ரு’தம் ஸாஹஸம் மாயா மூர்க²த்வமதிலுப்³த⁴தா ।
அஶௌசம் நிர்த³யத்வம் ச ஸ்த்ரீணாம் தோ³ஷா:ஸ்வபா⁴வஜா: ॥ 207॥
ஸம்மோஹயந்தி மத³யந்தி விட³ம்ப³யந்தி

நிர்ப⁴ர்த்ஸயந்தி ரமயந்தி விஷாத³யந்தி ।
ஏதா: ப்ரவிஶ்ய ஸரலம் ஹ்ரு’த³யம் நராணாம்

கிம் வா ந வாமநயநா ந ஸமாசரந்தி ॥ 208॥
அந்தர்விஷமயா ஹ்யேதா ப³ஹிஶ்சைவ மநோரமா: ।
கு³ஞ்ஜாப²லஸமாகாரா யோஷித: கேந நிர்மிதா: ॥ 209॥

ஏவம் சிந்தயதஸ்தஸ்ய பரிவ்ராஜகஸ்ய ஸா நிஶா மஹதா
க்ரு’ச்ச்²ரேணாதிசக்ராம । ஸா ச தூ³திகா சி²ந்நநாஸிகா ஸ்வக்³ரு’ஹம்
க³த்வா சிந்தயாமாஸ - கிமிதா³நீம் கர்தவ்யம் । கத²மேத-
ந்மஹச்சி²த்³ரம் ஸ்த²க³யிதவ்யம் । அத² தஸ்யா ஏவம் விசிந்தயந்த்யா
ப⁴ர்தா கார்யவஶாத்³ராஜகுலே பர்யுஷித: ப்ரத்யூஷே ச ஸ்வக்³ரு’ஹ-

மப்⁴யுபேத்ய த்³வாரதே³ஶஸ்தோ² விவித⁴பௌரக்ரு’த்யோத்ஸுகதயா தாமாஹ -

ப⁴த்³ரே ஶீக்⁴ரமாநீயதாம் க்ஷுரபா⁴ண்ட³ம் யேந க்ஷௌரகர்மகரணாய
க³ச்சா²மி । ஸாபி சி²ந்நநாஸிகா க்³ரு’ஹமத்⁴யஸ்தி²தைவ கார்யகரணா-

பேக்ஷயா க்ஷுரபா⁴ண்டா³த்க்ஷுரமேகம் ஸமாக்ரு’ஷ்ய தஸ்யாபி⁴முக²ம்
ப்ரேஷயாமாஸ । நாபிதோऽப்யுத்ஸுகதயா தமேகம் க்ஷுரமவலோக்ய
கோபாவிஷ்ட:ஸந் தத³பி⁴முக²மேவ தம் க்ஷுரம் ப்ராஹிணோத் । ஏதஸ்மிந்நந்தரே
ஸா து³ஷ்டோர்த்⁴வபா³ஹூ விதா⁴ய பு²தகர்துமநா க்³ரு’ஹாந்நிஶ்சக்ராம ।
அஹோ பஶ்யத பாபேநாநேந மம ஸதா³சாரவர்திந்யா: நாஸிகாச்சே²தோ³
விஹித: । தத்பரித்ராயதாம் பரித்ராயதாம் । அத்ராந்தரே ராஜபுருஷா:
ஸமப்⁴யேத்ய தம் நாபிதம் லகு³ட³ப்ரஹாரைர்ஜர்ஜரீக்ரு’த்ய த்³ரு’ட⁴ப³ந்த⁴நை-
ர்ப³த்³த்⁴வா தயா சி²ந்நநாஸிகயா ஸஹ த⁴ர்மாதி⁴கரணஸ்தா²நம்
நீத்வா ஸப்⁴யாநூசு: - ஶ‍்ரு’ண்வந்து ப⁴வந்த:ஸபா⁴ஸத:³ । அநேந
நாபிதேநாபராத⁴ம் விநா ஸ்த்ரீரத்நமேதத்³வ்யங்கி³தம் । தத³ஸ்ய யத்³யுஜ்யதே
தத்க்ரியதாம் । இத்யபி⁴ஹிதே ஸப்⁴யா ஊசு: - ரே நாபித கிமர்த²ம் த்வயா
பா⁴ர்யா வ்யங்கி³தா । கிமநயா பரபுருஷோऽபி⁴லஷித: । உதஸ்வித்ப்ராண-

த்³ரோஹ: க்ரு’த: கிம் வா சௌர்யகர்மாசரிதம் । தத்கத்²யதாமஸ்யா-
ऽபராத:⁴ । நாபிதோऽபி ப்ரஹாரபீடி³ததநுர்வக்தும் ந ஶஶாக । அத² தம்
தூஷ்ணீம்பூ⁴தம் த்³ரு’ஷ்ட்வா புநரூசு: -அஹோ ஸத்யமேதத்³ராஜ-
புருஷாணாம் வச: । பாபாத்மாऽயம் । அநேநேயம் நிர்தோ³ஷா வராகீ
தூ³ஷிதா । உக்தஞ்ச -

பி⁴ந்நஸ்வரமுக²வர்ண: ஶங்கிதத்³ரு’ஷ்டி:ஸமுத்பதிததேஜா: ।
ப⁴வதி ஹி பாபம் க்ரு’த்வா ஸ்வகர்மஸந்த்ராஸித: புருஷ: ॥ 210॥
ததா² ச -

ஆயாதி ஸ்க²லிதை: பாதை³ர்முக²வைவர்ண்யஸம்யுத: ।
லலாடஸ்வேத³பா⁴க்³பூ⁴ரிக³த்³க³த³ம் பா⁴ஷதே வச: ॥ 211॥
அதோ⁴த்³ரு’ஷ்டிர்வதே³த்க்ரு’த்வா பாபம் ப்ராப்த:ஸபா⁴ம் நர: ।

தஸ்மாத்³யத்நாத்பரிஜ்ஞேயாஶ்சிஹ்நைரேதைர்விசக்ஷணை: ॥ 212॥
அந்யச்ச -

ப்ரஸந்நவத³நோ த்³ரு’ஷ்ட:ஸ்பஷ்டவாக்ய:ஸரோஷத்³ரு’க் ।
ஸபா⁴யாம் வக்தி ஸாமர்ஷம் ஸாவஷ்டம்போ⁴ நர: ஶுசி: ॥ 213॥
ததே³ஷ து³ஷ்டசரித்ரலக்ஷணோ த்³ரு’ஶ்யதே । ஸ்த்ரீத⁴ர்ஷணாத்³வத்⁴ய இதி ।
தச்சூ²லீயாமாரோப்யதாமிதி । அத² வத்⁴யஸ்தா²நே நீயமாநம் தமவலோக்ய
தே³வஶர்மா தாந்த⁴ர்மாதி⁴க்ரு’தாந்க³த்வா ப்ரோவாச - போ⁴ போ⁴
அந்யாந்யேநைஷ வராகோ வத்⁴யதே நாபித: । ஸாது⁴ஸமாசார ஏஷ: ।
தச்ச்²ரூயதாம் மே வாக்யம் ஜம்பூ³கோ ஹுடு³யுத்³தே⁴ந இதி ऽத² தே ஸப்⁴யா
ஊசு: - போ⁴ ப⁴க³வந்கத²மேதத் ।ததோ தே³வஶர்மா தேஷாம் த்ரயாணாமபி
வ்ரு’த்தாந்தம் விஸ்தரேணாகத²யத் । ததா³கர்ண்ய ஸுவிஸ்மிதமநஸஸ்தே நாபிதம்
விமோச்ய மித:² ப்ரோசு: -அஹோ

அவத்⁴யா ப்³ராஹ்மணா கா³வோ ஸ்த்ரியோ பா³லாஶ்ச ஜ்ஞாதய: ।
யேஷாம் சாந்நாநி பு⁴ஞ்ஜீத யே ச ஸ்யு: ஶரணாக³தா: ॥ 214॥
தத³ஸ்யா நாஸிகாச்சே²த:³ஸ்வகர்மணா ஹி ஸம்வ்ரு’த்த: । ததோ ராஜநிக்³ரஹஸ்து
கர்ணச்சே²த:³ கார்ய: । ததா²நுஷ்டி²தே தே³வஶர்மாऽபி வித்தநாஶ-

ஸமுத்³பூ⁴தஶோகரஹித: புநரபி ஸ்வகீயம் மடா²யதநம் ஜகா³ம ।
அதோऽஹம் ப்³ரவீமி - ஜம்பூ³கோ ஹுடு³யுத்³தே⁴நேதி । கரடக ஆஹ - ஏவம்விதே⁴
வ்யதிகரே கிம் கர்தவ்யமாவயோ: । த³மநகோऽப்³ரவீத் - ஏவம்விதே⁴ऽபி ஸமயே
மம பு³த்³தி⁴ஸ்பு²ரணம் ப⁴விஷ்யதி யேந ஸஞ்ஜீவகம்
ப்ரபோ⁴ர்விஶ்லேஷயிஷ்யாமி । உக்தஞ்ச, யத: -
ஏகம் ஹந்யாந்ந வா ஹந்யாதி³ஷு:க்ஷிப்தோ த⁴நுஷ்மதா ।
ப்ராஜ்ஞேந து மதி:க்ஷிப்தா ஹந்யாத்³க³ர்ப⁴க³தாநபி ॥ 215॥
தத³ஹம் மாயாப்ரபஞ்சேந கு³ப்தமாஶ்ரித்ய தம் ஸ்போ²டயிஷ்யாமி ।
கரடக ஆஹ - ப⁴த்³ர யதி³ கத²மபி தவ மாயாப்ரவேஶம் பிங்க³லகோ
ஜ்ஞாஸ்யதி ஸஞ்ஜீவகோ வா ததா³நூநம் விகா⁴த ஏவ । ஸோऽப்³ரவீத் - தாத
மைவம் வத³ । கூ³ட⁴பு³த்³தி⁴பி⁴ராபத்காலே விது⁴ரேऽபி தை³வே பு³த்³தி: ⁴
ப்ரயோக்தவ்யா । நோத்³யமஸ்த்யாஜ்ய: । கதா³சி கு⁴ணாக்ஷரந்யாயேந
பு³த்³தே: ⁴ ஸாம்ராஜ்யம் ப⁴வதி । உக்தஞ்ச -

த்யாஜ்யம் ந தை⁴ர்யம் விது⁴ரேऽபி தை³வே
தை⁴ர்யாத்கதா³சித்ஸ்தி²திமாப்நுயாத்ஸ: ।

யாதே ஸமுத்³ரேऽபி ஹி போதப⁴ங்கே³
ஸாம்யாத்ரிகோ வாஞ்ச²தி கர்ம ஏவ ॥ 216॥

ததா² ச -

உத்³யோகி³நம் ஸததமத்ர ஸமேதி லக்ஷ்மீ-
ர்தை³வம் ஹி தை³வமிதி காபுருஷா வத³ந்தி ।

தை³வம் நிஹத்ய குரு பௌருஷமாத்மஶக்த்யா
யத்நே க்ரு’தே யதி³ ந ஸித்⁴யதி கோऽத்ர தோ³ஷ: ॥ 217॥

ததே³வம் ஜ்ஞாத்வா ஸுகூ³ட⁴பு³த்³தி⁴ப்ரபா⁴வேண யதா² தௌ த்³வாவபி
ந ஜ்ஞாஸ்யத: ததா²மிதோ² வியோஜயிஷ்யாமி । உக்தஞ்ச -

ஸுப்ரயுக்தஸ்ய த³ம்ப⁴ஸ்ய ப்³ரஹ்மாऽப்யந்தம் ந க³ச்ச²தி ।
கௌலிகோ விஷ்ணுரூபேண ராஜகந்யாம் நிஷேவதே ॥ 218॥
கரடக ஆஹ - கத²மேதத் । ஸோऽப்³ரவீத் -

கதா² 5
கௌலிகரத²காரகதா² ।
கஸ்மிம்ஶ்சித³தி⁴ஷ்டா²நே கௌலிகரத²காரௌ மித்ரே ப்ரதிவஸத:ஸ்ம । தத்ர
ச பா³ல்யாத்ப்ரப்⁴ரு’தி ஸஹசாரிணௌ பரஸ்பரமதீவ ஸ்நேஹபரௌ ஸதை³க-
ஸ்தா²நவிஹாரிணௌ காலம் நயத: । அத² கதா³சித் தத்ராதி⁴ஷ்டா²நே
கஸ்மிம்ஶ்சித்³ தே³வாயதநே யாத்ராமஹோத்ஸவ:ஸம்வ்ரு’த்த: । தத்ர ச
நடநர்தகசாரணஸங்குலே நாநாதே³ஶாக³தஜநாவ்ரு’தே தௌ ஸஹசரௌ
ப்⁴ரமந்தௌ காஞ்சித்³ராஜகந்யாம் கரேணுகாரூடா⁴ம் ஸர்வலக்ஷண-

ஸநாதா²ம் கஞ்சுகிவர்ஷத⁴ரபரிவாரிதாம் தே³வதாத³ர்ஶநார்த²ம்
ஸமாயாதாம் த்³ரு’ஷ்டவந்தௌ । அதா²ஸௌ கௌலிகஸ்தாம் த்³ரு’ஷ்ட்வா
விஷார்தி³த இவ து³ஷ்டக்³ரஹக்³ரு’ஹீத இவ காமஶரைர்ஹந்யமாந:ஸஹஸா
பூ⁴தலே நிபபாத । அத² தம் தத³வஸ்த²மவலோக்ய ரத²காரஸ்தத்³-
து:³க²து:³கி²த ஆப்தபுருஷைஸ்தம் ஸமுத்க்ஷிப்ய ஸ்வக்³ரு’ஹமாநயத் ।
தத்ர ச விவிதை: ⁴ ஶீதோபசாரைஶ்சிகித்ஸகோபதி³ஷ்டைர்மந்த்ரவாதி³பி⁴-
ருபசர்யமாணைஶ்சிராத்கத²ஞ்சித்ஸசேதநோ ப³பூ⁴வ ।ததோ

ரத²காரேண ப்ரு’ஷ்ட: - போ⁴ மித்ர கிமேவம் த்வமகஸ்மாத்³விசேதந:
ஸஞ்ஜாத: । தத்கத்²யதாமாத்மஸ்வரூபம் । ஸ ஆஹ - வயஸ்ய யத்³யேவம்
தச்ச்²ரு’ணு மே ரஹஸ்யம் யேந ஸர்வாமாத்மவேத³நாம் தே வதா³மி । யதி³
த்வம் மாம் ஸுஹ்ரு’த³ம் மந்யஸே தத: காஷ்ட²ப்ரதா³நேந ப்ரஸாத:³
க்ரியதாம் । க்ஷம்யதாம் யத்³வா கிஞ்சித்ப்ரணயாதிரேகாத³யுக்தம் தவ
மயாநுஷ்டி²தம் । ஸோऽபி ததா³கர்ண்ய பா³ஷ்பபிஹிதநயந:ஸக³த்³க³த³-
முவாச - வயஸ்ய யத்கிஞ்சித்³து:³க²காரணம் தத்³வத³ யேந ப்ரதீகார:
க்ரியதே யதி³ ஶக்யதே கர்தும் । உக்தஞ்ச -

ஔஷதா⁴ர்த²ஸுமந்த்ராணாம் பு³த்³தே⁴ஶ்சைவ மஹாத்மநாம் ।
அஸாத்⁴யம் நாஸ்தி லோகேऽத்ர யத்³ப்³ரஹ்மாண்ட³ஸ்ய மத்⁴யக³ம் ॥ 219॥
ததே³ஷாம் சதுர்ணாம் யதி³ஸாத்⁴யம் ப⁴விஷ்யதி ததா³ஹம்
ஸாத⁴யிஷ்யாமி । கௌலிக ஆஹ - வயஸ்ய ஏதேஷாமந்யேஷாமபி
ஸஹஸ்ராணாமுபாயாநாமஸாத்⁴யம் தந்மே து:³க²ம் । தஸ்மாந்மம
மரணே மா காலக்ஷேபம் குரு । ரத²கார ஆஹ - போ⁴ மித்ர
யத்³யப்யஸாத்⁴யம் ததா²பி நிவேத³ய யேநாஹமபி தத³ஸாத்⁴யம் மத்வா
த்வயா ஸமம் வஹ்நௌ ப்ரவிஶாமி । ந க்ஷணமபி த்வத்³வியோக³ம் ஸஹிஷ்யே ।
ஏஷ மே நிஶ்சய:। கௌலிக ஆஹ - வயஸ்ய யாऽஸௌ ராஜகந்யா
கரேணுமாரூடா⁴ தத்ரோத்ஸவே த்³ரு’ஷ்டா தஸ்யா த³ர்ஶநாநந்தரம்
மகரத்⁴வஜேந மமேயமவஸ்தா² விஹிதா । தந்ந ஶக்நோமி
தத்³வேத³நாம் ஸோடு⁴ம் । ததா² சோக்தம் -

மத்தேப⁴கும்ப⁴பரிணாஹிநி குங்குமார்த்³ரே
தஸ்யா: பயோத⁴ரயுகே³ ரதிகே²த³கி²ந்ந: ।

வக்ஷோ நிதா⁴ய பு⁴ஜபஞ்ஜரமத்⁴யவர்தீ
ஸ்வப்ஸ்யே கதா³க்ஷணமவாப்ய ததீ³யஸங்க³ம் ॥ 220॥

ததா² ச -

ராகீ³ பி³ம்பா³த⁴ரோऽஸௌ ஸ்தநகலஶயுக³ம் யௌவநாரூட⁴க³ர்வம் ।
நீசா நாபி: ⁴ ப்ரக்ரு’த்யா குடிலகமலகம் ஸ்வல்பகம் சாபி மத்⁴யம் ।
குர்வந்த்வேதாநி நாம ப்ரஸப⁴மிஹ மநஶ்சிந்திதாந்யாஶு கே²த³ம் ।
யந்மாம் தஸ்யா: கபோலௌ த³ஹத இதி முஹு:ஸ்வச்ச²கௌ தந்ந யுக்தம் ॥ 221॥
ரத²காரோऽப்யேவம் ஸகாமம் தத்³வசநமாகர்ண்ய ஸஸ்மிதமித³மாஹ -

வயஸ்ய யத்³யேவம் தர்ஹி தி³ஷ்ட்யா ஸித்³த⁴ம் ந: ப்ரயோஜநம் । தத³த்³யைவ
தயா ஸஹ ஸமாக³ம: க்ரியதாமிதி ।கௌலிக ஆஹ - வயஸ்ய யத்ர
கந்யாந்த:புரே வாயும் முக்த்வா நாந்யஸ்ய ப்ரவேஶோऽஸ்தி தத்ர ரக்ஷா-
புருஷாதி⁴ஷ்டி²தே கத²ம் மம தஸ்யா ஸஹ ஸமாக³ம: । தத்கிம்
மாமஸத்யவசநேந விட³ம்ப³யஸி । ரத²கார ஆஹ -மித்ர பஶ்ய மே
பு³த்³தி⁴ப³லம் । ஏவமபி⁴தா⁴ய தத்க்ஷணாத்கீலஸஞ்சாரிணம் வைநதேயம்
பா³ஹுயுக³ளம் வாயுஜவ்ரு’க்ஷதா³ருணா ஶங்க²சக்ரக³தா³பத்³மாந்விதம்
ஸகிரீடகௌஸ்துப⁴மக⁴டயந் । ததஸ்தஸ்மிந்கௌலிகம் ஸமாரோப்ய
விஷ்ணுசிஹ்நிதம் க்ரு’த்வா கீலஸஞ்சரணவிஜ்ஞாநம் ச த³ர்ஶயித்வா
ப்ரோவாச - வயஸ்ய,அநேந விஷ்ணுரூபேண க³த்வா கந்யாந்த:புரே நிஶீதே²
தாம் ராஜகந்யாமேகாகிநீம் ஸப்தபூ⁴மிகப்ராஸாத³ப்ராந்தக³தாம்
முக்³த⁴ஸ்வபா⁴வாம் த்வாம் வாஸுதே³வம் மந்யமாநாம் ஸ்வகீயமித்²யா-
வக்ரோக்திபீ⁴ ரஞ்ஜயித்வா வாத்ஸ்யாயநோக்தவிதி⁴நா ப⁴ஜ । கௌலிகோऽபி
ததா³கர்ண்ய ததா²ரூபஸ்தத்ர க³த்வா தாமாஹ - ராஜபுத்ரி ஸுப்தா கிம்
வா ஜாக³ர்ஷி । அஹம் தவ க்ரு’தே ஸமுத்³ராத்ஸாநுராகோ³லக்ஷ்மீம்
விஹாயைவாக³த: । தத்க்ரியதாம் மயா ஸஹ ஸமாக³ம இதி ।ஸாऽபி
க³ருடா³ரூட⁴ம் சதுர்பு⁴ஜம் ஸாயுத⁴ம் கௌஸ்துபோ⁴பேதமவலோக்ய
ஸவிஸ்மயா ஶயநாது³த்தா²ய ப்ரோவாச - ப⁴க³வந் அஹம் மாநுஷீ
கீடிகாஶுசி: । ப⁴க³வாꣳஸ்த்ரைலோக்யபாவநோ வந்த³நீயஶ்ச ।
தத்கத²மேதத்³யுஜ்யதே । கௌலிக ஆஹ -ஸுப⁴கே³ஸத்யமபி⁴ஹிதம்
ப⁴வத்யா । பரம் கிம் து ராதா⁴ நாம மே பா⁴ர்யா கோ³பகுலப்ரஸூதா
ப்ரத²மாऽஸீத் । ஸா த்வமத்ராவதீர்ணா । தேநாஹமத்ராயாத: । இத்யுக்தா
ஸா ப்ராஹ - ப⁴க³வந் யத்³யேவம் தந்மே தாதம் ப்ரார்த²ய ।
ஸோऽப்யவிகல்பம் மாம் துப்⁴யம் ப்ரயச்ச²தி । கௌலிக ஆஹ -ஸுப⁴கே³
நாஹம் த³ர்ஶநபத²ம் மாநுஷாணாம் க³ச்சா²மி । கிம்
புநராலாபகரணம் । த்வம் கா³ந்த⁴ர்வேண விவாஹேநாத்மாநம் ப்ரயச்ச² ।
நோ சேச்சா²பம் த³த்த்வா ஸாந்வயம் தே பிதரம் ப⁴ஸ்மஸாத்கரிஷ்யாமீதி ।
ஏவமபி⁴தா⁴ய க³ருடா³த³வதீர்ய ஸவ்யே பாணௌ க்³ரு’ஹீத்வா தாம் ஸப⁴யாம்
ஸலஜ்ஜாம் வேபமாநாம் ஶய்யாயாமாநயத் । ததஶ்ச ராத்ரிஶேஷம்
யாவத்³வாத்ஸ்யாயநோக்தவிதி⁴நா நிஷேவ்ய ப்ரத்யூஷே ஸ்வக்³ரு’ஹமலக்ஷிதோ
ஜகா³ம । ஏவம் தஸ்ய தாம் நித்யம் ஸேவமாநஸ்ய காலோ யாதி । அத²
கதா³சித்கஞ்சுகிநஸ்தஸ்யாத⁴ரோஷ்ட²ப்ரவாலக²ண்ட³நம் த்³ரு’ஷ்ட்வா

மித:² ப்ரோசு: -அஹோ பஶ்யதாஸ்யா ராஜகந்யாயா: புருஷோபபு⁴க்தாயைவ
ஶரீராவயவா விபா⁴வ்யந்தே । தத்கத²மயம் ஸுரக்ஷிதேऽப்யஸ்மிந்க்³ரு’ஹ
ஏவம்விதோ⁴ வ்யவஹார: । தத்³ராஜ்ஞே நிவேத³யாம: । ஏவம் நிஶ்சித்ய ஸர்வே
ஸமேத்ய ராஜாநம் ப்ரோசு: - தே³வ வயம் ந வித்³ம: । பரம் ஸுரக்ஷிதேऽபி
கந்யாந்த:புரே கஶ்சித்ப்ரவிஶதி । தத்³தே³வ: ப்ரமாணமிதி ।
தச்ச்²ருத்வா ராஜாऽதீவ வ்யாகுலிதசித்தோ வ்யசிந்தயத் -

புத்ரீதி ஜாதா மஹதீஹ சிந்தா
கஸ்மை ப்ரதே³யேதி மஹாந்விதர்க: ।

த³த்த்வா ஸுக²ம் ப்ராப்ஸ்யதி வா ந வேதி
கந்யாபித்ரு’த்வம் க²லு நாம கஷ்டம் ॥ 222॥

நத்³யஶ்ச நார்யஶ்ச ஸத்³ரு’க்ப்ரபா⁴வா-
ஸ்துல்யாநி கூலாநி குலாநி தாஸாம் ।

தோயைஶ்ச தோ³ஷைஶ்ச நிபாதயந்தி
நத்³யோ ஹி கூலாநி குலாநி நார்ய: ॥ 223॥

ஜநநீமநோ ஹரதி ஜாதவதீ பரிவர்த⁴தே ஸஹ ஶுசா ஸுஹ்ரு’தா³ம் ।
பரஸாத்க்ரு’தாபி குருதே மலிநம் து³ரிதக்ரமா து³ஹிதரோ விபத:³ ॥ 224॥
ஏவம் ப³ஹுவித⁴ம் விசிந்த்ய தே³வீம் ரஹ:ஸ்தா²ம் ப்ரோவாச - தே³வி ஜ்ஞாயதாம்
கிமேதே கஞ்சுகிநோ வத³ந்தி । தஸ்ய க்ரு’தாந்த:குபிதோ யேநைததே³வம் க்ரியதே ।
தே³வ்யபி ததா³கர்ண்ய வ்யாகுலீபூ⁴தா ஸத்வரம் கந்யாந்த:புரே க³த்வா தாம்
க²ண்டி³தாத⁴ராம் நக²விலிகி²தஶரீராவயவாம் து³ஹிதரமபஶ்யத் । ஆஹ
ச -ஆ: பாபே குலகலங்ககாரிணி கிமேவ ஶீலக²ண்ட³நம் க்ரு’தம் ।
கோऽயம் க்ரு’தாந்தாவலோகிதஸ்த்வத்ஸகாஶமப்⁴யேதி । தத்கத்²யதாம்
மமாக்³ரே ஸத்யம் । இதி கோபாடோபவிஸங்கடம் வத³த்யாம் மாதரி
ராஜபுத்ரீ ப⁴யலஜ்ஜாநதாநநம் ப்ரோவாச -அம்ப³ஸாக்ஷாந்நாராயண:

ப்ரத்யஹம் க³ருடா³ரூடோ⁴ நிஶி ஸமாயாதி । சேத³ஸத்யம் மம வாக்யம்
தத்ஸ்வசக்ஷுஷா விலோகயது நிகூ³ட⁴தரா நிஶீதே² ப⁴க³வந்தம்
ரமாகாந்தம் । தச்ச்²ருத்வா ஸாபி ப்ரஹஸிதவத³நா புலகாங்கிதஸர்வாங்கீ³
ஸத்வரம் ராஜாநமூசே - தே³வ தி³ஷ்ட்யா வர்த⁴ஸே । நித்யமேவ நிஶீதே²
ப⁴க³வாந்நாராயண: கந்யகாபார்ஶ்வேऽப்⁴யேதி । தேந கா³ந்த⁴ர்வவிவாஹேந
ஸா விவாஹிதா । தத³த்³ய த்வயா மயா ச ராத்ரௌ வாதாயநக³தாப்⁴யாம்
நிஶீதே² த்³ரஷ்டவ்ய: । யதோ ந ஸ மாநுஷை:ஸஹாலாபம் கரோதி ।

panchatantra1.pdf 43



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

தச்ச்²ருத்வா ஹர்ஷிதஸ்ய ராஜ்ஞஸ்தத்³தி³நம் வர்ஷஶதப்ராயமிவ
கத²ஞ்சிஜ்ஜகா³ம । ததஸ்து ராத்ரௌ நிப்⁴ரு’தோ பூ⁴த்வா ராஜ்ஞீஸஹிதோ ராஜா
வாதாயநஸ்தோ² க³க³நாஸக்தத்³ரு’ஷ்டிர்யாவத்திஷ்ட²தி தாவத்தஸ்மிந்ஸமயே
க³ருடா³ரூட⁴ம் தம் ஶங்கசக்ரக³தா³பத்³மஹஸ்தம் யதோ²க்தசிஹ்நாங்கிதம்
வ்யோம்நோऽவதரந்தம் நாராயணமபஶ்யத் । தத:ஸுதா⁴பூரப்லாவித-
மிவாத்மாநம் மந்யமாநஸ்தாமுவாச - ப்ரியே நாஸ்த்யந்யோ த⁴ந்யதரோ
லோகே மத்தஸ்த்வத்தஶ்ச । தத்ப்ரஸூதிம் நாராயணோ ப⁴ஜதே । தத்ஸித்³தா:⁴
ஸர்வேऽஸ்மாகம் மநோரதா:² । அது⁴நா ஜாமாத்ரு’ப்ரபா⁴வேண ஸகலாமபி
வஸுமதீம் வஶ்யாம் கரிஷ்யாமி । ஏவம் நிஶ்சித்ய ஸர்வை:ஸீமாதி⁴பை:
ஸஹ மர்யாதா³வ்யதிக்ரமமகரோத் । தே ச தம் மர்யாதா³வ்யதிக்ரமேண
வர்தமாநமாலோக்ய ஸர்வே ஸமேத்ய தேந ஸஹ விக்³ரஹம் சக்ரு: । அத்ராந்தரே
ஸ ராஜா தே³வீமுகே²ந தாம் து³ஹிதரமுவாச - புத்ரி த்வயி து³ஹிதரி
வர்தமாநாயாம் நாராயணே ப⁴க³வதி ஜாமாதரி ஸ்தி²தே தத்கிமேவம்
யுஜ்யதே யத்ஸர்வே பார்தி²வா மயாஸஹவிக்³ரஹம்குர்வந்தி ।தத்ஸம்போ³த்⁴யோऽத்³ய
த்வயா நிஜப⁴ர்தா யதா² மம ஶத்ரூந்வ்யாபாத³யதி । ததஸ்தயா ஸ கௌலிகோ
ராத்ரௌ ஸவிநயமபி⁴ஹித: - ப⁴க³வந் த்வயி ஜாமாதரி ஸ்தி²தே மம தாதோ
யச்ச²த்ருபி:⁴ பரிபூ⁴யதே தந்ந யுக்தம் । தத்ப்ரஸாத³ம் க்ரு’த்வா
ஸர்வாம்ஸ்தாந்ஶத்ரூந்வ்யாபாத³ய। கௌலிகஆஹ -ஸுப⁴கே³கியந்மாத்ராஸ்த்வேதே
தவ பிது: ஶத்ரவ: । தத்³விஶ்வஸ்தா ப⁴வ । க்ஷணேநாபி ஸுத³ர்ஶநசக்ரேண
ஸர்வாம்ஸ்திலஶ: க²ண்ட³யிஷ்யாமி । அத² க³ச்ச²தா காலேந ஸர்வதே³ஶம்
ஶத்ருபி⁴ருத்³வாஸ்ய ஸ ராஜா ப்ராகாரஶேஷ: க்ரு’த: । ததா²பி
வாஸுதே³வரூபத⁴ரம் கௌலிகமஜாநந்ராஜா நித்யமேவ விஶேஷத:
கர்பூராகு³ருகஸ்தூரிகாதி³பரிமலவிஶேஷாந்நாநாப்ரகாரவஸ்த்ரபுஷ்ப-
ப⁴க்ஷ்யபேயாம்ஶ்ச ப்ரேஷயந்து³ஹித்ரு’முகே²ந தமூசே - ப⁴க³வந்
ப்ரபா⁴தே நூநம் ஸ்தா²நப⁴ங்கோ³ ப⁴விஷ்யதி । யதோ யவஸேந்த⁴நக்ஷய:
ஸஞ்ஜாதஸ்ததா²ஸர்வோऽபி ஜந: ப்ரஹாரைர்ஜர்ஜரிததே³ஹ:ஸம்வ்ரு’த்தோ
யோத்³து⁴மக்ஷம: ப்ரசுரோ ம்ரு’தஶ்ச । ததே³வம் ஜ்ஞாத்வாऽத்ர காலே
யது³சிதம் ப⁴வதி தத்³விதே⁴யமிதி । தச்ச்²ருத்வா கௌலிகோऽப்யசிந்தயத் -

ஸ்தா²நப⁴ங்கே³ ஜாதே மமாநயா ஸஹ வியோகோ³ ப⁴விஷ்யதி ।
தஸ்மாத்³க³ருட³மாருஹ்ய ஸாயுத⁴மாத்மாநமாகாஶே த³ர்ஶயாமி ।
கதா³சிந்மாம் வாஸுதே³வம் மந்யமாநாஸ்தே ஸாஶங்கா ராஜ்ஞோ
யோத்³த்⁴ரு’பி⁴ர்ஹந்யதே । உக்தஞ்ச -

நிர்விஷேணாபி ஸர்பேண கர்தவ்யா மஹதீ ப²ணா ।
விஷம் ப⁴வது வா மாபூ⁴த்ப²ணாடோபோ ப⁴யங்கர: ॥ 225॥
அத² யதி³ மம ஸ்தா²நார்த²முத்³யதஸ்ய ம்ரு’த்யுர்ப⁴விஷ்யதி தத³பி
ஸுந்த³ரதரம் । உக்தஞ்ச -

க³வாமர்தே² ப்³ராஹ்மணார்தே²ஸ்வாம்யர்தே²ஸ்வீக்ரு’தேऽத²வா ।
ஸ்தா²நார்தே² யஸ்த்யஜேத் ப்ராணாம்ஸ்தஸ்ய லோகா:ஸநாதநா: ॥ 226॥
சந்த்³ரே மண்ட³லஸம்ஸ்தே² விக்³ரு’ஹ்யதே ராஹுணா தி³நாதீ⁴ஶ: ।
ஶரணாக³தேந ஸார்த⁴ம் விபத³பி தேஜஸ்விநாம் ஶ்லாக்⁴யா ॥ 227॥
ஏவம் நிஶ்சித்ய ப்ரத்யூஷே த³ந்ததா⁴வநம் க்ரு’த்வா தாம் ப்ரோவாச -

ஸுப⁴கே³ஸமஸ்தை: ஶத்ருபி⁴ர்ஹதைரந்நம் பாநம் சாஸ்வாத³யிஷ்யாமி ।
கிம் ப³ஹுநா த்வயாபி ஸஹ ஸங்க³மம் தத: கரிஷ்யாமி । பரம்
வாச்யஸ்த்வயாऽத்மபிதா யத்ப்ரபா⁴தே ப்ரபூ⁴தேந ஸைந்யேந ஸஹ
நக³ராந்நிஷ்க்ரம்ய யோத்³த⁴வ்யம் । அஹம் சாகாஶஸ்தி²த ஏவ
ஸர்வாம்ஸ்தாந்நிஸ்தேஜஸ: கரிஷ்யாமி । பஶ்சாத்ஸுகே²ந ப⁴வதா
ஹந்தவ்யா: । யதி³ புநரஹம் தாந்ஸ்வயமேவ ஸூத³யாமி தத்தேஷாம்
பாபாத்மநாம் வைகுண்டீ²யா க³தி:ஸ்யாத் । தஸ்மாத்தே ததா² கர்தவ்யா
யதா² பலாயந்தோ ஹந்யமாநா:ஸ்வர்க³ம் ந க³ச்ச²ந்தி । ஸாபி ததா³கர்ண்ய
பிது:ஸமீபம் க³த்வா ஸர்வம் வ்ரு’த்தாந்தம் ந்யவேத³யத் । ராஜாபி தஸ்யா
வாக்யம் ஶ்ரத்³த³தா⁴ந: ப்ரத்யூஷே ஸமுத்தா²ய ஸமுந்நத்³த⁴ஸைந்யோ
யுத்³தா⁴ர்த²ம் நிஶ்சக்ராம । கௌலிகோऽபி மரணே க்ரு’தநிஶ்சயஶ்சாப-
பாணிர்க³க³நக³திர்க³ருடா³ரூடோ⁴ யுத்³தா⁴ய ப்ரஸ்தி²த: । அத்ராந்தரே
ப⁴க³வதா நாராயணேநாதீதாநாக³தவர்தமாநவேதி³நா ஸ்ம்ரு’தமாத்ரோ
வைநதேய:ஸம்ப்ராப்தோ விஹஸ்ய ப்ரோக்த: - போ⁴ க³ருத்மந் ஜாநாஸி த்வம்
யந்மம ரூபேண கௌலிகோ தா³ருமயக³ருடே³ஸமாரூடோ⁴ ராஜகந்யாம்
காமயதே । ஸோऽப்³ரவீத் - தே³வ ஸர்வம் ஜ்ஞாயதே தச்சேஷ்டிதம் । தத் கிம்
குர்ம:ஸாம்ப்ரதம் । ஶ்ரீப⁴க³வாநாஹ -அத்³ய கௌலிகோ மரணே
க்ரு’தநிஶ்சயோ விஹிதநியமோ யுத்³தா⁴ர்தே² விநிர்க³த:ஸ நூநம் ப்ரதா⁴ந-
க்ஷத்ரியைர்மிலித்வா வாஸுதே³வோ க³ருட³ஶ்ச நிபாதித: । தத: பரம்
லோகோऽயமாவயோ: பூஜாம் ந கரிஷ்யதி । ததஸ்த்வம் த்³ருததரம் தத்ர
தா³ருமயக³ருடே³ஸங்க்ரமணம் குரு । அஹமபி கௌலிகஶரீரே ப்ரவேஶம்

கரிஷ்யாமி । யேந ஸ ஶத்ரூந்வ்யாபாத³யதி । ததஶ்ச
ஶத்ருவதா⁴தா³வயோர்மாஹாத்ம்யவ்ரு’த்³தி: ⁴ ஸ்யாத் । அத² க³ருடே³ ததே²தி
ப்ரதிபந்நே ஶ்ரீப⁴க³வந்நாராயணஸ்தச்ச²ரீரே ஸங்க்ரமணமகரோத் ।
ததோ ப⁴க³வந்மாஹாத்ம்யேந க³க³நஸ்த:²ஸ கௌலிக: ஶங்க²சக்ர-
க³தா³சாபசிஹ்நித:க்ஷணாதே³வ லீலயைவ ஸமஸ்தாநபி ப்ரதா⁴ந-
க்ஷத்ரியாந்நிஸ்தேஜஸஶ்சகார । ததஸ்தேந ராஜ்ஞா ஸ்வஸைந்யபரிவ்ரு’தேந
ஸங்க்³ராமே ஜிதா நிஹதாஶ்ச தே ஸர்வேऽபி ஶத்ரவ: । ஜாதஶ்ச லோகமத்⁴யே
ப்ரவாதோ³ யதா²ऽநேந விஷ்ணுஜாமாத்ரு’ப்ரபா⁴வேண ஸர்வே ஶத்ரவோ நிஹதா
இதி । கௌலிகோऽபி தாந்ஹதாந் த்³ரு’ஷ்ட்வா ப்ரமுதி³தமநா க³க³நாத³வதீர்ண:

ஸந் யாவத்³ ராஜாமாத்யபௌரலோகாஸ்தம் நக³ரவாஸ்தவ்யம் கௌலிகம்
பஶ்யந்தி தத: ப்ரு’ஷ்ட: கிமேததி³தி । தத: ஸோऽபி மூலாதா³ரப்⁴ய ஸர்வம்
ப்ராக்³வ்ரு’த்தாந்தம் ந்யவேத³யத் । ததஶ்ச கௌலிகஸாஹஸாநுரஞ்ஜிதமநஸா
ஶத்ருவதா⁴த³வாப்ததேஜஸா ராஜ்ஞா ஸா ராஜகந்யா ஸகலஜநப்ரத்யக்ஷம்
விவாஹவிதி⁴நா தஸ்மை ஸமர்பிதா தே³ஶஶ்ச ப்ரத³த்த: । கௌலிகோऽபி தயா
ஸார்த⁴ம் பஞ்சப்ரகாரம் ஜீவலோகஸாரம் விஷயஸுக²மநுப⁴வந்காலம்
நிநாய । அதஸ்தூச்யதே ஸுப்ரயுக்தஸ்ய த³ம்ப⁴ஸ்யேதி । தச்ச்²ருத்வா கரடக
ஆஹ - ப⁴த்³ர அஸ்த்வேவம் । பரம் ததா²பி மஹந்மே ப⁴யம் । யதோ
பு³த்³தி⁴மாந்ஸஞ்ஜீவகோ ரௌத்³ரஶ்ச ஸிம்ஹ: । யத்³யபி தே பு³த்³தி⁴ப்ராக³ல்ப்⁴யம்
ததா²பி த்வம் பிங்க³லகாத்தம் வியோஜயிதுமஸமர்த² ஏவ । த³மநக ஆஹ -

ப்⁴ராத:அஸமர்தோ²ऽபி ஸமர்த² ஏவ । உக்தஞ்ச -

உபாயேந ஹி யச்ச²க்யம் ந தச்ச²க்யம் பராக்ரமை: ।
காகீ கநகஸூத்ரேண க்ரு’ஷ்ணஸர்பமகா⁴தயத் ॥ 228॥
கரடக ஆஹ - கத²மேதத் । ஸோऽப்³ரவீத் -

கதா² 6
வாயஸத³ம்பதிகதா² ।
அஸ்தி கஸ்மிம்ஶ்சித்ப்ரதே³ஶே மஹாந்ந்யக்³ரோத⁴பாத³ப: । தத்ர வாயஸ-

த³ம்பதீ ப்ரதிவஸத:ஸ்ம । அத² தயோ: ப்ரஸவகாலே வ்ரு’க்ஷவிவராந்நி-
ஷ்க்ரம்ய க்ரு’ஷ்ணஸர்ப:ஸதை³வ தத³பத்யாநி ப⁴க்ஷயதி । ததஸ்தௌ
நிர்வேதா³த³ந்யவ்ரு’க்ஷமூலநிவாஸிநம் ப்ரியஸுஹ்ரு’த³ம் ஶ‍்ரு’கா³லம்
க³த்வோசது: - ப⁴த்³ர கிமேவம்விதே⁴ ஸஞ்ஜாத ஆவயோ: கர்தவ்யம் ப⁴வதி ।

ஏவம் தாவத்³து³ஷ்டாத்மா க்ரு’ஷ்ணஸர்போ வ்ரு’க்ஷவிவராந்நிர்க³த்யாவயோ-
ர்பா³லகாந்ப⁴க்ஷயதி । தத்கத்²யதாம் தத்³ரக்ஷார்த²ம் கஶ்சிது³பாய: ।
யஸ்ய க்ஷேத்ரம் நதீ³தீரே பா⁴ர்யா ச பரஸங்க³தா ।
ஸஸர்பே ச க்³ரு’ஹே வாஸ: கத²ம் ஸ்யாத்தஸ்ய நிர்வ்ரு’தி: ॥ 229॥
அந்யச்ச -

ஸர்பயுக்தே க்³ரு’ஹே வாஸோ ம்ரு’த்யுரேவ ந ஸம்ஶய: ।
யத்³க்³ராமாந்தே வஸேத்ஸர்பஸ்தஸ்ய ஸ்யாத்ப்ராணஸம்ஶய: ॥ 230॥
அஸ்மாகமபி தத்ரஸ்தி²தாநாம் ப்ரதிதி³நம் ப்ராணஸம்ஶய: । ஸ ஆஹ -

நாத்ர விஷயே ஸ்வல்போऽபி விஷாத:³ கார்ய: । நூநம் ஸ லுப்³தோ⁴
நோபாயமந்தரேண வத்⁴ய:ஸ்யாத் ।
உபாயேந ஜயோ யாத்³ரு’க்³ரிபோஸ்தாத்³ரு’ங் ந ஹேதிபி: ⁴ ।
உபாயஜ்ஞோऽல்பகாயோऽபி ந ஶூரை: பரிபூ⁴யதே ॥ 231॥
ததா² ச -

ப⁴க்ஷயித்வா ப³ஹூந்மத்ஸ்யாநுத்தமாத⁴மமத்⁴யமாந் ।
அதிலௌல்யாத்³ப³க: கஶ்சிந்ம்ரு’த: கர்கடகக்³ரஹாத் ॥ 232॥
தாவூசது: - கத²மேதத் । ஸோऽப்³ரவீத் -

கதா² 7
ப³ககுலீரககதா² ।
அஸ்தி கஸ்மிம்ஶ்சித்³வநப்ரதே³ஶே நாநாஜலசரஸநாத²ம் மஹத்ஸர: । தத்ர
ச க்ரு’தாஶ்ரயோ ப³க ஏகோ வ்ரு’த்³த⁴பா⁴வமுபாக³தோ மத்ஸ்யாந்வ்யாபாத³-
யிதுமஸமர்த:² । ததஶ்ச க்ஷுத்க்ஷாமகண்ட:²ஸரஸ்தீர உபவிஷ்டோ
முக்தாப²லப்ரகரஸத்³ரு’ஶைரஶ்ருப்ரவாஹைர்த⁴ராதலமபி⁴ஷிஞ்சந்
ருரோத³ । ஏக:குலீரகோ நாநாஜலசரஸமேத:ஸமேத்ய தஸ்ய து:³கே²ந
து:³கி²த:ஸாத³ரமித³மூசே - மாம கிமத்³ய த்வயா நாஹாரவ்ரு’த்தி-
ரநுஷ்டீ²யதே । கேவலமஶ்ருபூர்ணநேத்ராப்⁴யாம் ஸநி:ஶ்வாஸேந
ஸ்தீ²யதே । ஸ ஆஹ - வத்ஸ ஸத்யமுபலக்ஷிதம் ப⁴வதா । மயா ஹி
மத்ஸ்யாத³நம் ப்ரதி பரமவைராக்³யதயா ஸாம்ப்ரதம் ப்ராயோபவேஶநம்
க்ரு’தம் । தேநாஹம் ஸமீபாக³தாநபி மத்ஸ்யாந்ந ப⁴க்ஷயாமி ।

குலீரகஸ்தச்ச்²ருத்வா ப்ராஹ - மாம கிம் தத்³வைராக்³யகாரணம் । ஸ
ப்ராஹ - வத்ஸ அஹமஸ்மிந்ஸரஸி ஜாதோ வ்ரு’த்³தி⁴ம் க³தஶ்ச ।
தந்மயைதச்ச்²ருதம் யத்³த்³வாத³ஶவர்ஷிக்யநாவ்ரு’ஷ்டி:ஸம்பத்³யதே
லக்³நா । குலீரக ஆஹ - கஸ்மாத்தச்ச்²ருதம் । ப³க ஆஹ -

தை³வஜ்ஞமுகா²த் । ஏஷ ஶநைஶ்சரோ ஹி ரோஹிணீஶகடம் பி⁴த்த்வா பௌ⁴மம்
ஶக்ரம் ச ப்ரயாஸ்யதி । உக்தஞ்ச வராஹமிஹிரேண -

யதி³ பி⁴ந்தே ஸூர்யஸுதோ ரோஹிண்யா: ஶகடமிஹ லோகே ।
த்³வாத³ஶவர்ஷாணி ததா³ ந ஹி வர்ஷதி வாஸவோ பூ⁴மௌ ॥ 233॥
ததா² ச -

ப்ராஜாபத்யே ஶகடே பி⁴ந்நே க்ரு’த்வைவ பாதகம் வஸுதா⁴ ।
ப⁴ஸ்மாஸ்தி²ஶகலாகீர்ணா காபாலிகமிவ வ்ரதம் த⁴த்தே ॥ 234॥
ததா² ச -

ரோஹிணீஶகடமர்கநந்த³நஶ்சேத்³பி⁴ந்நத்தி ருதி⁴ரோऽத²வா ஶஶீ ।
கிம் வதா³மி தத³நிஷ்டஸாக³ரே ஸர்வலோகமுபயாதி ஸங்க்ஷய: ॥ 235॥
ரோஹிணீஶகடமத்⁴யஸம்ஸ்தி²தே சந்த்³ரமஸ்ய ஶரணீக்ரு’தா ஜநா: ।
க்வாபி யாந்தி ஶிஶுபாசிதாஶநா:ஸூர்யதப்தபி⁴து³ராம்பு³பாயிந: ॥ 236॥
ததே³தத்ஸர:ஸ்வல்பதோயம் வர்ததே । ஶீக்⁴ரம் ஶோஷம் யாஸ்யதி । அஸ்மிந்
ஶுஷ்கே யை:ஸஹாஹம் வ்ரு’த்³தி⁴ம் க³த:ஸதை³வ க்ரீடி³தஶ்ச தே ஸர்வே
தோயாபா⁴வாந்நாஶம் யாஸ்யந்தி । தத்தேஷாம் வியோக³ம் த்³ரஷ்டுமஹம-
ஸமர்த:² । தேநைதத்ப்ராயோபவேஶநம் க்ரு’தம் । ஸாம்ப்ரதம் ஸர்வேஷாம்
ஸ்வல்பஜலாஶயாநாம் ஜலசரா கு³ருஜலாஶயேஷு ஸ்வஸ்வஜநைர்நீயந்தே ।
கேசிச்ச மகரஶிஶுமாரஜலஹஸ்திப்ரப்⁴ரு’தய:ஸ்வயமேவ க³ச்ச²ந்தி ।
அத்ர புந:ஸரஸி யே ஜலசராஸ்தே நிஶ்சிந்தா:ஸந்தி தேநாஹம்
விஶேஷாத்³ரோதி³மி யத்³பீ³ஜஶேஷமாத்ரமப்யத்ர நோத்³த⁴ரிஷ்யதி । தத:
ஸ ததா³கர்ண்யாந்யேஷாமபி ஜலசராணாம் தத்தஸ்ய வசநம்
நிவேத³யாமாஸ । அத² தே ஸர்வே ப⁴யத்ரஸ்தமநஸோ மத்ஸ்யகச்ச²ப-
ப்ரப்⁴ரு’தயஸ்தமப்⁴யுபேத்ய பப்ரச்சு:² - மாம அஸ்தி கஶ்சிது³பாயோ
யேநாஸ்மாகம் ரக்ஷா ப⁴வதி । ப³க ஆஹ -அஸ்த்யஸ்ய ஜலாஶயஸ்ய
நாதிதூ³ரே ப்ரபூ⁴தஜலஸநாத²ம் ஸர: பத்³மிநீக²ண்ட³மண்டி³தம்
யச்சதுர்விம்ஶத்யபி வர்ஷாணாமவ்ரு’ஷ்ட்யா ந ஶோஷமேஷ்யதி । தத்³யதி³

மம ப்ரு’ஷ்ட²ம் கஶ்சிதா³ரோஹதி தத³ஹம் தம் தத்ர நயாமி । அத² தே
தத்ர விஶ்வாஸமாபந்நா: தாத மாதுல ப்⁴ராத:இதி ப்³ருவாணா அஹம்
பூர்வமஹம் பூர்வமிதி ஸமந்தாத்பரிதஸ்து:² । ஸோऽபி து³ஷ்டாஶய:
க்ரமேண தாந்ப்ரு’ஷ்ட²ஆரோப்ய ஜலாஶயஸ்ய நாதிதூ³ரே ஶிலாம்
ஸமாஸாத்³ய தஸ்யாமாக்ஷிப்ய ஸ்வேச்ச²யா ப⁴க்ஷயித்வா பூ⁴யோऽபி
ஜலாஶயம் ஸமாஸாத்³ய ஜலசராணாம் மித்²யாவார்தாஸந்தே³ஶகை-
ர்மநாம்ஸி ரஞ்ஜயந்நித்யமேவாஹாரவ்ரு’த்திமகரோத் । அந்யஸ்மிந்தி³நே ச
குலீரகேணோக்த: - மாம மயா ஸஹ தே ப்ரத²ம:ஸ்நேஹஸம்பா⁴ஷ:

ஸஞ்ஜாத: । தத்கிம் மாம் பரித்யஜ்யாந்யாந்நயஸி । தஸ்மாத³த்³ய மே
ப்ராணத்ராணம் குரு । ததா³கர்ண்ய ஸோऽபி து³ஷ்டாஶயஶ்சிந்திதவாந் -

நிர்விண்ணோऽஹம் மத்ஸ்யமாம்ஸாத³நேந தத³த்³யைநம் குலீரகம்
வ்யஞ்ஜநஸ்தா²நே கரோமி । இதி விசிந்த்ய தம் ப்ரு’ஷ்டே²ஸமாரோப்ய தாம்
வத்⁴யஶிலாமுத்³தி³ஶ்ய ப்ரஸ்தி²த: । குலீரகோऽபி தூ³ராதே³வாஸ்தி²பர்வதம்
ஶிலாஶ்ரயமவலோக்ய மஸ்த்யாஸ்தீ²நி பரிஜ்ஞாய தமப்ரு’ச்ச²த் -

மாம கியத்³தூ³ரே ஸ ஜலாஶய: । மதீ³யபா⁴ரேணாதிஶ்ராந்தஸ்த்வம் ।
தத் கத²ய । ஸோऽபி மந்த³தீ⁴ர்ஜலசரோऽயமிதி மத்வா ஸ்த²லே ந ப்ரப⁴வதீதி
ஸஸ்மிதமித³மாஹ -குலீரக குதோऽந்யோ ஜலாஶய: । மம
ப்ராணயாத்ரேயம் । தஸ்மாத்ஸ்மர்யதாமாத்மநோऽபீ⁴ஷ்டதே³வதா ।
த்வாமப்யந்யாம் ஶிலாயாம் நிக்ஷிப்ய ப⁴க்ஷயிஷ்யாமி । இத்யுக்தவதி
தஸ்மிந்ஸ்வவத³நத³ம்ஶத்³வயேந ம்ரு’ணாலநாலத⁴வளாயாம்
ம்ரு’து³க்³ரீவாயாம் க்³ரு’ஹீதோ ம்ரு’தஶ்ச । அத²ஸ தாம் ப³கக்³ரீவாம்
ஸமாதா³ய ஶநை: ஶநைஸ்தஜ்ஜலாஶயமாஸஸாத³ । தத:ஸர்வைரேவ
ஜலசரை: ப்ரு’ஷ்ட: - போ: ⁴ குலீரக கிம் நிவ்ரு’த்தஸ்த்வம் । ஸ
மாதுலோऽபி நாயாத: । தத் கிம் சிரயதி। வயம் ஸர்வே ஸோத்ஸுகா:
க்ரு’தக்ஷணாஸ்திஷ்டா²ம: । ஏவம் தைரபி⁴ஹிதே குலீரகோऽபி விஹஸ்யோவாச -

மூர்கா:²ஸர்வே ஜலசராஸ்தேந மித்²யாவாதி³நா வஞ்சயித்வா நாதிதூ³ரே
ஶிலாதலே ப்ரக்ஷிப்ய ப⁴க்ஷிதா: । தந் மமாயு:ஶேஷதயா தஸ்ய
விஶ்வாஸகா⁴தகஸ்யாபி⁴ப்ராயம் ஜ்ஞாத்வா க்³ரீவேயம் ஆநீதா । தத்³அலம்
ஸம்ப்⁴ரமேண । அது⁴நா ஸர்வஜலசராணாம் க்ஷேமம் ப⁴விஷ்யதி ।
அதோऽஹம் ப்³ரவீமி - ப⁴க்ஷயித்வா ப³ஹூந்மத்ஸ்யாநிதி । வாயஸ ஆஹ -

ப⁴த்³ர தத்கத²ய கத²ம் ஸ து³ஷ்டஸர்போ வத⁴முபைஷ்யதி । ஶ‍்ரு’கா³ல
ஆஹ - க³ச்ச²து ப⁴வாந் கஞ்சிந்நக³ரம் ராஜாதி⁴ஷ்டா²நம் । தத்ர

கஸ்யாபி த⁴நிநோ ராஜாமாத்யாதே:³ ப்ரமாதி³ந: கநகஸூத்ரம் ஹாரம்
வா க்³ரு’ஹீத்வா தத்கோடரே ப்ரக்ஷிப யேந ஸர்பஸ்தத்³க்³ரஹணேந வத்⁴யதே ।
தத்க்ஷணாத்காக: காகீ ச ததா³கர்ண்யாத்மேச்ச²யோத்பதிதௌ । ததஶ்ச
காகீ கிஞ்சித்ஸர: ப்ராப்ய யாவத்பஶ்யதி தாவத்தந்மத்⁴யே கஸ்யசித்³ராஜ்ஞோ-
ऽந்த:புரம் ஜலாஸந்நம் ந்யஸ்தகநகஸூத்ரம் முக்தமுக்தாஹார-
வஸ்த்ராப⁴ரணம் ஜலக்ரீடா³ம் குருதே । அத²ஸா வாயஸீ கநகஸூத்ர-
மேகமாதா³ய ஸ்வக்³ரு’ஹாபி⁴முக²ம் ப்ரதஸ்தே² । ததஶ்ச கஞ்சுகிநோ
வர்ஷவராஶ்ச தந்நீயமாநமுபலக்ஷ்ய க்³ரு’ஹீதலகு³டா:³
ஸத்வரமநுயயு: । காக்யபி ஸர்பகோடரே தத்கநகஸூத்ரம் ப்ரக்ஷிப்ய
ஸுதூ³ரமவஸ்தி²தா । அத² யாவத்³ராஜபுருஷாஸ்தம் வ்ரு’க்ஷமாருஹ்ய
தத்கோடரமவலோகயந்தி தாவத்க்ரு’ஷ்ணஸர்ப: ப்ரஸாரிதபோ⁴க³ஸ்திஷ்ட²தி ।
ததஸ்தம் லகு³ட³ப்ரஹாரேண ஹத்வா கநகஸூத்ரமாதா³ய யதா²பி⁴லஷிதம்
ஸ்தா²நம் க³தா: । வாயஸத³ம்பத்யபி தத: பரம் ஸுகே²ந வஸத: ।
அதோऽஹம் ப்³ரவீமி உபாயேந ஹி யத்குர்யாதி³தி । தந்ந கிஞ்சிதி³ஹ
பு³த்³தி⁴மதாமஸாத்⁴யமஸ்தி । உக்தஞ்ச -

யஸ்ய பு³த்³தி⁴ர்ப³லம் தஸ்ய நிர்பு³த்³தே⁴ஸ்து குதோ ப³லம் ।
வநே ஸிம்ஹோ மதோ³ந்மத்த: ஶஶகேந நிபாதித: ॥ 237॥
கரடக ஆஹ - கத²மேதத்। ஸ ஆஹ -

கதா² 8
பா⁴ஸுரகாக்²யஸிம்ஹகதா² ।
கஸ்மிம்ஶ்சித்³வநே பா⁴ஸுரகோ நாம ஸிம்ஹ: ப்ரதிவஸதி ஸ்ம । அதா²ஸௌ
வீர்யாதிரேகாந்நித்யமேவாநேகாந்ம்ரு’க³ஶஶகாதீ³ந்வ்யாபாத³ய-
ந்நோபரராம । அதா²ந்யேத்³யுஸ்தத்³வநஜா:ஸர்வே ஸாரங்க³வராஹமஹிஷ-

ஶஶகாத³யோ மிலித்வா தமப்⁴யுபேத்ய ப்ரோசு: -ஸ்வாமிந்கிமநேந
ஸகலம்ரு’க³வதே⁴ந நித்யமேவ யதஸ்தவைகேநாபி ம்ரு’கே³ண த்ரு’ப்திர்ப⁴வதி
தத்க்ரியதாமஸ்மாபி: ⁴ ஸஹ ஸமயத⁴ர்ம: । அத்³யப்ரப்⁴ரு’தி
தவாத்ரோபவிஷ்டஸ்ய ஜாதிக்ரமேண ப்ரதிதி³நமேகோ ம்ரு’கோ³ ப⁴க்ஷணார்த²ம்
ஸமேஷ்யதி । ஏவம் க்ரு’தே தவ தாவத்ப்ராணயாத்ரா க்லேஶம் விநாऽபி
ப⁴விஷ்யதி । அஸ்மாகம் ச புந:ஸர்வோச்சே²த³நம் ந ஸ்யாத் । ததே³ஷ
ராஜத⁴ர்மோऽநுஷ்டீ²யதாம் । உக்தஞ்ச -

ஶநை: ஶநைஶ்ச யோ ராஜ்யமுபபு⁴ங்க்தே யதா²ப³லம் ।
ரஸாயநமிவ ப்ராஜ்ஞ:ஸ புஷ்டிம் பரமாம் வ்ரஜேத் ॥ 238॥
விதி⁴நா மந்த்ரயுக்தேந ரூக்ஷாபி மதி²தாபி ச ।
ப்ரயச்ச²தி ப²லம் பூ⁴மிரரணீவ ஹுதாஶநம் ॥ 239॥
ப்ரஜாநாம் பாலநம் ஶஸ்யம் ஸ்வர்க³கோஶஸ்ய வர்த⁴நம் ।
பீட³நம் த⁴ர்மநாஶாய பாபாயாயஶஸே ஸ்தி²தம் ॥ 240॥
கோ³பாலேந ப்ரஜாதே⁴நோர்வித்தது³க்³த⁴ம் ஶநை: ஶநை: ।
பாலநாத்போஷணாத்³க்³ராஹ்யம் ந்யாய்யாம் வ்ரு’த்திம் ஸமாசரேத் ॥ 241॥
அஜாமிவ ப்ரஜாம் மோஹாத்³யோ ஹந்யாத் ப்ரு’தி²வீபதி: ।
தஸ்யைகா ஜாயதே த்ரு’ப்திர்ந த்³விதீயா கத²ஞ்சந ॥ 242॥
ப²லார்தீ² ந்ரு’பதிர்லோகாந்பாலயேத்³யத்நமாஸ்தி²த: ।
தா³நமாநாதி³தோயேந மாலாகாரோऽங்குராநிவ ॥ 243॥
ந்ரு’பதீ³போ த⁴நஸ்நேஹம் ப்ரஜாப்⁴ய:ஸம்ஹரந்நபி ।
ஆந்தரஸ்தை²ர்கு³ணை: ஶுப்⁴ரைர்லக்ஷ்யதே நைவ கேநசித் ॥ 244॥
யதா² கௌ³ர்து³ஹ்யதே காலே பால்யதே ச ததா² ப்ரஜா ।
ஸிச்யதே சீயதே சைவ லதா புஷ்பப²லப்ரதா³ ॥ 245॥
யதா² பீ³ஜாங்குர:ஸூக்ஷ்ம: ப்ரயத்நேநாபி⁴ரக்ஷித: ।
ப²லப்ரதோ³ ப⁴வேத்காலே தத்³வல்லோக:ஸுரக்ஷித: ॥ 246॥
ஹிரண்யதா⁴ந்யரத்நாநி யாநாநி விவிதா⁴நி ச ।
ததா²ந்யத³பி யத்கிஞ்சித்ப்ரஜாப்⁴ய:ஸ்யாந்மஹீபதே: ॥ 247॥
லோகாநுக்³ரஹகர்தார: ப்ரவர்த⁴ந்தே நரேஶ்வரா: ।
லோகாநாம் ஸங்க்ஷயாச்சைவ க்ஷயம் யாந்தி ந ஸம்ஶய: ॥ 248॥
அத² தேஷாம் தத்³வசநமாகர்ண்ய பா⁴ஸுரக ஆஹ -அஹோ ஸத்யமபி⁴ஹிதம்
ப⁴வத்³பி: ⁴ । பரம் யதி³ மமோபவிஷ்டஸ்யாத்ர நித்யமேவ நைக: ஶ்வாபத:³
ஸமாக³மிஷ்யதி । தந்நூநம் ஸர்வாநபி ப⁴க்ஷயிஷ்யாமி । அத² தே ததை²வ
ப்ரதிஜ்ஞாய நிர்வ்ரு’திபா⁴ஜஸ்தத்ரைவ வநே நிர்ப⁴யா: பர்யடந்தி । ஏகஶ்ச

ப்ரதிதி³நம் க்ரமேண யாதி । வ்ரு’த்³தோ⁴ வா வைராக்³யயுக்தோ வா ஶோகக்³ரஸ்தோ
வா
புத்ரகலத்ரநாஶபீ⁴தோ வா தேஷாம் மத்⁴யாத்தஸ்ய போ⁴ஜநார்த²ம்
மத்⁴யாஹ்நஸமய உபதிஷ்ட²தே । அத² கதா³சிஜ்ஜாதிக்ரமாச்ச²ஶக-
ஸ்யாவஸர:ஸமாயாத: । ஸ ஸமஸ்தம்ரு’கை:³ ப்ரேரிதோऽநிச்ச²ந்நபி
மந்த³ம் மந்த³ம் க³த்வா தஸ்ய வதோ⁴பாயம் சிந்தயந்வேலாதிக்ரமம்
க்ரு’த்வா வ்யாகுலிதஹ்ரு’த³யோ யாவத்³க³ச்ச²தி தாவந்மார்கே³ க³ச்ச²தா கூப:
ஸந்த்³ரு’ஷ்ட: । யாவத்கூபோபரி யாதி தாவத்கூபமத்⁴ய ஆத்மந:
ப்ரதிபி³ம்ப³ம் த³த³ர்ஶ । த்³ரு’ஷ்ட்வா ச தேந ஹ்ரு’த³யே சிந்திதம் - யத்³ப⁴வ்ய
உபாயோऽஸ்தி। அஹம் பா⁴ஸுரகம் ப்ரகோப்ய ஸ்வபு³த்³த்⁴யாऽஸ்மிந்கூபே
பாதயிஷ்யாமி । அதா²ஸௌ தி³நஶேஷே பா⁴ஸுரகஸமீபம் ப்ராப்த: ।
ஸிம்ஹோऽபி வேலாதிக்ரமேணக்ஷுத்க்ஷாமகண்ட:² கோபாவிஷ்ட:ஸ்ரு’க்கணீ
பரிலேலிஹந்வ்யசிந்தயத் -அஹோ ப்ராதராஹாராய நி:ஸத்த்வம் வநம் மயா
கர்தவ்யம் । ஏவம் சிந்தயதஸ்தஸ்ய ஶஶகோ மந்த³ம் மந்த³ம் க³த்வா
ப்ரணம்ய தஸ்யாக்³ரே ஸ்தி²த: । அத² தம் ப்ரஜ்வலிதாத்மா பா⁴ஸுரகோ
ப⁴ர்த்ஸயந்நாஹ - ரே ஶஶகாத⁴ம ஏகஸ்தாவத்த்வம் லகு:⁴
ப்ராப்தோऽபரதோ வேலாதிக்ரமேண । தத³ஸ்மாத³பராதா⁴த்த்வாம் நிபாத்ய
ப்ராத:ஸகலாந்யபி ம்ரு’க³குலாந்யுச்சே²த³யிஷ்யாமி ऽத² ஶஶக:
ஸவிநயம் ப்ரோவாச -ஸ்வாமிந்நாபராதோ⁴ மம । ந ச ஸத்த்வாநாம் ।
தச்ச்²ரூயதாம் காரணம் । ஸிம்ஹ ஆஹ -ஸத்வரம் நிவேத³ய யாவந்மம
த³ம்ஷ்ட்ராந்தர்க³தோ ந ப⁴வாந்ப⁴விஷ்யதீதி । ஶஶக ஆஹ -

ஸ்வாமிந்ஸமஸ்தம்ரு’கை³ரத்³ய ஜாதிக்ரமேண மம லகு⁴தரஸ்ய ப்ரஸ்தாவம்
விஜ்ஞாய ததோऽஹம் பஞ்சஶஶகை:ஸமம் ப்ரேஷித: । ததஶ்சாஹ-

மாக³ச்ச²ந்நந்தராலே மஹதா கேநசித³பரேண ஸிம்ஹேந விவராந்நிர்க³-
த்யாபி⁴ஹித: -அபீ⁴ஷ்டதே³வதாம் ஸ்மரத । ததோ மயாபி⁴ஹிதம் - வயம்
ஸ்வாமிநோ பா⁴ஸுரகஸிம்ஹஸ்ய ஸகாஶமாஹாரார்த²ம் ஸமயத⁴ர்மேண
க³ச்சா²ம: । ததஸ்தேநாபி⁴ஹிதம் - யத்³யேவம் தர்ஹி மதீ³யமேதத்³வநம் ।
மயா ஸஹ ஸமயத⁴ர்மேண ஸமஸ்தைரபி ஶ்வாபதை³ர்வர்திதவ்யம் ।
சௌரரூபீ ஸ பா⁴ஸுரக: । அத² யதி³ ஸோऽத்ர ராஜா விஶ்வாஸஸ்தா²நே
சதுர: ஶஶகாநத்ர த்⁴ரு’த்வா தமாஹூய த்³ருததரமாக³ச்ச² । யேந
ய: கஶ்சிதா³வயோர்மத்⁴யாத்பராக்ரமேண ராஜா ப⁴விஷ்யதி ஸ
ஸர்வாநேதாந்ப⁴க்ஷயிஷ்யதீதி । ததோऽஹம் தேநாதி³ஷ்ட:

ஸ்வாமிஸகாஶமப்⁴யாக³த: । ஏதத்³வேலாவ்யதிக்ரமகாரணம் । தத³த்ர
ஸ்வாமீ ப்ரமாணம் । தச்ச்²ருத்வா பா⁴ஸுரக ஆஹ - ப⁴த்³ர யத்³யேவம்
தத்ஸத்வரம் த³ர்ஶய மே தம் சௌரஸிம்ஹம் யேநாஹம் ம்ரு’க³கோபம்
தஸ்யோபரி க்ஷிப்த்வா ஸ்வஸ்தோ² ப⁴வாமி । உக்தஞ்ச -

பூ⁴மிர்மித்ரம் ஹிரண்யம் ச விக்³ரஹஸ்ய ப²லத்ரயம் ।
நாஸ்த்யேகமபி யத்³யேஷாம் ந தம் குர்யாத்கத²ஞ்சந ॥ 249॥
யத்ர ந ஸ்யாத்ப²லம் பூ⁴ரி யத்ர ச ஸ்யாத்பராப⁴வ: ।
ந தத்ர மதிமாந்யுத்³த⁴ம் ஸமுத்பாத்³ய ஸமாசரேத் ॥ 250॥
ஶஶக ஆஹ -ஸ்வாமிந் ஸத்யமித³ம் । ஸ்வபூ⁴மிஹேதோ: பரிப⁴வாச்ச
யுத்⁴யந்தே க்ஷத்ரியா: । பரம் ஸ து³ர்கா³ஶ்ரய: । து³ர்கா³ந்நிஷ்க்ரம்ய
வயம் தேந விஷ்கம்பி⁴தா: । ததோ து³ர்க³ஸ்தோ² து:³ஸத்⁴யோ ப⁴வதி ரிபு: ।
உக்தஞ்ச -

ந க³ஜாநாம் ஸஹஸ்ரேண ந ச லக்ஷேண வாஜிநாம் ।
யத்க்ரு’த்யம் ஸாத்⁴யதே ராஜ்ஞாம் து³ர்கே³ணைகேந விக்³ரஹே ॥ 251॥
ஶதமேகோऽபி ஸந்த⁴த்தே ப்ராகாரஸ்தோ² த⁴நுர்த⁴ர: ।
தஸ்மாத்³து³ர்க³ம் ப்ரஶம்ஸந்தி நீதிஶாஸ்த்ரவிசக்ஷணா: ॥ 252॥
புரா கு³ரோ:ஸமாதே³ஶாத்³தி⁴ரண்யகஶிபோர்ப⁴யாத் ।
ஶக்ரேண விஹிதம் து³ர்க³ம் ப்ரபா⁴வாத்³விஶ்வகர்மண: ॥ 253॥
தேநாபி ச வரோ த³த்தோ யஸ்ய து³ர்க³ம் ஸ பூ⁴பதி: ।
விஜயீ ஸ்யாத்ததோ பூ⁴மௌ து³ர்கா³ணி ஸ்யு:ஸஹஸ்ரஶ: ॥ 254॥
த³ம்ஷ்ட்ராவிரஹிதோ நாகோ³ மத³ஹீநோ யதா² க³ஜ: ।
ஸர்வேஷாம் ஜாயதே வஶ்யோ து³ர்க³ஹீநஸ்ததா² ந்ரு’ப: ॥ 255॥
தச்ச்²ருத்வா பா⁴ஸுரக ஆஹ । ப⁴த்³ர து³ர்க³ஸ்த²மபி த³ர்ஶய தம்
சௌரஸிம்ஹம் யேந வ்யாபாத³யாமி । உக்தஞ்ச -

ஜாதமாத்ரம் ந ய: ஶத்ரும் ரோக³ம் ச ப்ரஶமம் நயேத் ।
மஹாப³லோऽபி தேநைவ வ்ரு’த்³தி⁴ம் ப்ராப்ய ஸ ஹந்யதே ॥ 256॥
ததா² ச -

உத்திஷ்ட²மாநஸ்து பரோ நோபேக்ஷ்ய: பத்²யமிச்ச²தா ।

ஸமௌ ஹி ஶிஷ்டைராம்நாதௌ வர்த்ஸ்யந்தாவாமய:ஸ ச ॥ 257॥
அபி ச -

உபேக்ஷித:க்ஷீணப³லோऽபி ஶத்ரு:

ப்ரமாத³தோ³ஷாத்புருஷைர்மதா³ந்தை: ⁴ ।
ஸாத்⁴யோऽபி பூ⁴த்வா ப்ரத²மம் ததோऽஸா-

வஸாத்⁴யதாம் வ்யாதி⁴ரிவ ப்ரயாதி ॥ 258॥
ததா² ச -

ஆத்மந: ஶக்திமுத்³வீக்ஷ்ய மாநோத்ஸாஹஞ்ச யோ வ்ரஜேத் ।
ப³ஹூந்ஹந்தி ஸ ஏகோऽபி க்ஷத்ரியாந்பா⁴ர்க³வோ யதா² ॥ 259॥
ஶஶக ஆஹ -அஸ்த்யேதத் । ததா²பி ப³லவாந்ஸ மயா த்³ரு’ஷ்ட: । தந்ந
யுஜ்யதே ஸ்வாமிநஸ்தஸ்ய ஸாமர்த்²யமவிதி³த்வா க³ந்தும் । உக்தஞ்ச -

அவிதி³த்வாऽத்மந: ஶக்திம் பரஸ்ய ச ஸமுத்ஸுக: ।
க³ச்ச²ந்நபி⁴முகோ² வஹ்நௌ நாஶம் யாதி பதங்க³வத் ॥ 260॥
யோ ப³லாத்ப்ரோந்நதம் யாதி நிஹந்தும் ஸப³லோऽப்யரிம் ।
விமத:³ஸ நிவர்தேத ஶீர்ணத³ந்தோ க³ஜோ யதா² ॥ 261॥
பா⁴ஸுரக ஆஹ - போ:⁴ கிம் தவாநேந வ்யாபாரேண । த³ர்ஶய மே தம்
து³ர்க³ஸ்த²மபி । அத² ஶஶக ஆஹ - யத்³யேவம் தர்ஹ்யாக³ச்ச²து ஸ்வாமீ ।
ஏவமுக்த்வாऽக்³ரே வ்யவஸ்தி²த: । ததஶ்ச தேநாக³ச்ச²தா ய:கூபோ
த்³ரு’ஷ்டோऽபூ⁴த்தமேவ கூபமாஸாத்³ய பா⁴ஸுரகமாஹ -ஸ்வாமிந்கஸ்தே
ப்ரதாபம் ஸோடு⁴ம் ஸமர்த:² । த்வாம் த்³ரு’ஷ்ட்வா தூ³ரதோऽபி சௌரஸிம்ஹ:

ப்ரவிஷ்ட:ஸ்வம் து³ர்க³ம் । ததா³க³ச்ச² யதா² த³ர்ஶயாமீதி । பா⁴ஸுரக
ஆஹ - த³ர்ஶய மே து³ர்க³ம் । தத³நு த³ர்ஶிதஸ்தேந கூப: । தத: ஸோऽபி
மூர்க:²ஸிம்ஹ:கூபமத்⁴ய ஆத்மப்ரதிபி³ம்ப³ம் ஜலமத்⁴யக³தம்
த்³ரு’ஷ்ட்வா ஸிம்ஹநாத³ம் முமோச । தத: ப்ரதிஶப்³தே³ந கூபமத்⁴யா-
த்³த்³விகு³ணதரோ நாத:³ஸமுத்தி²த: । அத² தேந தம் ஶத்ரும் மத்வாऽऽத்மாநம்
தஸ்யோபரி ப்ரக்ஷிப்ய ப்ராணா: பரித்யக்தா: । ஶஶகோऽபி ஹ்ரு’ஷ்டமநா:
ஸர்வம்ரு’கா³நாநந்த்³ய தை:ஸஹ ப்ரஶஸ்யமாநோ யதா²ஸுக²ம் தத்ர வநே
நிவஸதி ஸ்ம । அதோऽஹம் ப்³ரவீமி - யஸ்ய பு³த்³தி⁴ர்ப³லம் தஸ்யேதி । தத்³யதி³
ப⁴வாந்கத²யதி தத்தத்ரைவ க³த்வா தயோ:ஸ்வபு³த்³தி⁴ப்ரபா⁴வேண மைத்ரீபே⁴த³ம்

கரோமி । கரடக ஆஹ - ப⁴த்³ர யத்³யேவம் தர்ஹி க³ச்ச² । ஶிவாஸ்தே
பந்தா²ந:ஸந்து । யதா²பி⁴ப்ரேதமநுஷ்டீ²யதாம் । அத² த³மநக:
ஸஞ்ஜீவகவியுக்தம் பிங்க³லகமவலோக்ய தத்ராந்தரே ப்ரணம்யாக்³ரே
ஸமுபவிஷ்ட: । பிங்க³லகோऽபி தமாஹ - ப⁴த்³ர கிம் சிராத்³த்³ரு’ஷ்ட: ।
த³மநக ஆஹ - ந கிஞ்சித்³தே³வபாதா³நாமஸ்மாபி:⁴ ப்ரயோஜநம் ।
தேநாஹம் நாக³ச்சா²மி । ததா²பி ராஜப்ரயோஜநவிநாஶமவலோக்ய
ஸந்த³ஹ்யமாநஹ்ரு’த³யோ வ்யாகுலதயா ஸ்வயமேவாப்⁴யாக³தோ வக்தும் ।
உக்தஞ்ச -

ப்ரியம் வா யதி³ வா த்³வேஷ்யம் ஶுப⁴ம் வா யதி³ வாऽஶுப⁴ம் ।
அப்ரு’ஷ்டோऽபி ஹிதம் வக்ஷ்யேத்³யஸ்ய நேச்சே²த்பராப⁴வம் ॥ 262॥
அத² தஸ்ய ஸாபி⁴ப்ராயம் வசநமாகர்ண்ய பிங்க³லக ஆஹ - கிம்
வக்துமநா ப⁴வாந் । தத்கத்²யதாம் யத்கத²நீயமஸ்தி । ஸ ப்ராஹ -

தே³வ ஸஞ்ஜீவகோ யுஷ்மத்பாதா³நாமுபரி த்³ரோஹபு³த்³தி⁴ரிதி । விஶ்வாஸக³தஸ்ய
மம விஜந இத³மாஹ - போ⁴ த³மநக த்³ரு’ஷ்டா மயாஸ்ய பிங்க³லகஸ்ய
ஸாராஸாரதா । தத³ஹமேநம் ஹத்வா ஸகலம்ரு’கா³தி⁴பத்யம் த்வத்ஸாசிவ்ய-
பத³வீஸமந்விதம் கரிஷ்யாமி । பிங்க³லகோऽபி
தத்³வஜ்ரஸாரப்ரஹாரஸத்³ரு’ஶம்
தா³ருணம் வச:ஸமாகர்ண்ய மோஹமுபக³தோ ந கிஞ்சித³ப்யுக்தவாந் ।
த³மநகோऽபி தஸ்ய தமாகாரமாலோக்ய சிந்திதவாந் -அயம் தாவத்ஸஞ்ஜீவக-
நிப³த்³த⁴ராக:³ । தந்நூநமநேந மந்த்ரிணா ராஜா விநாஶமவாப்ஸ்யதீதி ।
உக்தஞ்ச -

ஏகம் பூ⁴மிபதி: கரோதி ஸசிவம் ராஜ்யே ப்ரமாணம் யதா³ ।
தம் மோஹாச்ச்²ரயதே மத:³ஸ ச மதா³த்³தா³ஸ்யேந நிர்வித்³யதே ।
நிர்விண்ணஸ்ய பத³ம் கரோதி ஹ்ரு’த³யே தஸ்ய ஸ்வதந்த்ரஸ்ப்ரு’ஹா ।
ஸ்வாதந்த்ர்யஸ்ப்ரு’ஹயா தத:ஸ ந்ரு’பதே: ப்ராணாநபி⁴த்³ருஹ்யதி ॥ 263॥
தத்கிமத்ர யுக்தமிதி । பிங்க³லகோऽபி சேதநாம் ஸமாஸாத்³ய கத²மபி
தமாஹ -ஸஞ்ஜீவகஸ்தாவத்ப்ராணஸமோ ப்⁴ரு’த்ய: । ஸ கத²ம் மமோபரி
த்³ரோஹபு³த்³தி⁴ம் கரோதி । த³மநக ஆஹ - தே³வ ப்⁴ரு’த்யோऽப்⁴ரு’த்ய
இத்யநேகாந்திகமேதத் । உக்தஞ்ச -

ந ஸோऽஸ்தி புருஷோ ராஜ்ஞாம் யோ ந காமயதே ஶ்ரியம் ।

அஶக்தா ஏவ ஸர்வத்ர நரேந்த்³ரம் பர்யுபாஸதே ॥ 264॥
பிங்க³லக ஆஹ - ப⁴த்³ர ததா²பி மம தஸ்யோபரி சித்தவ்ரு’த்திர்ந விக்ரு’திம்
யாதி । அத²வா ஸாத்⁴வித³முச்யதே -

அநேகதோ³ஷது³ஷ்டஸ்ய காய: கஸ்ய ந வல்லப: ⁴ ।
குர்வந்நபி வ்யலீகாநி ய: ப்ரிய: ப்ரிய ஏவ ஸ: ॥ 265॥
த³மநக ஆஹ -அத ஏவாயம் தோ³ஷ: । உக்தஞ்ச -

யஸ்மிந்நேவாதி⁴கம் சக்ஷுராரோபயதி பார்தி²வ: ।
அகுலீந:குலீநோ வா ஸ ஶ்ரியா பா⁴ஜநம் நர: ॥ 266॥
அபரம் கேந கு³ணவிஶேஷேண ஸ்வாமீ ஸஞ்ஜீவகம் நிர்கு³ணகமபி நிகடே
தா⁴ரயதி । அத² தே³வ யத்³யேவம் சிந்தயஸி மஹாகாயோऽயம் । அநேந
ரிபூந்வ்யாபாத³யிஷ்யாமி । தத³ஸ்மாந்ந ஸித்⁴யதி யதோऽயம் ஶஷ்பபோ⁴ஜீ ।
தே³வபாதா³நாம் புந: ஶத்ரவோ மாம்ஸாஶிந: । தத்³ரிபுஸாத⁴நமஸ்ய
ஸாஹாய்யேந ந ப⁴வதி । தஸ்மாதே³நம் தூ³ஷயித்வா ஹந்யதாமிதி ।
பிங்க³லக ஆஹ -

உக்தோ ப⁴வதி ய: பூர்வம் கு³ணவாந் இதி ஸம்ஸதி³ ।
தஸ்ய தோ³ஷோ ந வக்தவ்ய: ப்ரதிஜ்ஞாப⁴ங்க³பீ⁴ருணா ॥ 267॥
அந்யச்ச । மயாऽஸ்ய தவ வசநேநாப⁴யப்ரதா³நம் த³த்தம் । தத்கத²ம்
ஸ்வயமேவ வ்யாபாத³யாமி । ஸர்வதா²ஸஞ்ஜீவகோऽயம் ஸுஹ்ரு’த³ஸ்மாகம் ।
ந தம் ப்ரதி கஶ்சிந்மந்யுரிதி । உக்தஞ்ச -

இத:ஸ தை³த்ய: ப்ராப்தஶ்ரீர்நேத ஏவார்ஹதி க்ஷயம் ।
விஷவ்ரு’க்ஷோऽபி ஸம்வர்த்⁴ய ஸ்வயம் சே²த்துமஸாம்ப்ரதம் ॥ 268॥
ஆதௌ³ ந வா ப்ரணயிநாம் ப்ரணயோ விதே⁴யோ

த³த்தோऽத²வா ப்ரதிதி³நம் பரிபோஷணீய: ।
உத்க்ஷிப்ய யத்க்ஷிபதி தத்ப்ரகரோதி லஜ்ஜாம்

பூ⁴மௌ ஸ்தி²தஸ்ய பதநாத்³ப⁴யமேவ நாஸ்தி ॥ 269॥
உபகாரிஷு ய:ஸாது: ⁴ ஸாது⁴த்வே தஸ்ய கோ கு³ண: ।
அபகாரிஷு ய:ஸாது:⁴ ஸ ஸாது: ⁴ ஸத்³பி⁴ருச்யதே ॥ 270॥
தத்³த்³ரோஹபு³த்³தே⁴ரபி மயாऽஸ்ய ந விருத்³த⁴மாசரணீயம் । த³மநக

ஆஹ -ஸ்வாமிந் । நைஷ ராஜத⁴ர்மோ யத்³த்³ரோஹபு³த்³தி⁴ரபி க்ஷம்யதே ।
உக்தஞ்ச -

துல்யார்த²ம் துல்யஸாமர்த்²யம் மர்மஜ்ஞம் வ்யவஸாயிநம் ।
அர்த⁴ராஜ்யஹரம் ப்⁴ரு’த்யம் யோ ந ஹந்யாத்ஸ ஹந்யதே ॥ 271॥
அபரம் த்வயாஸ்ய ஸகி²த்வாத்ஸர்வோऽபி ராஜத⁴ர்ம: பரித்யக்த: ।
ராஜத⁴ர்மாபா⁴வாத்ஸர்வோऽபி பரிஜநோ விரக்திம் க³த: । ய:ஸஞ்ஜீவக:
ஶஷ்பபோ⁴ஜீ । ப⁴வாந் மாம்ஸாத:³ । தவ ப்ரக்ரு’தயஶ்ச ।
யத்தவாவத்⁴யவ்யஸாயபா³ஹ்யம் குதஸ்தாஸாம் மாம்ஸாஶநம் ।
யத்³ரஹிதாஸ்த்வாம் த்யக்த்வா யாஸ்யந்தி । ததோऽபி த்வம் விநஷ்ட ஏவ । அஸ்ய
ஸங்க³த்யா புநஸ்தே ந கதா³சிதா³கே²டகே மதிர்ப⁴விஷ்யதி । உக்தஞ்ச -

யாத்³ரு’ஶை: ஸேவ்யதே ப்⁴ரு’த்யைர்யாத்³ரு’ஶாம்ஶ்சோபஸேவதே ।
கதா³சிந்நாத்ர ஸந்தே³ஹஸ்தாத்³ரு’க்³ப⁴வதி பூருஷ: ॥ 272॥
ததா² ச -

ஸந்தப்தாயஸி ஸம்ஸ்தி²தஸ்ய பயஸோ நாமாபி ந ஜ்ஞாயதே ।
முக்தகாரதயா ததே³வ நலிநீபத்ரஸ்தி²தம் ராஜதே ।
ஸ்வாதௌ ஸாக³ரஶுக்திகுக்ஷிபதிதம் தஜ்ஜாயதே மௌக்திகம் ।
ப்ராயேணாத⁴மமத்⁴யமோத்தமகு³ண:ஸம்வாஸதோ ஜாயதே ॥ 273॥
ததா² ச -

அஸதாம் ஸங்க³தோ³ஷேண ஸதீ யாதி மதிர்ப்⁴ரமம் ।
ஏகராத்ரிப்ரவாஸேந காஷ்ட²ம் முஞ்ஜே ப்ரலம்பி³தம் ॥ 274॥
அத ஏவ ஸந்தோ நீசஸங்க³ம் வர்ஜயந்தி । உக்தஞ்ச -

ந ஹ்யவிஜ்ஞாதஶீலஸ்ய ப்ரதா³தவ்ய: ப்ரதிஶ்ரய: ।
மத்குணஸ்ய ச தோ³ஷேண ஹதா மந்த³விஸர்பிணீ ॥ 275॥
பிங்க³லக ஆஹ - கத²மேதத் । ஸோऽப்³ரவீத் -

கதா² 9
மந்த³விஸர்பிணீநாமயூகாகதா² ।
அஸ்தி கஸ்யசிந்மஹீபதேர்மநோரமம் ஶயநஸ்தா²நம் । தத்ர

ஶ்வேததரபடயுக³ளமத்⁴யஸம்ஸ்தி²தா மந்த³விஸர்பிணீ யூகா
ப்ரதிவஸதி ஸ்ம । ஸா ச தஸ்ய மஹீபதே ரக்தமாஸ்வாத³யந்தீ
ஸுகே²ந காலம் நயமாநா திஷ்ட²தி । அந்யேத்³யுஶ்ச தத்ர
ஶயநே க்வசித்³ப்⁴ராம்யந்நக்³நிமுகோ² நாம மத்குண:ஸமாயாத: ।
அத² தம் த்³ரு’ஷ்ட்வா ஸா விஷண்ணவத³நா ப்ரோவாச । போ⁴ऽக்³நிமுக²
குதஸ்த்வமத்ராநுசிதஸ்தா²நே ஸமாயாத: । தத்³யாவந்ந கஶ்சித்³வேத்தி
தாவச்சீ²க்⁴ரம் க³ம்யதாமிதி । ஸ ஆஹ - ப⁴க³வதி
க்³ரு’ஹாக³தஸ்யாஸாதோ⁴ரபி நைதத்³யுஜ்யதே வக்தும் । உக்தஞ்ச -

ஏஹ்யாக³ச்ச²ஸமாவிஶாஸநமித³ம் கஸ்மாச்சிராத்³த்³ரு’ஶ்யஸே ।
கா வார்தேதி ஸுது³ர்ப³லோऽஸி குஶலம் ப்ரீதோऽஸ்மி தே த³ர்ஶநாத் ।
ஏவம் யே ஸமுபாக³தாந்ப்ரணயிந: ப்ரத்யாலபந்த்யாத³ராத் ।
தேஷாம் யுக்தமஶங்கிதேந மநஸா ஹர்ம்யாணி க³ந்தும் ஸதா³ ॥ 276॥
அபரம் மயாநேகமாநுஷாணாமநேகவிதா⁴நி ருதி⁴ராண்யாஸ்வா-
தி³தாந்யாஹாரதோ³ஷாத்கடுதிக்தகஷாயாம்லரஸாஸ்வாதா³நி ந ச
கதா³சிந்மது⁴ரரக்தம் ஸமாஸ்வாதி³தம் । தத்³யதி³ த்வம் ப்ரஸாத³ம் கரோஷி
தத³ஸ்ய ந்ரு’பதேர்விவித⁴வ்யஞ்ஜநாந்நபாநசோஷ்யலேஹ்யஸ்வாத்³வாஹார-
வஶாத³ஸ்ய ஶரீரே யந்மிஷ்டம் ரக்தம் ஸம் ஜாதம்
ததா³ஸ்வாத³நேந ஸௌக்²யம் ஸம்பாத³யாமி ஜிஹ்வாயா இதி ।
உக்தஞ்ச -

ரங்கஸ்ய ந்ரு’பதேர்வாபி ஜிஹ்வாஸௌக்²யம் ஸமம் ஸ்ம்ரு’தம் ।
தந்மாத்ரம் ச ஸ்ம்ரு’தம் ஸாரம் தத³ர்த²ம் யததே ஜந: ॥ 277॥
யத்³யேவ ந ப⁴வேல்லோகே கர்ம ஜிஹ்வாப்ரதுஷ்டித³ம் ।
தந்ந ப்⁴ரு’த்யோ ப⁴வேத்கஶ்சித்கஸ்யசித்³வஶகோ³ऽத² வா ॥ 278॥
யத³ஸத்யம் வதே³ந்மர்த்யோ யத்³வாஸேவ்யம் ச ஸேவதே ।
யத்³க³ச்ச²தி விதே³ஶம் ச தத்ஸர்வமுத³ரார்த²த: ॥ 279॥
தந்மயா க்³ரு’ஹாக³தேந பு³பு⁴க்ஷயா பீட்³யமாநேநாபி
த்வத்ஸகாஶாத்³போ⁴ஜநமர்த²நீயம் । தந்ந த்வயைகாகிந்யாஸ்ய
பூ⁴பதே ரக்தபோ⁴ஜநம் கர்தும் யுஜ்யதே । தச்ச்²ருத்வா மந்த³விஸர்பிண்யாஹ -

போ⁴ மத்குண । அஸ்ய ந்ரு’பதேர்நித்³ராவஶம் க³தஸ்ய ரக்தமாஸ்வாத³யாமி ।
புநஸ்த்வமக்³நிமுக²ஶ்சபலஶ்ச । தத்³யதி³ மயா ஸஹ ரக்தபாநம்

கரோஷி தத்திஷ்ட² । அபீ⁴ஷ்டதரரக்தமாஸ்வாத³ய । ஸோऽப்³ரவீத் - ப⁴க³வதி
ஏவம் கரிஷ்யாமி । யாவத்த்வம் நாஸ்வாத³யஸி ப்ரத²மம் ந்ரு’பரக்தம்
தாவந்மம தே³வகு³ருக்ரு’த: ஶபத:²ஸ்யாத்³யதி³ ததா³ஸ்வாத³யாமி ।
ஏவம் தயோ: பரஸ்பரம் வத³தோ:ஸ ராஜா தச்ச²யநமாஸாத்³ய ப்ரஸுப்த: ।
அதா²ஸௌ மத்குணோஜிஹ்வாலௌல்யோத்க்ரு’ஷ்டௌத்ஸுக்யாஜ்ஜாக்³ரதமபி தம்
மஹீபதிமத³ஶத் । அத²வா ஸாத்⁴வித³முச்யதே ।
ஸ்வபா⁴வோ நோபதே³ஶேந ஶக்யதே கர்துமந்யதா² ।
ஸுதப்தமபி பாநீயம் புநர்க³ச்ச²தி ஶீததாம் ॥ 280॥
யதி³ஸ்யாச்சீ²தலோ வஹ்நி: ஶீதாம்ஶுர்த³ஹநாத்மக: ।
ந ஸ்வபா⁴வோऽத்ர மர்த்யாநாம் ஶக்யதே கர்துமந்யதா² ॥ 281॥
அதா²ஸௌ மஹீபதி:ஸூச்யக்³ரவித்³த⁴ இவ தச்ச²யநம் த்யக்த்வா
தத்க்ஷணாதே³வோத்தி²த: । அஹோ ஜ்ஞாயதாமத்ர ப்ரச்சா²த³நபடே மத்குணோ
யூகா வா நூநம் திஷ்ட²தி யேநாஹம் த³ஷ்ட இதி । அத² யே கஞ்சுகிநஸ்தத்ர
ஸ்தி²தாஸ்தே ஸத்வரம் ப்ரச்சா²த³நபடம் க்³ரு’ஹீத்வா ஸூக்ஷ்மத்³ரு’ஷ்ட்யா
வீக்ஷாஞ்சக்ரு: । அத்ராந்தரே ஸ மத்குணஶ்சாபல்யாத்க²ட்வாந்தம்
ப்ரவிஷ்ட:ஸா மந்த³விஸர்பிண்யபி வஸ்த்ரஸந்த்⁴யந்தர்க³தா தைர்த்³ரு’ஷ்டா
வ்யாபாதி³தா ச । அதோऽஹம் ப்³ரவீமி - ந ஹ்யவிஜ்ஞாதஶீலஸ்ய இதி । ஏவம்
ஜ்ஞாத்வா த்வயைஷ வத்⁴ய: । நோ சேத்த்வாம் வ்யாபாத³யிஷ்யதீதி ।
உக்தஞ்ச -

த்யக்தாஶ்சாப்⁴யந்தரா யேந பா³ஹ்யாஶ்சாப்⁴யந்தரீக்ரு’தா: ।
ஸ ஏவ ம்ரு’த்யுமாப்நோதி யதா² ராஜா ககுத்³த்³ரும: ॥ 282॥
பிங்க³லக ஆஹ - கத²மேதத் । ஸோऽப்³ரவீத் -

கதா² 10
சண்ட³ரவநாமஶ‍்ரு’கா³லகதா² ।
அஸ்தி கஸ்மிம்ஶ்சித்³வநோத்³தே³ஶே சண்ட³ரவோ நாம ஶ‍்ரு’கா³ல: ப்ரதிவஸதி
ஸ்ம । ஸ கதா³சித்க்ஷுதா⁴விஷ்டோ ஜிஹ்வாலௌல்யாந்நக³ரமத்⁴யே ப்ரவிஷ்ட: ।
அத² தம் நக³ரவாஸிந:ஸாரமேயா அவலோக்ய ஸர்வத: ஶப்³தா³யமாநா:
பரிதா⁴வ்ய தீக்ஷ்ணத³ம்ஷ்ட்ராக்³ரைர்ப⁴க்ஷிதுமாரப்³தா: ⁴ । ஸோऽபி
தைர்ப⁴க்ஷ்யமாண: ப்ராணப⁴யாத்ப்ரத்யாஸந்நரஜகக்³ரு’ஹம் ப்ரவிஷ்ட: ।

தத்ர நீலீரஸபரிபூர்ணம் மஹாபா⁴ண்ட³ம் ஸஜ்ஜீக்ரு’தமாஸீத் । தத்ர
ஸாரமேயைராக்ராந்தோ பா⁴ண்ட³மத்⁴யே பதித: । அத² யாவந்நிஷ்க்ராந்த-
ஸ்தாவந்நீலீவர்ண:ஸஞ்ஜாத: । தத்ராபரே ஸாரமேயாஸ்தம்
ஶ‍்ரு’கா³லமஜாநந்தோ யதா²பீ⁴ஷ்டதி³ஶம் ஜக்³மு: । சண்ட³ரவோऽபி
தூ³ரதரம் ப்ரதே³ஶமாஸாத்³ய காநநாபி⁴முக²ம் ப்ரதஸ்தே² ।
ந ச நீலவர்ணேந கதா³சிந்நிஜரங்க³ஸ்த்யஜ்யதே । உக்தஞ்ச -

வஜ்ரலேபஸ்ய மூர்க²ஸ்ய நாரீணாம் கர்கடஸ்ய ச ।
ஏகோ க்³ரஹஸ்து மீநாநாம் நீலீமத்³யபயோர்யதா² ॥ 283॥
அத² தம் ஹரக³லக³ரலதமாலஸமப்ரப⁴மபூர்வம் ஸத்த்வமவலோக்ய
ஸர்வே ஸிம்ஹவ்யாக்⁴ரத்³வீபிவ்ரு’கப்ரப்⁴ரு’தயோऽரண்யநிவாஸிநோ
ப⁴யவ்யாகுலிதசித்தா:ஸமந்தாத்பலாயநக்ரியாம் குர்வந்தி । கத²யந்தி
ச - ந ஜ்ஞாயதேऽஸ்ய கீத்³ரு’க்³விசேஷ்டிதம் பௌருஷம் ச ।
தத்³தூ³ரதரம் க³ச்சா²ம: । உக்தஞ்ச -

ந யஸ்ய சேஷ்டிதம் வித்³யாந்ந குலம் ந பராக்ரமம் ।
ந தஸ்ய விஶ்வஸேத்ப்ராஜ்ஞோ யதீ³ச்சே²ச்ச்²ரியமாத்மந: ॥ 284॥
சண்ட³ரவோऽபி ப⁴யவ்யாகுலிதாந்விஜ்ஞாயேத³மாஹ - போ⁴ போ: ⁴
ஶ்வாபதா:³ । கிம் யூயம் மாம் த்³ரு’ஷ்ட்வைவ ஸந்த்ரஸ்தா வ்ரஜத² ।
தந்ந பே⁴தவ்யம் । அஹம் ப்³ரஹ்மணாத்³ய ஸ்வயமேவ ஸ்ரு’ஷ்ட்வாபி⁴ஹித: -
யச்ச்²வாபதா³நாம் கஶ்சித்³ராஜா நாஸ்தி । தத்த்வம் மயாத்³ய
ஸர்வஶ்வாபத³ப்ரபு⁴த்வேऽபி⁴ஷிக்த: ககுத்³த்³ருமாபி⁴த:⁴ । ததோ க³த்வா
க்ஷிதிதலே தாந்ஸர்வாந்பரிபாலயேதி । ததோऽஹமத்ராக³த: । தந்மம
ச²த்ரச்சா²யாயாம் ஸர்வைரபி ஶ்வாபதை³ர்வர்திதவ்யம் । அஹம் ககுத்³த்³ருமோ
நாம ராஜா த்ரைலோக்யேऽபி ஸஞ்ஜாத: । தச்ச்²ருத்வா ஸிம்ஹவ்யாக்⁴ரபுர:ஸரா:
ஶ்வாபதா:³ஸ்வாமிந்ப்ரபோ⁴ ஸமாதி³ஶேதி வத³ந்தஸ்தம் பரிவவ்ரு: । அத² தேந
ஸிம்ஹஸ்யாமாத்யபத³வீ ப்ரத³த்தா । வ்யாக்⁴ரஸ்ய ஶய்யாபாலகத்வம் ।
த்³வீபிநஸ்தாம்பூ³லாதி⁴கார: । வ்ரு’கஸ்ய த்³வாரபாலகத்வம் । யே சாத்மீயா:
ஶ‍்ரு’கா³லாஸ்தை:ஸஹாலாபமாத்ரமபி ந கரோதி । ஶ‍்ரு’கா³லா:
ஸர்வேऽப்யத⁴ர்மசந்த்³ரம் த³த்த்வா நி:ஸாரிதா: । ஏவம் தஸ்ய ராஜ்யக்ரியயாம்
வர்தமாநஸ்ய தே ஸிம்ஹாத³யோ ம்ரு’கா³ந்வ்யாபாத்³ய தத்புரத: ப்ரக்ஷிபந்தி ।
ஸோऽபி ப்ரபு⁴த⁴ர்மேண ஸர்வேஷாம் தாந்ப்ரவிப⁴ஜ்ய ப்ரயச்ச²தி । ஏவம்
க³ச்ச²தி காலே கதா³சித்தேந ஸமாக³தேந தூ³ரதே³ஶே ஶப்³தா³யமாநஸ்ய

ஶ‍்ரு’கா³லவ்ரு’ந்த³ஸ்ய கோலாஹலோऽஶ்ராவி । தம் ஶப்³த³ம் ஶ்ருத்வா
புலகிததநுராநந்தா³ஶ்ருபூர்ணநயந உத்தா²ய தாரஸ்வரேண
விரோதுமாரப்³த⁴வாந் । அத² தே ஸிம்ஹாத³யஸ்தம் தாரஸ்வரமாகர்ண்ய
ஶ‍்ரு’கா³லோऽயமிதி மத்வா லஜ்ஜயாऽதோ⁴முகா:²க்ஷணம் ஸ்தி²த்வா ப்ரோசு: -
போ:⁴ । வாஹிதா வயமநேந க்ஷுத்³ரஶ‍்ரு’கா³லேந । தத்³வத்⁴யதாமிதி । ஸோऽபி
ததா³கர்ண்ய பலாயிதுமிச்ச²ꣳஸ்தத்ர ஸ்தா²ந ஏவ ஸிம்ஹாதி³பி:⁴
க²ண்ட³ஶ: க்ரு’தோ ம்ரு’தஶ்ச ऽதோऽஹம் ப்³ரவீமி - த்யக்தாஶ்சாப்⁴யந்தரா
யேநேதி । ததா³கர்ண்ய பிங்க³லக ஆஹ - போ⁴ த³மநக । க: ப்ரத்யயோऽத்ர
விஷயே யத்ஸ மமோபரி து³ஷ்டபு³த்³தி: ⁴ ।ஸ ஆஹ - யத³த்³ய மமாக்³ரே தேந
நிஶ்சய: க்ரு’தோ யத்ப்ரபா⁴தே பிங்க³லகம் வதி⁴ஷ்யாமி । தத³த்ரைவ
ப்ரத்யய: । ப்ரபா⁴தேऽவஸரவேலாயாமாரக்தமுக²நயந:
ஸ்பு²ரிதாத⁴ரோ தி³ஶோऽவலோகயந்நநுசிதஸ்தா²நோபவிஷ்டஸ்த்வாம்
க்ரூரத்³ரு’ஷ்ட்யா விலோகயிஷ்யதி । ஏவம் ஜ்ஞாத்வா யது³சிதம் தத்கர்தவ்யம் ।
இதி கத²யித்வா ஸஞ்ஜீவகஸகாஶம் க³தஸ்தம் ப்ரணம்யோபவிஷ்ட: ।
ஸஞ்ஜீவகோऽபி ஸோத்³வேகா³காரம் மந்த³க³த்யா ஸமாயாந்தம் தமுத்³வீக்ஷ்ய
ஸாத³ரதரமுவாச - போ⁴ மித்ர । ஸ்வாக³தம் । சிராத்³த்³ரு’ஷ்டோऽஸி । அபி
ஶிவம் ப⁴வத: । தத்கத²ய யேநாதே³யமபி துப்⁴யம் க்³ரு’ஹாக³தாய
ப்ரயச்சா²மி । உக்தஞ்ச -

தே த⁴ந்யாஸ்தே விவேகஜ்ஞாஸ்தே ஸப்⁴யா இஹ பூ⁴தலே ।
ஆக³ச்ச²ந்தி க்³ரு’ஹே யேஷாம் கார்யார்த²ம் ஸுஹ்ரு’தோ³ ஜநா: ॥ 285॥
த³மநக ஆஹ - போ:⁴ । கத²ம் ஶிவம் ஸேவகஜநஸ்ய ।
ஸம்பத்தய: பராயத்தா:ஸதா³ சித்தமநிர்வ்ரு’தம் ।
ஸ்வஜீவிதேऽப்யவிஶ்வாஸஸ்தேஷாம் யே ராஜஸேவகா: ॥ 286॥
ததா² ச -

ஸேவயா த⁴நமிச்ச²த்³பி:⁴ ஸேவகை: பஶ்ய யத்க்ரு’தம் ।
ஸ்வாதந்த்ர்யம் யச்ச²ரீரஸ்ய மூடை⁴ஸ்தத³பி ஹாரிதம் ॥ 287॥
தாவஜ்ஜந்மாதிது:³கா²ய ததோ து³ர்க³ததா ஸதா³ ।
தத்ராபி ஸேவயா வ்ரு’த்திரஹோ து:³க²பரம்பரா ॥ 288॥
ஜீவந்தோऽபி ம்ரு’தா: பஞ்ச ஶ்ரூயந்தே கில பா⁴ரதே ।
த³ரித்³ரோ வ்யாதி⁴தோ மூர்க:² ப்ரவாஸீ நித்யஸேவக: ॥ 289॥

நாஶ்நாதி ஸ்வச்ச²யோத்ஸுக்யாத்³விநித்³ரோ ந ப்ரபு³த்⁴யதே ।
ந நி:ஶங்கம் வசோ ப்³ரூதே ஸேவகோऽப்யத்ர ஜீவதி ॥ 290॥
ஸேவா ஶ்வவ்ரு’த்திராக்²யாதா யைஸ்தைர்மித்²யா ப்ரஜல்பிதம் ।
ஸ்வச்ச²ந்த³ம் சரதி ஶ்வாऽத்ர ஸேவக: பரஶாஸநாத் ॥ 291॥
பூ⁴ஶய்யா ப்³ரஹ்மசர்யம் ச க்ரு’ஶத்வம் லகு⁴போ⁴ஜநம் ।
ஸேவகஸ்ய யதேர்யத்³வத்³விஶேஷ: பாபத⁴ர்மஜ: ॥ 292॥
ஶீதாதபாதி³கஷ்டாநி ஸஹதே யாநி ஸேவக: ।
த⁴நாய தாநி சால்பாநி யதி³ த⁴ர்மாந்ந முச்யதே ॥ 293॥
ம்ரு’து³நாபி ஸுவ்ரு’த்தேந ஸுஶ்லிஷ்டேநாபி ஹாரிணா ।
மோத³கேநாபி கிம் தேந நிஷ்பத்திர்யஸ்ய ஸேவயா ॥ 294॥
ஸஞ்ஜீவக ஆஹ -அத² ப⁴வாந்கிம் வக்துமநா: । ஸோऽப்³ரவீத் -மித்ர
ஸசிவாநாம் மந்த்ரபே⁴த³ம் கர்தும் ந யுஜ்யதே । உக்தஞ்ச -

யோ மந்த்ரம் ஸ்வாமிநோ பி⁴த்³யாத்ஸாசிவ்யே ஸந்நியோஜித: ।
ஸ ஹத்வா ந்ரு’பகார்யம் தத்ஸ்வயம் ச நரகம் வ்ரஜேத் ॥ 295॥
யேந யஸ்ய க்ரு’தோ பே⁴த:³ஸசிவேந மஹீபதே: ।
தேநாஶஸ்த்ரவத⁴ஸ்தஸ்ய க்ரு’த இத்யாஹ நாரத:³ ॥ 296॥
ததா²பி மயா தவ ஸ்நேஹபாஶப³த்³தே⁴ந மந்த்ரபே⁴த:³ க்ரு’த: ।
யதஸ்த்வம் மம வசநேநாத்ர ராஜகுலே விஶ்வஸ்த: ப்ரவிஷ்டஶ்ச ।
உக்தஞ்ச -

விஶ்ரம்பா⁴த்³யஸ்ய யோ ம்ரு’த்யுமவாப்நோதி கத²ஞ்சந ।
தஸ்ய ஹத்யா தது³த்தா²ஸா ப்ராஹேத³ம் வசநம் மநு: ॥ 297॥
தத்தவோபரி பிங்க³லகோऽயம் து³ஷ்டபு³த்³தி: ⁴ கதி²தம் சாத்³யாநேந
மத்புரதஶ்சதுஷ்கர்ணதயா - யத்ப்ரபா⁴தே ஸஞ்ஜீவகம் ஹத்வா
ஸமஸ்தம்ரு’க³பரிவாரம் சிராத்த்ரு’ப்திம் நேஷ்யாமி । தத:ஸ மயோக்த: -
ஸ்வாமிந் । ந யுக்தமித³ம் யந்மித்ரத்³ரோஹேண ஜீவநம் க்ரியதே । உக்தஞ்ச -

அபி ப்³ரஹ்மவத⁴ம் க்ரு’த்வா ப்ராயஶ்சித்தேந ஶுத்⁴யதி ।
தத³ர்தே²ந விசீர்ணேந ந கத²ஞ்சித்ஸுஹ்ரு’த்³த்³ருஹ: ॥ 298॥

ததஸ்தேநாஹம் ஸாமர்ஷேணோக்த: - போ⁴ து³ஷ்டபு³த்³தே⁴
ஸஞ்ஜீவகஸ்தாவச்ச²ஷ்பபோ⁴ஜீ வயம் மாம்ஸாஶிந: । தத³ஸ்மாகம்
ஸ்வாபா⁴விகம் வைரமிதி கத²ம் ரிபுருபேக்ஷ்யதே । தஸ்மாத்ஸாமாதி³பி⁴ரு-

பாயைர்ஹந்யதே । ந ச ஹதே தஸ்மிந்தோ³ஷ:ஸ்யாத் । உக்தஞ்ச -

த³த்த்வாபி கந்யகாம் வைரீ நிஹந்தவ்யோ விபஶ்சிதா ।
அந்யோபாயைரஶக்யோ யோ ஹதே தோ³ஷோ ந வித்³யதே ॥ 299॥
க்ரு’த்யாக்ரு’த்யம் ந மந்யேத க்ஷத்ரியோ யுதி⁴ ஸங்க³த: ।
ப்ரஸுப்தோ த்³ரோணபுத்ரேண த்⁴ரு’ஷ்டத்³யும்ந: புரா ஹத: ॥ 300॥
தத³ஹம் தஸ்ய நிஶ்சயம் ஜ்ஞாத்வா த்வத்ஸகாஶமிஹாக³த: । ஸாம்ப்ரதம்
மே நாஸ்தி விஶ்வாஸகா⁴தகதோ³ஷ: । மயா ஸுகு³ப்தமந்த்ரஸ்தவ நிவேதி³த: ।
அத² யத்தே ப்ரதிபா⁴தி தத்குருஷ்வ இதி । அத²ஸஞ்ஜீவகஸ்தஸ்ய
தத்³வஜ்ரபாததா³ருணம் வசநம் ஶ்ருத்வா மோஹமுபக³த: । அத²
சேதநாம் லப்³த்⁴வா ஸவைராக்³யமித³மாஹ - போ: ⁴ ஸாத்⁴வித³முச்யதே -

து³ர்ஜநக³ம்யா நார்ய: ப்ராயேணாஸ்நேஹவாந்ப⁴வதி ராஜா ।
க்ரு’பணாநுஸாரி ச த⁴நம் மேகோ⁴ கி³ரிது³ர்க³வர்ஷீ ச ॥ 301॥
அஹம் ஹி ஸம்மதோ ராஜ்ஞோ ய ஏவம் மந்யதே குதீ:⁴ ।
ப³லீவர்த:³ஸ விஜ்ஞேயோ விஷாணபரிவர்ஜித: ॥ 302॥
வரம் வநம் வரம் பை⁴க்ஷம் வரம் பா⁴ரோபஜீவநம் ।
வரம் வ்யாதி⁴ர்மநுஷ்யாணாம் நாதி⁴காரேண ஸம்பத:³ ॥ 303॥
தத³யுக்தம் மயா க்ரு’தம் யத³நேந ஸஹ மைத்ரீ விஹிதா । உக்தஞ்ச -

யயோரேவ ஸமம் வித்தம் யயோரேவ ஸமம் குலம் ।
தயோர்மைத்ரீ விவாஹஶ்ச ந து புஷ்டவிபுஷ்டயோ: ॥ 304॥
ததா² ச -

ம்ரு’கா³ ம்ரு’கை:³ஸங்க³மநுவ்ரஜந்தி
கா³வஶ்ச கோ³பி⁴ஸ்துரகா³ஸ்துரகை:³ ।

மூர்கா²ஶ்ச மூர்கை:²ஸுதி⁴ய:ஸுதீ⁴பி: ⁴
ஸமாநஶீலவ்யஸநேந ஸக்²யம் ॥ 305॥

தத்³யதி³ க³த்வா தம் ப்ரஸாத³யாமி ததா²பி ந ப்ரஸாத³ம் யாஸ்யதி ।

உக்தஞ்ச -

நிமித்தமுத்³தி³ஶ்ய ஹி ய: ப்ரகுப்யதி
த்⁴ருவம் ஸ தஸ்யாபக³மே ப்ரஶாம்யதி ।

அகாரணத்³வேஷபரோ ஹி யோ ப⁴வேத்
கத²ம் நரஸ்தம் பரிதோஷயிஷ்யதி ॥ 306॥

அஹோ ஸாது⁴ சேத³முச்யதே -

ப⁴க்தாநாமுபகாரிணாம் பரஹிதவ்யாபாரயுக்தாத்மநாம் ।
ஸேவாஸம்வ்யவஹாரதத்த்வவிது³ஷாம் த்³ரோஹச்யுதாநாமபி ।
வ்யாபத்தி:ஸ்க²லிதாந்தரேஷு நியதா ஸித்³தி⁴ர்ப⁴வேத்³வா ந வா ।
தஸ்மாத³ம்பு³பதேரிவாவநிபதே: ஸேவா ஸதா³ ஶங்கிநீ ॥ 307॥
ததா² ச -

பா⁴வஸ்நிக்³தை⁴ருபக்ரு’தமபி த்³வேஷ்யதாம் யாதி லோகே ।
ஸாக்ஷாத³ந்யைரபக்ரு’தமபி ப்ரீதயே சோபயாதி ।
து³ர்க்³ராஹ்யத்வாந்ந்ரு’பதிமநஸாம் நைகபா⁴வாஶ்ரயாணாம் ।
ஸேவாத⁴ர்ம: பரமக³ஹநோ யோகி³நாமப்யக³ம்ய: ॥ 308॥
தத்பரிஜ்ஞாதம் மயா மத்ப்ரஸாத³மஸஹமாநை:ஸமீபவர்திபி⁴ரேஷ
பிங்க³லக: ப்ரகோபித: । தேநாயம் மமாதோ³ஷஸ்யாப்யேவம் வத³தி ।
உக்தஞ்ச -

ப்ரபோ:⁴ ப்ரஸாத³மந்யஸ்ய ந ஸஹந்தீஹ ஸேவகா: ।
ஸபத்ந்ய இவ ஸங்க்ருத்³தா: ⁴ ஸபத்ந்யா:ஸுக்ரு’தைரபி ॥ 309॥
ப⁴வதி சைவம் யத்³கு³ணவத்ஸு ஸமீபவர்திஷு கு³ணஹீநாநாம் ந ப்ரஸாதோ³
ப⁴வதி । உக்தஞ்ச -

கு³ணவத்தரபாத்ரேண ச்சா²த்³யந்தே கு³ணிநாம் கு³ணா: ।
ராத்ரௌ தீ³பஶிகா²காந்திர்ந பா⁴நாவுதி³தே ஸதி ॥ 310॥
த³மநக ஆஹ - போ⁴ மித்ர । யத்³யேவம் தந்நாஸ்தி தே ப⁴யம் । ப்ரகோபிதோऽபி
ஸ து³ர்ஜநைஸ்தவ வசநரசநயா ப்ரஸாத³ம் யாஸ்யதி । ஸ ஆஹ - போ:⁴ ।
ந யுக்தமுக்தம் ப⁴வதா । லகூ⁴நாமபி து³ர்ஜநாநாம் மத்⁴யே வஸ்தும்
ந ஶக்யதே । உபாயாந்தரம் விதா⁴ய தே நூநம் க்⁴நந்தி । உக்தஞ்ச -

64 sanskritdocuments.org



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

ப³ஹவ: பண்டி³தா:க்ஷுத்³ரா:ஸர்வே மாயோபஜீவிந: ।
குர்யு: க்ரு’த்யமக்ரு’த்யம் வா உஷ்ட்ரே காகாத³யோ யதா² ॥ 311॥
த³மநக ஆஹ - கத²மேதத் । ஸோऽப்³ரவீத் -

கதா² 11
மதோ³த்கடஸிம்ஹகதா² ।
அஸ்தி கஸ்மிம்ஶ்சித்³வநோத்³தே³ஶே மதோ³த்கடோ நாம ஸிம்ஹ: ப்ரதிவஸதி ஸ்ம
।
தஸ்ய சாநுசரா அந்யே த்³வீபிவாயஸகோ³மாயவ:ஸந்தி । அத²
கதா³சித்தைரிதஸ்ததோ ப்⁴ரமத்³பி: ⁴ ஸார்தா²த்³ப்⁴ரஷ்ட: க்ரத²நகோ
நாமோஷ்ட்ரோ த்³ரு’ஷ்ட: । அத²ஸிம்ஹ ஆஹ -அஹோ அபூர்வமித³ம் ஸத்த்வம் ।
தஜ்ஜ்ஞாயதாம் கிமேததா³ரண்யகம் க்³ராம்யம் வேதி । தச்ச்²ருத்வா வாயஸ
ஆஹ - போ:⁴ ஸ்வாமிந் । க்³ராம்யோऽயமுஷ்ட்ரநாமா ஜீவவிஶேஷஸ்தவ
போ⁴ஜ்ய: । தத்³வ்யாபாத்³யதாம் । ஸிம்ஹ ஆஹ - நாஹம் க்³ரு’ஹமாக³தம்
ஹந்மி । உக்தஞ்ச -

க்³ரு’ஹம் ஶத்ருமபி ப்ராப்தம் விஶ்வஸ்தமகுதோப⁴யம் ।
யோ ஹந்யாத்தஸ்ய பாபம் ஸ்யாச்ச²தப்³ராஹ்மணகா⁴தஜம் ॥ 312॥
தத³ப⁴யப்ரதா³நம் த³த்த்வா மத்ஸகாஶமாநீயதாம் யேநாஸ்யாக³ம-
காரணம் ப்ரு’ச்சா²மி । அதா²ஸௌ ஸர்வைரபி விஶ்வாஸ்யாப⁴யப்ரதா³நம்
த³த்த்வா மதோ³த்கடஸகாஶமாநீத: ப்ரணம்யோபவிஷ்டஶ்ச । ததஸ்தஸ்ய
ப்ரு’ச்ச²தஸ்தேநாத்மவ்ரு’த்தாந்த:ஸார்த²ப்⁴ரம்ஶஸமுத்³ப⁴வோ நிவேதி³த: ।
தத:ஸிம்ஹேநோக்தம் - போ:⁴ க்ரத²நக । மா த்வம் க்³ராமம் க³த்வா
பூ⁴யோऽபி பா⁴ரோத்³வஹநகஷ்டபா⁴கீ³ பூ⁴யா: । தத³த்ரைவாரண்யே
நிர்விஶங்கோ மரகதஸத்³ரு’ஶாநி ஶஷ்பாக்³ராணி ப⁴க்ஷயந்மயா
ஸஹ ஸதை³வ வஸ । ஸோऽபி ததே²த்யுக்த்வா தேஷாம் மத்⁴யே விசரந்ந குதோऽபி
ப⁴யமிதி ஸுகே²நாஸ்தே । ததா²ந்யேத்³யுர்மதோ³த்கடஸ்ய மஹாக³ஜேநா-
ரண்யசாரிணா ஸஹ யுத்³த⁴மப⁴வத் । ததஸ்தஸ்ய த³ந்தமுஸலப்ரஹாரைர்வ்யதா²
ஸஞ்ஜாதா । வ்யதி²த: கத²மபி ப்ராணைர்ந வியுக்த: । அத²
ஶரீராஸாமர்த்²யாந்ந குத்ரசித்பத³மபி சலிதும் ஶக்நோதி । தே ஸர்வே
காகாத³யோऽப்யப்ரபு⁴த்வேந க்ஷுதா⁴விஷ்டா: பரம் து:³க²ம் பே⁴ஜு: ।

அத² தாந்ஸிம்ஹ: ப்ராஹ - போ:⁴ । அந்விஷ்யதாம் குத்ரசித்கிஞ்சித்ஸத்த்வம்
யேநாஹமேதாமபி த³ஶாம் ப்ராப்தஸ்தத்³த⁴த்வா யுஷ்மத்³போ⁴ஜநம்
ஸம்பாத³யாமி । அத² தே சத்வாரோऽபி ப்⁴ரமிதுமாரப்³தா⁴ யாவந்ந
கிஞ்சித்ஸத்த்வம் பஶ்யந்தி தாவத்³வாயஸஶ‍்ரு’கா³லௌ பரஸ்பரம் மந்த்ரயத: ।
ஶ‍்ரு’கா³ல ஆஹ - போ⁴ வாயஸ । கிம் ப்ரபூ⁴தப்⁴ராந்தேந । அயமஸ்மாகம்
ப்ரபோ:⁴ க்ரத²நகோ விஶ்வஸ்தஸ்திஷ்ட²தி । ததே³நம் ஹத்வா ப்ராணயாத்ராம்
குர்ம: । வாயஸ ஆஹ - யுக்தமுக்தம் ப⁴வதா । பரம் ஸ்வாமிநா
தஸ்யாப⁴யப்ரதா³நம் த³த்தமாஸ்தே ந வத்⁴யோऽயமிதி । ஶ‍்ரு’கா³ல ஆஹ -

போ⁴ வாயஸ । அஹம் ஸ்வாமிநம் விஜ்ஞாப்ய ததா² கரிஷ்யே யதா²ஸ்வாமீ
வத⁴ம் கரிஷ்யதி । தத்திஷ்ட²ந்து ப⁴வந்தோऽத்ரைவ யாவத³ஹம் க்³ரு’ஹம்
க³த்வா ப்ரபோ⁴ராஜ்ஞாம் க்³ரு’ஹீத்வா சாக³ச்சா²மி । ஏவமபி⁴தா⁴ய
ஸத்வரம் ஸிம்ஹமுத்³தி³ஶ்ய ப்ரஸ்தி²த: । அத²ஸிம்ஹமாஸாத்³யேத³மாஹ -

ஸ்வாமிந் । ஸமஸ்தம் வநம் ப்⁴ராந்த்வா வயமாக³தா: । ந
கிஞ்சித்ஸத்த்வமாஸாதி³தம் । தத்கிம் குர்மோ வயம் । ஸம்ப்ரதி வயம்
பு³பு⁴க்ஷயா பத³மேகமபி ப்ரசலிதும் ந ஶக்நும: । தே³வோऽபி
பத்²யாஶீ வர்ததே । தத்³யதி³ தே³வாதே³ஶோ ப⁴வதி தத்க்ரத²நகபிஶிதேநாத்³ய
பத்²யக்ரியா க்ரியதே । அத²ஸிம்ஹஸ்தஸ்ய தத்³தா³ருணம் வசநமாகர்ண்ய
ஸகோபமித³மாஹ - தி⁴க்பாபாத⁴ம । யத்³யேவம் பூ⁴யோऽபி வத³ஸி
ததஸ்த்வாம் தத்க்ஷணமேவ வதி⁴ஷ்யாமி । ததோ மயா தஸ்யாப⁴யம்
ப்ரத³த்தம் । தத்கத²ம் வ்யாபாத³யாமி । உக்தஞ்ச -

ந கோ³ப்ரதா³நம் ந மஹீப்ரதா³நம்
ந சாந்நதா³நம் ஹி ததா² ப்ரதா⁴நம் ।

யதா² வத³ந்தீஹ பு³தா: ⁴ ப்ரதா⁴நம்
ஸர்வப்ரதா³நேஷ்வப⁴யப்ரதா³நம் ॥ 313॥

தச்ச்²ருத்வா ஶ‍்ரு’கா³ல ஆஹ -ஸ்வாமிந் யத்³யப⁴யப்ரதா³நம் த³த்த்வா
வத: ⁴ க்ரியதே ததே³ஷ தோ³ஷோ ப⁴வதி । புநர்யதி³ தே³வபாதா³நாம்
ப⁴க்த்யா ஸ ஆத்மநோ ஜீவிதவ்யம் ப்ரயச்ச²தி தந்ந தோ³ஷ: । ததோ யதி³ஸ
ஸ்வயமேவாத்மாநம் வதா⁴ய நியோஜயதி தத்³வத்⁴யோऽந்யதா²ஸ்மாகம்
மத்⁴யாதே³கதமோ வத்⁴ய இதி । யதோ தே³வபாதா:³ பத்²யாஶிந:
க்ஷுந்நிரோதா⁴த³ந்த்யாம் த³ஶாம் யாஸ்யந்தி । தத்கிமேதை: ப்ராணைரஸ்மாகம்
யே ஸ்வாம்யர்தே² ந யாஸ்யந்தி । அபரம் பஶ்சாத³ப்யஸ்மாபி⁴ர்வஹ்நிப்ரவேஶ:

கார்யோ யதி³ஸ்வாமிபாதா³நாம் கிஞ்சித³நிஷ்டம் ப⁴விஷ்யதி । உக்தஞ்ச -

யஸ்மிந்குலே ய: புருஷ: ப்ரதா⁴ந:
ஸ ஸர்வயத்நை: பரிரக்ஷணீய: ।

தஸ்மிந்விநஷ்டே ஸ்வகுலம் விநஷ்டம்
ந நாபி⁴ப⁴ங்கே³ஹ்யரகா வஹந்தி ॥ 314॥

ததா³கர்ண்ய மதோ³த்கட ஆஹ - யத்³யேவம் தத்குருஷ்வ யத்³ரோசதே ।
தச்ச்²ருத்வா ஸ ஸத்வரம் க³த்வா தாநாஹ - போ: ⁴ । ஸ்வாமிநோ மஹத்யவஸ்தா²
வர்ததே । தத்கிம் பர்யடிதேந । தேந விநா கோऽத்ராஸ்மாந்ரக்ஷயிஷ்யதி ।
தத்³க³த்வா தஸ்ய க்ஷுத்³ரோகா³த்பரலோகம் ப்ரஸ்தி²தஸ்யாத்மஶரீரதா³நம்
குர்மோ யேந ஸ்வாமிப்ரஸாத³ஸ்யாந்ரு’ணதாம் க³ச்சா²ம: । உக்தஞ்ச -

ஆபத³ம் ப்ராப்நுயாத்ஸ்வாமீ யஸ்ய ப்⁴ரு’த்யஸ்ய பஶ்யத: ।
ப்ராணேஷு வித்³யமாநேஷு ஸ ப்⁴ரு’த்யோ நரகம் வ்ரஜேத் ॥ 315॥
தத³நந்தரம் தே ஸர்வே பா³ஷ்பபூரிதத்³ரு’ஶோ மதோ³த்கடம்
ப்ரணம்யோபவிஷ்டா: । தாந்த்³ரு’ஷ்ட்வா மதோ³த்கட ஆஹ - போ: ⁴ । ப்ராப்தம்
த்³ரு’ஷ்டம் வா கிஞ்சித்ஸத்த்வம் । அத² தேஷாம் மத்⁴யாத்காக: ப்ரோவாச -

ஸ்வாமிந் । வயம் தாவத்ஸர்வத்ர பர்யடிதா: பரம் ந
கிஞ்சித்ஸத்த்வமாஸாதி³தம்
த்³ரு’ஷ்டம் வா । தத³த்³ய மாம் ப⁴க்ஷயித்வா ப்ராணாந்தா⁴ரயது ஸ்வாமீ
யேந தே³வஸ்யாஶ்வாஸநம் ப⁴வதி மம புந:ஸ்வர்க³ப்ராப்திரிதி । உக்தஞ்ச -

ஸ்வாம்யர்தே² யஸ்த்யஜேத்ப்ராணாந்ப்⁴ரு’த்யோ ப⁴க்திஸமந்வித: ।
ஸ பரம் பத³மாப்நோதி ஜராமரணவர்ஜிதம் ॥ 316॥
தச்ச்²ருத்வா ஶ‍்ரு’கா³ல ஆஹ - போ: ⁴ ஸ்வல்பகாயோ ப⁴வாந் । தவ
ப⁴க்ஷணாத்ஸ்வாமிநஸ்தாவத்ப்ராணயாத்ரா ந ப⁴வதி । அபரோ தோ³ஷஶ்ச
தாவத்ஸமுத்பத்³யதே । உக்தஞ்ச -

காகமாம்ஸம் ததோ²ச்சி²ஷ்டம் ஸ்தோகம் தத³பி து³ர்ப³லம் ।
ப⁴க்ஷிதேநாபி கிம் தேந யேந த்ரு’ப்திர்ந ஜாயதே ॥ 317॥
தத்³த³ர்ஷிதா ஸ்வாமிப⁴க்திர்ப⁴வதா க³தம் சாऽந்ரு’ண்யம் ப⁴ர்த்ரு’பிண்ட³ஸ்ய
ப்ராப்தஶ்சோப⁴யலோகே ஸாது⁴வாத:³ । தத³பஸராக்³ரத: । அஹம் ஸ்வாமிநம்
விஜ்ஞாபயாமி । ததா²நுஷ்டி²தே ஶ‍்ரு’கா³ல:ஸாத³ரம்

ப்ரணம்யோபவிஷ்ட: ப்ராஹ -ஸ்வாமிந் । மாம் ப⁴க்ஷயித்வாத்³ய
ப்ராணயாத்ராம் விதா⁴ய மமோப⁴யலோகப்ராப்திம் குரு । உக்தஞ்ச -

ஸ்வாம்யாயத்தா:ஸதா³ ப்ராணா ப்⁴ரு’த்யாநாமர்ஜிதா த⁴நை: ।
யதஸ்ததோ ந தோ³ஷோऽஸ்தி தேஷாம் க்³ரஹணஸம்ப⁴வ: ॥ 318॥
அத² தச்ச்²ருத்வா த்³வீப்யாஹ - போ: ⁴ ஸாதூ⁴க்தம் ப⁴வதா புநர்ப⁴வாநபி
ஸ்வல்பகாய:ஸ்வஜாதிஶ்ச நகா²யுத⁴த்வாத³ப⁴க்ஷ்ய ஏவ । உக்தஞ்ச -

நாப⁴க்ஷ்யம் ப⁴க்ஷயேத்ப்ராஜ்ஞ: ப்ராணை: கண்ட²க³தைரபி ।
விஶேஷாத்தத³பி ஸ்தோகம் லோகத்³வயவிநாஶகம் ॥ 319॥
தத்³த³ர்ஶிதம் த்வயாத்மந: கௌலீந்யம் । அத²வா ஸாது⁴ சேத³முச்யதே -

ஏதத³ர்த²ம் குலீநாநாம் ந்ரு’பா:குர்வந்தி ஸங்க்³ரஹம் ।
ஆதி³மத்⁴யாவஸாநேஷு ந தே க³ச்ச²ந்தி விக்ரியாம் ॥ 320॥
தத³பஸராக்³ரத: யேநாஹம் ஸ்வாமிநம் விஜ்ஞாபயாமி । ததா²நுஷ்டி²தே
த்³வீபீ ப்ரணம்ய மதோ³த்கடமாஹ -ஸ்வாமிந் । க்ரியதாமத்³ய மம
ப்ராணை: ப்ராணயாத்ரா । தீ³யதாமக்ஷயோ வாஸ:ஸ்வர்கே³ । மம
விஸ்தார்யதாம் க்ஷிதிதலே ப்ரபூ⁴தம் யஶ: । தந்நாத்ர விஸ்மய:
கார்ய: । உக்தஞ்ச -

ம்ரு’தாநாம் ஸ்வாமிந: கார்யே ப்⁴ரு’த்யாநாமநுவர்திநாம் ।
ப⁴வேத்ஸ்வர்கே³ऽக்ஷயோ வாஸ: கீர்திஶ்ச த⁴ரணீதலே ॥ 321॥
தச்ச்²ருத்வா க்ரத²நகஶ்சிந்தயாமாஸ - ஏதைஸ்தாவத்ஸர்வைரபி
ஶோபா⁴வாக்யாந்யுக்தாநி ந சைகோऽபி ஸ்வாமிநா விநாஶித: । தத³ஹமபி
ப்ராப்தகாலம் வக்ஷ்யாமி யேந மத்³வசநமேதே த்ரயோऽபி ஸமர்த²யந்தி ।
இதி நிஶ்சித்ய ப்ரோவாச - போ: ⁴ ஸத்யமுக்தம் ப⁴வதா பரம் ப⁴வாநபி
நகா²யுத: ⁴ । தத்கத²ம் ப⁴வந்தம் ஸ்வாமீ ப⁴க்ஷயதி । உக்தஞ்ச -

மநஸாऽபி ஸ்வஜாத்யாநாம் யோऽநிஷ்டாநி ப்ரசிந்தயேத் ।
ப⁴வந்தி தஸ்ய தாந்யேவ இஹ லோகே பரத்ர ச ॥ 322॥
தத³பஸராக்³ரத: யேநாஹம் ஸ்வாமிநம் விஜ்ஞாபயாமி । ததா²நுஷ்டி²தே
க்ரத²நகோऽக்³ரே ஸ்தி²த்வா ப்ரணம்யோவாச - ஸ்வாமிந் । ஏதேऽப⁴க்ஷ்யாஸ்தவ
தந்மம ப்ராணை: ப்ராணயாத்ரா விதீ⁴யதாம் யேந
மமோப⁴யலோகப்ராப்திர்ப⁴வதி । உக்தஞ்ச -

ந யஜ்வாநோऽபி க³ச்ச²ந்தி தாம் க³திம் நைவ யோகி³ந: ।
யாம் யாந்தி ப்ரோஜ்ஜி²தப்ராணா:ஸ்வாம்யர்தே² ஸேவகோத்தமா: ॥ 323॥
ஏவமபி⁴ஹிதே தாப்⁴யாம் ஶ‍்ரு’கா³லசித்ரகாப்⁴யாம் விதா³ரிதோப⁴யகுக்ஷி:

க்ரத²நக: ப்ராணாநத்யாக்ஷீத் । ததஶ்ச தை:க்ஷுத்³ரபண்டி³தை:
ஸர்வைர்ப⁴க்ஷித: । அதோऽஹம் ப்³ரவீமி - ப³ஹவ: பண்டி³தா:க்ஷுத்³ரா இதி ।
தத்³ப⁴த்³ர க்ஷுத்³ரபரிவாரோऽயம் தே ராஜா மயா ஸம்யக்³ஜ்ஞாத: ।
ஸதாமஸேவ்யஶ்ச । உக்தஞ்ச -

அஶுத்³த⁴ப்ரக்ரு’தௌ ராஜ்ஞி ஜநதா நாநுரஜ்யதே ।
யதா² க்³ரு’த்⁴ரஸமாஸந்ந: கலஹம்ஸ:ஸமாசரேத் ॥ 324॥
ததா² ச -

க்³ரு’த்⁴ராகாரோऽபி ஸேவ்ய:ஸ்யாத்³த⁴ம்ஸாகாரை:ஸபா⁴ஸதை:³ ।
ஹம்ஸாகாரோऽபி ஸந்த்யாஜ்யோ க்³ரு’த்⁴ராகாரை:ஸ தைர்ந்ரு’ப: ॥ 325॥
தந்நூநம் மமோபரி கேநசித்³து³ர்ஜநேநாயம் ப்ரகோபித: தேநைவம் வத³தி ।
அத²வா ப⁴வத்யேதத் । உக்தஞ்ச -

ம்ரு’து³நா ஸலிலேந க²ந்யமாநா-
ந்யவக்⁴ரு’ஷ்யந்தி கி³ரேரபி ஸ்த²லாநி ।

உபஜாபவிதா³ம் ச கர்ணஜாபை:
கிமு சேதாம்ஸி ம்ரு’தூ³நி மாநவாநாம் ॥ 326॥

கர்ணவிஷேண ச ப⁴க்³ந: கிம் கிம் ந கரோதி பா³லிஶோ லோக: ।
க்ஷபணகதாமபி த⁴த்தே பிப³தி ஸுராம் நரகபாலேந ॥ 327॥
அத²வா ஸாத்⁴வித³முச்யதே -

பாதா³ஹதோऽபி த்³ரு’ட⁴த³ண்ட³ஸமாஹதோऽபி
யம் த³ம்ஷ்ட்ரயா ஸ்ப்ரு’ஶதி தம் கில ஹந்தி ஸர்ப: ।

கோऽப்யேஷ ஏவ பிஶுநோக்³ரமநுஷ்யத⁴ர்ம:
கர்ணே பரம் ஸ்ப்ரு’ஶதி ஹந்தி பரம் ஸமூலம் ॥ 328॥

ததா² ச -

அஹோ க²லபு⁴ஜங்க³ஸ்ய விபரீதோ வத⁴க்ரம: ।

கர்ணே லக³தி சாந்யஸ்ய ப்ராணைரந்யோ வியுஜ்யதே ॥ 329॥
ததே³வம் க³தேऽபி கிம் கர்தவ்யமித்யஹம் த்வாம் ஸுஹ்ரு’த்³பா⁴வாத்ப்ரு’ச்சா²மி ।
த³மநக ஆஹ - தத்³தே³ஶாந்தரக³மநம் யுஜ்யதே । நைவம்வித⁴ஸ்ய
குஸ்வாமிந: ஸேவாம் விதா⁴தும் । உக்தஞ்ச -

கு³ரோரப்யவலிப்தஸ்ய கார்யாகார்யமஜாநத: ।
உத்பத²ப்ரதிபந்நஸ்ய பரித்யாகோ³ விதீ⁴யதே ॥ 330॥
ஸஞ்ஜீவக ஆஹ -அஸ்மாகமுபரி ஸ்வாமிநி குபிதே க³ந்தும் ந
ஶக்யதே ந சாந்யத்ர க³தாநாமபி நிர்வ்ரு’திர்ப⁴வதி । உக்தஞ்ச -

மஹதாம் யோऽபராத்⁴யேத தூ³ரஸ்தோ²ऽஸ்மீதி நாஶ்வஸேத் ।
தீ³ர்கௌ⁴ பு³த்³தி⁴மதோ பா³ஹூ தாப்⁴யாம் ஹிம்ஸதி ஹிம்ஸகம் ॥ 331॥
தத்³யுத்³த⁴ம் முக்த்வா மே நாந்யத³ஸ்தி ஶ்ரேயஸ்கரம் । உக்தஞ்ச -

ந தாந்ஹி தீர்தை²ஸ்தபஸா ச லோகாந்-
ஸ்வர்கை³ஷிணோ தா³நஶதை:ஸுவ்ரு’த்தை: ।

க்ஷணேந யாந்யாந்தி ரணேஷு தீ⁴ரா:
ப்ராணாந்ஸமுஜ்ஜ²ந்தி ஹி யே ஸுஶீலா: ॥ 332॥

ம்ரு’தை:ஸம்ப்ராப்யதே ஸ்வர்கோ³ ஜீவத்³பி: ⁴ கீர்திருத்தமா ।
தது³பா⁴வபி ஶூராணாம் கு³ணாவேதௌ ஸுது³ர்லபௌ⁴ ॥ 333॥
லலாடதே³ஶே ருதி⁴ரம் ஸ்ரவத்து

ஶூரஸ்ய யஸ்ய ப்ரவிஶேச்ச வக்த்ரே ।
தத்ஸோமபாநேந ஸமம் ப⁴வேச்ச

ஸங்க்³ராமயஜ்ஞே விதி⁴வத்ப்ரதி³ஷ்டம் ॥ 334॥
ததா² ச -

ஹோமார்தை²ர்விதி⁴வத்ப்ரதா³நவிதி⁴நா ஸத்³விப்ரவ்ரு’ந்தா³ர்சநை -

ர்யஜ்ஞைர்பூ⁴ரிஸுத³க்ஷிணை:ஸுவிஹிதை:ஸம்ப்ராப்யதே யத்ப²லம் ।
ஸத்தீர்தா²ஶ்ரமவாஸஹோமநியமைஶ்சாந்த்³ராயணாத்³யை: க்ரு’தை:
பும்பி⁴ஸ்தத்ப²லமாஹவே விநிஹிதை:ஸம்ப்ராப்யதே தத்க்ஷணாத் ॥ 335॥
ததா³கர்ண்ய த³மநகஶ்சிந்தயாமாஸ - யுத்³தா⁴ய க்ரு’தநிஶ்சயோऽயம்
த்³ரு’ஶ்யதே து³ராத்மா । தத்³யதி³ கதா³சித்தீக்ஷ்ணஶ‍்ரு’ங்கா³ப்⁴யாம்

ஸ்வாமிநம் ப்ரஹரிஷ்யதி தந்மஹாநநர்த:²ஸம்பத்ஸ்யதே । ததே³நம்
பூ⁴யோऽபி ஸ்வபு³த்³த்⁴யா ப்ரபோ³த்⁴ய ததா² கரோமி யதா²
தே³ஶாந்தரக³மநம் கரோதி । ஆஹ ச - போ⁴ மித்ர । ஸம்யக³பி⁴ஹிதம்
ப⁴வதா । பரம் க:ஸ்வாமிப்⁴ரு’த்யயோ:ஸங்க்³ராம: । உக்தஞ்ச -

ப³லவந்தம் ரிபும் த்³ரு’ஷ்ட்வா கிலாத்மாநம் ப்ரகோ³பயேத் ।
ப³லவத்³பி⁴ஶ்ச கர்தவ்யா ஶரச்சந்த்³ரப்ரகாஶதா ॥ 336॥
அந்யச்ச -

ஶத்ரோர்விக்ரமமஜ்ஞாத்வா வைரமாரப⁴தே ஹி ய: ।
ஸ பராப⁴வமாப்நோதி ஸமுத்³ரஷ்டிட்டிபா⁴த்³யதா² ॥ 337॥
ஸஞ்ஜீவக ஆஹ - கத²மேதத் । ஸோऽப்³ரவீத் -

கதா² 12
டிட்டிப⁴த³ம்பதீகதா² ।
கஸ்மிம்ஶ்சித்ஸமுத்³ரைகதே³ஶே டிட்டிப⁴த³ம்பதீ ப்ரதிவஸத:ஸ்ம । ததோ
க³ச்ச²தி கால ரு’துஸமயமாஸாத்³ய டிட்டிபீ⁴ க³ர்ப⁴மாத⁴த்த ।
ஆஸந்நப்ரஸவா ஸதீ ஸா டிட்டிப⁴மூசே - போ:⁴ காந்த । மம
ப்ரஸவஸமயோ வர்ததே । தத்³விசிந்த்யதாம் கிமபி நிருபத்³ரவம் ஸ்தா²நம்
யேந தத்ராஹமண்ட³கமோக்ஷணம் கரோமி ।டிட்டிப: ⁴ ப்ராஹ - ப⁴த்³ரே
ரம்யோऽயம் ஸமுத்³ரப்ரதே³ஶ: । தத³த்ரைவ ப்ரஸவ: கார்ய: । ஸா
ப்ராஹ -அத்ர பூர்ணிமாதி³நே ஸமுத்³ரவேலா சரதி । ஸா மத்தக³ஜேந்த்³ராநபி
ஸமாகர்ஷதி । தத்³தூ³ரமந்யத்ர கிஞ்சித்ஸ்தா²நமந்விஷ்யதாம் ।
தச்ச்²ருத்வா விஹஸ்ய டிட்டிப⁴ ஆஹ - ப⁴த்³ரே ந யுக்தமுக்தம் ப⁴வத்யா ।
கா மாத்ரா ஸமுத்³ரஸ்ய யோ மம தூ³ஷயிஷ்யதி ப்ரஸூதிம் । கிம் ந
ஶ்ருதம் ப⁴வத்யா -

ப³த்³த்⁴வாம்ப³ரசரமார்க³ம் வ்யபக³ததூ⁴மம் ஸதா³ மஹத்³ப⁴யத³ம் ।
மந்த³மதி: க: ப்ரவிஶதி ஹுதாஶநம் ஸ்வேச்ச²யா மநுஜ: ॥ 338॥
மத்தேப⁴கும்ப⁴வித³லநக்ரு’தஶ்ரமம் ஸுப்தமந்தகப்ரதிமம் ।
யமலோகத³ர்ஶநேச்சு:²ஸிம்ஹம் போ³த⁴யதி கோ நாம ॥ 339॥
கோ க³த்வா யமஸத³நம் ஸ்வயமந்தகமாதி³ஶத்யஜாதப⁴ய: ।

ப்ராணாநபஹர மத்தோ யதி³ ஶக்தி: காசித³ஸ்தி தவ ॥ 340॥
ப்ராலேயலேஶமிஶ்ரே மருதி ப்ராபா⁴திகே ச வாதி ஜடே³ ।
கு³ணதோ³ஷஜ்ஞ: புருஷோ ஜலேந க: ஶீதமபநயதி ॥ 341॥
தஸ்மாத்³விஶ்ரப்³தா⁴ऽத்ரைவ க³ர்ப⁴ம் முஞ்ச । உக்தஞ்ச -

ய: பராப⁴வஸந்த்ரஸ்த:ஸ்வஸ்தா²நம் ஸந்த்யஜேந்நர: ।
தேந சேத்புத்ரிணீ மாதா தத்³வந்த்⁴யா கேந கத்²யதே ॥ 342॥
தச்ச்²ருத்வா ஸமுத்³ரஶ்சிந்தயாமாஸ - அஹோ க³ர்வ: பக்ஷிகீடஸ்யாஸ்ய ।
அத²வா ஸாத்⁴வித³முச்யதே -

உத்க்ஷிப்ய டிட்டிப: ⁴ பாதா³வாஸ்தே ப⁴ங்க³ப⁴யாத்³தி³வ: ।
ஸ்வசித்தகல்பிதோ க³ர்வ: கஸ்ய நாத்ராபி வித்³யதே ॥ 343॥
தந்மயாஸ்ய ப்ரமாணம் குதூஹலாத³பி த்³ரஷ்டவ்யம் । கிம்
மமைஷோऽண்டா³பஹாரே க்ரு’தே கரிஷ்யதி । இதி சிந்தயித்வா ஸ்தி²த: ।
அத² ப்ரஸவாநந்தரம் ப்ராணயாத்ரார்த²ம் க³தாயாஷ்டிட்டிப்⁴யா:
ஸமுத்³ரோ வேலாவ்யாஜேநாண்டா³ந்யபஜஹார । அதா²யாதா ஸா டிட்டிபீ⁴
ப்ரஸவஸ்தா²நம் ஶூந்யமவலோக்ய ப்ரலபந்தீ டிட்டிப⁴மூசே - போ⁴
மூர்க² । கதி²தமாஸீந்மயா தே யத்ஸமுத்³ரவேலயாऽண்டா³நாம் விநாஶோ
ப⁴விஷ்யதி தத்³தூ³ரதரம் வ்ரஜாவ: பரம் மூட⁴தயாऽஹங்கார-
மாஶ்ரித்ய மம வசநம் ந கரோஷி । அத²வா ஸாத்⁴வித³முச்யதே ।
ஸுஹ்ரு’தா³ம் ஹிதகாமாநாம் ந கரோதீஹ யோ வச: ।
ஸ கூர்ம இவ து³ர்பு³த்³தி:⁴ காஷ்டா²த்³ப்⁴ரஷ்டோ விநஶ்யதி ॥ 344॥
டிட்டிப⁴ ஆஹ - கத²மேதத் । ஸாப்³ரவீத் -

கதா² 13
கம்பு³க்³ரீவாக்²யகூர்மகதா² ।
அஸ்தி கஸ்மிம்ஶ்சிஜ்ஜலாஶயே கம்பு³க்³ரீவோ நாம கச்ச²ப: । தஸ்ய ச
ஸங்கடவிகடநாம்நீ மித்ரே ஹம்ஸஜாதீயே பரமஸ்நேஹகோடிமாஶ்ரிதே
நித்யமேவ ஸரஸ்தீரமாஸாத்³ய தேந ஸஹாநேகதே³வர்ஷிமஹர்ஷீணாம்
கதா:² க்ரு’த்வாऽஸ்தமயவேலாயாம் ஸ்வநீடா³ஸம்ஶ்ரயம் குருத: । அத²
க³ச்ச²தா காலேநாவ்ரு’ஷ்டிவஶாத் ஸர: ஶநை: ஶநை:

ஶோஷமக³மத் । ததஸ்தத்³து:³க²து:³கி²தௌ தாவூசது: - போ⁴ மித்ர ।
ஜம்பா³லஶேஷமேதத்ஸர: ஸஞ்ஜாதம் । தத்கத²ம் ப⁴வாந்ப⁴விஷ்யதீதி
வ்யாகுலத்வம் நோ ஹ்ரு’தி³ வர்ததே । தச்ச்²ருத்வா கம்பு³க்³ரீவ ஆஹ - போ: ⁴
ஸாம்ப்ரதம் நாஸ்த்யஸ்மாகம் ஜீவிதவ்யம் ஜலாபா⁴வாத் ।
ததா²ப்யுபாயஶ்சிந்த்யதாமிதி । உக்தஞ்ச -

த்யாஜ்யம் ந தை⁴ர்யம் விது⁴ரேऽபி காலே
தை⁴ர்யாத்கதா³சித்³க³திமாப்நுயாத்ஸ: ।

யதா²ஸமுத்³ரேऽபி ச போதப⁴ங்கே³
ஸாம்யாத்ரிகோ வாஞ்ச²தி தர்துமேவ ॥ 345॥

அபரஞ்ச -

மித்ரார்தே² பா³ந்த⁴வார்தே² ச பு³த்³தி⁴மாந்யததே ஸதா³ ।
ஜாதாஸ்வாபத்ஸு யத்நேந ஜகா³தே³த³ம் வசோ மநு: ॥ 346॥
ததா³நீயதாம் காசித்³த்³ரு’ட⁴ரஜ்ஜுர்லகு⁴காஷ்ட²ம் வா । அந்விஷ்யதாம்
ச ப்ரபூ⁴தஜலஸநாத²ம் ஸர: யேந மயா மத்⁴யப்ரதே³ஶே
த³ந்தைர்க்³ரு’ஹீதே ஸதி யுவாம் கோடிபா⁴க³யோஸ்தத்காஷ்ட²ம் மயா ஸஹிதம்
ஸங்க்³ரு’ஹ்ய தத்ஸரோ நயத:² । தாவூசது: - போ⁴ மித்ர । ஏவம்
கரிஷ்யாவ: । பரம் ப⁴வதா மௌநவ்ரதேந ஸ்தா²தவ்யம் । நோ சேத்தவ
காஷ்டா²த்பாதோ ப⁴விஷ்யதி । ததா²நுஷ்டி²தே க³ச்ச²தா
கம்பு³க்³ரீவேணாதோ⁴பா⁴க³வ்யவஸ்தி²தம் கிஞ்சித்புரமாலோகிதம் । தத்ர யே
பௌராஸ்தே ததா² நீயமாநம் விலோக்ய ஸவிஸ்மயமித³மூசு: - அஹோ
சக்ராகாரம் கிமபி பக்ஷிப்⁴யாம் நீயதே । பஶ்யத பஶ்யத । அத²
தேஷாம் கோலாஹலமாகர்ண்ய கம்பு³க்³ரீவ ஆஹ - போ:⁴ । கிமேஷ
கோலாஹல: । இதி வக்துமநா அர்தோ⁴க்தே பதித: பௌரை: க²ண்ட³ஶ:

க்ரு’தஶ்ச । அதோऽஹம் ப்³ரவீமி - ஸுஹ்ரு’தா³ம் ஹிதகாமாநாமிதி ।
ததா² ச -

அநாக³தவிதா⁴தா ச ப்ரத்யுத்பந்நமதிஸ்ததா² ।
த்³வாவேதௌ ஸுக²மேதே⁴தே யத்³ப⁴விஷ்யோ விநஶ்யதி ॥ 347॥
டிட்டிப⁴ ஆஹ - கத²மேதத் । ஸாऽப்³ரவீத் -

கதா² 14

அநாக³தவிதா⁴தாதி³மத்ஸ்யத்ரயகதா² ।
கஸ்மிம்ஶ்சிஜ்ஜலாஶயேऽநாக³தவிதா⁴தா ப்ரத்யுத்பந்நமதி-
ர்யத்³ப⁴விஷ்யஶ்சேதி த்ரயோ மத்ஸ்யா:ஸந்தி । அத² கதா³சித்தம் ஜலாஶயம்
த்³ரு’ஷ்ட்வா க³ச்ச²த்³பி⁴ர்மத்ஸ்யஜீவிபி⁴ருக்தம் யத³ஹோ ப³ஹுமத்ஸ்யோऽயம்
ஹ்ரத:³ । கதா³சித³பி நாஸ்மாபி⁴ரந்வேஷித: । தத³த்³ய தாவதா³ஹாரவ்ரு’த்தி:
ஸஞ்ஜாதா । ஸந்த்⁴யாஸமயஶ்ச ஸம்வ்ரு’த்த: । தத:
ப்ரபா⁴தேऽத்ராக³ந்தவ்யமிதி நிஶ்சய: । அதஸ்தேஷாம்
தத்குலிஶபாதோபமம் வச:ஸமாகர்ண்யாநாக³தவிதா⁴தா
ஸர்வாந்மத்ஸ்யாநாஹூயேத³மூசே - அஹோ ஶ்ருதம்
ப⁴வத்³பி⁴ர்யந்மத்ஸ்யஜீவிபி⁴ரபி⁴ஹிதம் । தத்³ராத்ராவபி க³ம்யதாம்
கிஞ்சிந்நிகடம் ஸர: । உக்தஞ்ச -

அஶக்தைர்ப³லிந: ஶத்ரோ: கர்தவ்யம் ப்ரபலாயநம் ।
ஸம்ஶ்ரிதவ்யோऽத²வா து³ர்கோ³ நாந்யா தேஷாம் க³திர்ப⁴வேத் ॥ 348॥
தந்நூநம் ப்ரபா⁴தஸமயே மத்ஸ்யஜீவிநோऽத்ர ஸமாக³ம்ய
மத்ஸ்யஸங்க்ஷயம் கரிஷ்யந்தி । ஏதந்மம மநஸி வர்ததே ।
தந்ந யுக்தம் ஸாம்ப்ரதம் க்ஷணமப்யத்ராவஸ்தா²தும் । உக்தஞ்ச -

வித்³யமாநா க³திர்யேஷாமந்யத்ராபி ஸுகா²வஹா ।
தே ந பஶ்யந்தி வித்³வாம்ஸோ தே³ஹப⁴ங்க³ம் குலக்ஷயம் ॥ 349॥
ததா³கர்ண்ய ப்ரத்யுத்பந்நமதி: ப்ராஹ -அஹோ ஸத்யமபி⁴ஹிதம் ப⁴வதா ।
மமாப்யபீ⁴ஷ்டமேதத் । தத³ந்யத்ர க³ம்யதாமிதி । உக்தஞ்ச -

பரதே³ஶப⁴யாத்³பீ⁴தா ப³ஹுமாயா நபும்ஸகா: ।
ஸ்வதே³ஶே நித⁴நம் யாந்தி காகா: காபுருஷா ம்ரு’கா:³ ॥ 350॥
யஸ்யாஸ்தி ஸர்வத்ர க³தி:ஸ கஸ்மாத்

ஸ்வதே³ஶராகே³ணஹி யாதி நாஶம் ।
தாதஸ்ய கூபோऽயமிதி ப்³ருவாணா:

க்ஷாரம் ஜலம் காபுருஷா: பிப³ந்தி ॥ 351॥
அத² தத்ஸமாகர்ண்ய ப்ரோச்சைர்விஹஸ்ய யத்³ப⁴விஷ்ய: ப்ரோவாச - அஹோ ந
ப⁴வத்³ப்⁴யாம் மந்த்ரிதம் ஸம்யகே³ததி³தி யத: கிம் வாங்மாத்ரேணாபி
தேஷாம் பித்ரு’பைதாமஹிகமேதத்ஸரஸ்த்யக்தும் யுஜ்யதே ।

யத்³யாயு:க்ஷயோऽஸ்தி தத³ந்யத்ர க³தாநாமபி ம்ரு’த்யுர்ப⁴விஷ்யத்யேவ ।
உக்தஞ்ச -

அரக்ஷிதம் திஷ்ட²தி தை³வரக்ஷிதம் ஸுரக்ஷிதம் தை³வஹதம் விநஶ்யதி ।
ஜீவத்யநாதோ²ऽபி வநே விஸர்ஜித: க்ரு’தப்ரயத்நோऽபி க்³ரு’ஹே ந
ஜீவதி ॥ 352॥
தத³ஹம் ந யாஸ்யாமி । ப⁴வத்³ப்⁴யாம் ச யத்ப்ரதிபா⁴தி தத்கர்தவ்யம் ।
அத² தஸ்ய தம் நிஶ்சயம் ஜ்ஞாத்வாऽநாக³தவிதா⁴தா
ப்ரத்யுத்பந்நமதிஶ்ச நிஷ்க்ராந்தௌ ஸஹ பரிஜநேந । அத² ப்ரபா⁴தே
தைர்மத்ஸ்யஜீவிபி⁴ர்ஜாலைஸ்தஜ்ஜலாஶயமாலோட்³ய யத்³ப⁴விஷ்யேண ஸஹ
தத்ஸரோ
நிர்மத்ஸ்யதாம் நீதம் । அதோऽஹம் ப்³ரவீமி - அநாக³தவிதா⁴தா சேதி ।
தச்ச்²ருத்வா டிட்டிப⁴ ஆஹ - ப⁴த்³ரே கிம் மாம் யத்³ப⁴விஷ்யஸத்³ரு’ஶம்
ஸம்பா⁴வயஸி । தத்பஶ்ய மே பு³த்³தி⁴ப்ரபா⁴வம் யாவதே³நம்
து³ஷ்டஸமுத்³ரம் ஸ்வசஞ்ச்வா ஶோஷயாமி । டிட்டிப்⁴யாஹ -அஹோ கஸ்தே
ஸமுத்³ரேண ஸஹ விக்³ரஹ: । தந்ந யுக்தமஸ்யோபரி கோபம் கர்தும் ।
உக்தஞ்ச -

பும்ஸாமஸமர்தா²நாமுபத்³ரவாயாத்மநோ ப⁴வேத்கோப: ।
பிட²ரம் ஜ்வலத³திமாத்ரம் நிஜபார்ஶ்வாநேவ த³ஹதிதராம் ॥ 353॥
ததா² ச -

அவிதி³த்வாத்மந: ஶக்திம் பரஸ்ய ந ஸமுத்ஸுக: ।
க³ச்ச²ந்நபி⁴முகோ² வஹ்நௌ நாஶம் யாதி பதங்க³வத் ॥ 354॥
டிட்டிப⁴ ஆஹ - ப்ரியே மா மைவம் வத³ । யேஷாமுத்ஸாஹஶக்திர்ப⁴வதி
தே ஸ்வல்பா அபி கு³ரூந்விக்ரமந்தே । உக்தஞ்ச -

விஶேஷாத்பரிபூர்ணஸ்ய யாதி ஶத்ரோரமர்ஷண: ।
ஆபி⁴முக்²யம் ஶஶாங்கஸ்ய யதா²த்³யாபி விது⁴ந்துத:³ ॥ 355॥
ததா² ச -

ப்ரமாணாத³தி⁴கஸ்யாபி க³ண்ட³ஶ்யாமமத³ச்யுதே: ।
பத³ம் மூர்த்⁴நி ஸமாத⁴த்தே கேஸரீ மத்தத³ந்திந: ॥ 356॥
ததா² ச -

பா³லஸ்யாபி ரவே: பாதா:³ பதந்த்யுபரி பூ⁴ப்⁴ரு’தாம் ।
தேஜஸா ஸஹ ஜாதாநாம் வய:குத்ரோபயுஜ்யதே ॥ 357॥
ஹஸ்தீ ஸ்தூ²லதர:ஸ சாங்குஶவஶ: கிம் ஹஸ்திமாத்ரோऽங்குஶோ: ।
தீ³பே ப்ரஜ்வலிதே ப்ரணஶ்யதி தம: கிம் தீ³பமாத்ரம் தம: ।
வஜ்ரேணாபி ஹதா: பதந்தி கி³ரய: கிம் வஜ்ரமாத்ரோ கி³ரி -

ஸ்தேஜோ யஸ்ய விராஜதே ஸ ப³லவாந்ஸ்தூ²லேஷு க: ப்ரத்யய: ॥ 358॥
தத³நயா சஞ்ச்வாஸ்ய ஸகலம் தோயம் ஶுஷ்கஸ்த²லதாம் நயாமி ।
டிட்டிப்⁴யாஹ - போ:⁴ காந்த । யத்ர ஜாஹ்நவீ நவநதீ³ஶதாநி க்³ரு’ஹீத்வா
நித்யமேவ ப்ரவிஶதி ததா²ஸிந்து⁴ஶ்ச । தத்கத²ம் த்வமஷ்டாத³ஶ-

நதீ³ஶதை: பூர்யமாணம் தம் விப்ருஷவாஹிந்யா சஞ்ச்வா
ஶோஷயிஷ்யஸி । தத்கிமஶ்ரத்³தே⁴யேநோக்தேந । டிட்டிப⁴ ஆஹ - ப்ரியே ।
அநிர்வேத:³ ஶ்ரியோ மூலம் சஞ்சுர்மே லோஹஸம்நிபா⁴ ।
அஹோராத்ராணி தீ³ர்கா⁴ணி ஸமுத்³ர: கிம் ந ஶுஷ்யதி ॥ 359॥
து³ரதி⁴க³ம: பரபா⁴கோ³ யாவத்புருஷேண பௌருஷம் ந க்ரு’தம் ।
ஜயதி துலாமதி⁴ரூடோ⁴ பா⁴ஸ்வாநபி ஜலத³படலாநி ॥ 360॥
டிட்டிப்⁴யாஹ - யதி³ த்வயாவஶ்யம் ஸமுத்³ரேண ஸஹ
விக்³ரஹாநுஷ்டா²நம் கார்யம் தத³ந்யாநபி விஹங்க³மாநாஹூய
ஸுஹ்ரு’ஜ்ஜநஸஹித ஏவம் ஸமாசர । உக்தஞ்ச -

ப³ஹூநாமப்யஸாராணாம் ஸமவாயோ ஹி து³ர்ஜய: ।
த்ரு’ணைராவேஷ்ட்யதே ரஜ்ஜுர்யேந நாகோ³ऽபி ப³த்³த்⁴யதே ॥ 361॥
ததா² ச -

சடகா காஷ்ட²கூடேந மக்ஷிகா த³ர்து³ரைஸ்ததா² ।
மஹாஜநவிரோதே⁴ந குஞ்ஜர: ப்ரலயம் க³த: ॥ 362॥
டிட்டிப⁴ ஆஹ - கத²மேதத் । ஸா ப்ராஹ -

கதா² 15
குஞ்ஜரசடகத³ம்பதீகதா² ।

கஸ்மிம்ஶ்சித்³வநோத்³தே³ஶே சடகத³ம்பதீ தமாலதருக்ரு’தநிலயௌ
ப்ரதிவஸத:ஸ்ம । அத² தயோர்க³ச்ச²தா காலேந ஸந்ததிரப⁴வத் ।
அந்யஸ்மிந்நஹநி ப்ரமத்தோ வநக³ஜ: கஶ்சித்தம் தமாலவ்ரு’க்ஷம்
க⁴ர்மார்தஶ்சா²யார்தீ²ஸமாஶ்ரித: । ததோ மதோ³த்கர்ஷாத்தாம் தஸ்ய
ஶாகா²ம் சடகாஶ்ரிதாம் புஷ்கராக்³ரேணாக்ரு’ஷ்ய ப³ப⁴ஞ்ஜ । தஸ்யா
ப⁴ங்கே³ந சடகாண்டா³நி ஸர்வாணி விஶீர்ணாநி । ஆயு:ஶேஷதயா ச
சடகௌ கத²மபி ப்ராணைர்ந வியுக்தௌ । அத² சடகா ஸ்வாண்ட³ப⁴ங்கா³-
பி⁴பூ⁴தா ப்ரலாபாந்குர்வாணா ந கிஞ்சித்ஸுக²மாஸஸாத³ ।
அத்ராந்தரே தஸ்யாஸ்தாந்ப்ரலாபாந்ஶ்ருத்வா காஷ்ட²கூடோ நாம பக்ஷீ
தஸ்யா: பரமஸுஹ்ரு’த்தத்³து:³க²து:³கி²தோऽப்⁴யேத்ய தாமுவாச -

ப⁴க³வதி । கிம் வ்ரு’தா² ப்ரலாபேந । உக்தஞ்ச -

நஷ்டம் ம்ரு’தமதிக்ராந்தம் நாநுஶோசந்தி பண்டி³தா: ।
பண்டி³தாநாம் ச மூர்கா²ணாம் விஶேஷோऽயம் யத:ஸ்ம்ரு’த: ॥ 363॥
ததா² ச -

அஶோச்யாநீஹ பூ⁴தாநி யோ மூட⁴ஸ்தாநி ஶோசதி ।
தத்³து:³கா²ல்லப⁴தே து:³க²ம் த்³வாவநர்தௌ² நிஷேவதே ॥ 364॥
அந்யச்ச -

ஶ்லேஷ்மாஶ்ரு பா³ந்த⁴வைர்முக்தம் ப்ரேதோ பு⁴ங்க்தே யதோऽவஶ: ।
தஸ்மாந்ந ரோதி³தவ்யம் ஹி க்ரியா: கார்யாஶ்ச ஶக்தித: ॥ 365॥
சடகா ப்ராஹ -அஸ்த்வேதத் । பரம் து³ஷ்டக³ஜேந மதா³ந்மம
ஸந்தாநக்ஷய: க்ரு’த: । தத்³யதி³ மம த்வம் ஸுஹ்ரு’த்ஸத்யஸ்தத³ஸ்ய
க³ஜாபஸத³ஸ்ய கோऽபி வதோ⁴பாயஶ்சிந்த்யதாம் । யஸ்யாநுஷ்டா²நேந
மே ஸந்ததிநாஶது:³க²மபஸரதி । உக்தஞ்ச -

ஆபதி³ யேநோபக்ரு’தம் யேந ச ஹஸிதம் த³ஶாஸு விஷமாஸு ।
அபக்ரு’த்ய தயோருப⁴யோ: புநரபி ஜாதம் நரம் மந்யே ॥ 366॥
காஷ்ட²கூட ஆஹ - ப⁴க³வதி ஸத்யமபி⁴ஹிதம் ப⁴வத்யா ।
உக்தஞ்ச -

ஸ ஸுஹ்ரு’த்³வ்யஸநே ய:ஸ்யாத³ந்யஜாத்யுத்³ப⁴வோऽபி ஸந் ।
வ்ரு’த்³தௌ⁴ ஸர்வோऽபி மித்ரம் ஸ்யாத்ஸர்வேஷாமேவ தே³ஹிநாம் ॥ 367॥

ஸ ஸுஹ்ரு’த்³வ்யஸநே ய:ஸ்யாத்ஸ புத்ரோ யஸ்து ப⁴க்திமாந் ।
ஸ ப்⁴ரு’த்யோ யோ விதே⁴யஜ்ஞ:ஸா பா⁴ர்யா யத்ர நிர்வ்ரு’தி: ॥ 368॥
தத்பஶ்ய மே பு³த்³தி⁴ப்ரபா⁴வம் । பரம் மமாபி ஸுஹ்ரு’த்³பூ⁴தா
வீணாரவா நாம மக்ஷிகாஸ்தி । தத்தாமாஹூயாக³ச்சா²மி யேந ஸ
து³ராத்மா து³ஷ்டக³ஜோ வத்⁴யதே ऽதா²ஸௌ சடகயா ஸஹ
மக்ஷிகாமாஸாத்³ய ப்ரோவாச - ப⁴த்³ரே மமேஷ்டேயம் சடகா
கேநசித்³து³ஷ்டக³ஜேந பராபூ⁴தாண்ட³ஸ்போ²டநேந । தத்தஸ்ய
வதோ⁴பாயமநுதிஷ்ட²தோ மே ஸாஹாய்யம் கர்துமர்ஹஸி ।
மக்ஷிகாப்யாஹ - ப⁴த்³ர । கிமுச்யதேऽத்ர விஷயே । உக்தஞ்ச -

புந: ப்ரத்யுபகாராய மித்ராணாம் க்ரியதே ப்ரியம் ।
யத்புநர்மித்ரமித்ரஸ்ய கார்யம் மித்ரைர்ந கிம் க்ரு’தம் ॥ 369॥
ஸத்யமேதத் । பரம் மமாபி பே⁴கோ மேக⁴நாதோ³ நாம மித்ரம்
திஷ்ட²தி । தமப்யாஹூய யதோ²சிதம் குர்ம: । உக்தஞ்ச -

ஹிதை:ஸாது⁴ஸமாசாரை: ஶாஸ்த்ரஜ்ஞைர்மதிஶாலிபி: ⁴ ।
கத²ஞ்சிந்ந விகல்பந்தே வித்³வத்³பி⁴ஶ்சிந்திதா நயா: ॥ 370॥
அத² தே த்ரயோऽபி க³த்வா மேக⁴நாத³ஸ்யாக்³ரே ஸமஸ்தம் வ்ரு’த்தாந்தம்
நிவேத்³ய தஸ்து:² । அத²ஸ ப்ரோவாச - கியந்மாத்ரோऽஸௌ வராகோ க³ஜோ
மஹாஜநஸ்ய குபிதஸ்யாக்³ரே । தந்மதீ³யோ மந்த்ர: கர்தவ்ய: । மக்ஷிகே
த்வம் க³த்வா மத்⁴யாஹ்நஸமயே தஸ்ய மதோ³த்³த⁴தஸ்ய க³ஜஸ்ய கர்ணே
வீணாரவஸத்³ரு’ஶம் ஶப்³த³ம் குரு । யேந ஶ்ரவணஸுக²லாலஸோ
நிமீலிதநயநோ ப⁴வதி । ததஶ்ச காஷ்ட²கூடசஞ்ச்வா
ஸ்போ²டிதநயநோऽந்தீ⁴பூ⁴தஸ்த்ரு’ஷார்தோ மம க³ர்ததடாஶ்ரிதஸ்ய
ஸபரிகரஸ்ய ஶப்³த³ம் ஶ்ருத்வா ஜலாஶயம் மத்வா ஸமப்⁴யேதி । ததோ
க³ர்தமாஸாத்³ய பதிஷ்யதி பஞ்சத்வம் யாஸ்யதி சேதி । ஏவம் ஸமவாய:
கர்தவ்யோ யதா²வைரஸாத⁴நம் ப⁴வதி । அத² ததா²நுஷ்டி²தே ஸ மத்தக³ஜோ
மக்ஷிகாகே³யஸுகா²ந்நிமீலிதநேத்ர: காஷ்ட²கூடஹ்ரு’தசக்ஷு-
ர்மத்⁴யாஹ்நஸமயே ப்⁴ராம்யந்மண்டூ³கஶப்³தா³நுஸாரீ
க³ச்ச²ந்மஹதீம் க³ர்தாமாஸாத்³ய பதிதோ ம்ரு’தஶ்ச । அதோऽஹம் ப்³ரவீமி -

சடகா காஷ்ட²கூடேநேதி । டிட்டிப⁴ ஆஹ - ப⁴த்³ரே ஏவம் ப⁴வது ।
ஸுஹ்ரு’த்³வர்க³ஸமுதா³யேந ஸஹ ஸமுத்³ரம் ஶோஷயிஷ்யாமி । இதி நிஶ்சித்ய

ப³கஸாரஸமயூராதீ³ந்ஸமாஹூய ப்ரோவாச - போ:⁴ பராபூ⁴தோऽஹம்
ஸமுத்³ரேணாண்ட³காபஹரேண । தச்சிந்த்யதாமஸ்ய ஶோஷணோபாய: । தே
ஸம்மந்த்ர்ய ப்ரோசு: - அஶக்தா வயம் ஸமுத்³ரஶோஷணே । தத்கிம்
வ்ரு’தா² ப்ரயாஸேந । உக்தஞ்ச -

அப³ல: ப்ரோந்நதம் ஶத்ரும் யோ யாதி மத³மோஹித: ।
யுத்³தா⁴ர்த²ம் ஸ நிவர்தேத ஶீர்ணத³ந்தோ யதா² க³ஜ: ॥ 371॥
தத³ஸ்மாகம் ஸ்வாமீ வைநதேயோऽஸ்தி । தஸ்மை ஸர்வமேதத்பரிப⁴வஸ்தா²நம்
நிவேத்³யதாம் யேந ஸ்வஜாதிபரிப⁴வகுபிதோ வைராந்ரு’ண்யம் க³ச்ச²தி ।
அத²வாத்ராவலேபம் கரிஷ்யதி ததா²பி நாஸ்தி வோ து:³க²ம் । உக்தஞ்ச -

ஸுஹ்ரு’தி³ நிரந்தரரசிதே கு³ணவதி ப்⁴ரு’த்யேऽநுவர்திநி கலத்ரே ।
ஸ்வாமிநி ஶக்திஸமேதே நிவேத்³ய து:³க²ம் ஸுகீ² ப⁴வதி ॥ 372॥
தத்³யாமோ வைநதேயஸகாஶம் யதோऽஸாவஸ்மாகம் ஸ்வாமீ ।
ததா²நுஷ்டி²தே ஸர்வே தே பக்ஷிணோ விஷண்ணவத³நா பா³ஷ்பபூரிதத்³ரு’ஶோ
வைநதேயஸகாஶமாஸாத்³ய கருணஸ்வரேண பூ²த்கர்துமாரப்³தா:⁴ -
அஹோ । அப்³ரஹ்மண்யமப்³ரஹ்மண்யம் । அது⁴நா ஸதா³சாரஸ்ய டிட்டிப⁴ஸ்ய
ப⁴வதி நாதே²ஸதி ஸமுத்³ரேணாண்டா³ந்யபஹ்ரு’தாநி தத்ப்ரநஷ்டமது⁴நா
பக்ஷிகுலம் । அந்யேऽபி ஸ்வேச்ச²யா ஸமுத்³ரேண வ்யாபாதி³ஷ்யந்தே ।
உக்தஞ்ச -

க்வ கஸ்ய கர்ம ஸம்வீக்ஷ்ய கரோத்யந்யோऽபி க³ர்ஹிதம் ।
க³தாநுக³திகோ லோகோ ந லோக: பாரமார்தி²க: ॥ 373॥
சாடுதஸ்கரது³ர்வ்ரு’த்தைஸ்ததா²ஸாஹஸிகாதி³பி: ⁴ ।
பீட்³யமாநா: ப்ரஜா ரக்ஷ்யா:கூடச்ச²த்³மாதி³பி⁴ஸ்ததா² ॥ 374॥
ப்ரஜாநாம் த⁴ர்மஷட்³பா⁴கோ³ ராஜ்ஞோ ப⁴வதி ரக்ஷிது: ।
அத⁴ர்மாத³பி ஷட்³பா⁴கோ³ ஜாயதே யோ ந ரக்ஷதி ॥ 375॥
ப்ரஜாபீட³நஸந்தாபாத்ஸமுத்³பூ⁴தோ ஹுதாஶந: ।
ராஜ்ஞ: ஶ்ரியம் குலம் ப்ராணாந்நாத³க்³த்⁴வா விநிவர்ததே ॥ 376॥
ராஜா ப³ந்து⁴ரப³ந்தூ⁴நாம் ராஜா சக்ஷுரசக்ஷுஷாம் ।
ராஜா பிதா ச மாதா ச ஸர்வேஷாம் ந்யாயவர்திநாம் ॥ 377॥
ப²லார்தீ² பார்தி²வோ லோகாந்பாலயேத்³யத்நமாஸ்தி²த: ।

தா³நமாநாதி³தோயேந மாலாகாரோऽங்குராநிவ ॥ 378॥
யதா² பீ³ஜாங்குர:ஸூக்ஷ்ம: ப்ரயத்நேநாபி⁴ரக்ஷித: ।
ப²லப்ரதோ³ ப⁴வேத்காலே தத்³வல்லோக:ஸுரக்ஷித: ॥ 379॥
ஹிரண்யதா⁴ந்யரத்நாநி யாநாநி விவிதா⁴நி ச ।
ததா²ந்யத³பி யத்கிஞ்சித்ப்ரஜாப்⁴ய:ஸ்யாந்ந்ரு’பஸ்ய தத் ॥ 380॥
அதை²வம் க³ருட:³ஸமாகர்ண்ய தத்³து:³க²து:³கி²த: கோபாவிஷ்டஶ்ச
வ்யசிந்தயத் - அஹோ । ஸத்யமுக்தமேதை: பக்ஷிபி:⁴ । தத³த்³ய க³த்வா தம்
ஸமுத்³ரம் ஶோஷயாம: । ஏவம் சிந்தயதஸ்தஸ்ய விஷ்ணுதூ³த:
ஸமாக³த்யாஹ - போ⁴ க³ருத்மந் । ப⁴க³வதா நாராயணேநாஹம் தவ
பார்ஶ்வே ப்ரேஷித: । தே³வகார்யாய ப⁴க³வாநமராவத்யாம் யாஸ்யதீதி ।
தத்ஸத்வரமாக³ம்யதாம்। தச்ச்²ருத்வா க³ருட:³ஸாபி⁴மாநம் ப்ராஹ -

போ⁴ தூ³த । கிம் மயா குப்⁴ரு’த்யேந ப⁴க³வாந்கரிஷ்யதி । தத்³க³த்வா
தம் வத³ யத³ந்யோ ப்⁴ரு’த்யோ வாஹநாயாஸ்மத்ஸ்தா²நே க்ரியதாம் ।
மதீ³யோ நமஸ்காரோ வாச்யோ ப⁴க³வத: । உக்தஞ்ச -

யோ ந வேத்தி கு³ணாந்யஸ்ய ந தம் ஸேவேத பண்டி³த: ।
ந ஹி தஸ்மாத்ப²லம் கிஞ்சித்ஸுக்ரு’ஷ்டாதூ³ஷராதி³வ ॥ 381॥
தூ³த ஆஹ - போ⁴ வைநதேய । கதா³சித³பி ப⁴க³வந்தம் ப்ரதி த்வயா
நைதத³பி⁴ஹிதமீத்³ரு’க்। தத்கத²ய கிம் தே ப⁴க³வதாபமாநஸ்தா²நம்
க்ரு’தம் । க³ருட³ஆஹ - ப⁴க³வதா³ஶ்ரயபூ⁴தேந
ஸமுத்³ரேணாஸ்மட்டிட்டிபா⁴ண்டா³ந்யபஹ்ரு’தாநி । தத்³யதி³ நிக்³ரஹம் ந
கரோதி தத³ஹம் ப⁴க³வதோ ந ப்⁴ரு’த்ய இத்யேஷ நிஶ்சயஸ்த்வயா வாச்ய: ।
தத்³த்³ருததரம் க³த்வா ப⁴வதா ப⁴க³வத:ஸமீபே வக்தவ்யம் ऽத²
தூ³தமுகே²ந ப்ரணயகுபிதம் வைநதேயம் விஜ்ஞாய
ப⁴க³வாம்ஶ்சிந்தயாமாஸ அஹோ ஸ்தா²நே கோபோ வைநதேயஸ்ய ।
தத்ஸ்வயமேவ க³த்வா ஸம்மாநபுர:ஸரம் தமாநயாமி।
உக்தஞ்ச -

ப⁴க்தம் ஶக்தம் குலீநம் ச ந ப்⁴ரு’த்யமவமாநயேத் ।
புத்ரவ லாலயேந்நித்யம் ய இச்சே²ச்ச்²ரியமாத்மந: ॥ 382॥
அந்யச்ச -

ராஜா துஷ்டோऽபி ப்⁴ரு’த்யாநாமர்த²மாத்ரம் ப்ரயச்ச²தி ।
தே து ஸம்மாநிதாஸ்தஸ்ய ப்ராணைரப்யுபகுர்வதே ॥ 383॥
இத்யேவம் ஸம்ப்ரதா⁴ர்ய ருக்மபுரே வைநதேயஸகாஶம் ஸத்வரமக³மத் ।
வைநதேயோऽபி க்³ரு’ஹாக³தம் ப⁴க³வந்தமவலோக்ய த்ரபாதோ⁴முக:²
ப்ரணம்யோவாச - ப⁴க³வந் । த்வதா³ஶ்ரயோந்மத்தேந ஸமுத்³ரேண மம
ப்⁴ரு’த்யாஸ்யாண்டா³ந்யபஹ்ரு’த்ய மமாபமாநோ விஹித: । பரம்
ப⁴க³வல்லஜ்ஜயா மயா விலம்பி³தம் । நோ சேதே³நமஹம் ஸ்த²லாந்தரமத்³யைவ
நயாமி । யத:ஸ்வாமிப⁴யாச்சு²ணோऽபி ப்ரஹாரோ ந தீ³யதே । உக்தஞ்ச -

யேந ஸ்யால்லகு⁴தா வாத² பீடா³ சித்தே ப்ரபோ: ⁴ க்வசித் ।
ப்ராணத்யாகே³ऽபி தத்கர்ம ந குர்யாத்குலஸேவக: ॥ 384॥
தச்ச்²ருத்வா ப⁴க³வாநாஹ - போ⁴ வைநதேய । ஸத்யமபி⁴ஹிதம் ப⁴வதா ।
உக்தஞ்ச -

ப்⁴ரு’த்யாபராத⁴ஜோ த³ண்ட:³ஸ்வாமிநோ ஜாயதே யத: ।
தேந லஜ்ஜாபி தஸ்யோத்தா² ந ப்⁴ரு’த்யஸ்ய ததா² புந: ॥ 385॥
ததா³க³ச்ச² யேநாண்டா³நி ஸமுத்³ராதா³தா³ய டிட்டிப⁴ம்
ஸம்பா⁴வயாவ: । அமராவதீம் ச க³ச்சா²வ: । ததா²நுஷ்டி²தே
ஸமுத்³ரோ ப⁴க³வதா நிர்ப⁴ர்த்ஸ்யாக்³நேயம் ஶரம் ஸந்த்⁴யாயாபி⁴ஹித: -
போ⁴ து³ராத்மந் । தீ³யந்தாம் டிட்டிபா⁴ண்டா³நி । நோ சேத்ஸ்த²லதாம் த்வாம்
நயாமி । தத:ஸமுத்³ரேண ஸப⁴யேந டிட்டிபா⁴ண்டா³நி தாநி ப்ரத³த்தாநி ।
டிட்டிபே⁴நாபி பா⁴ர்யாயை ஸமர்பிதாநி । அதோऽஹம் ப்³ரவீமி -

ஶத்ரோர்ப³லமவிஜ்ஞாய இதி । தஸ்மாத்புருஷேணோத்³யமோ ந த்யாஜ்ய: ।
ததா³கர்ண்ய ஸஞ்ஜீவகஸ்தமேவ பூ⁴யோऽபி பப்ரச்ச² - போ⁴ மித்ர ।
கத²ம் ஜ்ஞேயோ மயாऽஸௌ து³ஷ்டபு³த்³தி⁴ரிதி । இயந்தம் காலம்
யாவது³த்தரோத்தரஸ்நேஹேந ப்ரஸாதே³ந சாஹம் த்³ரு’ஷ்ட: । ந
கதா³சித்தத்³விக்ரு’திர்த்³ரு’ஷ்டா । தத்கத்²யதாம் யேநாஹமாத்மரக்ஷார்த²ம்
தத்³வதா⁴யோத்³யமம் கரோமி । த³மநக ஆஹ - ப⁴த்³ர கிமத்ர ஜ்ஞேயம் ।
ஏஷ தே ப்ரத்யய: । யதி³ ரக்தநேத்ரஸ்த்ரிஶிகா²ம் ப்⁴ரூகுடிம் த³தா⁴ந:
ஸ்ரு’க்கிணீம் பரிலேலிஹந்த்வாம் த்³ரு’ஷ்ட்வா ப⁴வதி தத்³து³ஷ்டபு³த்³தி: ⁴ ।
அந்யதா²ஸுப்ரஸாத³ஶ்சேதி । ததா³ஜ்ஞாபய மாம் । ஸ்வாஶ்ரயம் ப்ரதி
க³ச்சா²மி । த்வயா ச யதா²யம் மந்த்ரபே⁴தோ³ ந ப⁴வதி ததா² கார்யம் ।

யதி³ நிஶாமுக²ம் ப்ராப்ய க³ந்தும் ஶக்நோஷி தத்³தே³ஶத்யாக:³
கார்ய: । யத: -
த்யஜேதே³கம் குலஸ்யார்தே² க்³ராமஸ்யார்தே²குலம் த்யஜேத் ।
க்³ராமம் ஜநபத³ஸ்யார்தே²ஸ்வாத்மார்தே² ப்ரு’தி²வீம் த்யஜேத் ॥ 386॥
ஆபத³ர்தே² த⁴நம் ரக்ஷேத்³தா³ராந்ரக்ஷேத்³த⁴நைரபி ।
ஆத்மாநம் ஸததம் ரக்ஷேத்³தா³ரைரபி த⁴நைரபி ॥ 387॥
ப³லவதாபி⁴பூ⁴தஸ்ய விதே³ஶக³மநம் தத³நுப்ரவேஶோ வா நீதி: ।
தத்³தே³ஶத்யாக:³ கார்ய:। அத²வாத்மா ஸாமாதி³பி⁴ருபாயை-
ரபி⁴ரக்ஷணீய: । உக்தஞ்ச -

அபி புத்ரகலத்ரைர்வா ப்ராணாந்ரக்ஷேத பண்டி³த: ।
வித்³யமாநைர்யதஸ்தை:ஸ்யாத்ஸர்வம் பூ⁴யோऽபி தே³ஹிநாம் ॥ 388॥
ததா² ச -

யேந கேநாப்யுபாயேந ஶுபே⁴நாப்யஶுபே⁴ந வா ।
உத்³த⁴ரேத்³தீ³நமாத்மாநம் ஸமர்தோ² த⁴ர்மமாசரேத் ॥ 389॥
யோ மாயாம் குருதே மூட: ⁴ ப்ராணத்யாகே³ த⁴நாதி³ஷு ।
தஸ்ய ப்ராணா: ப்ரணஶ்யந்தி தைர்நஷ்டைர்நஷ்டமேவ தத் ॥ 390॥
ஏவமபி⁴தா⁴ய த³மநக: கரடகஸகாஶமக³மத் । கரடகோऽபி
தமாயாந்தம் த்³ரு’ஷ்ட்வா ப்ரோவாச - ப⁴த்³ர । கிம் க்ரு’தம் தத்ரப⁴வதா ।
த³மநக ஆஹ - மயா தாவந்நீதிபீ³ஜநிர்வாபணம் க்ரு’தம் । பரதோ
தை³வவிஹிதாயத்தம் । உக்தஞ்ச -

பராங்முகே²ऽபி தை³வேऽத்ர க்ரு’த்யம் கார்யம் விபஶ்சிதா ।
ஆத்மதோ³ஷவிநாஶாய ஸ்வசித்தஸ்தம்ப⁴நாய ச ॥ 391॥
ததா² ச -

உத்³யோகி³நம் புருஷஸிம்ஹமுபைதி லக்ஷ்மீ -

ர்தை³வம் ஹி தை³வமிதி காபுருஷா வத³ந்தி ।
தை³வம் நிஹத்ய குரு பௌருஷமாத்மஶக்த்யா ।
யத்நே க்ரு’தே யதி³ ந ஸித்⁴யதி கோऽத்ர தோ³ஷ: ॥ 392॥
கரடக ஆஹ - தத்கத²ய கீத்³ரு’க்த்வயா நீதிபீ³ஜம் நிர்வாபிதம் ।

ஸோऽப்³ரவீத் -

மயாऽந்யோந்யம் தாப்⁴யாம் மித்²யாப்ரஜல்பேந பே⁴த³ஸ்ததா² விஹிதோ யதா²
பூ⁴யோऽபி மந்த்ரயந்தாவேகஸ்தா²நஸ்தி²தௌ ந த்³ரக்ஷ்யஸி । கரடக ஆஹ -

அஹோ ந யுக்தம் ப⁴வதா விஹிதம் யத்பரஸ்பரம் தௌ ஸ்நேஹார்த்³ரஹ்ரு’த³யௌ
ஸுகா²ஶ்ரயௌ கோபஸாக³ரே ப்ரக்ஷிப்தௌ । உக்தஞ்ச -

அவிருத்³த⁴ம் ஸுக²ஸ்த²ம் யோ து:³க²மார்கே³ நியோஜயேத் ।
ஜந்மஜந்மாந்தரம் து:³கீ²ஸ நர:ஸ்யாத³ஸம்ஶயம் ॥ 393॥
அபரம் த்வம் யத்³பே⁴த³மாத்ரேணாபி துஷ்டஸ்தத³ப்யயுக்தம் யத:
ஸர்வதோऽபி ஜநோ விரூபகரணே ஸமர்தோ² ப⁴வதி நோபகர்தும் ।
உக்தஞ்ச -

கா⁴தயிதுமேவ நீச: பரகார்யம் வேத்தி ந ப்ரஸாத³யிதும் ।
பாதயிதுமஸ்தி ஶக்திர்வாயோர்வ்ரு’க்ஷம் ந சோந்நமிதும் ॥ 394॥
த³மநக ஆஹ -அநபி⁴ஜ்ஞோ ப⁴வாந்நீதிஶாஸ்த்ரஸ்ய தேநைதத்³ப்³ரவீதி ।
உக்தஞ்ச யத: -

ஜாதமாத்ரம் ந ய: ஶத்ரும் வ்யாதி⁴ம் ச ப்ரஶமம் நயேத் ।
மஹாப³லோऽபி தேநைவ வ்ரு’த்³தி⁴ம் ப்ராப்ய ஸ ஹந்யதே ॥ 395॥
தச்ச²த்ருபூ⁴தோऽயமஸ்மாகம் மந்த்ரிபதா³ஹரணாத் । உக்தஞ்ச -

பித்ரு’பைதாமஹம் ஸ்தா²நம் யோ யஸ்யாத்ர ஜிகீ³ஷதே ।
ஸ தஸ்ய ஸஹஜ: ஶத்ருருச்சே²த்³யோऽபி ப்ரியே ஸ்தி²த: ॥ 396॥
தந்மயா ஸ உதா³ஸீநதயா ஸமாநீதோऽப⁴யப்ரதா³நேந
யாவத்தாவத³ஹமபி தேந ஸாசிவ்யாத்ப்ரச்யாவித: ।
அத²வா ஸாத்⁴வித³முச்யதே -

த³த்³யாத்ஸாது⁴ர்யதி³ நிஜபதே³ து³ர்ஜநாய ப்ரவேஶம்
தந்நாஶாய ப்ரப⁴வதி ததோ வாஞ்ச²மாந:ஸ்வயம் ஸ: ।
தஸ்மாத்³தே³யோ விபுலமதிபி⁴ர்நாவகாஶோऽத⁴மாநாம் ।
ஜாராபி ஸ்யாத்³க்³ரு’ஹபதிரிதி ஶ்ரூயதே வாக்யதோऽத்ர ॥ 397॥
தேந மயா தஸ்யோபரி வதோ⁴பாய ஏவ விரச்யதே । தே³ஶத்யாகா³ய வா
ப⁴விஷ்யதி । தச்ச த்வாம் முக்த்வாऽந்யோ ந ஜ்ஞாஸ்யதி । தது³க்தமேதத்தே
ஸ்வார்தா²யாநுஷ்டி²தம் । உக்தஞ்ச -

நிஸ்த்ரிம்ஶம் ஹ்ரு’த³யம் க்ரு’த்வா வாணீம் க்ஷுரஸமோபமாம் ।
விகல்போऽத்ர ந கர்தவ்யோ ஹந்யாத்தத்ராபகாரிணம் ॥ 398॥
அபரம் ம்ரு’தோऽப்யஸ்மாகம் போ⁴ஜ்யோ ப⁴விஷ்யதி । ததே³கம்
தாவத்³வரஸாத⁴நம் । அபரம் ஸாசிவ்யம் ச ப⁴விஷ்யதி த்ரு’ப்திஶ்சேதி ।
தத்³கு³ணத்ரயேऽஸ்மிந்நுபஸ்தி²தே கஸ்மாந்மாம் தூ³ஷயஸி த்வம்
ஜாட்³யபா⁴வாத் । உக்தஞ்ச -

பரஸ்ய பீட³நம் குர்வந்ஸ்வார்த²ஸித்³தி⁴ம் ச பண்டி³த: ।
மூட⁴பு³த்³தி⁴ர்ந ப⁴க்ஷேத வநே சதுரகோ யதா² ॥ 399॥
கரடக ஆஹ - கத²மேதத் । ஸ ஆஹ -

கதா² 16
வஜ்ரத³ம்ஷ்ட்ரநாமஸிம்ஹகதா² ।
அஸ்தி கஸ்மிம்ஶ்சித்³வநோத்³தே³ஶே வஜ்ரத³ம்ஷ்ட்ரோ நாம ஸிம்ஹ: । தஸ்ய
சதுரகக்ரவ்யமுக²நாமாநௌ ஶ‍்ரு’கா³லவ்ரு’கௌ ப்⁴ரு’த்யபூ⁴தௌ
ஸதை³வாநுக³தௌ தத்ரைவ வநே ப்ரதிவஸத: । அதா²ந்யதி³நே ஸிம்ஹேந
கதா³சிதா³ஸந்நப்ரஸவா ப்ரஸவவேத³நயா ஸ்வயூதா²த்³ப்⁴ரஷ்டோஷ்ட்ர்யுபவிஷ்டா
கஸ்மிம்ஶ்சித்³வநக³ஹநே ஸமாஸாதி³தா । அத² தாம் வ்யாபாத்³ய யாவது³த³ரம்
ஸ்போ²டயதி தாவஜ்ஜீவல்லகு⁴தா³ஸேரகஶிஶுர்நிஷ்க்ராந்த: । ஸிம்ஹோऽபி
தா³ஸேரக்யா: பிஶிதேந ஸபரிவார: பராம் த்ரு’ப்திமுபாக³த: । பரம்
ஸ்நேஹாத்³பா³லதா³ஸேரகம் த்யக்தம் க்³ரு’ஹமாநீயேத³முவாச - ப⁴த்³ர
ந தேऽஸ்தி ம்ரு’த்யோர்ப⁴யம் மத்தோ நாந்யஸ்மாத³பி । தத:ஸ்வேச்ச²யாऽத்ர
வநே ப்⁴ராம்யதாமிதி । யதஸ்தே ஶங்குஸத்³ரு’ஶௌ கர்ணௌ தத:
ஶங்குகர்ணோ நாம ப⁴விஷ்யதி । ஏவமநுஷ்டி²தே சத்வாரோऽபி த
ஏகஸ்தா²நே விஹாரிண: பரஸ்பரமநேகப்ரகாரகோ³ஷ்டீ²ஸுக²-
மநுப⁴வந்தஸ்திஷ்ட²ந்தி । ஶங்குகர்ணோऽபி யௌவநபத³வீமாரூட: ⁴
க்ஷணமபி ந தம் ஸிம்ஹம் முஞ்சதி । அத² கதா³சித்³வஜ்ரத³ம்ஷ்ட்ரஸ்ய
கேநசித்³வந்யேந மத்தக³ஜேந ஸஹ யுத்³த⁴மப⁴வத் । தேந மத³வீர்யாத்ஸ
த³ந்தப்ரஹாரைஸ்ததா²க்ஷதஶரீரோ விஹிதோ யதா² ப்ரசலிதும் ந ஶக்நோதி ।
ததா³க்ஷுத்க்ஷாமகண்ட²ஸ்தாந்ப்ரோவாச - போ:⁴ । அந்விஷ்யதாம்

கிஞ்சித்ஸத்த்வம் யேநாஹமேவம்ஸ்தி²தோऽபி தம் வ்யாபாத்³யாऽத்மநோ
யுஷ்மாகம் ச க்ஷுத்ப்ரணாஶம் கரோமி । தச்ச்²ருத்வா தே த்ரயோऽபி வநே
ஸந்த்⁴யாகாலம் யாவத்³ப்⁴ராந்தா: பரம் ந கிஞ்சித்ஸத்த்வமாஸாதி³தம்।
அத² சதுரகஶ்சிந்தயாமாஸ - யதி³ ஶங்குகர்ணோऽயம் வ்யாபாத்³யேத
தத:ஸர்வேஷாம் கதிசித்³தி³நாநி த்ரு’ப்திர்ப⁴வதி । பரம் நைநம் ஸ்வாமீ
மித்ரத்வாதா³ஶ்ரயஸமாஶ்ரிதத்வாச்ச விநாஶயிஷ்யதி । அத²வா
பு³த்³தி⁴ப்ரபா⁴வேண ஸ்வாமிநம் ப்ரதிபோ³த்⁴ய ததா² கரிஷ்யே யதா²
வ்யாபாத³யிஷ்யதி । உக்தஞ்ச -

அவத்⁴யம் சாத²வாக³ம்யமக்ரு’த்யம் நாஸ்தி கிஞ்சந ।
லோகே பு³த்³தி⁴மதாம் பு³த்³தே⁴ஸ்தஸ்மாத்தாம் விநியோஜயேத்॥ 400॥
ஏவம் விசிந்த்ய ஶங்குகர்ணமித³மாஹ - போ:⁴ ஶங்குகர்ண । ஸ்வாமீ
தாவத்பத்²யம் விநா க்ஷுத⁴யா பரிபீட்³யதே । ஸ்வாம்யபா⁴வாத³ஸ்மாக-
மபி த்⁴ருவம் விநாஶ ஏவ । ததோ வாக்யம் கிஞ்சித்ஸ்வாம்யர்தே² வதி³ஷ்யாமி ।
தச்ச்²ரூயதாம் । ஶங்குகர்ண ஆஹ - போ:⁴ ஶீக்⁴ரம் நிவேத்³யதாம் யேந
தே வசநம் ஶீக்⁴ரம் நிர்விகல்பம் கரோமி । அபரம் ஸ்வாமிநோ ஹிதே க்ரு’தே
மயா ஸுக்ரு’தஶதம் க்ரு’தம் ப⁴விஷ்யதி । அத² சதுரக ஆஹ - போ⁴
ப⁴த்³ர । ஆத்மஶரீரம் த்³விகு³ணலாபே⁴ந ஸ்வாமிநே ப்ரயச்ச² யேந தே
த்³விகு³ணம் ஶரீரம் ப⁴வதி । ஸ்வாமிந: புந: ப்ராணயாத்ரா ப⁴வதி ।
ததா³கர்ண்ய ஶங்குகர்ண: ப்ராஹ - ப⁴த்³ர । யத்³யேவம் தந்மதீ³ய-
ப்ரயோஜநமேதது³ச்யதாம் ஸ்வாம்யர்த:² க்ரியதாமிதி । பரமத்ர த⁴ர்ம:
ப்ரதிபூ⁴ரிதி । தே விசிந்த்ய ஸர்வே ஸிம்ஹஸகாஶமாஜக்³மு: । ததஶ்சதுரக
ஆஹ - தே³வ । ந கிஞ்சித்ஸத்த்வம் ப்ராப்தம் ।
ப⁴க³வாநாதி³த்யோऽப்யஸ்தம் க³த: ।
தத்³யதி³ஸ்வாமீ த்³விகு³ணம் ஶரீரம் ப்ரயச்ச²தி தத: ஶங்குகர்ணோऽயம்
த்³விகு³ணவ்ரு’த்³த்⁴யா ஸ்வஶரீரம் ப்ரயச்ச²தி த⁴ர்மப்ரதிபு⁴வா । ஸிம்ஹ
ஆஹ - போ:⁴ யத்³யேவம் தத்ஸுந்த³ரதரம் । வ்யவஹாரஸ்யாஸ்ய த⁴ர்ம:
ப்ரதிபூ: ⁴ க்ரியதாமிதி ऽத²ஸிம்ஹவசநாநந்தரம் வ்ரு’கஶ‍்ரு’கா³-
லாப்⁴யாம் விதா³ரிதோப⁴யகுக்ஷி: ஶங்குகர்ண: பஞ்சத்வமுபாக³த: ।
அத² வஜ்ரத³ம்ஷ்ட்ரஶ்சதுரகமாஹ - போ⁴ஶ்சதுரக । யாவத³ஹம் நதீ³ம்
க³த்வா ஸ்நாநம் தே³வதார்சநவிதி⁴ம் க்ரு’த்வாऽऽக³ச்சா²மி தாவத்த்வயா
ऽத்ராப்ரமத்தேந பா⁴வ்யமித்யுக்த்வா நத்³யாம் க³த: । அத² தஸ்மிந்க³தே

panchatantra1.pdf 85



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

சதுரகஶ்சிந்தயாமாஸ - கத²ம் மமைகாகிநோ போ⁴ஜ்யோऽயமுஷ்ட்ரோ
ப⁴விஷ்யதி இதி விசிந்த்ய க்ரவ்யமுக²மாஹ - போ: ⁴ க்ரவ்யமுக² ।
க்ஷுதா⁴லுர்ப⁴வாந் । தத்³யாவத³ஸௌ ஸ்வாமீ நாக³ச்ச²தி தாவத்த்வமஸ்யோ-
ஷ்ட்ரஸ்ய மாம்ஸம் ப⁴க்ஷய । அஹம் த்வாம் ஸ்வாமிநோ நிர்தோ³ஷம்
ப்ரதிபாத³யிஷ்யாமி । ஸோऽபி தச்ச்²ருத்வா யாவத்கிஞ்சிந்மாம்ஸமாஸ்வா-
த³யதி தாவச்சதுரகேணோக்தம் - போ: ⁴ க்ரவ்யமுக² । ஸமாக³ச்ச²தி
ஸ்வாமீ । தத்த்யக்த்வைநம் தூ³ரே திஷ்ட² யேநாஸ்ய ப⁴க்ஷணம் ந
விகல்பயதி । ததா²நுஷ்டி²தே ஸிம்ஹ:ஸமாயாதோ யாவது³ஷ்ட்ரம் பஶ்யதி
தாவத்³ரிக்தீக்ரு’தஹ்ரு’த³யோ தா³ஸேரக: । ததோ ப்⁴ரு’குடிம் க்ரு’த்வா
பருஷதரமாஹ -அஹோ கேநைஷ உஷ்ட்ர உச்சி²ஷ்டதாம் நீதோ யேந
தமபி வ்யாபாத³யாமி । ஏவமபி⁴ஹிதே க்ரவ்யமுக²ஶ்சதுரகமுக²-
மவலோகயதி । அத² சதுரகோ விஹஸ்யோவாச - போ: ⁴ । மாமநாத்³ரு’த்ய
பிஶிதம் ப⁴க்ஷயித்வாऽது⁴நா மந்முக²மவலோகயஸி ।
ததா³ஸ்வாத³யாஸ்ய து³ர்ணயதரோ: ப²லமிதி । ததா³கர்ண்ய க்ரவ்யமுகோ²
ஜீவநாஶப⁴யாத்³தூ³ரதே³ஶம் க³த: । ஏதஸ்மிந்நந்தரே தேந மார்கே³ண
தா³ஸேரகஸார்தோ² பா⁴ராக்ராந்த:ஸமாயாத: । தஸ்யாக்³ரேஸரோஷ்ட்ரஸ்ய
கண்டே² மஹதீ க⁴ண்டா ப³த்³தா⁴ । தஸ்யா: ஶப்³த³ம் தூ³ரதோऽப்யாகர்ண்ய
ஸிம்ஹோ ஜம்பு³கமாஹ - ப⁴த்³ர ஜ்ஞாயதாம் கிமேஷ ரௌத்³ர: ஶப்³த:³
ஶ்ரூயதேऽஶ்ருதபூர்வ: । தச்ச்²ருத்வா சதுரக: கிஞ்சித்³வநாந்தரம்
க³த்வா ஸத்வரமப்⁴யுபேத்ய ப்ரோவாச - ஸ்வாமிந் । க³ம்யதாம் க³ம்யதாம்
யதி³ ஶக்நோஷி க³ந்தும் । ஸோऽப்³ரவீத் - ப⁴த்³ர கிமேவம் மாம் வ்யாகுலயஸி ।
தத்கத²ய கிமேததி³தி । சதுரக ஆஹ -ஸ்வாமிந் ஏஷ த⁴ர்மராஜஸ்தவோபரி
குபிதஓ யத³நேநாகாலே தா³ஸேரகோऽயம் மதீ³யோ வ்யாபாதி³த: ।
தத்ஸஹஸ்ரகு³ணமுஷ்ட்ரமஸ்ய ஸகாஶாத்³க்³ரஹீஷ்யாமி । இதி நிஶ்சித்ய
ப்³ரு’ஹந்மாநமாதா³யாக்³ரேஸரஸ்யோஷ்ட்ரஸ்ய க்³ரீவாயாம் க⁴ண்டாம்
ப³த்³த்⁴வா ப³த்⁴யதா³ஸேரகஸக்தாநபி பித்ரு’பிதாமஹாநாதா³ய
வைரநிர்யாதநார்த²மாயாத ஏவ । ஸிம்ஹோऽபி தச்ச்²ருத்வா ஸர்வதோ
தூ³ராதே³வாவலோக்ய ம்ரு’தமுஷ்ட்ரம் பரித்யஜ்ய ப்ராணப⁴யாத்ப்ரணஷ்ட: ।
சதுரகோऽபி ஶநை: ஶநைஸ்தஸ்யோஷ்ட்ரஸ்ய மாம்ஸம் ப⁴க்ஷயாமாஸ ।
அதோऽஹம் ப்³ரவீமி - பரஸ்ய பீட³நம் குர்வந்நிதி । அத² த³மநகே க³தே
ஸஞ்ஜீவகஶ்சிந்தயாமாஸ - அஹோ கிமேதந்மயா க்ரு’தம் ।
யச்ச²ஷ்பாதோ³ऽபி மாம்ஸாஶிதஸ்தஸ்யாநுக:³ஸம்வ்ரு’த்த: ।

அத²வா ஸாத்⁴வித³முச்யதே -

அக³ம்யாந்ய: புமாந்யாதி யோऽஸேவ்யாம்ஶ்ச நிஷேவதே ।
ஸ ம்ரு’த்யுமுபக்³றிஹ்ணாதி க³ர்ப⁴மஶ்வதரீ யதா² ॥ 401॥
தத்கிம் கரோமி । க்வ க³ச்சா²மி । கத²ம் மே ஶாந்திர்ப⁴விஷ்யதி ।
அத²வா தமேவ பிங்க³லகம் க³ச்சா²மி । கதா³சிந்மாம் ஶரணாக³தம்
ரக்ஷதி । ப்ராணைர்ந வியோஜயதி । யத உக்தஞ்ச -

த⁴ர்மார்த²ம்யததாமபீஹ விபதோ³ தே³வாத்³யதி³ஸ்யு: க்வசித் ।
தத்தாஸாமுபஶாந்தயே ஸுமதிபி:⁴ கார்யோ விஶேஷாந்நய: ।
லோகே க்²யாதிமுபாக³தாऽத்ர ஸகலே லோகோக்திரேஷா யத: ।
த³க்³தா⁴நாம் கில வஹ்நிநா ஹிதகர: ஸேகோऽபி தஸ்யோத்³ப⁴வ: ॥ 402॥
ததா² ச -

லோகேऽத²வா தநுப்⁴ரு’தாம் நிஜகர்மபாகம்
நித்யம் ஸமாஶ்ரிதவதாம் ஸுஹிதக்ரியாணாம் ।
பா⁴வார்ஜிதம் ஶுப⁴மதா²ப்யஶுப⁴ம் நிகாமம்
யத்³பா⁴வி தத்³ப⁴வதி நாத்ர விசாரஹேது: ॥ 403॥
அபரம் சாந்யத்ர க³தஸ்யாபி மே கஸ்யசித்³து³ஷ்டஸத்த்வஸ்ய மாம்ஸாஶிந:
ஸகாஶாந்ம்ரு’த்யுர்ப⁴விஷ்யதி । தத்³வரம் ஸிம்ஹாத் । உக்தஞ்ச -

மஹத்³பி: ⁴ ஸ்பர்த⁴மாநஸ்ய விபதே³வ க³ரீயஸீ ।
த³ந்தப⁴ங்கோ³ऽபி நாகா³நாம் ஶ்லாக்⁴யோ கி³ரிவிதா³ரணே ॥ 404॥
ததா² ச -

மஹதோऽபி க்ஷயம் லப்³த்⁴வா ஶ்லாக்⁴யம் நீசோऽபி க³ச்ச²தி ।
தா³நார்தீ² மது⁴போ யத்³வத்³க³ஜகர்ணஸமாஹத: ॥ 405॥
ஏவம் நிஶ்சித்ய ஸ ஸ்த²லிதக³திர்மந்த³ம் க³த்வா ஸிம்ஹாஶ்ரயம்
பஶ்யந்நபட²த் - அஹோ ஸாத்⁴வித³முச்யதே -

அந்தர்லீநபு⁴ஜங்க³மம் க்³ரு’ஹமிவாந்த:ஸ்தோ²க்³ரஸிம்ஹம் வநம் ।
க்³ராஹாகீர்ணமிவாபி⁴ராமகமலச்சா²யாஸநாத²ம் ஸர: ।
காலேநார்யஜநாபவாத³பிஶுநை:க்ஷுத்³ரைரநார்யை: ஶ்ரிதம் ।
து:³கே²ந ப்ரவிகா³ஹ்யதே ஸசகிதம் ராஜ்ஞாம் மந:ஸாமயம் ॥ 406॥

ஏவம் பட²ந்த³மநகோக்தாகாரம் பிங்க³லகம் த்³ரு’ஷ்ட்வா ப்ரசகித:
ஸம்வ்ரு’தஶரீரோ தூ³ரதரம் ப்ரணாமக்ரு’திம் விநாப்யுபவிஷ்ட: ।
பிங்க³லகோऽபி ததா²வித⁴ம் தம் விலோக்ய த³மநகவாக்யம்
ஶ்ரத்³த³தா⁴ந: கோபாத்தஸ்யோபரி பபாத । அத²ஸஞ்ஜீவக:
க²ரநக²விகர்திதப்ரு’ஷ்ட:² ஶ‍்ரு’ங்கா³ப்⁴யாம் தது³த³ரமுல்லிக்²ய
கத²மபி தஸ்மாத³பேத: ஶ‍்ரு’ங்கா³ப்⁴யாம் ஹந்துமிச்ச²ந்யுத்³தா⁴-
யாவஸ்தி²த: । அத² த்³வாவபி தௌ புஷ்பிதபலாஶப்ரதிமௌ பரஸ்பரவத⁴-
காங்க்ஷிணௌ த்³ரு’ஷ்ட்வா கரடகோ த³மநகமாஹ - போ⁴ மூட⁴மதே ।
அநயோர்விரோத⁴ம் விதந்வதா த்வயா ஸாது⁴ ந க்ரு’தம் । ந ச த்வம்
நீதிதத்த்வம்
வேத்ஸி । நீதிவித்³பி⁴ருக்தஞ்ச -

கார்யாண்யுத்தமத³ண்ட³ஸாஹஸப²லாந்யாயாஸஸாத்⁴யாநி யே ।
ப்ரீத்யா ஸம்ஶமயந்தி நீதிகுஶலா:ஸாம்நைவ தே மந்த்ரிண: ।
நி:ஸாரால்பப²லாநி யே த்வவிதி⁴நா வாஞ்ச²ந்தி த³ண்டோ³த்³யமை: ।
தேஷாம் து³ர்ணயசேஷ்டிதைர்நரபதேராரோப்யதே ஶ்ரீஸ்துலாம் ॥ 407॥
தத்³யதி³ஸ்வாம்யபி⁴கா⁴தோ ப⁴விஷ்யதி தத்கிம் த்வதீ³யமந்த்ரபு³த்³த்⁴யா
க்ரியதே । அத²ஸஞ்ஜீவகோ ந ப³த்⁴யதே ததா²ப்யப⁴வ்யம் । யத:
ப்ராணஸந்தே³ஹாத்தஸ்ய ச வத: ⁴ । தந்மூட⁴ । கத²ம் த்வம்
மந்த்ரிபத³மபி⁴லஷஸி । ஸாமஸித்³தி⁴ம் ந வேத்ஸி । தத்³வ்ரு’தா²
மநோரதோ²ऽயம் தே த³ண்ட³ருசே: । உக்தஞ்ச -

ஸாமாதி³த³ண்ட³பர்யந்தோ நய: ப்ரோக்த:ஸ்வயம்பு⁴வா ।
தேஷாம் த³ண்ட³ஸ்து பாபீயாம்ஸ்தம் பஶ்சாத்³விநியோஜயேத் ॥ 408॥
ததா² ச -

ஸாம்நைவ யத்ர ஸித்³தி⁴ர்ந தத்ர த³ண்டோ³ பு³தே⁴ந விநியோஜ்ய: ।
பித்தம் யதி³ ஶர்கரயா ஶாம்யதி கோऽர்த:² படோலேந ॥ 409॥
ததா² ச -

ஆதௌ³ஸாம ப்ரயோக்தவ்யம் புருஷேண விஜாநதா ।
ஸாமஸாத்⁴யாநி கார்யாணி விக்ரியாம் யாந்தி ந க்வசித் ॥ 410॥
ந சந்த்³ரேண ந சௌஷத்⁴யா ந ஸூர்யேண ந வஹ்நிநா ।

ஸாம்நைவ விலயம்யாதி வித்³வேஷப்ரப⁴வம் தம: ॥ 411॥
ததா² யத்த்வம் மந்த்ரித்வமபி⁴லஷஸி தத³ப்யயுக்தம் । யதஸ்த்வம்
மந்த்ரிக³திம் ந வேத்ஸி । யத: பஞ்சவிதோ⁴ மந்த்ர: । ஸ ச
கர்மணாமாரம்போ⁴பாய: புருஷத்³ரவ்யஸம்பத்³தே³ஶகாலவிபா⁴கோ³
விநிபாதப்ரதீகார: கார்யஸித்³தி⁴ஶ்சேதி । ஸோऽயம் ஸ்வாம்யமாத்யயோ-
ரேகதமஸ்ய கிம் வா த்³வயோரபி விநிபாத:ஸமுத்பத்³யதே லக்³ந: । தத்³யதி³
காசிச்ச²க்திரஸ்தி தத்³விசிந்த்யதாம் விநிபாதப்ரதீகார: । பி⁴ந்நஸந்தா⁴நே ஹி
மந்த்ரிணாம் பு³த்³தி⁴பரீக்ஷா । தந்மூர்க² । தத்கர்துமஸமர்த²ஸ்த்வம்
யதோ விபரீதபு³த்³தி⁴ரஸி । உக்தஞ்ச -

மந்த்ரிணாம் பி⁴ந்நஸந்தா⁴நே பி⁴ஷஜாம் ஸாம்நிபாதிகே ।
கர்மணி வ்யஜ்யதே ப்ரஜ்ஞா ஸுஸ்தே² கோ வா ந பண்டி³த: ॥ 412॥
அந்யச்ச -

கா⁴தயிதுமேவ நீச: பரகார்யம் வேத்தி ந ப்ரஸாத⁴யிதும் ।
பாதயிதுமேவ ஶக்திர்நாகோ²ருத்³த⁴ர்துமந்நபிடம் ॥ 413॥
அத²வா ந தே தோ³ஷோऽயம் । ஸ்வாமிநோ தோ³ஷ: யஸ்தே வாக்யம்
ஶ்ரத்³த³தா⁴தி । உக்தஞ்ச -

நராதி⁴பா நீசஜநாநுவர்திநோ பு³தோ⁴பதி³ஷ்டேந பதா² ந யாந்தி யே ।
விஶந்த்யதோ து³ர்க³மமார்க³நிர்க³மம் ஸமஸ்தஸம்பா³த⁴மநர்த²பஞ்ஜரம் ॥ 414॥
தத்³யதி³ த்வமஸ்ய மந்த்ரீ ப⁴விஷ்யஸி ததா³ந்யோऽபி கஶ்சிந்நாஸ்ய ஸமீபே
ஸாது⁴ஜந:ஸமேஷ்யதி । உக்தஞ்ச -

கு³ணாலயோऽப்யஸந்மந்த்ரீ ந்ரு’பதிர்நாதி⁴க³ம்யதே ।
ப்ரஸந்நஸ்வாது³ஸலிலோ து³ஷ்டக்³ராஹ்யோ யதா²ஹ்ரத:³ ॥ 415॥
ததா² ச ஶிஷ்டஜநரஹிதஸ்ய ஸ்வாமிநோऽபி நாஶோ ப⁴விஷ்யதி ।
உக்தஞ்ச -

சித்ராஸ்வாத³கதை²ர்ப்⁴ரு’த்யைரநாயாஸிதகார்முகை: ।
யே ரமந்தே ந்ரு’பாஸ்தேஷாம் ரமந்தே ரிபவ: ஶ்ரியா ॥ 416॥
தத்கிம் மூர்கோ²பதே³ஶேந । கேவலம் தோ³ஷோ ந கு³ண: । உக்தஞ்ச -

நாநாம்யம் நமதே தா³ரு நாஶ்மநி ஸ்யாத்க்ஷுரக்ரியா ।

ஸூசீமுக²ம் விஜாநீஹி நாஶிஷ்யாயோபஶ்யதே ॥ 417॥
த³மநக ஆஹ கத²மேதத் । ஸோऽப்³ரவீத் -

கதா² 17
வாநரயூத²கதா² ।
அஸ்தி கஸ்மிம்ஶ்சித்பர்வதைகதே³ஶே வாநரயூத²ம் । தச்ச கதா³சித்³தே⁴மந்த-
ஸமயேऽதிகடோ²ரவாதஸம்ஸ்பர்ஶவேபமாநகலேவரம் துஷாரவர்ஷோ-
த்³த⁴தப்ரவர்ஷக⁴நதா⁴ராநிபாதஸமாஹதம் ந கத²ஞ்சிச்சா²ந்தி-
மக³மத் । அத² கேசித்³வாநரா வஹ்நிகணஸத்³ரு’ஶாநி கு³ஞ்ஜாப²லா-
ந்யவசித்ய வஹ்நிவாஞ்ச²யா பூ²த்குர்வந்த:ஸமந்தாத்தஸ்து:² । அத²
ஸூசீமுகோ² நாம பக்ஷீ தேஷாம் தம் வ்ரு’தா²யாஸமவலோக்ய
ப்ரோவாச - போ: ⁴ ஸர்வே மூர்கா²யூயம் । நைதே வஹ்நிகணா:

கு³ஞ்ஜாப²லாநி ஏதாநி । தத்கிம் வ்ரு’தா² ஶ்ரமேண । நைதஸ்மாச்சீ²தரக்ஷா
ப⁴விஷ்யதி । தத³ந்விஷ்யதாம் கஶ்சிந்நிர்வாதோ வநப்ரதே³ஶோ கு³ஹா
கி³ரிகந்த³ரம் வா । அத்³யாபி ஸடோபா மேதா⁴ த்³ரு’ஶ்யந்தே । அத²
தேஷாமேகதமோ வ்ரு’த்³த⁴வாநரஸ்தமுவாச - போ⁴ மூர்க² । கிம்
தாவத³நேந வ்யாபாரேண । தத்³க³ம்யதாம் । உக்தஞ்ச -

முஹுர்விக்⁴நிதகர்மாணம் த்³யூதகாரம் பராஜிதம் ।
நாலாபயேத்³விவேகஜ்ஞோ யதீ³ச்சே²த்ஸித்³தி⁴மாத்மந: ॥ 418॥
ததா² ச -

ஆகே²டகம் வ்ரு’தா²க்லேஶம் மூர்க²ம் வ்யஸநஸம்ஸ்தி²தம் ।
ஸமாலாபேந யோ யுங்க்தே ஸ க³ச்ச²தி பராப⁴வம் ॥ 419॥
ஸோऽபி தமநாத்³ரு’த்ய பூ⁴யோऽபி வாநராநநவரதமாஹ - போ: ⁴ । கிம்
வ்ரு’தா² க்லேஶேந । அத² யாவத³ஸௌ ந கத²ஞ்சித்ப்ரலபந்விரமதி
தாவதே³கேந வாநரேண வ்யர்த²ஶ்ரமத்வாத்குபிதேந பக்ஷாப்⁴யாம்
க்³ரு’ஹீத்வா ஶிலாயாமாஸ்பா²லித உபரதஶ்ச । அதோऽஹம் ப்³ரவீமி -

நாநம்யம் நமதே தா³ரு இத்யாதி³ । ததா² ச -

உபதே³ஶோ ஹி மூர்கா²ணாம் ப்ரகோபாய ந ஶாந்தயே ।
பய:பாநம் பு⁴ஜங்கா³நாம் கேவலம் விஷவர்த⁴நம் ॥ 420॥

90 sanskritdocuments.org



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

அந்யச்ச -

உபதே³ஶோ ந தா³தவ்யோ யாத்³ரு’ஶே தாத்³ரு’ஶே நரே ।
பஶ்ய வாநரமூர்கே²ண ஸுக்³ரு’ஹீ நிர்க்³ரு’ஹீக்ரு’தா ॥ 421॥
த³மநக ஆஹ - கத²மேதத் । ஸோऽப்³ரவீத் -

கதா² 18

கஸ்மிம்ஶ்சித்³வநோத்³தே³ஶே ஶமீவ்ரு’க்ஷ: । தஸ்ய லம்ப³மாநஶாகா²யாம்
க்ரு’தாவாஸாவரண்யசடகத³ம்பதீ ப்ரதிவஸத:ஸ்ம । அத² கதா³சித்தயோ:
ஸுக²ஸம்ஸ்த²யோர்ஹேமந்தமேகோ⁴ மந்த³ம் மந்த³ம் வர்ஷிதுமாரப்³த: ⁴ ।
அத்ராந்தரே கஶ்சிச்சா²கா²ம்ரு’கோ³ வாதாஸாரஸமாஹத: ப்ரோத்³தூ⁴ஷித-
ஶரீரோ த³ந்தவீணாம் வாத³யந்வேபமாநஸ்தஸ்யா: ஶம்யா
மூலமாஸாத்³யோபவிஷ்ட: । அத² தம் தாத்³ரு’ஷமவலோக்ய சடகா
ப்ராஹ - போ⁴ ப⁴த்³ர ।
ஹஸ்தபாத³ஸமோபேதோ த்³ரு’ஶ்யஸே புருஷாக்ரு’தி: ।
ஶீதேந பி⁴த்³யஸே மூட⁴ கத²ம் ந குருஷே க்³ரு’ஹம் ॥ 422॥
ஏதச்ச்²ருத்வா தாம் வாநர:ஸகோபமாஹ -அத⁴மே கஸ்மாந்ந த்வம்
மௌநவ்ரதா ப⁴வஸி । அஹோ தா⁴ர்ஷ்ட்யமஸ்யா: । அத்³ய மாமுபஹஸதி -
ஸூசீமுகீ² து³ராசாரா ரண்டா³ பண்டி³தவாதி³நீ ।
நாஶங்கதே ப்ரஜல்பந்தீ தத்கிமேநாம் ந ஹந்ம்யஹம் ॥ 423॥
ஏவம் ப்ரலப்ய தாமாஹ -முக்³தே⁴ । கிம் மம சிந்தயா தவ ப்ரயோஜநம் ।
உக்தஞ்ச -

வாச்யம் ஶ்ரத்³தா⁴ஸமேதஸ்ய ப்ரு’ச்ச²தஶ்ச விஶேஷத: ।
ப்ரோக்தம் ஶ்ரத்³தா⁴விஹீநஸ்ய அரண்யருதி³தோபமம் ॥ 424॥
தத்கிம் ப³ஹுநா தாவத் । குலாயஸ்தி²தயா தயா புநரப்யபி⁴ஹித: ।
ஸ தாவத்தாம் ஶமீமாருஹ்ய தஸ்யா:குலாயம் ஶததா⁴
க²ண்ட³ஶோऽகரோத் । அதோऽஹம் ப்³ரவீமி - உபதே³ஶோ ந தா³தவ்ய இதி ।
தந்மூர்க² । ஶிக்ஷாபிதோऽபி ந ஶிக்ஷிதஸ்த்வம் । அத²வா ந தே
தோ³ஷோऽஸ்தி யத:ஸாதோ: ⁴ ஶிக்ஷா கு³ணாய ஸம்பத்³யதே
நாஸாதோ:⁴ । உக்தஞ்ச -

கிம் கரோத்யேவ பாண்டி³த்யமஸ்தா²நே விநியோஜிதம் ।
அந்த⁴காரப்ரதிச்ச²ந்நே க⁴டே தீ³ப இவாஹித: ॥ 425॥
தத்³வ்யர்த²பாண்டி³த்யமாஶ்ரித்ய மம வசநமஶ‍்ரு’ண்வந்நாத்மந:
ஶாந்திமபி வேத்ஸி தந்நூநமபஜாதஸ்த்வம் । உக்தஞ்ச -

ஜாத: புத்ரோऽநுஜாதஶ்ச அதிஜாதஸ்ததை²வ ச ।
அபஜாதஶ்ச லோகேऽஸ்மிந்மந்தவ்யா: ஶாஸ்த்ரவேதி³பி:⁴ ॥ 426॥
மாத்ரு’துல்யகு³ணோ ஜாதஸ்த்வநுஜாத: பிது:ஸம: ।
அதிஜாதோऽதி⁴கஸ்தஸ்மாத³பஜாதோऽத⁴மாத⁴ம: ॥ 427॥
அப்யாத்மநோ விநாஶம் க³ணயதி ந க²ல: பரவ்யஸநஹ்ரு’ஷ்ட: ।
ப்ராயோ மஸ்தகநாஶே ஸமரமுகே² ந்ரு’த்யதி கப³ந்த: ⁴ ॥ 428॥
அஹோ ஸாத்⁴வித³முச்யதே -

த⁴ர்மபு³த்³தி: ⁴ குபு³த்³தி⁴ஶ்ச த்³வாவேதௌ விதி³தௌ மம ।
புத்ரேண வ்யர்த²பாண்டி³த்யாத்பிதா தூ⁴மேந கா⁴தித: ॥ 429॥
த³மநக ஆஹ கத²மேதத் । ஸோऽப்³ரவீத் -

கதா² 20

கஸ்மிம்ஶ்சித்³தே³ஶே த⁴ர்மபு³த்³தி: ⁴ பாபபு³த்³தி⁴ஶ்ச த்³வே மித்ரே ப்ரதிவஸத: ।
அத² கதா³சித்பாபபு³த்³தி⁴நா சிந்திதம் யத³ஹம் தாவந்மூர்கோ²
தா³ரித்³ர்யோபேதஶ்ச । ததே³நம் த⁴ர்மபு³த்³தி⁴மாதா³ய தே³ஶாந்தரம்
க³த்வாऽஸ்யாஶ்ரயேணார்தோ²பார்ஜநாம் க்ரு’த்வைநமபி வஞ்சயித்வா
ஸுகீ²ப⁴வாமி । அதா²ந்யஸ்மிந்நஹநி பாபபு³த்³தி⁴ர்த⁴ர்மபு³த்³தி⁴ம் ப்ராஹ -

போ⁴ மித்ர । வார்த⁴கபா⁴வே கிம் த்வாத்மவிசேஷ்டிதம் ஸ்மரஸி ।
தே³ஶாந்தரமத்³ரு’ஷ்ட்வா காம் ஶிஷ்டஜநஸ்ய வார்த்தாம்
கத²யிஷ்யஸி । உக்தஞ்ச -

தே³ஶாந்தரேஷு ப³ஹுவித⁴பா⁴ஷாவேஷாதி³ யேந ந ஜ்ஞாதம் ।
ப்⁴ரமதா த⁴ரணீபீடே² தஸ்ய ப²லம் ஜந்மநோ வ்யர்த²ம் ॥ 430॥
ததா² ச -

வித்³யாம் வித்தம் ஶில்பம் தாவந்நாப்நோதி மாநவ:ஸம்யக் ।

யாவத்³வ்ரஜதி ந பூ⁴மௌ தே³ஶாத்³தே³ஶாந்தரம் ஹ்ரு’ஷ்ட: ॥ 431॥
அத² தஸ்ய தத்³வசநமாகர்ண்ய ப்ரஹ்ரு’ஷ்டமநாஸ்தேநைவ ஸஹ
கு³ருஜநாநுஜ்ஞாத: ஶுபே⁴ऽஹநி தே³ஶாந்தரம் ப்ரஸ்தி²த: । தத்ர
ச த⁴ர்மபு³த்³தி⁴ப்ரபா⁴வேண ப்⁴ரமதா பாபபு³த்³தி⁴நா ப்ரபூ⁴ததரம்
வித்தமாஸாதி³தம் । ததஶ்ச தௌ த்³வாவபி ப்ரபூ⁴தோபார்ஜிதத்³ரவ்யௌ
ப்ரஹ்ரு’ஷ்டௌ ஸ்வக்³ரு’ஹம் ப்ரத்யௌத்ஸுக்யேந ப்ரஸ்தி²தௌ । உக்தஞ்ச -

ப்ராப்தவித்³யார்த²ஶில்பாநாம் தே³ஶாந்தரநிவாஸிநாம் ।
க்ரோஶமாத்ரோऽபி பூ⁴பா⁴க:³ ஶதயோஜநவத்³ப⁴வேத் ॥ 432॥
அத²ஸ்வஸ்தா²நஸமீபவர்திநா பாபபு³த்³தி⁴நா த⁴ர்மபு³த்³தி⁴ரபி⁴ஹித: -
ப⁴த்³ர । ந ஸர்வமேதத்³த⁴நம் க்³ரு’ஹம் ப்ரதி நேதும் யுஜ்யதே । யத:
குடும்பி³நோ பா³ந்த⁴வாஶ்ச ப்ரார்த²யிஷ்யந்தே । தத³த்ரைவ வநக³ஹநே
க்வாபி பூ⁴மௌ நிக்ஷிப்ய கிஞ்சிந்மாத்ரமாதா³ய க்³ரு’ஹம் ப்ரவிஶாவ: ।
பூ⁴யோऽபி ப்ரயோஜநே ஸஞ்ஜாதே தந்மாத்ரம் ஸமேத்யாஸ்மாத்-
ஸ்தா²நாந்நேஷ்யாவ: । உக்தஞ்ச -

ந வித்தம் த³ர்ஶயேத்ப்ராஜ்ஞ: கஸ்யசித்ஸ்வல்பமப்யஹோ ।
முநேரபி யதஸ்தஸ்ய த³ர்ஶநாச்சலதே மந: ॥ 433॥
ததா² ச -

யதா²மிஷம் ஜலே மத்ஸ்யைர்ப⁴க்ஷ்யதே ஶ்வாபதை³ர்பு⁴வி ।
ஆகாஶே பக்ஷிபி⁴ஶ்சைவ ததா²ஸர்வத்ர வித்தவாந் ॥ 434॥
ததா³கர்ண்ய த⁴ர்மபு³த்³தி⁴ராஹ - ப⁴த்³ர ஏவம் க்ரியதாம் । ததா²நுஷ்டி²தே
த்³வாவபி தௌ ஸ்வக்³ரு’ஹம் க³த்வா ஸுகே²ந ஸம் ஸ்தி²தவந்தௌ ।
அதா²ந்யஸ்மிந்நஹநி பாபபு³த்³தி⁴ர்நிஶீதே²ऽடவ்யாம் க³த்வா தத்ஸர்வம் வித்தம்
ஸமாதா³ய க³ர்தம் பூரயித்வா ஸ்வப⁴வநம் ஜகா³ம । அதா²ந்யேத்³யு-
ர்த⁴ர்மபு³த்³தி⁴ம் ஸமேத்ய ப்ரோவாச - ஸகே² ப³ஹுகுடும்பா³ வயம்
வித்தாபா⁴வாத்ஸீதா³ம: । தத்³க³த்வா தத்ர ஸ்தா²நே கிஞ்சிந்மாத்ரம்
த⁴நமாநயாவ: । ஸோऽப்³ரவீத் - ப⁴த்³ர ஏவம் க்ரியதாம் । அத² த்³வாவபி
க³த்வா தத்ஸ்தா²நம் யாவத்க²நதஸ்தாவத்³ரிக்தம் பா⁴ண்ட³ம் த்³ரு’ஷ்டவந்தௌ ।
அத்ராந்தரே பாபபு³த்³தி: ⁴ ஶிரஸ்தாட³யந்ப்ரோவாச - போ⁴ த⁴ர்மபு³த்³தே⁴ ।
த்வயா ஹ்ரு’தமேதத்³த⁴நம் நாந்யேந । யதோ பூ⁴யோऽபி க³ர்தாபூரணம்
க்ரு’தம் । தத்ப்ரயச்ச² மே தஸ்யார்த⁴ம் । அந்யதா²ऽஹம் ராஜகுலே

நிவேத³யிஷ்யாமி । ஸ ஆஹ - போ⁴ து³ராத்மந் । மா மைவம் வத³ ।
த⁴ர்மபு³த்³தி: ⁴ க²ல்வஹம் । நைதச்சௌரகர்ம கரோமி । உக்தஞ்ச -

மாத்ரு’வத்பரதா³ராணி பரத்³ரவ்யாணி லோஷ்டவத் ।
ஆத்மவத்ஸர்வபூ⁴தாநி வீக்ஷந்தே த⁴ர்மபு³த்³த⁴ய: ॥ 435॥
ஏவம் த்³வாவபி விவத³மாநௌ த⁴ர்மாதி⁴காரிணம் க³தௌ । ப்ரோசதுஶ்ச
பரஸ்பரம் தூ³ஷயந்தௌ । அத² த⁴ர்மாதி⁴கரணாதி⁴ஷ்டி²தபுருஷை-

ர்தி³வ்யார்தே² யாவந்நியோஜிதௌ தாவத்பாபபு³த்³தி⁴ராஹ -அஹோ ந
ஸம்யக்³த்³ரு’ஷ்டோ ந்யாய: । உக்தஞ்ச -

விவாதே³ऽந்விஷ்யதே பத்ரம் தத³பா⁴வேऽபி ஸாக்ஷிண: ।
ஸாக்ஷ்யபா⁴வாத்ததோ தி³வ்யம் ப்ரவத³ந்தி மநீஷிண: ॥ 436॥
தத³த்ர விஷயே மம வ்ரு’க்ஷதே³வதா:ஸாக்ஷீபூ⁴தாஸ்திஷ்ட²ந்தி ।
தா அப்யாவயோரேகதரம் சௌரம் ஸாது⁴ம் வா கரிஷ்யந்தி । அத²தை:
ஸர்வைரபி⁴ஹிதம் - போ⁴ யுக்தமுக்தம் ப⁴வதா । உக்தஞ்ச -

அந்த்யஜோऽபி யதா³ஸாக்ஷீ விவாதே³ஸம்ப்ரஜாயதே ।
ந தத்ர யுஜ்யதே தி³வ்யம் கிம் புநர்வநதே³வதா: ॥ 437॥
தத³ஸ்மாகமப்யத்ர விஷயே மஹத்கௌதூஹலம் வர்ததே । ப்ரத்யூஷஸமயே
யுவாப்⁴யாமப்யஸ்மாபி: ⁴ ஸஹ தத்ர வநோத்³தே³ஶே க³ந்தவ்யமிதி ।
ஏதஸ்மிந்நந்தரே பாபபு³த்³தி:⁴ ஸ்வக்³ரு’ஹம் க³த்வா ஸ்வஜநகமுவாச -

தாத ப்ரபூ⁴தோऽயம் மயார்தோ² த⁴ர்மபு³த்³தே⁴ஶ்சோரித: । ஸ ச தவ
வசநேந பரிணதிம் க³ச்ச²தி । அந்யதா²ऽஸ்மாகம் ப்ராணை:ஸஹ யாஸ்யதி ।
ஸ ஆஹ - வத்ஸ த்³ருதம் வத³ யேந ப்ரோச்ய தத்³த்³ரவ்யம் ஸ்தி²ரதாம் நயாமி ।
பாபபு³த்³தி⁴ராஹ - தாத அஸ்தி தத்ப்ரதே³ஶே மஹாஶமீ । தஸ்யாம்
மஹத்கோடரமஸ்தி । தத்ர த்வம் ஸாம்ப்ரதமேவ ப்ரவிஶ । தத: ப்ரபா⁴தே
யதா³ஹம் ஸத்யஶ்ராவணம் கரோமி ததா³ த்வயா வாச்யம்
யத்³த⁴ர்மபு³த்³தி⁴ஶ்சௌர இதி । ததா²நுஷ்டி²தே ப்ரத்யூஷே ஸ்நாத்வா
பாபபு³த்³தி: ⁴ த⁴ர்மபு³த்³தி⁴புர:ஸரோ த⁴ர்மாதி⁴கரணகை:ஸஹ தாம்
ஶமீமப்⁴யேத்ய தாரஸ்வரேண ப்ரோவாச ।
ஆதி³த்யசந்த்³ராவநிலோऽநலஶ்ச

த்³யௌர்பூ⁴மிராபோ ஹ்ரு’த³யம் யமஶ்ச ।
அஹஶ்ச ராத்ரிஶ்ச உபே⁴ ச ஸந்த்⁴யே

த⁴ர்மோ ஹி ஜாநாதி நரஸ்ய வ்ரு’த்தம் ॥ 438॥
ப⁴க³வதி வநதே³வதே । ஆவயோர்மத்⁴யே யஶ்சௌரஸ்தம் கத²ய । அத²
பாபபு³த்³தி⁴பிதா ஶமீகோடரஸ்த:² ப்ரோவாச - போ⁴ த⁴ர்மபு³த்³தி⁴நா
ஹ்ரு’தமேதத்³த⁴நம்। ததா³கர்ண்ய ஸர்வே தே ராஜபுருஷா
விஸ்மயோத்பு²ல்லலோசநா யாவத்³த⁴ர்மபு³த்³தே⁴ர்வித்தஹரணோசிதம் நிக்³ரஹம்
ஶாஸ்த்ரத்³ரு’ஷ்ட்யாவலோகயந்தி தாவத்³த⁴ர்மபு³த்³தி⁴நா தச்ச²மீகோடரம்
வஹ்நிபோ⁴ஜ்யத்³ரவ்யை: பரிவேஷ்ட்ய வஹ்நிநா ஸந்தீ³பிதம் । அத² ஜ்வலதி
தஸ்மிந்ஶமீகோடரேऽர்த⁴த³க்³த⁴ஶரீர:ஸ்பு²டிதேக்ஷண: கருணம்
பரிதே³வயந்பாபபு³த்³தி⁴பிதா நிஶ்சக்ராம । ததஶ்ச தை:ஸர்வை: ப்ரு’ஷ்ட: -
போ:⁴ கிமித³ம் । இத்யுக்த இத³ம் ஸர்வம் குக்ரு’த்யம் பாபபு³த்³தே: ⁴
காரணாஜ்ஜாதமித்யுக்த்வா ம்ரு’த: । ததஸ்தே ராஜபுருஷா: பாபபு³த்³தி⁴ம்
ஶமீஶாகா²யாம் ப்ரதிலம்ப்³ய த⁴ர்மபு³த்³தி⁴ம் ப்ரஶஸ்யேத³மூசு: -
அஹோ ஸாத்⁴வித³முச்யதே -

உபாயம் சிந்தயேத்ப்ராஜ்ஞஸ்ததா²பாயம் ச சிந்தயேத் ।
பஶ்யதோ ப³கமூர்க²ஸ்ய நகுலைர்ப⁴க்ஷிதா:ஸுதா: ॥ 439॥
த⁴ர்மபு³த்³தி: ⁴ ப்ராஹ - கத²மேதத் । தே ப்ரோசு: -

கதா² 21
க்ரு’ஷ்ணஸர்பகதா² ।
அஸ்தி கஸ்மிம்ஶ்சித்³வநோத்³தே³ஶே ப³ஹுப³கஸநாதோ² வடபாத³ப: । தஸ்ய
கோடரே க்ரு’ஷ்ணஸர்ப: ப்ரதிவஸதி ஸ்ம । ஸ ச ப³கபா³லகாநஜாத-
பக்ஷாநபி ஸதை³வ ப⁴க்ஷயந்காலம் நயதி । அதை²கோ ப³கஸ்தேந
ப⁴க்ஷிதாந்யபத்யாநி த்³ரு’ஷ்ட்வா ஶிஶுவைராக்³யாத்ஸரஸ்தீரமாஸாத்³ய
பா³ஷ்பபூரபூரிதநயநோऽதோ⁴முக²ஸ்திஷ்ட²தி । தம் ச தாத்³ரு’க்சேஷ்டித-
மவலோக்ய குலீரக: ப்ரோவாச - மாம கிமேவம் ருத்³யதே ப⁴வதாऽத்³ய ।
ஸ ஆஹ - ப⁴த்³ர கிம் கரோமி । மம மந்த³பா⁴க்³யஸ்ய பா³லகா:
கோடரநிவாஸிநா ஸர்பேண ப⁴க்ஷிதா: । தத்³து:³க²து:³கி²தோऽஹம்
ரோதி³மி । தத்கத²ய மே யத்³யஸ்தி கஶ்சிது³பாயஸ்தத்³விநாஶாய ।
ததா³கர்ண்ய குலீரகஶ்சிந்தயாமாஸ - அயம் தாவத³ஸ்மத்ஸஹஜவைரீ ।
ததோ²பதே³ஶம் ப்ரயச்சா²மி ஸத்யாந்ரு’தம் யதா²ந்யேऽபி ப³கா:

ஸர்வே ஸங்க்ஷயமாயாந்தி । உக்தஞ்ச -

நவநீதஸமாம் வாணீம் க்ரு’த்வா சித்தம் து நிர்த³யம் ।
ததா² ப்ரபோ³த்⁴யதே ஶத்ரு:ஸாந்வயோ ம்ரியதே யதா² ॥ 440॥
ஆஹ ச - மாம யத்³யேவம் தந்மத்ஸ்யமாம்ஸக²ண்டா³நி நகுலஸ்ய
பி³லத்³வாராத்ஸர்பகோடரம் யாவத்ப்ரக்ஷிப யதா² நகுலஸ்தந்மார்கே³ண
க³த்வா தம் து³ஷ்டஸர்பம் விநாஶயதி । அத² ததா²நுஷ்டி²தே
மத்ஸ்யமாம்ஸாநுஸாரிணா நகுலேந தம் க்ரு’ஷ்ணஸர்பம் நிஹத்ய தேऽபி
தத்³வ்ரு’க்ஷாஶ்ரயா:ஸர்வே ப³காஶ்ச ஶநை: ஶநைர்ப⁴க்ஷிதா: । அதோ
வயம் ப்³ரூம: - உபாயம் சிந்தயேதி³தி । ஏவம் மூட⁴ । த்வயாப்யுபாய-
ஶ்சிந்திதோ நாபாய: பாபபு³த்³தி⁴வத் । தந்ந ப⁴வஸி த்வம் ஸஜ்ஜந:। கேவலம்
பாபபு³த்³தி⁴ரஸி । ஜ்ஞாதோ மயா ஸ்வாமிந: ப்ராணஸந்தே³ஹாநயநாத் ।
ப்ரகடீக்ரு’தம் த்வயா ஸ்வயமேவாத்மநோ து³ஷ்டத்வம் கௌடில்யம் ச ।
அத²வா ஸாத்⁴வித³முச்யதே -

யத்நாத³பி க: பஶ்யேச்சி²கி²நாமாஹாரநி:ஸரணமார்க³ம் ।
யதி³ ஜலத³த்⁴வநிமுதி³தாஸ்த ஏவ மூடா⁴ ந ந்ரு’த்யேயு: ॥ 441॥
யதி³ த்வம் ஸ்வாமிநமேநாம் த³ஶாம் நயஸி தத³ஸ்மத்³வித⁴ஸ்ய கா
க³ணநா । தஸ்மாந்மமாஸந்நேந ப⁴வதா ந பா⁴வ்யம் । உக்தஞ்ச -

துலாம் லோஹஸஹஸ்ரஸ்ய யத்ர கா²த³ந்தி மூஷகா: ।
ராஜம்ஸ்தத்ர ஹரேச்ச்²யேநோ பா³லகம் நாத்ர ஸம்ஶய: ॥ 442॥
த³மநக ஆஹ கத²மேதத் ।ஸோऽப்³ரவீத் -

கதா² 22
ஜீர்ணத⁴நநாமவணிக்புத்ரகதா² ।
அஸ்தி கஸ்மிம்ஶ்சித³தி⁴ஷ்டா²நே ஜீர்ணத⁴நோ நாம வணிக்புத்ர: । ஸ ச
த்³ரவ்யக்ஷயாத்³தே³ஶாந்தரக³மநமநா வ்யசிந்தயத் -

யத்ர தே³ஶேऽத²வா ஸ்தா²நே போ⁴கா³ந்பு⁴க்த்வா ஸ்வவீர்யத: ।
தஸ்மிந்விப⁴வஹீநோ யோ வஸேத்ஸ புருஷாத⁴ம: ॥ 443॥
ததா² ச -

யேநாஹங்காரயுக்தேந சிரம் விலஸிதம் புரா ।
தீ³நம் வத³தி தத்ரைவ ய: பரேஷாம் ஸ நிந்தி³த: ॥ 444॥
தஸ்ய ச க்³ரு’ஹே ஸஹஸ்ரலோஹபா⁴ரக⁴டிதா பூர்வபுருஷோபார்ஜிதா
துலாऽஸீத் । தாம் ச கஸ்யசிச்ச்²ரேஷ்டிநோ க்³ரு’ஹே நிக்ஷேபபூ⁴தாம்
க்ரு’த்வா தே³ஶாந்தரம் ப்ரஸ்தி²த: । தத:ஸுசிரம் காலம் தே³ஶாந்தரம்
யதே²ச்ச²யா ப்⁴ராந்த்வா புந:ஸ்வபுரமாக³த்ய தம் ஶ்ரேஷ்டி²நமுவாச -

போ:⁴ ஶ்ரேஷ்டி²ந் । தீ³யதாம் மே ஸா நிக்ஷேபதுலா । ஸ ஆஹ - போ⁴ । நாஸ்தி
ஸா த்வதீ³யா துலா । மூஷிகைர்ப⁴க்ஷிதா । ஜீர்ணத⁴ந ஆஹ - போ: ⁴
ஶ்ரேஷ்டி²ந் । நாஸ்தி தோ³ஷஸ்தே யதி³மூஷிகைர்ப⁴க்ஷிதேதி । ஈத்³ரு’கே³வாயம்
ஸம்ஸார: । ந கிஞ்சித³த்ர ஶாஶ்வதமஸ்தி । பரமஹம் நத்³யாம்
ஸ்நாநார்த²ம் க³மிஷ்யாமி । தத்த்வமாத்மீயம் ஶிஶுமேநம்
த⁴நதே³வநாமாநம் மயா ஸஹ ஸ்நாநோபகரணஹஸ்தம் ப்ரேஷயேதி ।
ஸோऽபி சௌர்யப⁴யாத்தஸ்ய ஶங்கித:ஸ்வபுத்ரமுவாச - வத்ஸ
பித்ரு’வ்யோऽயம் தவ ஸ்நாநார்த²ம் நத்³யாம் யாஸ்யதி । தத்³க³ம்யதாமநேந
ஸார்த⁴ம் ஸ்நாநோபகரணமாதா³யேதி । அஹோ ஸாத்⁴வித³முச்யதே -

ந ப⁴க்த்யா கஸ்யசித்கோऽபி ப்ரியம் ப்ரகுருதே நர: ।
முக்த்வா ப⁴யம் ப்ரலோப⁴ம் வா கார்யகாரணமேவ வா ॥ 445॥
ததா² ச -

அத்யாத³ரோ ப⁴வேத்³யத்ர கார்யகாரணவர்ஜித: ।
தத்ர ஶங்கா ப்ரகர்தவ்யா பரிணாமேऽஸுகா²வஹா ॥ 446॥
அதா²ஸௌ வணிக்ஷிஶு:ஸ்நாநோபகரணமாதா³ய ப்ரஹ்ரு’ஷ்டமநா-
ஸ்தேநாப்⁴யாக³தேந ஸஹ ப்ரஸ்தி²த: । ததா²நுஷ்டி²தே வணிக்ஸ்நாத்வா
தம் ஶிஶும் நதீ³கு³ஹாயாம் ப்ரக்ஷிப்ய தத்³த்³வாரம்
ப்³ரு’ஹச்சி²லயாச்சா²த்³ய ஸத்வரம் க்³ரு’ஹமாக³த: । ப்ரு’ஷ்டஶ்ச
தேந வணிஜா - போ⁴ அப்⁴யாக³த தத்கத்²யதாம் குத்ர மே ஶிஶுர்யஸ்த்வயா
ஸஹ நதீ³ம் க³த:இதி । ஸ ஆஹ - நதீ³தடாத்ஸ ஶ்யேநேந ஹ்ரு’த இதி ।
ஶ்ரேஷ்ட்²யாஹ -மித்²யாவாதி³ந் । கிம் க்வசிச்ச்²யேநோ பா³லம் ஹர்தும்
ஶக்நோதி । தத்ஸமர்பய மே ஸுதமந்யதா² ராஜகுலே நிவேத³யிஷ்யாமீதி ।
ஸ ஆஹ - போ:⁴ ஸத்யவாதி³ந் । யதா² ஶ்யேநோ பா³லம் ந நயதி ததா²
மூஷிகா அபி லோஹபா⁴ரக⁴டிதாம் துலாம் ந ப⁴க்ஷயந்தி । தத³ர்பய

மே துலாம் யதி³ தா³ரகேண ப்ரயோஜநம் । ஏவம் விவத³மாநௌ த்³வாவபி
ராஜகுலம் க³தௌ । தத்ர ஶ்ரேஷ்டீ² தாரஸ்வரேண ப்ரோவாச - போ⁴
அப்³ரஹ்மண்யமப்³ரஹ்மண்யம் । மம ஶிஶுரநேந சௌரேணாபஹ்ரு’த: ।
அத² த⁴ர்மாதி⁴காரிணஸ்தமூசு: - போ:⁴ ஸமர்ப்யதாம் ஶ்ரேஷ்டி²ஸுத: ।
ஸ ஆஹ - கிம் கரோமி । பஶ்யதோ மே நதீ³தடாச்ச்²யேநேநாபஹ்ரு’த:
ஶிஶு: । தச்ச்²ருத்வா தே ப்ரோசு: - போ⁴ ந ஸத்யமபி⁴ஹிதம் ப⁴வதா ।
கிம் ஶ்யேந: ஶிஶும் ஹர்தும் ஸமர்தோ² ப⁴வதி । ஸ ஆஹ - போ⁴ போ:⁴
ஶ்ரூயதாம் மத்³வச: ।
துலாம் லோஹஸஹஸ்ரஸ்ய யத்ர கா²த³ந்தி மூஷிகா: ।
ராஜம்ஸ்தத்ர ஹரேச்ச்²யேநோ பா³லகம் நாத்ர ஸம் ஶய: ॥ 447॥
தே ப்ரோசு: - கத²மேதத் । தத: ஶ்ரேஷ்டீ²ஸப்⁴யாநாமக்³ரே ஸர்வம்
வ்ரு’த்தாந்தம் நிவேத³யாமாஸ । ததஸ்தைர்விஹஸ்ய த்³வாவபி தௌ பரஸ்பரம்
ஸம்போ³த்⁴ய துலாஶிஶுப்ரதா³நேந ஸந்தோஷிதௌ । அதோऽஹம் ப்³ரவீமி -

துலாம் லோஹஸஹஸ்ரஸ்ய இதி । தந்மூர்க² । ஸஞ்ஜீவகப்ரஸாத³மஸஹமாநேந
த்வயைதத்க்ரு’தம் । அஹோ ஸாத்⁴வித³முச்யதே -

ப்ராயேணாத்ர குலாந்விதம் குகுலஜா:ஶ்ரீவல்லப⁴ம் து³ர்ப⁴கா³
தா³தாரம் க்ரு’பணா ரு’ஜூநந்ரு’ஜவோ வித்தே ஸ்தி²தம் நிர்த⁴நா: ।
வைரூப்யோபஹதாஶ்ச காந்தவபுஷம் த⁴ர்மாஶ்ரயம் பாபிநோ
நாநாஶாஸ்த்ரவிசக்ஷணம் ச புருஷம் நிந்த³ந்தி மூர்கா:²ஸதா³ ॥ 448॥
ததா² ச -

மூர்கா²ணாம் பண்டி³தா த்³வேஷ்யா நிர்த⁴நாநாம் மஹாத⁴நா: ।
வ்ரதிந: பாபஶீலாநாமஸதீநாம் குலஸ்த்ரிய: ॥ 449॥
தந்மூர்க² த்வயா ஹிதமப்யஹிதம் க்ரு’தம் । உக்தஞ்ச -

பண்டி³தோऽபி வரம் ஶத்ருர்ந மூர்கோ²ஹிதகாரக: ।
வாநரேண ஹதோ ராஜா விப்ராஶ்சௌரேண ரக்ஷிதா: ॥ 450॥
த³மநக ஆஹ கத²மேதத் । ஸோऽப்³ரவீத் -

கதா² 23

கஸ்யசித்³ராஜ்ஞோ நித்யம் வாநரோऽதிப⁴க்திபரோऽங்க³ஸேவகோऽந்த:புரே-

98 sanskritdocuments.org



ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம ப்ரத²மம் தந்த்ரம்

ऽப்யப்ரதிஷித்³த⁴ப்ரஸரோऽதிவிஶ்வாஸஸ்தா²நமபூ⁴த் । ஏகதா³ ராஜ்ஞோ
நித்³ராம் க³தஸ்ய வாநரே வ்யஜநம் நீத்வா வாயும் வித³த⁴தி ராஜ்ஞோ
வக்ஷ:ஸ்த²லோபரி மக்ஷிகோபவிஷ்டா । வ்யஜநேந முஹுர்முஹுர்நிஷித்⁴ய-
மாநாபி புந: புநஸ்தத்ர ஏவோபவிஶதி । ததஸ்தேந ஸ்வபா⁴வசபலேந
மூர்கே²ண வாநரேண க்ருத்³தே⁴ந ஸதா தீக்ஷ்ணம் க²ட்³க³மாதா³ய
தஸ்யா உபரி ப்ரஹாரோ விஹித: । ததோ மக்ஷிகோட்³டீ³ய க³தா பரம் தேந
ஶிததா⁴ரேணாஸிநா ராஜ்ஞோ வக்ஷோ த்³விதா⁴ ஜாதம் ராஜா ம்ரு’தஶ்ச ।
தஸ்மாச்சிராயுரிச்ச²தா ந்ரு’பேண மூர்கோ²ऽநுசரோ ந ரக்ஷணீய: ।
அபரமேகஸ்மிந்நக³ரே கோऽபி விப்ரோ மஹாவித்³வாந்பரம் பூர்வஜந்மயோகே³ந
சௌரோ வர்ததே । தஸ்மிந்புரேऽந்யதே³ஶாதா³க³தாம்ஶ்சதுரோ விப்ராந்ப³ஹூநி
வஸ்தூநி விக்ரீணதோ த்³ரு’ஷ்ட்வா சிந்திதவாந் - அஹோ கேநோபாயேநைஷாம்
த⁴நம் லபே⁴ । இதி விசிந்த்ய தேஷாம் புரோऽநேகாநி ஶாஸ்த்ரோக்தாநி
ஸுபா⁴ஷிதாநி சாதிப்ரியாணி மது⁴ராணி வசநாநி ஜல்பதா தேஷாம்
மநஸி விஶ்வாஸமுத்பாத்³ய ஸேவா கர்துமாரப்³தா⁴ । அத²வா
ஸாத்⁴வித³முச்யதே -

அஸதீ ப⁴வதி ஸலஜ்ஜா க்ஷாரம் நீரம் ச ஶீதலம் ப⁴வதி ।
த³ம்பீ⁴ ப⁴வதி விவேகீ ப்ரியவக்தா ப⁴வதி தூ⁴ர்தஜந: ॥ 451॥
அத² தஸ்மிந்ஸேவாம் குர்வதி தைர்விப்ரை:ஸர்வவஸ்தூநி விக்ரீய ப³ஹுமூல்யாநி
ரத்நாநி க்ரீதாநி । ததஸ்தாநி ஜங்கா⁴மத்⁴யே தத்ஸமக்ஷம் ப்ரக்ஷிப்ய
ஸ்வதே³ஶம் ப்ரதி க³ந்துமுத்³யமோ விஹித: । தத:ஸ தூ⁴ர்தவிப்ரஸ்தாந்விப்ராந்
க³ந்துமுத்³யதாந்ப்ரேக்ஷ்ய சிந்தாவ்யாகுலிதமநா:ஸஞ்ஜாத: - அஹோ
த⁴நமேதந்ந கிஞ்சிந்மம சடிதம் । அதை²பி: ⁴ ஸஹ யாமி । பதி² க்வாபி
விஷம் த³த்த்வைதாந்நிஹத்ய ஸர்வரத்நாநி க்³ரு’ஹ்ணாமி । இதி விசிந்த்ய
தேஷாமக்³ரே ஸகருணம் விலப்யேத³மாஹ - போ⁴ மித்ராணி । யூயம்
மாமேகாகிநம் முக்த்வா க³ந்துமுத்³யதா: । தந்மே மநோ ப⁴வத்³பி:⁴ ஸஹ
ஸ்நேஹபாஶேந ப³த்³த⁴ம் ப⁴வத்³விரஹநாம்நைவாகுலம் ஸஞ்ஜாதம் யதா²
த்⁴ரு’திம் க்வாபி ந த⁴த்தே । யூயமநுக்³ரஹம் விதா⁴ய ஸஹாயபூ⁴தம்
மாமபி ஸஹைவ நயத । தத்³வச: ஶ்ருத்வா தே கருணார்த்³ரசித்தாஸ்தேந
ஸமமேவ ஸ்வதே³ஶம் ப்ரதி ப்ரஸ்தி²தா: । அதா²த்⁴வநி தேஷாம்
பஞ்சாநாமபி பல்லீபுரமத்⁴யே வ்ரஜதாம் த்⁴வாங்க்ஷா:
கத²யிதுமாரப்³தா:⁴ - ரே ரே கிராதா: । தா⁴வத தா⁴வத ।

ஸபாத³லக்ஷத⁴நிநோ யாந்தி । ஏதாந்நிஹத்ய த⁴நம் நயத । தத:
கிராதைர்த்⁴வாங்க்ஷவசநமாகர்ண்ய ஸத்வரம் க³த்வா தே விப்ரா
லகு³ட³ப்ரஹாரைர்ஜர்ஜரீக்ரு’த்ய வஸ்த்ராணி மோசயித்வா விலோகிதா: பரம்
த⁴நம் கிஞ்சிந்ந லப்³த⁴ம் । ததா³தை: கிராதைரபி⁴ஹிதம் - போ: ⁴
பாந்தா:² । புரா கதா³பி த்⁴வாங்க்ஷவசநமந்ரு’தம் நாஸீத் ।
ததோ ப⁴வதாம் ஸம்நிதௌ⁴ க்வாபி த⁴நம் வித்³யதே தத³ர்பயத । அந்யதா²
ஸர்வேஷாமபி வத⁴ம் விதா⁴ய சர்ம விதா³ர்ய ப்ரத்யங்க³ம் ப்ரேக்ஷ்ய
த⁴நம் நேஷ்யாம: । ததா³ தேஷாமீத்³ரு’ஶம் வசநமாகர்ண்ய
சௌரவிப்ரேண மநஸி சிந்திதம் - யதை³ஷாம் விப்ராணாம் வத⁴ம்
விதா⁴யாங்க³ம் விலோக்ய ரத்நாநி நேஷ்யந்தி ததா³பி மாம் வதி⁴ஷ்யந்தி
ததோऽஹம் பூர்வமேவாத்மாநமரத்நம் ஸமர்ப்யைதாந்முஞ்சாமி ।
உக்தஞ்ச -

ம்ரு’த்யோர்பி³பே⁴ஷி கிம் பா³ல ந ஸ பீ⁴தம் விமுஞ்சதி ।
அத்³ய வாऽப்³த³ஶதாந்தே வா ம்ரு’த்யுர்வை ப்ராணிநாம் த்⁴ருவ: ॥ 452॥
ததா² ச -

க³வார்தே² ப்³ராஹ்மணார்தே² ச ப்ராணத்யாக³ம் கரோதி ய: ।
ஸூர்யஸ்ய மண்ட³லம் பி⁴த்த்வா ஸ யாதி பரமாம் க³திம் ॥ 453॥
இதி நிஶ்சித்யாபி⁴ஹிதம் - போ: ⁴ கிராதா: । யத்³யேவம் ததோ மாம் பூர்வம்
நிஹத்ய விலோகயத । ததஸ்தைஸ்ததா²நுஷ்டி²தே தம் த⁴நரஹிதமவலோக்யாபரே
சத்வாரோऽபி முக்தா: ऽதோऽஹம் ப்³ரவீமி - பண்டி³தோऽபி வரம் ஶத்ருரிதி ।
அதை²வம் ஸம்வத³தோஸ்தயோ:ஸஞ்ஜீவக:க்ஷணமேகம் பிங்க³லகேந
ஸஹ யுத்³த⁴ம் க்ரு’த்வா தஸ்ய க²ரநக²ரப்ரஹாராபி⁴ஹிதோ
க³தாஸுர்வஸுந்த⁴ராபீடே² நிபபாத । அத² தம் க³தாஸுமவலோக்ய
பிங்க³லகஸ்தத்³கு³ணஸ்மரணார்த்³ரஹ்ரு’த³ய: ப்ரோவாச - போ⁴ அயுக்தம்
மயா பாபேந க்ரு’தம் ஸஞ்ஜீவகம் வ்யாபாத³யதா । யதோ
விஶ்வாஸகா⁴தாத³ந்யந்நாஸ்தி பாபதரம் கர்ம । உக்தஞ்ச -

மித்ரத்³ரோஹீ க்ரு’தக்⁴நஶ்ச யஶ்ச விஶ்வாஸகா⁴தக: ।
தே நரா நரகம் யாந்தி யாவச்சந்த்³ரதி³வாகரௌ ॥ 454॥
பூ⁴மிக்ஷயே ராஜவிநாஶ ஏவ

ப்⁴ரு’த்யஸ்ய வா பு³த்³தி⁴மதோ விநாஶே ।

நோ யுக்தமுக்தம் ஹ்யநயோ:ஸமத்வம்
நஷ்டாபி பூ⁴மி:ஸுலபா⁴ ந ப்⁴ரு’த்யா: ॥ 455॥

ததா² மயா ஸபா⁴மத்⁴யே ஸ ஸதை³வ ப்ரஶம்ஸித: । தத்கிம்
கத²யிஷ்யாமி தேஷாமக்³ரத: । உக்தஞ்ச -

உக்தோ ப⁴வதி ய: பூர்வம் கு³ணவாந் இதி ஸம்ஸதி³ ।
ந தஸ்ய தோ³ஷோ வக்தவ்ய: ப்ரதிஜ்ஞாப⁴ங்க³பீ⁴ருணா ॥ 456॥
ஏவம்வித⁴ம் ப்ரலபந்தம் த³மநக:ஸமேத்ய ஸஹர்ஷமித³மாஹ -

தே³வ காதரதமஸ்தவைஷ ந்யாயோ யத்³த்³ரோஹகாரிணம் ஶஷ்பபு⁴ஜம்
ஹத்வேத்த²ம் ஶோசஸி । தந்நைதது³பபந்நம் பூ⁴பு⁴ஜாம் । உக்தஞ்ச -

பிதா வா யதி³ வா ப்⁴ராதா புத்ரோ பா⁴ர்யாऽத²வா ஸுஹ்ரு’த் ।
ப்ராணத்³ரோஹம் யதா³ க³ச்சே²த்³த⁴ந்தவ்யோ நாஸ்தி பாதகம் ॥ 457॥
ததா² ச -

ராஜா க்⁴ரு’ணீ ப்³ராஹ்மண:ஸர்வப⁴க்ஷீ
ஸ்த்ரீ சாத்ரபா து³ஷ்டமதி:ஸஹாய: ।

ப்ரேஷ்ய: ப்ரதீபோऽதி⁴க்ரு’த: ப்ரமாதீ³
த்யாஜ்யா அமீ யஶ்ச க்ரு’தம் ந வேத்தி ॥ 458॥

அபி ச -

ஸத்யாந்ரு’தா ச பருஷா ப்ரியவாதி³நீ ச
ஹிம்ஸ்ரா த³யாலுரபி சார்த²பரா வதா³ந்யா ।

பூ⁴ரிவ்யதா² ப்ரசுரவித்தஸமாக³மா ச
வேஶ்யாங்க³நேவ ந்ரு’பநீதிரநேகரூபா ॥ 459॥

அபி ச -

அக்ரு’தோபத்³ரவ: கஶ்சிந்மஹாநபி ந பூஜ்யதே ।
பூஜயந்தி நரா நாகா³ந்ந தார்க்ஷ்யம் நாக³கா⁴திநம் ॥ 460॥
ததா² ச -

அஶோச்யாநந்வஶோசஸ்த்வம் ப்ரஜ்ஞாவாதா³ம்ஶ்ச பா⁴ஷஸே ।
க³தாஸூநக³தாஸூம்ஶ்ச நாநுஶோசந்தி பண்டி³தா: ॥ 461॥
ஏவம் தேந ஸம்போ³தி⁴த: பிங்க³லக:ஸஞ்ஜீவகஶோகம் த்யக்த்வா

த³மநகஸாசிவ்யேந ராஜ்யமகரோத் ।
இதி ஶ்ரீவிஷ்ணுஶர்மவிரசிதே பஞ்சதந்த்ரே மித்ரபே⁴தோ³ நாம
ப்ரத²மம் தந்த்ரம் ।
Notes:

1) The original encoding showed allஸமாஸs broken

into their பத³s, separated by hyphens. All hyphens have

been removed now and theஸமாஸs joined together.

2) The original encoding also had all ஸந்தி⁴s separated into

their components. These have been joined back. 3) Punctuation marks

such as ? and ! have been replaced by த³ண்ட³s.

The introduction of the original encoding:

The text used for this edition comes from the following :

(ed.)Ramchandra Jha. Vidyabhavan Sanskrit Granthamala, 17.

Sixth edition.(Varanasi: Chowkhamba Vidyabhavan, 1991).

There are considerable differences in various editions of the

Panchatantra. I have also consulted (ed.) N.R. Kale. Delhi:

Motilal Banarsidass, reprint 1991 (original 1911), but clearly

there are several differences. Eventually, a revised

version based on Kosambi as 1949 critical edition should be prepared.

Electronic text entered by Jan Brzezinski, 2003. This text is

available freely, but we request all users to please acknowledge

Gaudiya Grantha Mandir as its source. A few corrections have

been made (2003-11-02)

Corrections from Ulrich Stiehl entered 2003-11-05

Assembled, reprocessed, and proofread by

Arvind Kolhatkar akolhatkar at rogers.com

